
МУЌАДДИМА 
Адабиёт як навъи њунар буда, дар тафовут аз меъморї, 

наќќошї, њайкалтарошї, кандакорї, гулдўзї, рассомї, мусиќї, 
театр, кино, раќс ва суруд њаёти воќеиро бо сухан тасвир мекунад.

Адабиёт калимаи арабї буда, шакли љамъи «адаб» аст ва 
маънои фазилатњои маънавї (одоб, хулќи нек, хушгуфторї, 
хушрафторї ва ѓайра)-ро дорад.

Адабиёт ба маънои васеъ ва мањдуд фањмида мешавад. Агар 
адабиёти сиёсї, илмї ва ѓайра дар назар дошта шуда бошад, 
ин дарки адабиёт ба маънои васеъ аст. Агар адабиёти бадеиро 
дар назар дошта бошем, маънои мањдуд ё мушаххасаш он аст, 
ки маљмўи асарњои бадеиро дар бар мегирад. Адабиёти бадеї 
њаќиќати њаётро ба воситаи тасвири манзара ва наќшњои бадеї дар 
симои одамон, табиат, шароиту муњити зист инъикос менамояд.

Наќшњои бадеї манзарањои њаёти зоњирї ва њолати ботинии 
инсонро фаро мегиранд.

Адабиёти бадеї донишњои моро дар бораи таърихи гузашта, 
тамаддун ва фарњанги ватанию љањонї зиёд мекунад.

Аз мутолиаи адабиёти бадеї мо бо тасвирњои пурранги 
бадеии офаридаи нависанда вомехўрем, ки онњо хулќу рафтори 
намуна доранд ва мо аз онњо ибрат мегирем. Наќшњои наљибу 
адабиёти бадеї моро дар рўњияи накукорї, покизаахлоќї, 
баинсофї ва рањмдилї, вафодорию садоќат, кордўстию раѓбат 
ба илму њунар, шарафмандию њисси ифтихор, инсондўстию 
мењанпарварї, боиродагию мубориза дар роњи расидан ба 
маќсад, боњимматию љавонмардї, нотарсию ростќавлї, љасурию 
шуљоатмандї, хулоса, хислатњои њамидаи инсонї тарбия намуда, 
нињод ва тинати моро аз танбалї, њирсу њасад, бухлу кина, 
бадбинию беадолатї, маљмўан аз тамоми хислатњои бад пок 
мекунад. Њангоми мутолиаи адабиёти бадеї лафзи равону шевои 
нависанда, тасвири манзарањои табиати дилфиреб, васфи симою 
сурати зебо ва дилкаши ќањрамонњои мусбат, лутфу нозукбаёнї, 
истифодаи воситањои тасвири бадеї ва санъатњои лафзї њисси 
зебоифањмии мо бедор мешавад, завќи эстетикї моро ба сайри 
боѓу бўстони олами зебої даъват менамояд.

Аз ин рў, адабиёти бадеї ањаммияти барљастаи таълимї 
тарбиявї ва эстетикї дорад.

Адабиёти бадеї аз эљодиёти шифоњии халќ фолклор сар- чашма 
мегирад. Њатто дар замонњое, ки хат вуљуд надошт, одамон суруд 

мехонданд, наќлу ривоятњо њикоя мекарданд, афсона мегуфтанд. 
Матни сурудњо дар шакли назм ва матни наќлу ривояту афсонањо 
дар шакли наср мањсули эљодиёти шифоњии одамони бесавод 
буд. Бинобар ин, адабиёт аз они халќ аст ва бояд барои халќ эљод 
шавад.

Баробари инкишофи њаёт љомеа, илм, фарњанг пеш рафт ва 
адабиёт низ сайќал ёфт. Тамоми осори бадеї ба се љинси адабї 
људо шуд: назм, наср, драматургия.

Асарњои манзумро аксар асарњои лирикї мегўянд, ки ба 
онњо дубайтї, рубої, ќитъа, ѓазал, мусаммат ва ѓайра до- хил 
мешаванд.

Асарњои мансурро асарњои эпикї (аз калимаи эпос, яъне 
наќлї) меноманд, ки жанрњои њикоя, латифа, очерк, ќисса, роман 
ва дигар асарњои калонњаљми наќлиро дар бар ме- гиранд.

Ба љинси сеюм асарњое мутааллиќанд, ки ба сањна гузошта 
шуда, мазмуну мундариљаи ѓоявии онњоро њунарпешањои театр 
бо њаракат ва амалиёту санъати актёрї пешкаши тамошобин 
мегардонанд. Ин љинси адабї драматургия ном дорад ва жанрњои 
комедия (мазњака) ва трагедия (фољиа)- ро дар бар мегирад. 
Асарњои мазњакавї аз аввал то охири намоиш бо хушњолї 
мегузаранд. Асарњои фољиавї бо њисси ѓаму андњ намоиш дода 
мешаванд, ки бо нокомии ќањрамонони асар анљом меёбанд.

НАСРИ РИВОЯТЇ

Наср каломи ѓайриманзум буда, як навъи асари адабї ба 
шумор меравад. Ин навъи асари адабии бевазну ќофия аз љониби 
шахсони таълим гирифта ва соњиби завќу дониш гуфта мешавад. 
Шахсе, ки худ асари мансур меофарад, нависанда ва эљодкор аст. 
Њамин гуна як љо бо ќаламкашони асарњои манзум ва сањнавї 
ганљинаи бузурги маънавї ва донишро ба вуљуд меоранд, ки 
адабиёти бадеї эљод мешавад. Дар байни мардум наќл, ќисса, 
афсона, латифа, тарона ва ѓайра аз замонњои ќадим мављуданд, 
ки онњоро шахсони соњибзавќ, яъне ровиёну ноќилон гуфтаанд 
ва боз дар тўли асрњо бо сухану фикру хоњиши мардум сайќал 
ёфтаанд. Ин хазинаи бузурги маданиро эљодиёти шифоњии 
(дањонии) мардум (фолклор) меноманд. Адабиёти бадеї дар асоси   
фолклор ба вуљуд омадааст ва њамеша аз ин хазинаи маънавї 
истифода менамояд.

Ќадимтарин осори манзум, ки ба забони порсии дарї ба 
вуљуд омада буд, ба асри VIII тааллуќ дорад. Дар ин давра дар 
корномањои њокимону пањлавонони афсонавї ва воќеањои 
таърихию саргузаштии ниёгони ќавмњои эронинажод шоњно-
мањо ва достонњои ќањрамонї таълиф шуда буданд. Бењтарин 
намунаи насри порсии дарї, ки аз асри X то рўзгори мо боќї 
мондааст, муќаддимаи «Шоњномаи Абўмансурї»-ст, ки соли 
958 бо супориши сипањсолори Хуросон Абўмансур Муњаммад 
Абдурраззоќ мураттаб гардида буд.

Яке аз навъњои адабиёти шифоњї насри ривоятї мебошад, ки 
китобњои «Доробнома», «Њазору як шаб», «Калилаву Димна», 
«Синдбоднома», «Тўтинома» ва ѓайра аз љумлаи онњоянд. 
Хусусияти ин навъи наср дар он аст, ки мусаннифони он барои 
ба як тарзи мураттаб ба хонанда пешнињод намудани маљмўи 
њикоятњо ривоят ё њикоятеро интихоб карда, њикоятњои дигарро 
ба  воситае ба њикояти василп мепайванданд. Њадафи асосї дар 
ин маврид њамон њикоятњои  дохилї  буда,  њикояти васила чун 
воситаи ёрирасон хидмат мекунад. Њар як асари ривоятї вазифаи 
муайяни ѓоявиро адо менамуд. Мусаннифону ровиёни ин гуна  
асарњо мекўшанд, ки ба  воситаи  њикоятњои  овардаашон бењтарин 
хислатњои инсониро тарѓиб намуда, рафтору кирдори одамони 
зиштро фош кунанд. Дар  бештари асарњои ривоятї сухан аз 
рафтору кирдор ва амалиёти подшоњону вазирон меравад.

Мазмуни баъзе њикоятњои асарњои ривоятї ба он далолат 
мекунад, ки шоњон ќудрату тавоноии давлатро дар адлу инсоф 
донанд, ба ќадри ходимони илму маърифат бирасанд, шахсони 
оќилу доно ва поксириштро ба мансабњои давлатї љалб намоянд, 
дар њалли муњимтарин корњои давлатї бо ањли илму маърифат 
машварат кунанд, дар атрофи худ мар- думи бахилу кўтоњандешро 
роњ надињанд ва ѓайра.

Њикоятњои «Разми Бўрондухт бо Искандар», «Хиёнати 
аъробї» ва «Калимоти кохи Афредун», ки аз асарњои «До- 
робнома», «Њазору як шаб» ва «Синдбоднома» оварда ме- 
шаванд, намунаи бењтарини насри ривоятиянд.

ДОСТОНИ «БЎРОНДУХТ ВА ИСКАНДАР» АЗ 

«ДОРОБНОМА»-И АБЎТОЊИРИ ТАРСУСЇ
Аммо муаллифи ахбору гузорандаи асрор Абўтоњири 

Тарсусї аз ин ќиссаи дилкушои рўњафзой чунин ривоят 
мекунад, ки чун Дороб ибни Доробро ба Эрон бурданд, 
чунин гўянд, ки ўро духтаре буд, сахт бољамолу камол, ки ў 
беназири ањи хеш буд ва дар њаждањсолагї сурати Сиёвахшу 
фарри Њушанг дошт ва дар ќуввату диловарї ба Исфандёр 
мемонд. Аммо бар лаб хатти сабзе дошт, чунон ки њар кї 
варо бидидї, пиндоштї, ки ў мард аст ва гурзи дувисту 
панљоњ ман кор фармудї. Ва Дороб ин духтарро ќавї дўст 
доштї ва њунарњое, ки шоњзодагонро ба кор ояд, њама ўро 
даромўхта буд. Ва ин духтарро Бўрондухт ном буд ва ба 
ривояти дигар Равшанак ном дошт. Аз он сабаб ўро Бўрон- 
духт гуфтандї, ки ў пушти лаб сабз дошт ва њељ касро ба 
мардї нашумурдї.

Чун хабари марги Дороб ба Бўрондухт расид, олами 
равшан ба чашми ў сиёњ шуд, худро аз тахт ба хоки сиёњи 
тира дарандохту бењуш шуд. Гулоб ба рўйи ў заданд, то ба 
њуш омад, чашм боз кард, чашмаш бар он канизакон афтод, 
ки мўйњо бурида буданду рўйњо харошида ва дар хоку хун 
ѓалтон шуда. Бўрондухт наърае барзаду љома бар худ чок 
зад ва мўйи худ барканду рухсораи чун моњро бихарошид 
ва соиди1 худро ба дандон бихоид ва гўшти худро ба дандон 
бармеканд, то гуфтанд, ки «Доробро оварданд». Бўрондухт 
бо хотуну2  канизакон3 берун рафтанд. Чун чашми Бўрондухт 
бар тобути падар афтод, худро аз маркаби4 Дороб ба 
хок дарандохту дар хоку хун биѓалтид ва бехудии бисёр 
кард. Он амирону бузургон, ки бо тобути Дороб омада 
буданд, чун чашми эшон бар Бўрондухт афтод, боз аз сар 
љомањо чок заданду хок бар сар рехтанд. Бўрондухт чун 
эшонробидид, худ задан гирифт, то канизакон биёмаданду 
вайро бигирифтанд, боз ба наздики падар омаду бигирист 
ва гуфт:
1 соид – аз сари банди даст то оринљ.
2 хотун – зани калони хона, кадбону.
3 канизакон – занњои хидматгор.
4 маркаб – њайвони саворї, мисли асп, хар.

– Эй падари ман в-эй ќуввати дили ман, маро бе ту зин-
дагонї чї кор ояд! Аммо ба равони5 туву ба равони ниёи6 
бузурги ман Дороб ибни Ардашер, ки ин љо њозир аст, 
ки доди ту аз Искандар, абераи Файлаќус бозхоњам, ки 
Љонусёру Моњёрро донам, ки ў баргумошт7, то ба ту ин 
муомила карданд.

Ин бигуфту бархост. Чун дахмаро бипўшониданд ва 
халќ бозгаштанд, ин хабар ба Искандар расид, ки духтари 
Дороб чї гуфту савганд чї гуна хўрд. Искандар бо 
Аристотолис машварат кард, ки «ин духтари Дороб дар сар 
њаваси булаљабе дорад, акнун рой бизан, ки чї бояд кардан, 
њароина тадбире бояд ангехт».

Аристотолис гуфт:
– Чун ин духтар падари худро кушта дид, оташи ѓазаб 

дар сар афтод. Агар аз дарди падар сухане гўяд, маъзур 
бошад, алалхусус, мешунавам, ки ин духтар ба Исфандёр 
мемонад, ки шуљоате азим дораду дувисту панљоњ ман гурзро 
кор мефармояд ва камони ўро дар мулки Эрон касе намета- 
вонад кашид. Бо ў мудоро бояд кардан, то ором шаваду ба 
доми мо афтад.

Аммо муаллифи ахбору гузорандаи асрор - Абўтоњири 
Тарсусї аз ин ќисса ривоят чунин мекунад, ки чун аз ин 
сухан ду моњ баромад, Бўрондухт амирону бузургонро љамъ 
карду гуфт:

– Шумо чї мегўед дар ин сурат, ки Искандар аз Рум 
биёяду падари маро бикушад ва ќасди тахти Эрон дорад? 
Шумо бо ў дил яке доред?! То ман бидонам, ки маро бо вай 
маслињат чист, то ба он машѓул гардам! Љавоби маро ба 
ростї гўед!

Он рўз мабод, ки бо вай дил яке кунему аз подшоњи худ 
баргардем ва мулки Эронро ба вай дињем! То љон дар тани 
мост, бо Искандар њарб кунем аз бањри шумо ва то хуни  

Дороб ибни Доробро аз вай нахоњем, аз пой нанишинем 
ва бо ду даст теѓ мезанем!

5 равон – љон, рўњ.
6 ниё – бобо, падари падар, падари модар.
7 баргумошт – вакил кард, таъйин кард.

Чун Бўрондухт аз эшон ин сухан бишунид, шод шуду 
њамаро бинавохт ва бар эшон офарин карду аз эшон бай-
ъат8 биситад ва нома ба сўйи Истахру Форсу Кирмон ва 
Сипоњону Курд ва Кўршўлу Мозандарон ва Ироќу Гелон 
навишт ва аз эшон мадад хост. Дар се моњ саду бист њазор 
савор бар Бўрондухт љамъ шуданд, берун аз он мутааллиќон, 
ки бо ў буданд. Дари хазина боз карду њамаро мол бахшид 
ва аспу сипоњ бахшид ва гуфт:

– Агар ман Искандарро бикушам, мартабаи шуморо           
бияфзоям ва бо шумо чандин накуї кунам, ки дар фањм 
наёяд. Њама сарњо бар замин нињоданду хидмат карданд 
ва чунин гуфтанд, ки:  «то як раг дар тани мо љунбад, мо 
дудаста теѓ занем, бошад, ки бар душман зафар ёбем». Ин 
бигуфтанду рўй ба сўйи Искандар оварданд.

Чун шоњ Искандар аз ин ањвол хабар ёфт, зуд лашкари 
азимро номзад кард (таъйин кард) бо дањ амиру мардони 
хиёр (баргузида), то баробари Бўрондухт бозомад ва 
лашкари дигарро таълим кард, ки шумо фурсат нигоњ доред, 
ки ин лашкари мо ба лашкари Бўрондухт чун дар љанг оянд, 
шумо бар лашкаргоњ бизанеду ѓорат кунед ва хазинаву мол 
бардоред ва бар астарону уштурон бор кунеду бозгардед.

Чун ин тадбирњо бикард, рўй ба Бўрондухт овард. 
Бўрондухт хабар ёфт, баробари лашкар бозомаду хаймаву 
боргоњ бизаданд ва он шаб њамчунон буданд.

Рўзи дигар, чун офтоб баромад ва овозаи кўсу (наќора) 
буќ (шайпур) аз њар ду лашкар баромад, рўй дар рўй 
биистоданд. Амире буд бузург мар Искандарро, номи ў 
Суњроб. Марде диловар буду кордон. Як шахсеро гуфт:

Бирав баробари ин лашкар ва бо овози баланд бигў, ки:
«Эй лашкари Эрону Ироќу Порс, шумо аз бањри чї кор ома-
даед ва аз љињати кї љанг хоњед кард, ки Дороб кушта шуд 
ва амирону бузургони ў бо Искандар байъат карданд ва дар 
миёни шумо истодаанд, то чун љанг шавад, эшон ба сўйи 
Искандар раванд ва шуморо хабар нест. Ба хонумони худ 
раведу дар хуни худ маронед, вагарна пушаймон шавед ва 
он гоњ суд надорад».

8 байъат – паймон, ањд.

Он гўянда бирафт ва ин суханон ба овози баланд бигуфт, 
чунон ки эшон бишуниданд ва баъзе аз эшон ин суханон 
рост пиндоштанд. Бўрондухт гуфт:

– Ман ба Искандар коре кунам, ки њамаи љањониён ибрат 
гиранд! Ин бигуфту асп дар майдон тохт ва љавлон намуд ва 
он амуди9 дувисту панљоњманї бардошт ва мубориз талабид. 
Марде буд аз лашкари Искандар, ки ўро Кањлос гуфтандї. 
Марде хиёр (баргузида) буд, ўро њељ аспе натавонистї 
кашид, бар уштур нишастї. Теѓе дошт, вазни сї ман, ки 
агар бар кўњ задї, ба ду ним кардї. Силоњ кушоду ба бари 
Бўрондухт омад ва њам аз гарди роњ њамла кард. Бўрондухт 
чун гармии ўро бидид, баробари њамлаи ў боз шуд, яке бо 
теѓу яке бо гурз, то чанд њамла дар миёни эшон ботил шуд. 
Бўрондухт бо худ гуфт:

– Ин мард мардона аст, аммо чаро бояд, ки маро бо ў 
чандин рўзгор шавад?

– Ин бигуфту њамлаи сахт баровард чун оташи сўзон ва ба 
њар ду пой дар рикоб биистоду он гурзро баровард. Кањлос 
чун бидид, сипарро бо гурз гузошт, то магар њамлаи ўро рад 
кунад. Бўрондухт он гурзро бо ќуввати бозу чунон бизад, 
ки маѓзаш парешон шуд, Кањлос аз сари асп дарафтоду љон 
бидод. Лашкари Искандар чун Кањлосро кушта диданд, 
њама бар дасту бозуи Бўрондухт офарин карданд. Марде буд 
дар лашкари Искандар, ки ўро Фарњод гуфтандї. Амири дањ 
њазор мард буду дар ќалб10 истода буд, бо амирон гуфт, ки: 
«Бо ин савор љангу мубориза кардан маслињат нест. Тадбир 
он аст, ки ба як бор њамла кунем, бошад, ки ба дасти ѓалаба 
ин лашкарро битавонем шикастан».

 Ин бигуфтанду ба як бор њамла оварданд. Лашкари 
Эрон низ аз љой ба як бор биљунбиданд. Овози кўсу дуњул11 
ба Айюќ12 расид, њама теѓу гурз ва ночиху13 дањра14 ва зубин 
(найза) бар сару фарќи якдигар нињоданду мекуштанд. 

9 амуди – гурз. 
10 ќалб – маркази лашкар. 
11 дуњул – номи сози мусиќист, табл, наќора.
12 айюќ – номи ситораест; дар инљо ба маънои овози баланд баровардан.
13 ночих – найзаи хурд.
14 дањра – шамшери дудама.

Лашкари Рум бар Бўрондухт ѓалаба карданд ва ўро чун 
ќалъа дар миён гирифтанд.

Лашкари Бўрондухт хостанд, то њалќаро аз њам 
бидаранд, то ўро савор кунанд, натавонистанд. Њама рўй ба 
њазимат (гурез) нињоданд ва бо якдигар гуфтанд:

– Бўрондухтро кор аз даст рафт.
Ва дареѓ мехўрданду мерафтанд. Чун Бўрондухт аз 

лашкари худ асар надид, ноумед шуд. Замоне бар ноумедї 
њарб кард ва ў низ худро аз миёни лашкар берун андохт.

Бо ѓуломону чокарони худ то миќдори ду фарсанг15 роњ 
рафт, назар кард, чањор деворе дид, бас баланду муњкам, 
наздики чањордевор омаду гирди он чањордевор бигашт ва 
љое пеши чашм кард, ки љое муњкам буд. Њамон љо биистоду 
он ѓуломону чокарон низ биистоданд. Бўрондухт гуфт:

– Биталабед, то њеч љое обе ёбед, ки ман ташнаам, то 
шарбате об бихўрам.

Чанд ѓуломи гурд баромаданд, чашмаи обе ёфтанд, ки 
бар сабза меѓалтид чун марворид, љое хушу хуррам ва  маќо-
ми16  бонузњат17 Ѓуломон шод шуданду аз он об бихўрданд 
ва ба наздики Бўрондухт машрабае18 об биёварданду ањволи 
он чашма ва марѓзорро бигуфтанд. Бўрондухт шод шуд ва 
ба наздики он чашма омад ва дасту дањон бишуст. Он гоњ 
рўй бар хок молиду бигирист ва гуфт:

Худовандо, бандаеам аз камтарин бандагони даргоњи 
Ту, маро фарёд рас, ки падарамро куштанду ќасди љони ман 
низ кардаанд, Ту маро даст гир, ки дастгири дармондагон 
Туї.

Ин бигуфт ва мегирист, ки ногоњ овози суми маркабон 
ба гўши ў расид, барљасту силоњ дарпўшид ва бар маркаб 
савор шуд. Лашкаре дид, ба миќдори панљ шаш њазор мард, 
ки рўй ба роњ оварда буданду мерафтанд. Бўрондухт бо худ 
гуфт, ки оё ин лашкари Мозандарон бувад, ки ба њазимат19 
мерафтанд!

15 фарсанг – масофаест, ки таќрибан баробари 6 км мебошад.
16 маќом – љой, макон.
17 бонузњат – тоза, дилкаш.
18 машраба – кўза, зарфи обгирї.
19 њазимат – шикаст, гурехтан.

Бўрондухт он лашкарро бишинохт, зуд чанд ѓуломро 
дар аќиби эшон бифиристод. Он ѓуломон маркабон 
бидавониданд, то бирасиданд. Ѓуломон гуфтанд:

– Инак, шоњзода Бўрондухт наздики он чањордевор исто- 
дааст, шуморо ки дид, моёнро дар аќиби шумо фиристод.

Эшон њама шод шуданду ба наздики Бўрондухт омаданд 
ва њама пиёда шуданду хидмат карданд. Бўрондухт њамаро 
бипурсид ва узр хосту гуфт:

–Шумо ба сабаби ман хонумон барандохтед ва зану 
фарзанд рањо кардед ва љонњо бар кафи даст нињодеду 
ба гирди љањон мегардед. Агар зинда монам, узри шумо 
бихоњаму ба њаќќи шумо бирасам.

Инњо гуфтанд, ки «мо њама бандагони туему аз они 
Дороб, ки падарони мо бандагони шоњ Дороб буданд ва 
бидонад маликаи Эрон, ки то пойи ту дар рикоб бошад, 
мо аз барои ту ба ду даст теѓ бизанему аз ту барнагардем, 
то кори мо ба Искандар якрўя шавад. Ин љо аз бањри он 
омадаем, ки љое талабем, ки фуруд оему аз шумо хабар ёбем. 
Акнун, ки шуморо бољон дидем, њар чї ишорат кунед, бо 
он биравем». Бўрондухт бар эшон офарин карду эшонро ба 
љойгањи неку фуруд овард, то њама бар сари он чашмасор 
маќом карданд ва фуруд омаданд.

Аммо муаллифи ахбору гузорандаи асрор - Абўтоњири 
Тарсусї аз ин ќиссаи дилкушои љонафзой чунин ривоят 
мекунад, ки чун Бўрондухт об бихўрд, силоњ аз худ људо 
кард ва мар ѓуломонро гуфт: Тане чанд биёсоед ва тане чанд      
талоя20 бошед, то бо хатое бознахўрем. Аз он ѓуломон тане 
чанд ба талоя рафтанд ва њам дар навоњии он чањордевор 
мегаштанд ва пос медоштанд ва ягону дугон аз асп фуруд 
меомаданду мехуфтанд, ки њамаи эшон хаста буданд ва њам 
аспон монда шуда буданд, ки гом21 аз гом наметавонистанд 
баргирифт ва бар љой хушк бимонда буданд. Аммо дар  миёни 
он ѓуломон ѓуломе буд румї, ки ўро Бўрондухт харида буд 
ва он ѓуломро њамон њавои Рум дар сар буду чанд бор ќасди 
он карда буд, то аз Эрон бигузараду ба Рум равад, аммо 

20 талоя – посбон.
21 гом – ќадам.

фурсат намеёфт. Чун Бўрондухт ба он чањордевор омаду 
такя кард ва он ѓуломонро гуфт, ки пос доред, он ѓулом 
бо худ андеша кард, ки фурсат ба ваќт нест, ки њамин соат 
рўй ба лашкаргоњи Искандар биёраму аз њоли Бўрондухт 
шоњ Искандарро хабар дињам, то лашкар бифиристад ва 
Бўрондухтро бигирад, то ин љангу ошўб кам шаваду ин 
фитна бинишинад. Ва чун инчунин коре карда бошам, шоњ 
Искандар маро бинавозаду мартабаи маро баланд гардо- 
над ва ман низ дар Рум бимонам. Ин бияндешиду оњиста- 
оњиста аспро инон (лаљом) гирифта буд ва мечаронид, то 
чандон, ки аз он ѓуломон дур афтод, пой дар асп оварду рўй 
ба лашкаргоњи Искандар овард. Чун ба даргоњи Искандар 
омад, бор хост... Њољиб бо шоњ Искандар гуфт: 

– Дароредаш, то бибинам, ки чї мегўяд. Њољиби бор 
берун омаду бозуи он ѓулом бигирифт ва дар пеши шоњ 
Искандар овард. Чун чашми ѓулом бар шоњ Искандар 
афтод, хидмат карду ба забони румї шоњро дуо гуфт. Баъд 
аз он гуфт:

Эй шоњ, хабаре овардаам, агар иљозати шоњ бошад, 
бигўям: Шоњ Искандар гуфт:

– Иљозат аст.
Ѓулом ањволи Бўрондухт, љанг кардани ў бо лашкари 

Искандар, ва бад-он чањордевор омадану он љо хуфтан ва 
ѓуломонро гуфтан, ки шумо талоя доред, бигуфт ва гуфт:

– Ман ба хидмат омадаам, то шоњро маълум кунам, ки 
Бўрондухтро осон метавон ба даст овардан.

Шоњ Искандар чун ин бишунид, аљаб дошт аз он суханњое, 
ки он ѓулом гуфт. Шоњ Искандар он ѓуломро гуфт, ки аз ин 
љо то ба он чањордевор чанде роњ бошад? Ѓулом гуфт:

– Шояд, ки ду фарсанг роњ бошад ё набошад.
Зуд шоњ Искандар ду амири бузург бо чанд амиронро 

номзад кард бо дањ њазор мард ва гуфт:
Хоњам, ки бираведу Бўрондухтро бигиред ва ба наздики 

ман биёред. Ва ин њар ду амири бузург бо њашт амири дигар 
лашкар баргирифтанд ва он ѓуломро бо асп оварданду 
таому шароб бидоданд, то сер бихўрду савор шуд ва дар 
пеш даромаду он ду амирро бо лашкари гарон, ки дањ њазор 

савори корзордидаи љаррора (тавоно) буданд, ба наздики 
Бўрондухт овард.

Аммо муаллифи ахбору гузорандаи асрор - Абўтоњири 
Тарсусї аз ин достони аљоибнигор чунин ривоят мекунад, 
ки чун он ѓулом бирафт ва субњи содиќ бидамид, Бўрондухт 
он лашкари Мозандаронро ба он сарчашма фурў оварда 
буд, чун чоштгоњ шуд, бист њазор мард бар Бўрондухт љамъ 
шуданд, аммо на хайма доштанд, на боргоњ, ки њамаро 
лашкари Искандар ѓорат карда буданд ва тадбири он кор 
мекарданд, ки чї гуна кунем, то чизе ба чанг орем, ки аз 
дур гарде пайдо шуду бод бар он гард зад ва бишикофт, аз 
миёни он гард лашкаре пайдо шуд, аломати он лашкар дањ 
њазор мард буд, Бўрондухт чун он лашкар бидид, бонг бар 
мардумони худ бизаду гуфт:

– Эй љавонмардон, инак аспу силоњу неъмат, ки аз барои 
мо овардаанд! Бархезеду барнишинед ва бикўшед, ки то 
кини (ќасди) худро аз ин нољавонмардон бихоњам!

Он њама лашкар дар силоњ шуданд. Бўрондухт лашкари 
худро ба чањор ќисм кард, ба њар љое панљ њазор мард 
дар камин бинишонд ва худ бо сесад ѓулом дар баробар 
биистод. Чун ѓуломони Бўрондухт бо он андакмоя мардум, 
ки ѓуломону чокарони ўянд ва бар он дари чањордевор 
истодаанд, гуруснаву хаста.

Чун он амирон Бўрондухтро бидиданд, баромаданд, то 
ба наздики он чањордевор расиданд, бар љой истоданду якеро 
гуфтанд, ки «Бираву Бўрондухтро бигўй, ки ин лашкарест, ки 
аз пеши шоњ Искандар омадааст. Шоњ Искандарро маълум 
карданд, ки шумо ин љо омадаед, моро фиристодааст, ки 
Бўрондухтро биёред ва агар наёяд, ўро бигўед, ки Искандар 
туро салом мерасонад ва мегўяд, ки чаро љанг мекунию фит- 
на пайдо месозї ва хуни озодмардон мерезї? Ман аз Рум 
љињати љанг кардан наёмадаам, ба падарат гуфтам, нашуни- 
ду љон ба бод дод! Ту он макун, ки падарат кард, то ту низ 
љон ба бод надињї! Биё ба наздики ман, то њар чї хоњї, ба ту 
дињам ва њар чї муроди ту бошад, ба ту расонам, ки мо бего- 
на нестем, аз як наслем. Ту духтари Дороб ибни Доробї ва 
ман писари Дороб ибни Ардашер. Раво набошад, ки дар 

миёни мову ту адоват бошад, то баъд аз мо подшоњон ин 
сухан бишунаванд ва моро бинакуњанд».

Чун он кас ин сухан бигуфт, Бўрондухт гуфт:
– Инро дастбурде бояд намудан, то дигар чунин пайѓом 

наёбад.
Тире аз љаъба (тирдон) баркашиду бар камон нињод 

ва чунон бизад, ки дар дањони он пайѓоморанда даршуду 
аз ќафо берун парид. Он мард аз асп андарафтоду љон 
бидод ва он Суњробу Фарњод ва амирони дигар чун он њол 
бидиданд, бо якдигар гуфтанд, ки «айб аз мо буд, чаро бояд, 
ки бо Бўрондухт аз ин гуна сухан гўему бо ў сулњ љўем? Шоњ 
Искандар моро гуфт: «Бираведу Бўрондухтро бигиред ва 
зинда ба наздики ман оред».

Њеч аз ин бењтар нест, ки ба як бор њамла кунему эшонро 
дар миён гирем ва ба дасти ѓалаба њамаро гирем!

Ин бигуфтанду ба як бор њамла карданд ва њой - њой 
баромад ва он дањ њазор мард ба як бор рўй ба Бўрондухт 
оварданд. Бўрондухтро њељ дил аз љой набурду баробари он 
лашкар омад ва гурзи калонро кор фармуд. Бо њар амуде 
(гурзе) мардеро бо асп ба њам дар зин шикасту ба њар љониб, 
ки Бўрондухт њамла мекард, аз кушта пушта менињод ва он 
амирон њар соат бонг бар лашкар мезаданду ба гирифтани 
Бўрондухт тањриз мекарданд, (бармеангехтанд), ки ногоњ 
аз чањор гўша он бист њазор мард теѓ кашида чун шерони 
гурусна аз ямину ясор (росту чап) ва пасу пеш даромаданду 
ба зањм гирифтанд. Чун лашкари Шоњ Искандар он њама 
лашкарро бидиданд, бидонистанд, ки эшон камин карда 
буданд. Умед аз љон баргирифтанду гуфтанд, ки «Ин ѓулом 
бо мо макр карду моро ин љо овард ва дар таѓораи хун 
нињод».
Ин бигуфтанду ин ѓуломро пора-пора карданд.

Аммо муаллифи ахбору гузорандаи асрор - Абўтоњири 
Тарсусї чунин ривоят мекунад, ки чун он лашкари Бўрондухт 
он макр бикарданд, аз бањри аспу силоњ ба бахт мекўшиданду 
бемуњобо аз он лашкар мекуштанд ва мехостанд, то дар як 
соат дањ њазор мардро бар замин заданд ва хастаро худ адад 
пайдо набуд ва аз он амирон баъзеро мекуштанду баъзеро 

асир карданд ва бари Бўрондухт оварданд. Бўрондухт 
бипурсид, ки «Шуморо бад-ин маќом кї овард?!» Ањволи 
ѓулом бозгуфтанд. Бўрондухт гуфт:

– Он ѓуломро биталабед! Гуфтанд:
– Мо чунон пиндоштем, ки он ѓулом бо мо макр кардааст. 

Мо вайро бикуштем. Он ѓуломро талабиданд, кушта ёфтанд. 
Боз сари Фарњодро бибуриданду гўшу бинии Суњробро 
бибуриданд ва сари Фарњоду ѓуломро бар гардани Суњроб 
овехтанд. Он гоњ Бўрондухт гуфт:

Бираву Искандарро бигўй, то љангро омода бошад. 
Суњроб бо ин аломат ба лашкаргоњи хеш омад. Чун амирони 
лашкар Суњробро бад-он аломат бидиданд, аљаб доштанд 
ва њамчунон ба наздики Искандар оварданд. Суњробро 
бипурсид, ки «Туро ин чї афтод?» Суњроб замин бўса дод 
ва гуфт:

Он нашуд, ки мо хостем, он омад, ки Худой хост! 
Бўрондухт берун омаду Фарњодро бо љумлаи амирон њалок 
кард ва инак сари ѓуломи роњбар бо сари Фарњод ба наздики 
Шумо фиристод, ки љангро омода бошед.

Искандар њайрон бимонд, гуфт:
– Магар макрею тилисме сохт?
Суњроб гуфт:
– Тилисме дигар набуд, аммо бар мо тохтан овард ва он 

гоњ Фарњодро бигирифту сар бибурид ва маро бад-ин њол 
бифиристод.

Искандар чун ин бишунид, дар аљаб бимонду гуфт!
– Эй Суњроб, Бўрондухтро куљо мондї? Суњроб гуфт:
– Яке чањордеворе рост кардааст ва дар он љост. Искандар 

гуфт:
– Савор шавему биравем ва Бўрондухтро бигирем! 

Аристотолис бихандид. Искандар гуфт:
– Чаро механдї? 
Њаким гуфт:
– Дар ќудрати Яздон нигоњ мекунаму њикматњои аљабро 

меандешам, ки дар њар соат дигар алвон (ранг ба ранг) 
њикмате менамояд. Дар андак рўзгор чанд бор кори малик 
булаљаб шуд, то оќибат чї шавад?

Искандар гуфт:
– Мо њама дармондаву ољизем ва малики мулк Худой аст 

ва њаким ўст, аммо бо ин Бўрондухт љанг кардан маслињат 
нест, ки њар кї ќасди вай кунад, њалок шавад.

Аристотолис гуфт:
– Љумлаи корњо ба ваќт мавќуф аст. Акнун ваќт аст, ки 

ўро таќсир (хато) накунем, то ин фитнањо магар биёромад, 
ки агар лашкари Табаристону Мозандарон ва Хуз хабар 
ёбанд, њама бо вай ёр шаванд ва Бўрондухт боз ќавї гардаду 
ба даст овардани ў душвор шавад.

Пас бифармуд, то кўс (наќора) фурў кўфтанду пой дарда- 
миданд ва Искандар савор шуда, лашкари Порсу Ироќу Рум 
чун дарёи љўшон аз љой биљунбониданд ва он рўз то шаб 
биронданд, то ба наздики Бўрондухт расиданд.

Аммо муаллифи ахбору гузорандаи асрор - Абўтоњири 
Тарсусї чунин ривоят мекунад, ки то Искандар ба 
Бўрондухт расид, Бўрондухтро бисту панљ њазор савор љамъ 
шуда буданд, њама муборизони хиёри хуношом. Чун љосус 
бирафт, Бўрондухтро хабар кард, ки «Эй маликаи Эрон, 
Искандар бо лашкари бисёр расид ва ба бад-он омадааст, то 
туро бигирад».

Бўрондухт бо сипоњи хеш гуфт:
– Эй падарони ман, имрўз љуз тозиёна ва ин асп, ки бар он 

нишастаам, чизе дигар надорам. Њама молу неъмат шуморо 
манфиат бувад, ки агар ман ба тахти худ боз расам, њамаро 
аз мол Ќорун кунам ва агар маро ёрї нахоњед дод, љумла 
маро сарењ (равшан) бигўед, то ман бидонам, бархезаму ба 
Њиндустон шавам, ки малики Њинд аз дасти падаркалони 
ман  Дороб подшоњ аст. Чун он љо равам, бибинам, ки њукми 
Худованд чист, ки он чи хости ўст, бояд ин ќиёс кард, ки љуз 
он нашавад.

Чун Бўрондухт ин сухан бигуфт, он лашкар, ки бар ў 
љамъ омада буданд, љумла бигуфтанд, ки «чаро чунин мегўї? 
Мо љумла бандагони вафодору хидматгори туем ва мо њама, 
ки аз Хуросону Мозандарон омадаем, то љон дар тан дорем, 
бо душмани ту теѓи љонрабой мезанем!»

Бўрондухт бар њама офарин карду ваъдањои хуб фармуд. 
Он гоњ гуфт:

– Искандар чунон медонад, ки ман танњо мондаам. 
Акнун савоб он аст, ки дар камингоње бинишинем, то чун 
Искандар даррасад, хештанро бар вай бизанем. Бошад, ки 
ўро тавонем гирифтан ва ин теѓи худро ба хуни ў рангин 
кунем ва бар љумлаи шоњон пирўз гардем ва бар тахти Эрон 
бинишинем.

Он љумла бузургон гуфтанд:
– Иншоаллоњ..., ки маликаи Эрон ба маќсуд бирасад. 

Пас бисту панљ њазор мард дар камин бинишастанд, то Ис-
кандар даррасид.

Аммо муаллифи ахбору гузорандаи асрор  Абўтоњири 
Тарсусї аз ин ќисса чунин ривоят мекунад, ки яке аз љумлаи 
мардони Бўрондухт рафту ба Искандар гуфт, ки «Бисту панљ 
њазор мардро Бўрондухт дар камингоњ нишондааст».

Чун Искандар аз љосус ин сухан бишунид, гуфт, ки «Бу- 
зургони сипоњро бихоњед». Бузургон биёмаданду замин 
бўса доданд ва гуфтанд, ки «Фармон чист?» Искандар гуфт, 
ки «Бар љой ќарор гиред, рафтан нест». Љумла сипоњ бар 
љой ќарор гирифтанд. Марде аз сипоњи Искандар биёмаду 
Бўрондухтро хабар дод, ки лашкари Искандар бар љое ќарор 
гирифтанд, ки аз ту хабар ёфтанд, ки дар камин нишастаї». 
Бузургони сипоњро Бўрондухт гуфт:

– Шумо ин љо бибошед, то ман бо дањ њазор мард биравам 
аз дасти рост ба сўйи биёбон ва аз паси пушт Искандарро 
бо лашкари вай дастбурде намоям, чунон ки мардони љањон 
офарин гўянду баъд аз ман ќиссаи ман муниси дили љањониён 
бувад.

Ин бигуфту дар биёбон фурў рафт бо он дањ њазор савор 
ва Искандар бар роњ истода буд ва Бўрондухтро мепоист, то 
кай расад, ки ногоњ Бўрондухт аз ќафои лашкари Искандар 
даррасид. Ва чунон пиндоштанд, ки аз румиёнанд, ки ба 
мадади эшон омадаанд. Дар ин буданд, ки Бўрондухт як 
наъра бизаду гуфт:

– Манам Бўрондухт бинти Дороб ибни Дороб ибни 
Ардашер! Эй Искандар, чаро Фарњодро ба талаби ман 

фиристодї, ки худ наёмадї?! Акнун ман худ омадаам, то 
туро зањмат нашавад! Њамлаи маро пой дор!

Ин бигуфту њамла кард ва хештан чун њизабри (шери) 
дамон (маст) дар миёни лашкари Рум афканд ва бонги дењу 
дору гир баромад. Ва он гурзи дувисту  панљоњманиро кор 
фармудан гирифт. Искандар чун бидид, ки љуфти мувофиќи
«мењрубон» омад, хештанро аз миёни лашкар берун андохту 
љони ширини худро аз пеши Бўрондухт ба њазор њила берун 
бурду сари худ гирифт.

Аммо муаллифи ахбору гузорандаи асрор чунин ривоят 
мекунад, ки аз чањор карона лашкари Бўрондухт расид ва 
теѓу тир дар миён нињоданд ва Бўрондухт чун шери ошуфта 
дарафтод ва њар киро мезад, аспу мардро пахч (пахш) ме-
кард, то субњ, ки машшотаи љањон аст, асар кард ва шаъри 
куњлї (торикии шаб) аз рўйи арўси љањон барандохту олам 
мунаввар шуд. Бўрондухт аз миёни масоф овоз дод, ки «Эй 
љавонмардон, азим мардвор кўшидед, аммо эшон бисёранду 
соат ба соат бар эшон мадад мерасад, набояд, ки хатое 
равад. Бозгардед! Лашкари Бўрондухт бозгаштанду бар 
лаби Фурот омаданд. Лашкари Рум чун чунон бидиданд, 
дар ќафои эшон биронданд, то бошад, ки Бўрондухтро 
бигиранд. Чун Бўрондухт чунон бидид, бозгашту њамла 
кард ва он лашкари Румро боз ба љойи худ овард. Ва он 
шаб панљ њазор мард кушта шуд аз њар ду љониб ва сесад 
мард аз румиён ба дасти Бўрондухт асир афтод ва то лаби 
оби Фурот омад ва он чи аз асирони Рум ќавитар буданд, 
саду панљоњ мардро сар буриду дар гардани он саду панљоњ 
марди фурўтар даровехт ва гўшу бинии эшон бибуриду ба 
назди Искандар фиристод ва гуфт:

– Бираведу бигўед, ки ман тахти Эрон бад-ў додам, аммо 
рањо накунамаш, то як соат хуш бошад. Ва гирди лашкари ў 
мегардам ва мезанаму мекушам!

Ин бигуфту он асиронро бифиристод ва Бўрондухт 
мар- дони худро гуфт, ки «Агар айёрие мекунед, чунон ки 
мардони Искандар кардаанд, њама неъмат ба даст оред ва 
имрўз ба дасти ман чизе нест ва њама ба Истахр мондааст. 
Акнун ошўб дар љањон афканему намонем, то Искандар бар 

тахти Эрон рост нишинад, бархезему ба Рум равем ва он чи 
Искандар ба Эрон кардааст, мо ба Рум кунем, балки бадтар 
аз он ки ў кардааст. Ва он чи Искандар аз Эрон молу неъмат 
гирифтааст, мо сад чандон аз Рум бигирем!»

Сипоњи ў гуфтанд:
– Эй маликаи Эрон, мо њама бандагону фармонбардори 

туем ва то љон дар тани мост, бикўшем.
Аммо муаллифи ахбору гузорандаи асрор  Абўтоњири 

Тарсусї аз ин ќисса чунин ривоят мекунад, ки чун он асиро- 
ни гўшубинибурида ва он сарњои ба гардан дарафканда 
ба саропардаи Искандар омаданд ва Искандарро хабар 
доданд, Искандар он сарњоро бифармуд, то дар хок карданд 
ва Аристотолису Сатломису Батлимусро бихонд. Чун 
биёмаданд, Искандар бигуфт:

Тадбир чист, ки боз Бўрондухт ќавї шуду чандон сипоњи 
маро њалок кард?

Аристотолис гуфт:
– Эй маликуррум, ту аз Эрон тарк намегирї? Даст аз 

Эрон кўтоњ кун, то ба Рум равем.
Искандар гуфт:
–Ман ин нангу ор куљо барам, ки њама мардуми Рум маро 

гўянд, ки аз духтаре бигурехт ва натавонист бо ў баромадан?
Он румиён гуфтанд, ки «Бадтар аз ин нангу ор нест». Ис-

кандар чун ин сухан бишунид, гуфт:
– Ба равони падарам - Дороб ибни Ардашер, ки то мулки 

Эрону Румро ба худ рост накунам, орому ќарор нагирам!
Зуд бифармуд, то лашкар барнишастанду он бузургони 

сипоњ гуфтанд, ки «Эй маликуррум, шитоб макун, то тадбире 
бикунем, чи сабуксаронро бузургон наситудаанд».

Искандар гуфт:
–  Бишинед, то тадбире кунем. Аристотолис гуфт:
– Толеи Бўрондухт ќавї дар нуњусат (бадбахтї) аст. 

Агар аз ин нуњусат халос ёбад, олам дар зери фармони вай 
шавад ва панљоњ сол мулк ронад. Акнун тадбир он аст, ки то 
њамаи эрониёнро дастуре дињї, то бари Бўрондухт раванд 
ва бигўї, ки «Маро Эрон намебояд. Ман аз Эрону эрониён 
безорам. Эрониён бари Бўрондухт раванд, то маъзур шавад 
ба лашкар».

Чун ин сухан ба гўши эрониён расид, яке аз он љумла 
њаво- хоњони (тарафдори) Бўрондухт ин сухан бишунид, 
бархосту ба назди Бўрондухт омад ва бигуфт, ки «Искандар 
эрониёнро ба наздики ту фиристод ва овоза дарандохт, ки 
ман ба Рум меравам». Ва он шаб бист њазор мард биёмаданду 
дар пеши Бўрондухт замин бўса доданд ва узр хостанд.

Бўрондухт бар лаби оби Фурот фуруд омада буд, на са- 
ропарда дошту на хайма, он эрониён, ки омада буданд, ме- 
гуфтанд, ки:

 –  Эй малика, чаро хайма намезанї?
Бўрондухт гуфт:
– Маро њељ чиз намебояд ва шумо низ намебоед. 

Бозгардеду ба наздики Искандар равед ва ман безањмату 
ранљ биравам.

Он лашкари Эрон ба наздики Искандар омаданду гуф-
танд:

– Моро Бўрондухт ќабул накард ва бозфиристод. 
Искандар гуфт:

– Шуморо чаро бозфиристод ва чаро саропарда 
намезанад, ки бар лаби об чун лўлиён фуруд омадааст? 
Магар ўро хаймаву хиргоњ нест?

Гуфтанд:
– Мо њеч намедонем, то ў дар чї кор аст.
Аммо муаллифи ахбору гузорандаи асрор  Абўтоњири 

Тарсусї аз ин ќисса чунин ривоят мекунад, ки рўзи дигар 
Бўрондухт савор шуд ва гирди Эрон баромад ва гуфт, ки

«Бо ман байъат (ањд) кунед, ки аз ман барнагардеду дар 
њаќќи ман бадї наандешед ва ба наздики душманон сухан 
нафиристед». Эрониён гуфтанд:

– Чунин кунем.
Пас боз байъат карданду савганд хўрданд, ки «Агар ањд 

бишиканем, ба ин об ѓарќ шавем». Пас Бўрондухт савор 
шуд, рўй ба осмон карду гуфт:

Эй Худои бењамто, ба њаќќи худоии Ту, ки њамчунон ки 
падари маро аз обу шамшери душманон ва аждањо нигоњ 
доштї, мани бечораро низ нигоњ дор ва дўстони маро дар 

об ѓарќ магардон ва онњо, ки дили эшон бо ман рост нест, 
њамаро ба ин об ѓарќ гардон!

Ин бигуфту рўй бар хок нињод ва зор-зор бигирист. 
Сар бароварду бар асп савор шуд ва аспро дар оби Фурот 
биронд. Аз он љо, ки ќањњор (кушанда) Худой буд, ба ќудрат 
љумлаи мухолифони Бўрондухт ѓарќ шуданд ва мувофиќони 
ў, љумла дар мувофиќати ў аз об ба саломат берун омаданд 
ва он шаб бар он лаби об бибошиданд. Рўзи дигар бархосту 
ѓусли пок бикард ва Худойро шукру сипос бигуфт. Ва 
чун аз он фориѓ шуд, лашкари Эронро шумор кард, бисту 
панљ њазор мард аз об баромада буданд, њама муборизони 
хиёр (баргузида) ва мардони корзор. Бўрондухт рўй ба 
Рум нињоду бирафт, то ба Њалаб расид ва ду фарсанге дур 
аз Њалаб марѓзоре буд хушу хуррам, он љо фуруд омад ва 
бузургони сипоњро бихонду гуфт:

– Ин шањри Њалаб чї гуна љоест? Гуфтанд:
– Азим њисори (ќалъаи) устуворест ва муборизон бисё- 

ранду азим тавонгаранд ва ин њисор сарњади Рум аст. 
Бўрондухт гуфт:

Ман агар ин Њалабро бигирам, азим пушту паноње 
њосил карда бошам ва дилфориѓ гардам ва агар натавонам 
гирифт, ба Рум натавонам рафт ва хештанро дар миёни 
чандин њазор лашкар натавонам дарафканд. Ин бигуфту 
дарњол бифармуд, то ќоидаи подшоњї рост карданд ва 
саропардаву чањорболиш бинињоданд ва силоњдорон ба 
чапу рост биистоданду љондорону (муњофизон) њољибон 
(дарбонон) бар атрофи боргоњ њалќа карданд.

САВОЛ ВА СУПОРИШ:

1. Задухўрдњо миёни кадом давлатњо мегузашт?
2. Бўрондухт кї буд? Симои ўро тавсиф намоед.
3. Лашкари Эрон ба даъвати Бўрондухт чї љавоб дод?
4. Даъвати Бўрондухт ва љавоби сипоњдоронро аз рўйиманфиати 
шахсї ва љамъиятї шарњ дињед.
5. Корномаи љанги Бўрондухтро батафсил наќл кунед.
6. Кадом хислатњои ботинї ва зоњирии Бўрондухтро ошкор 
намудед?

7. Симои Бўрондухтро бо Искандар муќоиса намоед.
8. Усули асосии разми Бўрондухт кадом буд?
9. Бўрондухт кадом шакли љазоро дар њаќќи душманони асир 
афтода бештар раво медошт?
10. Оќибати разми Бўрондухт ва Искандар бо чї анљом ёфт?
11. Ѓалабаи Бўрондухт бар румињо чї ањаммият дошт?

АФСОНАИ «ХИЁНАТИ АЪРОБЇ»
(АЗ «ЊАЗОРУ ЯК ШАБ»)

Эй мулуки љањон, бидонед, чанд гоњ пеш аз ин шабе 
бадхобї маро бигрифт ва шаб чандон ба ман дароз шуд, 
ки гумони субњ надоштам, чун субњ шуд, бархоста, шамшер 
бар миён бастам ва савор шудаму найза ба каф гирифтам 
ва ќасди ман бипурсиданд. Ман ќасди (нияти) худ ба эшон 
бигуфтам.

Эшон гуфтанд:
Мо низ ёрони туем.
– Пас њама бо њам бирафтем, ногоњ шутурмурѓе падид 

шуд, оњанги шутурмурѓ кардем, ў бигрехт ва мо аз пайи ў 
њамерафтем, то ин ки зуњр шуд ва шутурмурѓ моро ба биёбоне 
беобу алаф кашонид, ки дар он љо љуз сафири (садои) морњо 
ва нафири (овози баланди) љинниён ва фарёди ѓўлон (девон) 
чизе набуд. Чун ба он макон расидем, шутурмурѓ аз мо 
нопадид шуд, надонистем, ки ба осмон парид ё ба замин фурў 
рафт. Пас мо сари асп баргардонидем, дидем, ки бозгаштан 
дар он њавои гарм муњол аст. Пас њаво сахт гарм шуд ва 
ташнагї ба мо ѓалаба кард ва аспони мо аз рафтан бозмон- 
данд, маргро аён бидидем, ки ногоњ аз дур марѓзоре васеъ 
ба назар омад, ки дар он љо хаймае барзада ва аспе дар пањ- 
луи хайма баста буданд. Моро пас аз ноумедї шодмонї рўй 
дод ва равони мо бо нишот андар шуд. Аспњо ба сўйи хайма 
рондем ва оњанги марѓзор кардем ва ман дар пешрўйи ёрон 
њамерафтам, то ба марѓзоре бирасидем ва ба чашмаи обе 
истода об бинўшидем ва аспњо сероб кардем. Маро нодонї 
бар он бидошт, ки наздики хайма шавам. Чун наздики хайма 
рафтам, љавоне дидам сода ва ба моњ њамемонист ва духтаре 
моњрўй чун нињол дар пањлуи ў истода буд.

Љавонро салом гуфтам, љавоб рад кард. Пас гуфтам:
– Ё ахиялараб, бо ман бигў, ки ту кистї ва зуњраљабин 

дар пањлуи ту кист? Љавон соате сар дар зер афканд. Чун сар 
бардошт, ба ман гуфт:

Њинност он, ки нохуни дилбанд риштаї,
Ё хуни бедилест, ки дар банд куштаї?
Ман одамї ба лутфи ту дигар надидаам,
Ин сурату сифат, ки ту дорї, фариштаї.
В- ин турфатар, ки то дили ман дарманди туст,
Њозир набуда як даму ѓоиб нагаштаї.
Дар њељ њалќа нест, ки ёдат намеравад,
Дар њељ буќъа нест, ки тухме накиштаї.
Мо дафтар аз њикояти ишќат набиштаем,
Ту сангдил, њикояти мо дар набиштаї.
Зебу фиреб одамиёнро њикоятест,
Њурї магар, на аз гили одам сириштаї?
Аз анбару бунафшаи тар бартар омадаст,
Он мўйи мушкбўй, ки дар пой њиштаї.
Ман дар баёни вафи ту њайрон бимондаам,
Њаддест њусннову ту аз њад гузаштаї.
Сар менињанд пеши хатат орифони Форс,
Байте магар зи гуфтаи Саъдї набигтаї.

– Ту бозгў, ки кистї? Ва ин саворон бо ту кистанд?
Гуфтам:
– Ман Њаммод ибни Фарозї њастам, ки дар миёни араб 

маро ба љойи пансад савор шуморанд ва мо дар хонаи худ 
ба оњанги нахчир бадар омадем, ташнагї ба мо ѓалаба кард, 
ба дари ин хайма даромадем, ки љуръаи об дар ин љо биёбем.

Чун љавон ин сухан аз ман бишнид, ба он парипайкар 
гуфт, ки:

– Об аз барои ин мард биёр ва хўрданї низ њар чї њозир 
бошад, биёвар.

Пас духтарак монанди сарви сањї хиромидан гирифт, 
андак замоне ѓоиб буд, пас аз он бозомад ва ба дасти рост 
љоми нуќраи пур аз оби хунук ва ба дасти дигар ќадре хурмо 

ва ќадре гўшти ѓизол биёвард ва маро аз бисёрии майл ба он 
духтар ёрои таом ва шароб гирифтан намонд ва беихтиёр 
гуфтам:

               Ай оташи хирмани ѓарибон, 
         Биншин, ки њазор фитна бархост. 
         Болои чунин агар дар ислом 
         Гўянд, ки њаст, зеру болост.

Ва ин абёт низ бархондам:
      Пас, аз он хўрданї хўрда ва об нўшидам ва ба љавон 
гуфтам:

– Ё ваљаалараб, ман туро аз њаќиќати кори худ огоњ 
кардам, њамехоњам, ки ту низ маро аз њоли худ бохабар 
кунї. Љавоб гуфт:

– Аммо ин духтар хоњари ман аст. Гуфтам:
– Ўро ба хушї ба ман кобин кун, вагарна туро бикушам 

ва ўро бибарам. Љавон соате сар ба зер афканд. Пас аз он 
сар бардошта, ба ман гуфт, ки рост гуфтї, дар ин ки саворе, 
ягона ва далери мардона њастї, валекин агар ба ман ба ин 
сон љанг кунед ва маро кушта, хоњарамро бибаред, ин нанг 
ба шумо бимонад, њар гоњ шумо савори далер њастед, маро 
муњлат дињед, ки алами њарб бипўшам ва теѓ ба миён баста, 
найза ба каф орам ва бар аспи худ савор шавам. Он гоњ ману 
шумо ба майдони љанг дароем ва агар ман ба шумо зафар 
ёфтам, њамагон бикушам ва агар шумо бар ман чира шудед, 
маро куштаву ин духтар ѓанимат баред.

Чун ман сухани ў бишнидам, гуфтам:
– Инсоф њамин аст ва хилоф кардан нашояд.
Пас сари асб (асп) бозгардондам ва дар муњаббати 

духтараки моњрўй љунун бар ман ѓалаба карда буд. Чун ба 
назди ёрон биёмадам, њусну љамоли духтар ва писарро ба 
онњо бигуфтам ва собитќадамию шуљоати љавонро баён 
кардам, ки мегўяд: «Бо њазор савор муќотила кунам». Ва њар 
чї мол ба хайма-андар дида будам, ба ёрон боз намудам ва 
ба онњо гуфтам:

– Агар ин љавон далере намебуд, дар ин сарзамин танњо 
нанишастї. Валекин бо шумо ањд мекунам, ки њар кї ин 
љавонро бикушад, хоњараш аз они кушандаи писар бошад. 

Ёрони ман ба ин паймон розї шуданд ва олати њарб пўшида, 
савор гаштанд ва оњанги љавон карданд. Дидам, ки љавон 
низ олати њарб пўшидаву бар асп нишастааст. Вале хоњараш 
дар рикоби ў овехта ва бурќаи худ аз си- ришк тар сохта буд 
ва аз бародараш њаметарсид ва ин абёт њамехонд:

То тавонї, макаш зи мардї даст, 
Ки ба сустї касе зи марг наљаст. 
Њар кї ўро баланд мардї кард, 
То ба рўзи аљал нагардад паст.
Сар фурорад чу тир дар мардї, 
Ки миён љангро чу найза бибаст.

Чун ин абёт аз хоњар бишнид, сахт бигрист ва асп ба 
сўйи хоњар бозгардонид ва дар љавоб ин абёт бархонд:

Ай басе размгоњи чун дўзах, 
Ки ќазо андар ў дуруст нараст,
Найза, чу њамла хостам бурдан, 
Гашта печон маро чу мор ба даст. 
Гуфтам, ай моњи марди ростгарой, 

          Ки басе дил ба ту бихоњам, њаст.
Чун абёт ба анљом расонид, ба хоњар гуфт, ки:
– Агар ман њалок шавам, ту кас ба худ роњ мадењ! Духтар 

гуфт:
Маозаллоњ (Худо нигоњ дорад), ки ман туро кушта бинам 

ва касро тамкин кунам! Пас дар он њангом даст дароварда, 
бурќаъ (парда) аз рўйи он моњрух баркашид. Гўё офтоб аз 
абр бадар омад.Пас љавон љабини ўро бибўсид ва ўро видоъ 
гуфта, рў ба мо овард ва гуфт:

– Эй сарварон, агар мењмон њастед, зиёфат кунам ва агар 
ин моњрўро њамехоњед, як-як ба муљодалати (љанги) ман оед!

Дарњол савори далер ба мубориза ќадам нињод. Љавон 
гуфт:

– Номи худ ва номи падар ба ман бигў! Ман савганд ёд 
кардаам, ки њар кадомро ном ба ном ва номи падар ба номи 
падари ман як бошад, накушам.

Он савор гуфт:
– Маро ном Билол аст.
Љавон ўро бо ин ду байт посух дод:

Маро моми ман ном марги ту кард, 
Замона маро путки тарки ту кард. 
Њам акнун ба хок андарорам сарат, 
Бисўзам дили мењрубон модарат!

Пас ба њамдигар њамла карданд, љавон найза бар синаи 
ў зад ва синони найза аз муњраи пушти ў даргузашт. Пас аз 
он дигаре ба муборизат пеш омад.

Љавон ба ў гуфт:
Агар чарх бо ман барорад хурўш, 
Ба гурзи гаронаш бимолам ду гўш.
Ба гурзи гарон бишканам пайкараш, 
Ба найза рабоям њама ахтараш.

Пас љавон ўро муњлат надода, дарњол ба хунаш оѓушт 
ва муборизи дигар хост. Саворе ба муборизат ќадам нињод, 
он љавон бо найзаи љонситон аз хонаи зин сарнагунаш кард. 
Савори дигар ба муќотала (љанг) биштофт, љавон низ пеш 
рафта, ба якдигар њамла карданд: ду зарбат аз онњо тахаллуф 
(хилофи ќоида) кард. Дар зарбати севум савор кушта шуд 
ва њар як аз ёрон пеш мерафтанд, ўро мекушт. Дидам, ки 
ёрони ман кушта шуданд ва бо худ гуфтам агар ман низ ба 
муњориба равам, халос нахоњам ёфт ва агар бигурезам, маро 
ќабоили араб сарзаниш хоњанд кард.

Пас љавон маро муњлат надод. Даст дароз карда, маро 
бигирифт ва аз зин ба заминам андохт ва шамшер баланд 
карда, хост, маро бикушад, ман дар доманаш овехтам, 
маро чун гунљишк бардошта, дар њаво бигрифт. Он духтар 
ба кирдори бародар шодон шуд, омада, љабини бародарро 
бўса дод ва љавон маро ба ў дод ва бо ў гуфт:

– Инро ба ту супурдам. Ба љойгоњи наку љояш дењ, ки 
ў дар амони мост. Пас духтар гўшаи домани маро гириф-
та, чун саги мурда њамекашид. Он гоњ олоти њарб аз тани 
бародар бадар овардаву љома бар ў бипўшонид ва тахте аз 
љо бигзошт. Љавон бар тахт биншаст.

Хоњараш гуфт:
– Худо рўйи туро сафед кунад ва њодисот аз ту 

баргардонад! Љавон дар љавоби хоњар ин абёт бархонд:

Бизї шодмон, ай паричењра хоњар! 
Ки инак ба тавфиќи дидори довар 
Рабудам зи зин душманонро ба найза, 
Бад-он сон ки дона рабояд кабўтар.
Ба номуси ту ќасд карданд хасмон, 
Зи теѓи ман акнун бидиданд кайфар.
Кулањ мардро бањри номус бояд,
Чу номус не, чи кулоњу чи миъљар22 .
Тамаъ кард њар кас ба номуси мардум, 
Њалол аст, фармуд хунаш Паямбар.

Чун абёти ўро бишнидам, дар кори худ њайрон бимондам 
ва ба асирии худ назора карда, хештанро маломат намудам. 
Пас аз он духтари парирўйро назар карда, бо худ гуфтам: 
«Ин фитнањоро сабаб њамин моњрўй шуд». Пас дар љамоли ў 
шигифт мондам ва об аз дида равон карда, ин абёт бихондам:

Бас хун, ки ба теѓи ѓамзагон рехтаї, 
Бас дил, ки ба тори зулф овехтаї.
Борони дусадсола фуру наншонад, 
Ин гарди балоњо, ки ту ангехтаї.

Пас он духтарак хўрданї аз бањри бародар њозир овард 
ва маро ба хўрдан бихонданд. Ман шод гашта, аз њалок 
эмин шудам. Чун бародараш аз хўрдан фориѓ шуд, ќаробаи 
(шишаи) шароб биёвард, љавон ба майгусорї бинишаст ва 
њаменўшид, то ин ки мастї бар ў чира шуд ва гунааш сурх 
гардид. Пас ба сўйи ман нигоњ карда, ба ман гуфт:

– Ё Њаммод, ман Имод ибни Тамим ибни Таѓлаба њастам, 
Худо зиндагонии тоза ба ту бахшид.

Он гоњ ќадање ба ман дод, чун нўшидам, ќадањи дувуму 
севуму чањорум бидод, ки ўро хиёнат накунам. Ман њазору 
понсад савганд ёд кардам, ки њаргиз ба ў хиёнат накунам, 
балки ёри ў бошам. Пас дар он њангом бо хоњар гуфт, дањ 
љомаи њарир аз барои ман биёвард ва њамин љома, ки дар 
бар дорам, аз љумлаи онњост ва шутуре бењтарин аз бањри 
ман биёвард ва гуфт, асбе ашќар (сурхранг) низ барои ман 
њозир овард. Ман се рўз дар назди онњо мондам. Пас аз се 
рўз гуфт:

22 миъљар – сарандоз, пардае, ки ба рў пўшанд.

Эй Њаммод, эй бародар, њамехоњам андаке аз бањри 
ро-њат бихусбам, ки аз ту эмин гаштам ва њар гоњ саворон 
бибинї, ки бад-ин сўй њамеоянд, њарос макун, ки онњо аз 
банї Таѓлаба њастанд ва оњанги љанги ман доранд.

Пас шамшер ба зери сар нињода бихуфт. Маро нафс дар 
куштани ў васваса кард. Ба суръати тамом бархоста, шамшер 
аз зери сари ў бадар овардам ва ба як зарба сар аз танаш 
људо кардам. Чун хоњараш аз кори ман огоњ шуд, хештан ба 
бародар андохт ва љомањои худ бидарид ва ин абёт бихонд:

Бинолед, ай дўстону бигирйед 
Бар он талъати хубу фарри каёнї!
Биханд, ай бадандеш, баъд аз вафоташ, 
Зи чанголи марг ар бирастан тавонї.
Чї шодї ба маргаш, ки охир туро њам 
Дињад даври гардун аз ин дўстгонї!

 Чун абёт ба анљом расонид, ба ман гуфт:
– Эй палид, бародари маро чаро куштї? Ва аз бањри чї 

хиёнат кардї? Ва ќасди ў ин буд, ки бо њадяњову тўшањо 
туро ба хонаат бозгардонад ва њамехост, ки маро дар оѓози 
ин моњ бар ту кобин кунад.

Пас, аз он духтарак шамшер бигирифт ва ќабзаи шам-
шер ба замин ва нўги онро ба сина гузошт ва биафтод, ки 
ногоњ нўки шамшер аз пушти ў берун шуд ва дарњол бимурд 
ва ман мањзун шудам ва пушаймон гаштам. Вале пушаймонї 
суде надошт. Пас бархоста ба хона даромада ва он чи, дар 
вазн сабук ва ба ќимат гарон буд, бардошта, равон шудам 
ва аз ѓояти биму шитоб, ки доштам, ба куштањои ёрони 
худ илтифот накардам ва он љавону духтаракро низ ба хок 
насупурдам.

САВОЛ ВА СУПОРИШ:

1. Аъробї Њаммод ибни Фарозї бо кадом маќсад аслињаи љангї 
ба бар карда, ба асп савор шуд?
2. Сайд дар сурати шутурмурѓ аъробї ва ёрони ўро то куљо аз 
ќафои худ овора карда бурд?
3. Онњо дар марѓзори дур бо кї вохўрданд?

4. Љавони араб ва духтари зуњраљабини парипайкар кињо буданд 
ва Њаммодро чї гуна пазирої намуданд?
5. Њаммод ба љавонмарди мизбон чї талабњо пешнињод намуд?
6. Љавонмарди мизбон љавобан дар назди Њаммод чї шартњо 
гузошт?
7. Ў чї гуна хоњари худро њимоя намуд?
8. Симои зоњирї ва ботинии он духтари арабро тавсиф намоед.
9. Ба хиёнати Њаммод чї бањо медињед?
10. Хислат ва рафтори он љавонмард ва Њаммодро муќоиса кунед.

   АБУЛЌОСИМИ ФИРДАВСЇ 

            
Ай тозаву муњкам аз ту бунёди сухан, 

           Њаргиз накунад чун ту касе ёди сухан. 
       Фирдавс маќом бодат, ай Фирдавсї
         Инсоф, ки нек додаї доди сухан.

                                       Зањири Форёбї

Абулќосим Њасан (Мансур) ибн Исњоќи Тўсї, ки дар 
таърихи адабиёт бо номи Фирдавсї машњур гардидааст, аз 
бузургтарин шоирони форс-тољик буда, соли 934 дар дењаи 
Божи ноњияи Табарони наздикии шањри Тўс дар оилаи 
заминдор ба дунё омадааст. Давраи љавонии шоир нисбатан 
орому осуда буд ва Фирдавсї аз ин имкон истифода бурда, 
ба тањ сили илм машѓул шуд, дар мактаб ва мадраса илмњои 
расмии даврро омўхт: забонњои арабї ва пањлавиро хеле хуб 
медонист ва дар тирандозї, шамшерзанї ва ѓайра устоди 
бењамто буд.

Фирдавсї дар айёми љавонї ба љамъоварии ќисса, 
ривоят ва устурањои халќи худ ба таври љиддї машѓул шуд. 
Ў њамчун фарзанди њаќиќии халќи хеш ба хубї мефањмад, ки 
асотиру достонњои ќањрамонии миллї мардумро муттафиќ 
ва муттањид менамоянд ва ин муттањидї имкон медињад, ки 
њељ як душмани аљнабї ба сарзамини онњо њуљум накунад. 
Фирдавсї, ки соњиби истеъдоди баланд буд, бо хоњиши 
шоњони сомонї ва ташвиќу тарѓиби яке аз дўстонаш 
Абўмансур ибни Муњаммад ба навиштани «Шоњнома» сар 
кард:

Яке бандагї кардам, ай шањрёр, 
Ки монад зи ман дар љањон ёдгор.

Фирдавсї дар таълифи «Шоњнома» зиёда аз сї соли 
умри худро сарф кард:

Басе ранљ бурдам дар ин сол сї, 
Аљам зинда кардам бад-ин порсї.

Ваќте ки Фирдавсї асарашро ба охир расонд, давлати 
Сомониён, ки як навъ пуштибони гирдоварандагони асотиру 
достонњои ќањрамонї њисоб мешуд, аз байн рафта, ба љойи 
он давлати Ѓазнавиён ба сари ќудрат омада буд. Султони 
Ѓазнавиён - Мањмуди Ѓазнавї дар ибтидои њукмронии хеш 
худро чун давомдињандаи анъанањои Сомониён вонамуд 
карда, ќудрату шуњрати худро зиёд менамуд. Чунин 
аъмоли Мањмуди Ѓазнавї Фирдавсиро водор кард, ки ў 
«Шоњнома»-ро дар чандин љилд китобат намуда, ба Мањмуд 
таќдим кунад. Фирдавсї дар таълифи «Шоњнома» умри 
љавонї ва ќариб тамоми дороии хешро сарф карда буд ва 
гумон дошт, ки Мањмуди Ѓазнавї дар ивази ин шоњ- кори 
азим мукофоти зиёде медињад, то ки айёми пирии худро бо 
фароѓат гузаронад. Мутаассифона, Мањмуди Ѓазнавї ба 
гуфтањои бадхоњон гўш дода, ба «Шоњнома»-и Фирдавсї 
беэътиборї кард ва дар ивази зањматњои кашидаи шоир ба 
ў музди ночизе дод. Чунин рафтори султон боиси ранљиши 
Фирдавсї гардид ва ў дар њаќќи Мањмуди Ѓазнавї њаљвияе 
иборат аз сад байт навишт:

Аё шоњ Мањмуди кишваркушой,
Зи кас гар натарсї, битарс аз Худой... 
Накардї дар ин номаи ман нигоњ,
Зи гуфтори бадгўй гаштї зи роњ.
Њар он кас, ки шеъри маро кард паст, 
Нагирад-ш гардуни гарданда даст.
Ман ин номаи шањрёрони пеш 
Бигуфтам бад-ин наѓз гуфтори хеш. 
Чу умрам ба наздики њаштод шуд, 
Умедам ба якбора бар бод шуд.

Њаљвияи Фирдавсї боиси ќањру ѓазаби султон Мањму-
ди Ѓазнавї гардид. Ў фармон дод, ки Фирдавсиро дастгир 
карда, ба зери пойи филњо андозанд. Фирдавсї аз таъќиби 
одамони султон аз шањр ба шањр гурехта, нињоят соли 1020 
ба ватани худ баргашта, дар синни 86-солагї аз олам дар-
гузашт. Абулќосим Фирдавсї дар таърихи адабиёти форс-
тољик њамчун яке аз пайѓамбарони шеър шинохта шудааст:

Дар шеър се тан паямбаронанд, Њарчанд ки «ло набия 
баъдї»: Авсофу ќасидаву ѓазалро Фирдавсию Анварию 
Саъдї.

Фирдавсї дар навъњои шеърии ќасидаву ѓазалу ќитъаву 
рубої ќувваозмої карда бошад њам, дар таърихи адабиёти 
форс-тољик ва љањон бо маснавии бузурги худ - «Шоњнома» 
машњур гардидааст. «Шоњнома» намунаи бењтарини 
достонњои ќањрамонї буда, аз шаст њазор байт иборат аст. 
Худи Фирдавсї мегўяд:

Зи абёти ѓарро ду рањ сї њазор, 
Мар он љумла дар шеваи корзор.

Абулќосим Фирдавсї ва асари безаволи ў - «Шоњнома» 
дар таърихи тамаддуни башарї шуњрати беандоза дорад. 
Таълифи «Шоњнома» дар асри X худ як воќеаи бузурги адабї 
ва маданї ба шумор меравад. Шоир дар асари худ бењтарин 
хислатњои писандидаи одамї, мисли хираду хирадмандї, 
некию некукорї, инсондўстию ватанпарварї ва ѓайраро 
васф намуда, ахлоќи бади одамиро мањкум мекунад, ки дар 
рўзгори мо барои тарбияи љавонон аз ањаммият холї нест.

Хирадманд бошу беозор бош, 
Њамеша забонро нигањдор бош.
                         ***         
Хирад афсари шањрёрон бувад, 
Хирад зевари номдорон бувад.
                        ***
Хирад зиндаи љовидонї шинос, 
Хирад мояи зиндагонї шинос.
Маёсой з-омўхтан як замон,
Зи дониш маяфган дил андар гумон. 
Ба манзил расид, он ки гўянда буд, 
Бењї ёфт он кас, ки љўянда буд.
                        ***
Ба фардо мамон кори имрўзро, 
Бари тахт маншон бадомўзро.
                      ***
Аз имрўз коре ба фардо мамон,
Чї донї, ки фардо чї созад замон?!

                       ***
Ба гетї бењ аз ростї пеша нест, 
Зи кажжї батар њеч андеша нест.
                       ***
Машав дар љавонї харидори ганљ, 
Ба беранљ кас њељ манмой ранљ.

Фирдавсї ва «Шоњнома»-и ў ба адибони бузурге, ки 
баъди вай ба майдони адабиёт ќадам нињоданд, таъсири 
зиёд расонид. Зањири Форёбї, ки аз шоирони ќасидасарои 
асри XII аст, дар њаќќи Фирдавсї мегўяд:

Ай тозаву муњкам аз ту бунёди сухан, 
Њаргиз накунад чун ту касе ёди сухан. 
Фирдавс маќом бодат, ай Фирдавсї, 
Инсоф, ки нек додаї доди сухан.

Њаёт ва фаъолияти Абулќосим Фирдавсї дар замони 
мо ба таври хеле љиддї мавриди омўзиш ќарор гирифт. 
«Шоњнома»-и ў ду бор дар нуњ љилд ва як бор дар дањ љилд 
чоп карда шуд. Нависандаи номии тољик - Сотим Улуѓзода 
чандин достони «Шоњнома»-ро ба наср гардонда, пешкаши 
хонандагони љавон кард.

Шуњрати Фирдавсї ва эътибори «Шоњнома»-и ў 
љовидонист.

          ДОСТОНИ «КОВА ВА ЗАЊЊОК»

Яке мард буд андар он рўзгор 
Зи дашти саворони найзагузор,
Гаронмоя23 њам шоњу њам некмард, 
Зи тарси љањондор бо боди сард, 
Ки Мардос номи гаронмоя буд,
Ба доду24 дињиш бартаринпоя буд... 
Писар буд мар-он покдинро яке,
К-аш аз мењр бањра набуд андаке. 
Љањонљўйро ном Зањњок буд, 
Далеру сабуксору нопок буд...

23 гаронмоя – гаронбањо, азиз, дар ин љо ба маънии обрўманд.
24 дод – адолат.

Чунон буд, к-Иблис рўзе пагоњ 
Биёмад ба сони яке некхоњ,
Дили мењтар25 аз роњи некї бибурд, 
Љавон гўш рафтори ўро супурд.
Њамоно хуш омад-ш гуфтори ўй, 
Набуд огањ аз зишт26 кирдори ўй... 
Чу Иблис донист, к-ў дил бидод, 
Бар афсонааш гашт нањмор 27шод. 
Фаровон сухан гуфт зебову наѓз, 
Љавонро зи дониш тињї28 буд маѓз. 
Њамегуфт: «Дорам суханњо басе, 
Ки онро љуз аз ман надонад касе».
Љавон гуфт: «Баргўву чандин мапой, 
Биёмўз моро ту, ай некрой».
Бад-ў гуфт: «Паймон-т хоњам нахуст, 
Пас он гањ сухан баркушоям дуруст». 
Љавон некдил буд, паймон-ш кард, 
Чунон к-ў бифармуд, савганд х(в)ард, 
Ки «Рози ту бо кас нагўям зи бун29, 
Зи ту бишнавам, њар чї гўї сухун».
Бад-ў гуфт: «Љуз ту касе дар сарой30 
Чаро бояд, ай номвар, кадхудой?..31 
Бигир ин сари моя32 даргоњи ўй, 
Туро зебад андар љањон љоњи ўй.
Бар ин гуфтаи ман чу дорї вафо, 
Љањонро ту бошї яке подшо».
Чу Зањњок бишнид, андеша кард,
Зи хуни падар шуд дилаш пур зи дард. 
Ба Иблис гуфт: «Ин сазовор нест, 
Дигар гўй, к-ин аз дари кор нест»33... 

25 мењтар – одами бузург, олимаќом.
26 зишт – бад, ќабењ.
27 нањмор – бисёр, беандоза.
28тињї – холї. 
29 бун – таг, бех, асос.
30 сарой – ќаср, даргоњ.
31 кадхудой – њукмфармо, соњиб.
32 сари моя – молу милк, сарват, сармоя.
33 дари кор нест – яъне кори номувофиќ аст.

Бад-ў гуфт: «Ман чора созам туро,
Ба хуршед сар барфарозам туро. 
Ту дар кор хомўш мебошу бас, 
Набояд маро ёрї аз њеч кас».
Мар он подшоро - дар андар сарой 
Яке бўстон буд, бас дилкушой.
Гаронмоя шабгир бархостї,
Зи бањри парастиш34 биёростї.
Бар он ройи вожуна35 деви нажанд36 
Яке жарф чоње37 ба рањ-бар биканд. 
Пас Иблиси вожуна ин жарф чоњ 
Ба хошок пўшиду биспард роњ.
Шаб омад, суи боѓ бинњод рўй 
Сари тозиён38, мењтари номљўй. 
Чу омад ба наздики он жарф чоњ,
Якояк нигун шуд сари бахти шоњ... 
Фурумоя39 Зањњоки бедодгар
Бад-ин чора бигрифт љоњи падар. 
Чу Иблис пайваста дидї сухун40, 
Яке банди дигар нав афканд бун...
Љавоне баророст аз хештан, 
Сухангўю бинодилу поктан...
Бад-ў гуфт: «Гар шоњро дарх(в)арам41, 
Яке номвар пок холигарам42.
Чу бишнид Зањњок, бинвохташ, 
Зи бањри хуриш љойгањ сохташ. 
Калиди хуришхонаи подшо 
Бад-ў дод дастури фармонраво. 
Зи њар гуна аз мурѓу аз чорпой
Хуриш карда овард як-як ба љой... 

34 парастиш – ибодат, намоз.
35 рои вожуна – маќсади нораво.
36 нажанд – хунхор, дањшатнок.
37 жарф чоње – чоњи чуќур.
38 тозї – араб, сари тозиён-сардори арабњо.
39 фурумоя – бадасл, пастфитрат, разил, дун, сифла. 
40 сухун – сухан.
41 дарх(в)арам – лоиќам, сазовором, муносибам. 
42 холигар – ошпаз.

Бихурду бар ў офарин кард сахт, 
Маза ёфт з-он хурданаш некбахт... 
Ба рўзи чањорум чу бинњод хон43, 
Хуриш сохт аз пушти гови љавон...
Чу Зањњок даст андароварду х(в)ард44, 
Шигифт45 омадаш з-он њушивор46 мард. 
Бад-ў гуфт: «Бингар, ки то орзуй,
Чї хоњї, бихоњ, аз ман, ай некхўй47! 
Хуришгар бад-ў гуфт, к - «Ай подшо, 
Њамеша бизї шоду фармонраво!
Маро дил саросар пур аз мењри туст, 
Њама тўшаи љонам аз чењри туст.
Яке њољат астам зи наздики шоњ 
В-агарчи маро нест ин пойгоњ48,
Ки фармон дињад шоњ, то китфи ўй 
Бибўсам, бимолам бар ў чашму рўй». 
Чу Зањњок бишнид гуфтори ўй, 
Нињонї надонист бозори ўй.
Бад-ў гуфт: - «Додам ман ин коми ту49, 
Баландї бигирад магар номи ту».
Бифармуд, то дев чун љуфти ў
Њаме бўсае дод бар кифти ў.
Чу бўсиду шуд дар замон нопадид, 
Кас андар љањон ин шигифтї надид. 
Ду мори сиёњ аз ду китфаш бируст, 
Ѓамї гашту аз њар суе чора љуст.
Саранљом бибрид њар ду зи кифт, 
Сазад, гар бимонї аз ин дар шигифт. 
Чу шохи дарахт он ду мори сиёњ 
Баромад дигарбора аз китфи шоњ.
Пизишкони фарзона гирд омаданд, 

43 хон – дастархон.
44 х(в)ард – хурд.
45 шигифт – тааљљуб, њайрат.
46 њушивор – хирад- манд, оќил.
47 некхўй – хушфеъл, хушхулќ.
48 пойгоњ – ќадр, мартаба.
49 додам ман ин коми ту – ба ин кор рухсатат додам.

Њама як ба як достонњо заданд.
Зи њар гуна найрангњо сохтанд, 
Марон дардро чора нашнохтанд. 
Ба сони пизишке пас Иблис тафт50 
Ба фарзонагї назди Зањњок рафт. 
Бад-ў гуфт, к- «Ин буданї кор буд, 
Бимон, то чї монад, набояд дуруд51.
Хуриш созу оромияш дењ, ба х(в)ард, 
Нашояд љуз ин чорае низ кард.
Ба љуз маѓзи мардум мадењшон х(в)ариш, 
Магар худ бимиранд аз ин парвариш».
Нигар наррадев андар ин љустуљў, 
Чї љусту чї дид андар ин гуфтугў. 
Магар то яке чора созад нињон,
Ки пардахта52 монад зи мардум љањон... 
Чу Зањњок бар тахт шуд шањрёр,
Бар ў солиён анљуман шуд њазор53.
Њунар хор шуд, љодуї арљманд54, 
Нињон ростї, ошкоро газанд55.
Шуда бар бадї дасти девон дароз, 
Зи некї набудї сухан љуз ба роз... 
Надонист худ љуз бад омўхтан,
Љуз аз куштану ѓорату сўхтан.
Чунон буд, ки њар шаб ду марди љавон 
Чи кењтар56, чи аз тухмаи57 пањлавон, 
Хуришгар бибурдї аз айвони шоњ
В-аз ў сохтї роњи дармони шоњ. 
Бикуштию маѓзаш бурун охтї58, 
Марон аждањоро хуриш сохтї. 

50 тафт – бо шитоб.
51 набояд дуруд – (морро) буридан лозим нест. 
52 пардахта – холї, тињї. 
53 мазмуни мисраъ – подшоњии ў њазор сол давом кард. 
54 арљманд – соњиби эътибор.
55 газанд – зиён, зарар.
56 кењтар – хурд.
57 тухма – асл, нажод.
58 охтан – берун кардан.

Чунон буд, ки як рўз бар тахти ољ59 
Нињода ба сар-бар зи пирўза60 тољ, 
Зи њар кишваре мењтаронро бихост, 
Ки дар подшоњї кунад пушт рост61. 
Аз он пас чунин гуфт бо мўбадон62

Ки «Ай пурњунар, номвар бихрадон63! 
Яке мањзар64 акнун бибояд набишт,
Ки љуз тухми некї сипањбад65 накишт». 
Зи бими сипањбад њама ростон
Бад-он кор гаштанд њамдостон»66. 
Дар он мањзари аждањо ногузир 
Гувоњї навиштанд барнову пир... 
Ситамдидаро пеши ў хонданд, 
Бари номдорон-ш биншонданд.
Бад-ў гуфт мењтар ба рўи дижам67, 
Ки «Баргўй, то аз кї дидї ситам?» 
Хурўшиду зад даст бар сар зи шоњ, 
Ки «Шоњо, манам Коваи додхоњ! 
Бидењ доди ман, омадастам давон, 
Њаменолам аз ту ба ранљи равон.
Зи ту бар ман омад ситам бештар, 
Занї њар замон бар дилам нештар.
Ситам гар надорї ту бар ман раво, 
Ба фарзанди ман даст бурдан чаро? 
Маро буд њаждањ писар дар љањон, 
Аз эшон яке мондааст ин замон.
Бибахшову бар ман яке дарнигар, 
Ки сўзон шавад њар замонам љигар. 
Шањо, ман чї кардам, яке бозгўй

59 тахти ољ – тахте, ки аз устухони фил сохта шудааст. 
60 пирўза (фирўза) – навъе аз сангњои гаронбањои кабудранг ё осмониранг, ки 
барои зебу зинат ба кор мебаранд
61 пушт рост кардан – устувор шудан, пойдор шудан.
62 мўбад – олим ва донишманди дини зардуштї.
63 бихрад – донишманд.
64 мањзар – санад, шањодатнома. 
65 сипањбад – подшоњ.
66 њамдостон – њамфикр.
67 дижам – хашмгин, ѓазаболуд.

В-агар бегуноњам, бањона маљўй. 
Ба њоли ман, ай тољвар, дарнигар, 
Маяфзой бар хештан дарди сар... 
Љавонї намондасту фарзанд нест, 
Ба гетї чу фарзанд пайванд нест... 
Яке безиён марди оњангарам,
Зи шоњ оташ ояд њаме бар сарам». 
Сипањбад ба гуфтори ў бингарид, 
Шигифт омадаш, к-он суханњо шунид. 
Бад-ў боздоданд фарзанди ўй,
Ба хубї биљустанд пайванди ўй. 
Бифармуд пас Коваро подшоњ,
Ки бошад бад-он мањзар ўро гувоњ. 
Чу бархонд Кова њама мањзараш, 
Сабук сўи пирони он кишвараш 
Хурўшид, к- «Ай поймардони68 дев, 
Бурида дил аз тарси кайњонхидев69, 
Набошад бад-ин мањзар-андар гувоњ, 
На њаргиз барандешам аз подшоњ». 
Хурўшиду барљаст ларзон зи љой, 
Бидарриду биспард70 мањзар ба пой.
 Гаронмоя фарзанди ў пеши ўй,
Аз айвон бурун шуд хурўшон ба кўй... 
Чу Кова бурун омад аз пеши шоњ, 
Бар ў анљуман гашт бозоргоњ.
Њаме бархурўшиду фарёд хонд, 
Љањонро саросар суи дод хонд.
Аз он чарм, к-оњангарон пушти пой 
Бипўшанд њангоми захми дарой71, 
Њамон Кова он бар сари найза кард, 
Њамон гањ зи бозор бархост гард...
Њамерафт пеш-андар он марди гурд72, 
Сипоње бар ў анљуман шуд, на хурд.. 

68 поймардон – мададгорон, ёварон. 
69 кайњонхидев – подшоњи љањон, Худованд. 
70 биспард – поймол кард.
71 захми дарой – болѓазанї.
72 гурд – пањлавон.

Ба њар бому дар мардуми шањр буд, 
Касе, к-аш зи љанговарї бањр73 буд... 
Зи деворњо хишту аз бом санг,
Ба кўй-андарун теѓу тири хаданг 
Биборид чун жола з-абри сиёњ, 
Касеро набуд бар замин љойгоњ. 
Сипоњию шањрї ба кирдори кўњ 
Саросар ба љанг-андарун њамгурўњ. 
Аз он шањри равшан яке тира гард 
Баромад, ки хуршед шуд лољвард74. 
Бибурданд Зањњокро баста хор,
Ба пушти њаюне барафканда зор... 
Биёвард Зањњокро чун наванд,
Ба кўњи Дамованд кардаш ба банд. 
Фуру баст дасташ бад-он кўњ боз, 
Бад-он, то бимонад ба сахтї дароз.
Бимонд ў бар ин гуна овехта
В-аз ў хуни дил бар замин рехта. 
Биё, то љањонро ба бад наспарем, 
Ба кўшиш њама дасти некї барем. 
Набошад њаме неку бад пойдор, 
Њамон бењ, ки некї бувад ёдгор.

САВОЛ ВА СУПОРИШ:
1. Зањњок чї тавр ба доми Ањриман афтод?
2. Зањњок ба сари раият чї ситамњо овард?
3. Кова кї буд ва чаро шўриш бардошт?
4. Муколамаи Кова ва Зањњокро батафсил баён намоед.
5. Аз оќибати љафокорињои Зањњок ба чї хулоса омадан мумкин 
аст?
6. Љавру ситами Зањњок чї тавр анљом ёфт?
7. Ба фикри шумо, њаќ ва адл ба љониби кї сурат гирифт?

73 бањр – бањра.
74 лољвард – кабуд ва тираранг.

    РАСИДАНИ СУЊРОБ  БА  ДИЖИ  САФЕД
Диже75 буд, к-аш хондандї Сапед, 
Бад-он диж буд эрониёнро умед.
Нигањбони диж размдида Њаљир, 
Ки бо зўри дил буду бо гурзу тир. 
Њанўз он замон Гаждањам хурд буд, 
Ба хурдї гарояндаву гурд буд.
Яке духтараш буд гурду савор, 
Бадандешу гарданкашу номдор. 
Чу Суњроб наздики он диж расид, 
Њаљири диловар мар ўро бидид.
Нишаст аз бари бодпое 76 чу гард, 
Зи диж рафт пўён ба дашти набард. 
Чу Суњроби љанговар ўро бидид,
Барошуфту шамшери кин баркашид. 
Зи лашкар бурун тохт бар сони бод, 
Чунин гуфт, к - «Ай дода љонат ба бод! 
Ту танњо ба љанг омадї хира-хир, 
Кунун пой дору инон сахт гир!
Чї мардию ному нажоди ту чист, 
Ки зояндаро бар ту бояд гирист?»
Њаљираш чунин дод посух, ки «Бас!
Ба љангат набояд маро ёр кас. 
Њаљири далери сипањбад манам! 
Њам акнун саратро зи тан барканам. 
Фиристам ба наздики шоњи љањон, 
Танатро канад каргас андар нињон». 
Бихандид Суњроб, к-ин гуфтугўй
Ба гўш омадаш, тез бинњод рўй. 
Сабук найза бар найза андохтанд, 
Ки аз якдигар бознашнохтанд.
Чу оташ биёмад гави пилзўр, 
Чу кўње равон кард аз љо сутур.
Яке найза зад бар миёнаш Њаљир, 
Наёмад синон андар ў љойгир.

75 диж – ќалъа.
76 бодпой – киноя аз аспи тозї.

Синон бозпас кард Суњроби шер, 
Буни найза зад бар миёнаш далер. 
Зи зин баргирифташ ба кирдори бод, 
Наёмад њаме з-ў ба дил-дар-ш ёд.
Бизад бар заминаш чу як лахти кўњ, 
Ба љону дилаш андаромад сутўњ.
Зи асп андаромад, нишаст аз бараш, 
Њамехост аз тан буридан сараш.
Бипечиду баргашт бар дасти рост, 
Ѓамї шуд, зи Суњроб зинњор хост77. 
Рањо кард з-ў љангу зинњор дод,
Чу хушнуд шуд, панди бисёр дод. 
Бибасташ ба банд он гање љангљўй, 
Ба наздики Њумон фиристод ўй.
Ба диж њамчу огањ шуданд аз Њаљир, 
Ки ўро гирифтанду бурданд асир.
Хурўш омаду нолаи марду зан,
Ки гум шуд Њаљир андар он анљуман!

         РАЗМИ СУЊРОБ БО ГУРДОФАРИД
Чу огоњ шуд духтари Гаждањам, 
Ки солори он анљуман гашт кам,
Ѓамин гашту барзад хурўше бадард, 
Баровард аз дил яке боди сард.
Зане буд бар сони гурде савор, 
Њамеша ба љанг-андарун номдор, 
Куљо номи ў буд Гурдофарид,
Ки чун ў ба љанг-андарун кас надид. 
Чунон нангаш омад зи кори Њаљир, 
Ки шуд лолабаргаш ба кирдори хир. 
Бипўшид диръи саворон ба љанг, 
Набуд андар он кор љои диранг.
Нињон кард гесў ба зери зирењ, 
Бизад бар сари тарки румї гирењ. 
Фуруд омад аз диж ба кирдори шер, 
Камар бар миён, бодпое ба зер.

77 зинњор хостан – узрхоњї кардан.

Ба пеши сипоњ андаромад чу гард, 
Чу раъди хурўшон яке вайла кард, 
Ки гурдон кадоманду солор кист? 
Зи размоварон љангро ёр кист?
Ки бар ман яке озмунро ба љанг 
Бигардад ба сони диловар нањанг. 
Зи љанговарон лашкари сарфароз 
Мар ўро наёмад касе пешбоз.
Чу Суњроби шеравжан 78 ўро бидид, 
Бихандиду лабро ба дандон газид. 
Чунин гуфт, к-омад дигарбора гўр 
Ба доми худованди шамшеру зўр. 
Бипўшид хафтону бар сар нињод 
Яке тарки чинї ба кирдори бод.
Биёмад дамон пеши Гурдофарид,
Шеравжан - далер, шерафкан.
Чу духти камандафкан ўро бидид. 
Камонро ба зењ карду бикшод бар, 
Набуд мурѓро пеши тираш гузар. 
Ба Суњроб-бар тирборон гирифт, 
Чапу рост љанги саворон гирифт. 
Нигањ кард Суњробу омад-ш нанг, 
Барошуфту тез андаромад ба љанг. 
Инон баргироиду бардошт асп, 
Биёмад ба кирдори Озаргушасп.
Ба даст-андарун найзаи љонситон 
Паси пушти худ кардаш он гањ синон. 
Бизад бар камарбанди Гурдофарид, 
Зирењ бар танаш як ба як бардарид.
Зи зин баргирифташ ба кирдори гўй, 
Ки чавгон зи бод андарояд бар ўй.
Чу бар зин бипечид Гурдофарид, 
Яке теѓи тез аз миён баркашид. 
Бизад, найзаи ў ба ду ним кард, 
Нишаст аз бари зину бархост гард. 

78 шеравжан – далер, шерафкан.



44

Ба овард 79 бо ў басанда набуд, 
Битобид аз ў рўй, баргашт зуд.
Сипањбад инон аждањоро супурд, 
Ба хашм аз љањон рўшної бибурд. 
Чу омад хурўшон ба танг-андараш, 
Биљунбиду бардошт хўд аз сараш. 
Рањо шуд зи банди зирењ мўйи ўй, 
Дурахшон чу хуршед шуд рўйи ўй. 
Бидонист Суњроб, к-ў духтар аст, 
Сари мўйи ў аз дури афсар аст.
Шигифт омадаш, гуфт:
 «Аз эронсипоњ Чунин духтар ояд ба овардгоњ?!
Саворони љангї ба рўзи набард 
Њамоно ба бар андароранд гард».
Зи фитрок80 бикшод печон каманд, 
Бияндохт, омад миёнаш ба банд.
Бад-ў гуфт, к - «Аз ман рањої маљўй! 
Чаро љанг љўї ту, ай моњрўй!
Наёмад ба домам ба сони ту гўр, 
Зи чангам рањої наёбї, машўр!» 
Кушодаш рух он гоњ Гурдофарид, 
Мар онро љуз ин њељ чора надид.
Бад-ў рўй бинмуду гуфт: «Ай далер, 
Миёни далерон ба кирдори шер,
Ду лашкар назора бар ин љанги мо, 
Бад-ин гурзу шамшеру оњанги мо. 
Кунун ман кушода чунин рўю мўй, 
Сипоњ аз ту гардад пур аз гуфтугўй, 
Ки бо духтаре ў ба дашти набард 
Бад-ин сон ба абр андаровард гард. 
Набояд, ки чандин диранг оварад, 
К-аз ин разм бар хеш нанг оварад. 
Нињонї бисозем, бењтар бувад, 
Хирад доштан кори мењтар бувад. 

79 овард – љанг, разм.
80 фитрок – тасмаи чармин, ки барои бастани шикор ва чизњои дигар аз росту 
чап ва ё аз пасу пеши зини асп меовезанд.

Зи бањри ман оњу зи њар сў махоњ, 
Миёни ду саф баркашида сипоњ!
Кунун лашкару диж ба фармони туст, 
Набояд бад-ин оштї љанг љуст.
Дижу ганљу дижбон саросар турост, 
Чу ої чунон, к-ат муроду њавост». 
Чу рухсор бинмуд Суњробро,
Зи хушшоб бикшуд уннобро81. 
Яке бўстон буд андар бињишт, 
Ба болои ў сарв дењќон накишт.
Ду чашмаш гавазну ду абрў камон, 
Ту гуфтї њаме бишкуфад њар замон.
Бад-ў гуфт: «3-ин гуфта акнун магард,
Ки дидї маро рўзгори набард.
Бад-он бораи диж дил андармабанд, 
Ки он нест бартар зи чархи баланд. 
Ба пой оварад захми кўполи ман, 
Наронад касе найза бар ёли ман».
Инонро бипечид Гурдофарид, 
Саманди сарафроз бар диж кашид. 
Њамерафт Суњроб бо ў ба њам, 
Биёмад ба даргоњи диж Гаждањам. 
Дари диж кушоданду Гурдофарид 
Тани баставу хаста бар диж кашид. 
Дари диж бибастанду ѓамгин шуданд, 
Пур аз ѓам дилу дида хунин шуданд. 
Аз озори Гурдофариду Њаљир
Пур аз дард буданд барнову пир. 
Бигуфташ, ки «Ай некдил, шерзан! 
Пур аз ѓам буд аз ту дили анљуман,
Ки њар разм љустї, њам афсуну ранг,
Наёмад зи кори ту бар дуда82 нанг.
Сипос аз Худованди чархи баланд,
Ки н-омад ба љонат зи душман газанд». 
Бихандид бисёр Гурдофарид,

81 унноб – челон, киноя аз лаби сурх.
82 дуда – табор.



46

Ба бора83 баромад, сипањ бингарид. 
Чу Суњробро дид бар пушти зин,
Чунин гуфт, к- «Ай гурди Туронзамин! 
Чаро ранља гаштї чунин? Бозгард, 
Њам аз омадан, њам зи дашти набард». 
Бад-ў гуфт Суњроб, к - «Ай хубчењр!
Ба тољу ба тахту ба моњу ба мењр, 
Ки ин бора бар хок паст оварам, 
Туро, ай ситамгар, ба даст оварам! 
Чу бечора гардию печон шавї,
Зи гуфтори њарза пушаймон шавї.
Пушаймонї он гањ надорад-т суд,
Чу гардуни гардон кулоњат рабуд.
Куљо рафт паймон, ки кардї падид?!» 
Чу бишнид гуфтор Гурдофарид, 
Бихандиду он гањ ба афсун бигуфт, 
Ки «Туркон зи Эрон наёбанд љуфт.
Чунон рафт, рўзї набудат зи ман, 
Бад-ин дард ѓамгин макун хештан! 
Њамоно, ки ту худ зи туркон наї, 
Ки љуз б-офарини бузургон наї.
Бад-ин зўру ин бозую китфу ёл 
Надорї кас аз пањлавонон њамол. 
Валекин чу огоњї ояд ба шоњ,
Ки овард гурде зи Турон сипоњ, 
Шањаншоњу Рустам биљунбад зи љой, 
Шумо бо Тањамтан надоред пой.
Намонад яке зинда аз лашкарат, 
Надонам, чї ояд зи бад бар сарат. 
Дареѓ оядам, к-инчунин ёлу суфт 
Њаме аз палангон бибояд нуњуфт... 
Туро бењтар ояд, ки фармон кунї, 
Рухи номвар сўи Турон кунї».
Чу бишнид Суњроб, нанг омадаш, 
Ки осон њаме диж ба чанг омадаш. 

83 бора – ќалъа.

Ба зери диж-андар яке љой буд, 
Куљо диж бад-он љой барпой буд. 
Ба торољ дод он њама буму руст, 
Ба якборагї дасти бадро бишуст.
Чунин гуфт, к- «Имрўз бегоњ гашт, 
Зи пайкори мо даст кўтоњ гашт.
Барорем шабгир аз ин бора гард, 
Нињем андар ин љой шўри набард». 
Чу гуфт ин, инонро битобиду рафт, 
Суи љои худ роњро баргирифт.

САВОЛ ВА СУПОРИШ:
1. Диж чї маънї дорад ва калимањои њаммаънои он кадомњоянд?
2. Њаљир кї буд ва бо кадом суханони тањќиромез ба Суњроб 
љавоб гардонид?
3. Разми Суњроб бо Њаљир чї тавр анљом ёфт?
4. Чаро Суњроб Гурдофаридро накушт?
5. Сифатњои мардона ва љасорати љангии Гурдофаридро тавсиф 
намоед.
6. Суњроб дар љавоби фиреб ва найранги Гурдофарид чї гуфт?
7. Байтњои:

Бад-ў гуфт Суњроб, к - «Ай хубчењр! 
Ба тољу ба тахту ба моњу ба мењр, 
Ки ин бора бар хок паст оварам, 
Туро, ай ситамгар, ба даст оварам!»

чї маънї доранд? Онњоро шарњ дињед.
8. Набарди Суњроб бо Гурдофарид чї тавр анљом ёфт?
9. Чор мисраи болоро ба наср баргардонед.

           ПАНДУ АНДАРЗЊОИ ФИРДАВСЇ
Агар ду бародар нињад пушт- пушт, 
Тани кўњро хок молад ба мушт.
                       ***
Бузургї саросар ба гуфтор нест, 
Дусад гуфта чун ними кирдор нест.
                       ***
Чу некї кунад кас, ту подош кун 
В-агар бад кунад, низ пархош кун.

                       ***
Ба ранљ-андар аст, ай хирадманд, ганљ, 
Наёбад касе ганљ, нобурда ранљ.
                       ***
Љавонмардию ростї пеша кун, 
Њама некуї андар андеша кун. 
Бибахшу бихур, то тавонї, дирам,
Ки љуз ин дигар љумла дард асту ѓам.
                       ***
Ба њар кор - дар пеша кун ростї, 
Чу хоњї, ки нагзоядат костї.
Макун дўстї бо дурўѓозмой,
 Њамон низ бо марди нопокрой.
                       ***
Зи гетї ду чиз аст љовиду бас,
Дигар њар чї бошад, намонад ба кас. 
Сухан гуфтани наѓзу кирдори нек 
Бимонад чунон, то љањон аст, рек84. 
Њама сар ба сар тан ба куштан дињем, 
Аз он бењ ки кишвар ба душман дињем.
                       ***
Ба гетї намонад ба љуз номи нек, 
Њар он кас, ки хоњад саранљоми нек. 
Касе, к-ў љањонро бувад хостор, 
Варо дониш ояд, на гавњар ба кор.
Њунармандро шоду наздик дор, 
Љањон бар бадандеш торик дор,
                        ***
Чу дї85 рафту фардо наёяд ба пеш, 
Мадењ хира бар бод авќоти86 хеш.
                        ***
Хирадмандию пешбинї кунї, 
Тавоноию покдинї кунї.
                        ***

84 рек – некбахт, нек.
85 дї – дирўз, рўзи гузашта.
86 авќот – љамъи ваќт, ваќтњо.

Мар онро, ки дониш бувад, тўша бурд, 
Бимирад танаш, ном њаргиз намурд.
                       ***
Њама сар ба сар дасти некї баред, 
Љањони љањонро ба бад маспаред.
Бимонад дуто љовидон як гуњар,
Њунармандию донишу додгар.    
                     ***
Набошад касе дар љањон пойдор, 
Њама номи некў бувад ёдгор.
                    ***
Ба нопокзода мадоред умед,
Ки зангї нагардад ба шустан сапед. 
Зи бадасл чашми бењї доштан 
Бувад хок дар дида анбоштан.
                    ***
Падар чун ба фарзанд монад љањон, 
Кунад ошкоро бар ў-бар нињон.
Гар ў бифканад фарру номи падар, 
Ту бегона хонаш, махонаш писар. 
Ту чандон ки бошї, сухангўй бош, 
Хирадманд бошу љањонљўй бош.
Нигар, то чї корї, њамон бидравї, 
Сухан њар чї гўї, њамон бишнавї.
                      ***
Хирад мояи љовидонї бувад, 
Хирад пояи зиндагонї бувад.
Мабошед густох бо ин љањон, 
Ки ў тирагї дорад андар нињон. 
Љањон ёдгор асту мо рафтанї,
Ба мардум намонад ба љуз мурданї.
                     ***
Ба анбарфурўшон агар бигзарї, 
Шавад љомаи ту њама анбарї. 
В-агар бигзарї сўи ангиштгар, 
Аз ў љуз сиёњї набинї асар.
                     ***

Хирадманд бошу беозор бош, 
Њамеша забонро нигањдор бош.
Ниёгони мо номдорон буданд,
Ба дањр-андарун тољдорон буданд.
Набардоштанд аз касе саркашї 
Ба тезию тундию бедонишї.
                     ***
Маёзор мўре, ки донакаш аст,
Ки љон дораду љони ширин х(в)аш аст.
                    ***
Чу паймони озодагон бишканї, 
Нишони бузургї ба хок афганї. 
Надонї, ки мардони паймоншикан 
Ситуда набошанд дар анљуман.
                    ***
Биё, то љањонро ба бад наспарем, 
Ба кўшиш њама дасти некї барем. 
Набошад њаме неку бад пойдор, 
Њамон бењ, ки некї бувад ёдгор.

САВОЛ ВА СУПОРИШ:
1.Фирдавсї дар кадом мавзўъњо панду њикмат гуфтааст?
2.Фирдавсї ду чизро љовидон гуфтааст, он ду чизро ёбед.
3. Касе, ки дар талаби дунё бошад, барои ў дониш ба кор ояд ё 
симу зар?
4. Байти: 

«Ба нопокзода мадоред умед,
 Ки зангї нагардад ба шустан сапед» чї маънї дорад?

5. Ба фикри шумо, хислату рафтори бад ирсист ё илољи рафъ 
дорад?

6. Абёти: 
«Падар чун ба фарзанд монад љањон, 
 Кунад ошкоро бар ў-бар нињон.

    Гар ў бифканад фарру номи падар, 
Ту бегона хонаш, махонаш писар» -ро чї гуна мефањмед?

7. Панди бистум ба кадом маќоли халќї њаммаъно аст?
8. Пандњои дуюм, чорум, нуњум ва бистуякумро ба наср 
баргардонед.

    ЗАЊИРИИ  САМАРЌАНДЇ

Муњаммад ибни Алї ибни Њасан Зањирии Самарќандї 
аз дабирон ва адибони асри XII форс-тољик буда, доир ба 
њаёт ва фаъолияти илмию адабии ў маълумот хеле кам аст. 
Мувофиќи гуфтаи Муњаммад Авфии Бухорої дар тазкираи 
«Лубоб-ул-албоб», Зањирии Самарќандї муддате дар 
дарбори Ќарохонињои Самарќанд котибї карда, соњиби 
девони иншои Рукнуддин Масъуд будааст. Муаллифони 
тазкирањо таъкид кардаанд, ки Зањирии Самарќандї дар 
насри мусаљљаъ се китоби бузург таълиф кардааст. Китоби 
якуми ў «Самъ-уз-Зањир фї љамъ-из-зањир» («Гуфтори 
Зањир барои маљлиси хос») ном дошта, зоњиран дар боби 
усули дав-латдорї будааст. Ин асар то замони мо боќї 
намондааст. Китоби дуюми ў-«Аѓроз-ус-сиёсат фї аъроз-
ир-риёсат» («Маќсадњои сиёсат дар идора кардани давлат») 
китоби таърихшиносї дар боби сиёсат ва усули давлатдорї 
буда, аз гуфтори шоњони асотирї- Љамшед то шоњони асри 
XII Санљар ибни Маликшоњ, пањлавонон, донишмандони 
эронию араб, юнонї ва ѓайра фароњам омадааст. Зањирии 
Самарќандї дар ин китоб њангоми шарњу тавзењи гуфтањои 
гузаштагон аз баъзе воќеањои замони худ ёдовар шудааст, 
ки ањаммияти таърихї доранд. Муњимтарин асари Зањирии

Самарќандї, ки ўро дар таърихи адабиёти форс-тољик 
њамчун насрнавис машњур кард, “Синдбоднома” мебошад. 
“Синдбоднома” бо услуби њикоят андар њикоят таълиф 
шуда, таърихи хеле ќадим дорад. Ќадимтарин нусхаи 
ин асар ба замони Ашкониён (250 то м. - 224 м.) тааллуќ 
дорад. Аммо сарчашмаи имрўзаи “Синдбоднома” ривояти 

пањлавии асар буда, дар асри 8 аз пањлавї ба арабї тарљума 
шуда, ба таркиби китоби “Њазору як шаб” даромадааст. Дар 
асри VIII инчунин, матни арабии он ба сурёнї ва дар асри 
XI матни сурёнї ба забони юнонї ва баъдтар ба забонњои 
испанї, ибрї, арманї, гурљї, туркї, лотинї, фаронсавї, 
италиявї, англисї, олмонї, русї, руминї, шведї ва ѓайра 
тарљума шу- дааст. Дар адабиёти форс-тољик чанд тањрири 
мустаќили манзуму мансури “Синдбоднома” вуљуд дорад. 
Аввалин тањрири “Синдбоднома” ба ќалами устод Рўдакї 
тааллуќ дорад, ки то замони мо аз он байтњои пароканда 
боќї мондааст. Тањрири дуюм ба адиб ва тарљумони асри 
X- Абулфавориси Фанорўзї тааллуќ дорад. Мувофиќи 
гуфтаи Зањирии Самарќандї, Нуњ ибни Мансури Сомонї 
ба Абулфавориси Фанорўзї супориш додааст, ки ў китоби 
“Синдбоднома” - ро аз забони пањлавї ба форсї тарљума 
кунад.

 – Абулфавориси Фанорўзї солњои 950-951 “Синдбод-
нома”- ро аз пањлавї ба форси тарљума кардааст. Матни 
тарљумаи Фанорўзї то замони мо нарасидааст. Дар асри 
XI Азраќии Њиравии шоир матни тарљумаи Фанорўзиро ба 
назм даровардааст. Зањирии Самарќандї нимањои асри XII 
матни тарљумаи Фанорўзиро аз нав тањрир кардааст, ки он 
соли 1948 дар Истанбул (Туркия), соли 1953 дар Тењрон ва 
соли 1971 дар Душанбе бо номи «Китоби Њаким Синдбод» 
ба табъ расидааст. Мазмуни мухтасари «Синдбоднома» 
чунин аст:

– Дар сарзамини Њинд Ќурдис ном подшоњи одилу 
доное буд. Ин подшоњ аз бефарзандї доимо ѓам мехўрд. 
Аз ќазо дар пирсолї писаре ёфт. Таълиму тарбияи ин 
фарзандро ба гардани Синдбоди Њаким гузошт. Шоњзода 
дар илму дониш рўз то рўз комил мегашт ва аз рўи одат ў 
бояд дар назди дарбориён имтињон месупурд. Барои њамин 
устодаш    Синдбод пеши офтоб устурлоб гузошта, муайян 
кард, ки то њафт рўз љони шоњзода дар хатар аст, барои 
њамин аз шоњзода хоњиш кард, ки ў то њафт рўз бо касе гап 
назанад ва худаш ба сафар баромад. Яке аз канизакњои шоњ, 
ки дер боз ошиќу мафтуни ў гашта буд, ба назди шоњзода 

рафта, арзи дил кард. Шоњзода ишќи канизакро рад карда, 
таъкид намуд, ки баъди њафт рўзи хомўшї ба назди шоњ 
рафта, бевафоии канизакро хоњад гуфт. Канизак аз тарси 
љон роњи хабаркаширо пеш гирифт. Ў ба назди подшоњ 
рафта, шоњзодаро ба хиёнат муттањам кард. Подшоњ аз 
ин хабар ба хашм омад ва ба ќатли шоњзода фармон дод. 
Дар ин миён њафт вазири донову хирадманди подшоњ ба 
њимояти шоњзода бархоста, дар бевафоии занон ва зарари 
беандешагї њикоятњои тамсилї меоварданд ва бо њамин 
иљрои ќатли шоњзодаро вопас мегузоштанд, то ки њафт рўзи 
нањс бигузараду шоњзода бегуноњии худро исбот кунад.

Зањирии Самарќандї мувофиќи завќи бадеии замони 
худ матни аз пањлавї ба дарї гардонидаи Абулфавориси 
Фанорўзиро бо сабки маснўъи пуртакаллуф тањрир карда, 
гоњ- гоње дар мавридњои мувофиќ шеърњои форсию арабиро 
љой додааст.

Зањирии Самарќандї дар зимни асар аќидањои иљтимоии 
хешро дар боби усули мамлакатдорї, шоњи маърифатпеша 
ва давлати обод ифода кардааст, ки ин як навъ дастурест 
барои шоњону амирони давру замони ў.

Инак, њикояти «Калимоти кохи Афредун» манзури 
хонандагон карда мешавад.

ЊИКОЯТИ «КАЛИМОТИ  КОХИ  АФРЕДУН»

(АЗ «СИНДБОДНОМА»)

Аввал: «Њар кї гўш ба ќавли суханчину ѓаммоз (сухан- 
чин) дорад ва бар он эътимод намояд, ранљњо бинад, ки 
дасти тадбири хирад аз чораи он кўтоњ монад».

Дувум: «Њар кї дар канори модари хираду дониш тарбият 
ёфта бошад, ба њељ ваќт аз макри душман ѓофил набошад, 
ки душман монанди мор аст, ки њаргиз дўст нагардад».

Севум: «Аз дўстон ба андак ранљиш дурї нанамоед ва 
озор дар дил нагиред, ки он сармояи нодонист»:

Аз дўст ба њар захме афгор набояд шуд 
В-аз ёр ба њар љавре безор набояд шуд.

Чањорум: «Чун дўст душман шавад, ўро азиз дор, то 
дарахти муњаббату нињоли иштињод ва эътиќод, ки аз 
боздоштани оби шафќату костани ѓизо пажмурда шуда буд, 
аз нав сарсабзию тароват гирад».

Панљум: «Машварат бо марди доно кун, то аз маслињати 
хом эмин бошї ва корњои ту аз симати ростї наяфтад».

Шашум: «Аз душмани хонагї њазар намой ва доман дар- 
кашида дор, зеро њар тире, ки аз шасти ќасду камони ѓарази 
ў равон гардад, бар нишон ояд».

Њафтум: «Агар хирад дорї, бар марди ноозмуда эътимод 
макун, ки зиракон гуфтаанд, ки «Деви озмуда бењтар аст аз 
мардуми ноозмуда».

Њаштум: «Сухани ноандешида магўй, то дар ранљи но-
дониста наяфтї ва корњоро оќибат нигар ба аввал».

Ин аст он калимот, ки бар айвони ќасри Афредун 
набишта аст.

Шоњ пурсид, ки:
– Эй нури чашми некномї ва эй самараи дарахти саодат 

ва эй шукуфаи гулбуни иќболу (бахту саодат) давлат, кист 
аз мардумон дар давлат шоистатар?

Гуфт:
– Он ки дараљаи хоссу омми давлат ва андозаи 

хидматгорон ва айбу њунари эшон бидонад.
Гуфт:
– Кадом хислат писандидатар подшоњро? Гуфт:
– Тарки таъљил (шитоб) дар иљрои маќсад дар корњои 

пўшида ва иљрои фармони беандешаву фикрат ва њамеша 
мењрубону ѓамхор будан ба мардум ва адлу эњсон кардан ба 
раият. 

Шоњ пурсид, ки:
– Кадом хислат бадтар? 
Гуфт:
Таъљил намудан дар корњо ва пайрави њирсу бухл будан. 

Пурсид:
– Марг бар кї душвортар? Гуфт:
Њар киро корњои нописандида бувад.
Подшоњ чун баёни ў дар њалли ин мушкилот ва далели 

ў дар бањси ин масъалањо бидид, биписандид ва бо худ 
андешид, ки «умр, агарчи дароз бикашад, охир ба нињоят 
бирасад ва зиндагонї давом ёбад, охир риштаи он бурида 
гардад:

Рафтанд ягон-ягон фарозомадагон, 
Кас менадињад нишони бозомадагон.

Шукру миннат он Худойро, ки фарзанди маро ба зевари 
њикмат зинат дод ва ба либоси хираду дониш ороста кард ва 
ба дараљаву манзилати (маќоми) бузург расонид. Ва акнун 
њангоми гўшанишинї ва айёми фароѓат аст ва рўй тофтан аз 
дунё ва иќбол кардан ба охират, ки бузургон гуфтаанд:

Ин љањон киштзори охират аст, 
Њар чї корї, бараш њамон даравї».

Пас подшоњї ба писар дод ва тахти шоњї ба ў бигузошт 
ва аз дунё эъроз кард (рўй тофт).

САВОЛ ВА СУПОРИШ:
1. Касе ба ќавли суханчин гўш дињад, ба чї ранљњо дучор ояд?
2. Чаро аз дўст бо андаке сабаб ранљидан мумкин нест?
3. Байти:

«Аз дўст ба њар захме афгор набояд шуд
  В-аз ёр ба њар љавре безор набояд шуд»-ро 

ба наср баргардонида, аз он як љумла созед.
4. Чаро дўсти душманшударо бояд азиз дорї?

                              
ТАШБЕЊ

Ташбењ калимаи арабист. Маънои луѓавияш монанд 
кардан аст. Ташбењ ба маънои истилоњї номи яке аз 
санъатњои маънавист, ки чизе ба чизе монанд карда мешавад. 
Њангоми монанд кардани чизе ба чизе њатман сифат ё 
хусусияти муштараки миёни њарду чиз ба назар гирифта 
мешавад. Шоир ё нависанда, барои он ки маќсади хешро 
тому равшан баён кунад, хусусияти як чизро бо хусусияти 
чизи дигар монанд мекунад. Ба таври дигар гўем, ташбењ 
њамеша ду тарафи муќоиса дорад. Дар мавриди ташбењ 
истилоњоти мушаббањ (монанд) ва мушаббањбињи (монан-
да), монандшаванда ва монандкунанда хеле серистеъмоланд. 

Ањли ќалам он чизро, ки монанд кунанд, мушаббањ ва он 
чизро, ки ба он монанд кунанд, мушаббањбињи гўянд. Яъне, 
агар касе ё чизе, ки ба касе ё чизе монанд карда шавад, 
монандшаванда ё ташбењшаванда, аммо касе ё чизе, ки 
монандшавандаро ба худ монанд кардааст, монандкунанда 
ё ташбењкунанда меноманд. Аксари муњаќќиќон тарафдори 
онанд, ки шакли осонтару муносибтари ин истилоњмонанд 
ва монанда ќабул карда шавад.

Њангоми ба њам пайвастани ташбењшавандаву ташбењ- 
кунанда калима ва таъбирњое ба кор мераванд, ки онњоро 
ваљњи монандї (ваљњи ташбењ) ва адоти ташбењ меноманд.

Асоси ташбењ аз ду љузъ иборат аст: монандии ду 
чиз (ќиёс) ва сабаби ин монандї, яъне сифати он. Пас, 
ваљњи ташбењ њамон сифати муштараки ду љузъи асосии 
ташбењ мебошад. Илова бар ин, дар монанд кардани ду 
чиз калимањои зиёде ёрї мерасонанд, ки онњоро адоти 
ташбењ меноманд, яъне афзор ва олати ташбењ. Ањли адаб 
калимањои: чунин, монанд, тариќ, -вор, шева, гўї, пиндорї, 
сабил, минвол, -сон, - осо, мисл, чун ва ѓайраро аз љумлаи 
калимањои адоти ташбењ донистаанд. Мисол:

Ватан, мењрат ба дил азбаски љо шуд, 
Дилам аз хуррамї чун ѓунча во шуд.

                                                           Мирзо Турсунзода
Дар мисраи дуюми ин байт «дилам» монанд (ташбењша- 

ванда), «чун» адоти ташбењ, «ѓунча» монанда (ташбењку-
нанда), «хуррамї» ваљњи ташбењ (сабаби ташбењ) мебошад.

Чанд мисол:
Суратат мањзари њусн аст, вале ин маънї 
Њамчу њусни дигарон бар њама кас зоњир нест.

                                                                                  Камол
Биёр он май, ки пиндорї равои ёќути ноб астї 
Ва ё чун баркашида теѓ пеши офтоб астї.

                                                                                   Рўдакї
Чаро чун гул занї дар пўст ханда? 
Сухан бояд чу шаккар пўстканда.

                                                                          Низомї

Пушти замин чу рўйи фалак гашта аз сипоњ, 
Рўи фалак чу пушти замин гашта аз ѓубор.
                                                          Рашиди Ватвот

Зулфро чун љони њар ошиќ ба бар дорад шиканљ, 
Чунки аз љонбозии ошиќ хабар дорад шиканљ.

                                                                                    Рањимї

Ойинавор шоњиди ором нестем, 
Симоб мечакад зи дили беќарори мо.

                                                                               Шавкат
            Пайкарам мегашт њамчун набзи беморон зи љо, 

То сањар аз мављи симоб изтиробе доштам.
                                                                                   Сайидо

Гање чу шамъ кунам гиряњои синагудоз, 
Гање чу субњ занам хандањои хунолуд.

                                                                         Бадри Чочї

Аксари донишмандони илми адаб муњимтарин шарти 
ташбењро дар он донистаанд, ки бояд ташбењкунанда бар 
ташбењшаванда афзалият дошта, сифат ва хислатњои таш- 
бењкунанда аз ташбењшаванда мукаммалтару олитар бошад, 
то ки хислатњои чизи ташбењшаванда хубтару бењтар намоён 
шавад.

САВОЛ ВА СУПОРИШ:
1. Маънои луѓавї ва истилоњии ташбењро гўед.
2. Адоти ташбењ ва ваљњи ташбењро фањмонед.
3. Барои чї ташбењро як љузъи илми баён медонанд?

         НИЗОМИИ АРЎЗИИ  
САМАРЌАНДЇ 

Низомии Арўзии Самарќандї Ањмад ном дошта, 
падару бобояш Умар ва Алї будаанд. Тахаллусаш  Низомї. 
Лаќабаш Арўзї будааст. Самарќанд зодгоњи ўст. Аз рўи 
анъанаи роиљи замон, нисбаи ў Самарќандї шудааст. 
Тахмин меравад, ки шояд солњои 475-80 њиљрї (1086-91 
мелодї) ба дунё омада бошад.

Љавони бисёр хушсалиќа, донишомўз, хушзењне буд 
Ањмад. Аз ин хотир, ба бисёре аз илмњои фарогири њамон 
замон чун њисоб, њандаса, риёзї, нуљум, кимиё, адаб ворид 
шуда буд. Њамон соле, ки Умари Хайём ба маркази илмию 
адабии Хуросон, яъне ба Балх омад (соли 506 њиљрї - 1113 
мелодї), Низомї худро ба дидори Хайём расонид. Он ваќтњо 
Хайём на чун шоир, балки чун ситорашинос, риёзидон, 
њаким маъруфият дошт. Ва азбаски Низомии Арўзї њам 
њавасманди илмњои табиї буд, Хайёмро чун устоди худ 
шинохт ва ба соли 530 њиљрї (1135 милодї), ваќте гузораш 
ба Нишопур афтод, оромгоњи Њаким Хайёмро зиёрат намуд, 
дуои хайр кард ва ќарзи шогирдиро ба љо овард.

Айёми љавонии Низомии Арўзии Самарќандї ба як 
давраи пурфољиаи таърихии њаёти сиёсии Мовароуннањру 
Хуросон рост омад. Давлати абарќудрати Ѓазнавиён ба 
сабаби истиќлолхоњии шоњону амиронаш ба парокандагї 
рў нињода буд. Туркњои салљуќї бо сарварии Султон 
Санљар аз њокимияти Ѓазнавиён саркашї карда, дар Марв 
маркази маъмурии худро бунёд сохтанд ва барои ба сари 
хољањои собиќашон  Ѓазнавиён теѓ кашидан омода шудан 
гирифтанд. Сарварони ќабилањои парокандаи тољикони 
воњаи Ѓур (сарзамини кўњистони Бомиён ва водии Њарирўд) 

дар Шимол то Каписову сарњади Бадахшон ба зери ливои 
Ќутбуддин Мањмуди Ѓурї иттифоќ оростанд ва талабу 
фармонњои султон Масъуди Ѓазнавиро напазируфтанд. 
Дар Са- марќанду Бухоро ќарлуќњои биёбонгарди кўчии 
Ќарохонї сар дароварданду даъвои њокимият карданд.

Дар њамин вазъияти парешонии мулку диёр Низомии 
Арўзии Самарќандї сар ба њар дар мезад, то харидоре ёбад, 
ки ба туфайли илму донишаш ва ё ашъори шогирдонааш 
мояи зиндагї пайдо кунад. Наёфт. Њатто соли 510 њиљрї 
(1117 мелодї) ќасидаи мадњияе навишта, худро ба дарбори 
Салљуќиён, ба амирушшуарои ин дарбор  Амир Муиззї 
муаррифї кард. Амир Муиззї њам ба гўши ў насињати бисёре 
хонду аз дар ронд.

Дар таќдири баъдии Низомии Арўзї пошхўрии давлати 
Ѓазнавиён ва дар охирњои асри XI ба сари ќудрат омадани 
њокимияти тољикони Ѓур наќши муассире бозид. Низомии 
Арўзї худро ба дабирии дарбори Ѓуриён зад ва “Бандаи 
мухлис…чињилу панљ сол то ба хидмати ин хонадон мавсум 
шуд”. Ва дар њамин љо тўли 10 соли охири зиндагонї 
китобчаи ёддоштмонанде бо унвони “Чањор маќола” аз нўги 
ќалами ў рўи коѓаз рехт. Дар маќолаи якуми китоб сухан аз 
боби њунару истеъдоди дабирї (котибї) меравад, маќолаи 
дуюм ба масъалаи шеъру шоирї бахшида шудааст, илми 
нуљум ва дониши омўхтаи мунаљљим дар он илм маќолаи 
сеюми китобча аст. Маќолаи чањорум “Дар илми тиб ва 
њидояти табиб” ном дорад.

Њамаи њикоёт ва ривоёт аз рўзгори онњое њаст, ки дар 
унвони маќола ишора шудааст. Инак, яке аз он њикоятњо 
аз рўзгори шоири шинохтаи маддоњи дарбори Ѓазнавиён 
Масъуди Саъди Салмон:

          ЊИКОЯТИ РЎЗГОРИ МАСЪУДИ САЪДИ
       САЛМОН АЗ КИТОБИ “ЧАЊОР МАЌОЛА”- И 
           НИЗОМИИ АРЎЗИИ САМАРЌАНДЇ
“Дар шуњури санаи иснайни ва сабъина ва хамсамиа (572 

њиљрї, 1178 милодї) соњибѓаразе ќисса ба султон Иброњим 
бардошт, ки писари ў  Сайфуддавла амир Мањмуд нияти он 

дорад, ки ба љониби Ироќ биравад ба хидмати Маликшоњ. 
Султонро ѓайрат кард ва чунон сохт, ки ўро ногоњ бигирифту 
бибаст ва ба њисор фиристод. Ва надимони ўро банд карду 
ба њисорњо фиристод. Аз љумла, яке Масъуди Саъди Салмон 
буд ва ўро ба Ваљиристон, ба ќалъаи Ной фиристоданд.

Аз ќалъаи Ной ду байте ба султон фиристод (Масъуди 
Саъди Салмон фармояд):

Дар банди ту, ай шоњ, Маликшањ бояд, 
То банди ту пойи тољдоре сояд.
Он кас, ки зи пушти Саъди Салмон ояд, 
Гар зањр шавад, мулки туро нагзояд.

Ин дубайтї (рубої - У.Т.) Алии Хос бари султон 
бурд, бад- ў њеч асаре накард. Ва арбоби хираду асњоби 
инсоф донанд, ки њабсиёти Масъуд дар улув ба чї дараља 
расидаасту дар фасоњат ба чї поя бувад. Ваќт бошад, ки ман 
ашъори ў њамехонам, мўй бар андоми ман бар пой хезад ва 
љои он бувад, ки об аз чашми ман биравад. Љумлаи ин ашъор 
бар он подшоњ хонданд ва ў бишнид, ки бар њељ мавзеъ ў 
гарм нашуд ва аз дунё бирафту он озодмардро дар зиндон 
бигзошт.

Муддати њабси ў, ба сабаби ќурбати Сайфуддавла, 
дувоздањ сол буд. Ва дар рўзгори султон Масъуди Иброњим, 
ба сабаби ќурбати ў Абўнасри Порсиро њашт сол буд. 
Ва чандон ќасоиди ѓурару (баргузидаву) нафоиси дурар 
(дурњо), ки аз табъи ваќќоди (расои ) ў зода, албатта, њељ 
масмўъ наяфтод (маќбул нашуд).

Баъд аз њашт сол сиќатулмулк Тоњир Алии Мушкон ўро 
берун овард. Ва љумла он озодмард дар давлати эшон њама 
умр дар њабс ба сар бурд ва ин бадномї дар он хонадони 
бузург бимонд. Ва мани банда ин љо мутаваќќифам 
(истодаам), ки ин њолро бар чї њамл кунам: бар саботи 
(устувории) раъй, ё бар баддилї. Дар љумла ситуда нест ва 
надидам њељ хирадманд, ки он давлатро бар ин њазму эњтиёт 
мањмадат (ситоиш) кард. Ва аз султони олам Ѓиёсуддунё 
ваддин Муњаммад ибни Маликшоњ ба дари Њамадон дар 
воќеаи амир Шињобуддин Ќутулмуш Алпѓозї, ки домоди 
ў буд, ба хоњарї, тайяба Аллоњу турбатањумо ва рафаъа 

филљинони рутбатањумо (Худо хоки он дуро покиза гардонад 
ва дар бињишт дараљаи ононро баланд кунад) шунидам, ки 
хасм дар њабс доштан нишони баддилист, зеро ки аз ду њол 
берун нест: ё муслињ (хайрхоњ) аст, ё муфсид (бадкор). Агар 
муслињ аст, дар њабс доштан зулм аст ва агар муфсид аст, 
муфсидро зинда нигоњ доштан њам зулм аст.

Дар љумла бар Масъуд ба сар омад ва он бадномї то 
домани ќиёмат бимонад.

САВОЛ ВА СУПОРИШ:
1. Низомии Арўзии Самарќандї кист: шоир, нависанда, олим?
2. Сабаби оворагардињои Низомї дар овони љавонї чї буд?
3. Низомии Арўзї аз хидматаш дар дарбори Ѓурињо ќаноатманд 
буд? Чаро?
4. Мундариљаи «Чањор маќола»-ро номбар кунед.
5. Сабаби зиндонї шудани Масъуди Саъди Салмонро Низомии 
Арўзї дар чї мебинад?
6. Хулосаи Низомии Арўзиро аз рўйи фармудаи худи ў: «Хасм дар 
њабс доштан нишони баддилист, зеро ки аз ду њол берун нест: ё 
муслињ (хайрхоњ), ё муфсид (бадкор). Агар муслињ аст, дар њабс 
доштан зулм аст, агар муфсид аст, муфсидро зинда нигоњ доштан 
њам зулм аст» (аз рўйи ин хулоса бањси синфї созмон дињед).

    МАСЪУДИ САЪДИ САЛМОН 

Масъуд дар Лоњур, дар хонаводаи дафтардори дарбори 
Маљдуд ибни Масъуди Ѓазнавї ба дунё омад. Падараш 
Саъди Салмони Њамадонї марди фозиле буд. Иќтисоду 
сиёсати давлатдории ањди Ѓазнавиёнро хуб медонист, гоњ-
гоње шеър њам менавишт. Писараш Масъудро, ки њамноми 
фарзанди нахустини Султон Мањмуди Ѓазнавї буд, хеле хуб 
тарбият дод, илму адаб омўзонд. Масъуд аввал дар Лоњур, 
баъд дар Ѓазна тањсил кард. Бар иловаи забони модарияш 
форсї- тољикї, забони њиндї ва арабиро хеле хуб ёд гирифт, 
аспсаворї, тирандозї, чавгонбозї, мусиќї ва адабро омўхт. 
Ба туфайли заковати аслї, илму дониш ва одоби некаш 
дар доирањои дарбори Ѓазнавиён мисли падараш ному 
шуњра- ти хоссае пайдо кард. Њамин буд, ки ваќте Султон 
Иброњими Ѓазнавї (њукмронияш солњои 1059-1099) соли 
1076/77 њокимияти Њиндустонро ба писараш Сайфуддавла 
Мањмуд супурд, Масъуди Саъдро дар рикоби ў гузошт.

Ба туфайли шиносоии собиќ Сайфуддавла ўро ба 
хидмати дарбор пазируфт. Дар андак муддат Масъуд 
дар дарбор обрўю эътибори хоссаеро соњиб шуда, яке аз 
шахсиятњои наздики султон гардид. Дар доирањои адабии 
Лоњур ва Њиндустону Ѓазна чун шоири хуштабъи ќасидасаро 
шинохта шуд ва амволу давлати назаррасе насибаш гашт.

Њамаи ин ба солњое рост меоянд, ки дар сарзамини 
Мо- вароуннањру Хуросон ќабилаи дигари турк Салљуќиён 
нуфуз пайдо карда, таъсири онњо ба давлати Ѓазнавиён рўз 
ба рўз меафзуд. Њатто баъзе амирону вазирони ѓазнавї ба 
Салљуќиён ошкору нињонї њусни таваљљуњ доштанд. Аз 

љумла, њукмрони Њиндустон Сайфуддавла Мањмуд њам. Ин 
асрор ба падараш султон Иброњими Ѓазнавї ошкор шуду 
вай соли 1086/7 фарзанди љигарбандашро ба хиёнаткорї 
муттањам дониста, дар як шаб дасту по баста, бо чанде аз 
муќаррабонаш ба зиндон андохт. Масъуди Саъди Салмон 
њам ба носипосї бадном шуда, зиндонї гардид.

Баъди дањ соли рўзгори бисёр хуши шоњона зиндагии 
талху зањрогини дањсолаи Масъуди Саъдии Салмон дар 
зиндони ќалъањои Сў, Дањак, Ной шурўъ шуд:

Њафт солам бикўфт Сўву Дањак, 
Пас аз онам се сол ќалъаи Ной.

Аз боиси ноњаќ, бо туњмат ба зиндон афтоданаш нолаву 
фиѓони Масъуди Саъд ба фалак печида бошад њам, ба унвони 
Султон Иброњим ва наздикони ў дањњо мадњия, ќасида, 
шикоятнома навишта бошад њам, касе ба додаш нарасид. 

Масъуди Саъд то рўзи охири зиндонї буданаш ба ин 
амри ноњаќќи рўзгор тан надод. Ќаламаш аз навиштан 
бознаистод. Мавзўи марказии ашъори зиндонии ў шикоят 
аз нобасомонињои замон, љавру зулми тўдаи њокимон ба 
сари оммаи бенаво, лаззату кайфияти озодї ба њар ќимате, 
ки бошад, мањрумият аз дидори ёрону пайвандон будааст. 
Дар ин њангом ў аслан ќасида менавишт, шоњу амирону 
дарбориёнро меситуд, то ќуфли дилашон кушода шаваду 
ўро аз зиндон рањо кунанд. Вале ку дидаи њаќбин?

Эљодиёти зиндонии ў дар анвои ќасидаву ѓазалу рубоию 
маснавию мустазод ва ѓайра ба унвони “Њабсиёт” дар 
адабиёт маълум аст. Дар таърихи адабиёти тољик шоирони 
зиндонї чанде буданд ва он љо асарњо эљод кардаанд. Вале 
њељ кадоме чун Масъуди Саъди Салмон ин ќадар тўлонї 
ва такрор ба такрор дар банди зиндон набуд ва ин ќадар 
бисёр шеъри зиндонї нагуфт. Умуман, девони мукаммали 
Масъуди Саъди Салмон 15500 байт дорад, ки бештараш дар 
зиндон суруда шудааст.

Султон Иброњими Ѓазнавї ду сол пеш аз вафоташ (соли 
1096) ба хотири дўсташ Абулќосими Хос, ки марди фозил, 
шоир ва дўсти Масъуди Саъд буд, Масъуди Саъди Салмон- 
ро аз њабс озод кард. Ваќте Масъуд ибни Иброњим (солњои 

1099-1115) ба љои падараш ба тахти шоњї нишаст, ў писа-
раш Шерзодро њокими Њиндустон ва марди фозилу сиё-
сатмадори доно  Абўнасри Порсиро пешкору сипањсолори 
ў таъйин кард. Абўнаср яке аз дўстони наздики Масъуди 
Саъди Салмон буд. Кори Масъуди Саъд боз омад кард. 
Туфайли хайрхоњии Абўнаср Масъуди Саъд њокими вилояти 
тозафатњшудаи Њиндустон Љоландар таъйин гардид. Дере 
нагузашта Абўнасри Порсї аз вазифа барканору Масъуди 
Саъди Салмон бори дуюм ба муддати 9 сол дар ќалъаи 
Маранљ зиндонї шуд. Масъуди Саъд дар ќасидаи “Шикоят 
аз сиояти Абулфараљ” мегўяд:

Мар туро њељ бок н-омад аз он-к 
Нуздањ сол будаам бандї.

Бояд гуфт, ки бењтарин солњои умри азизи шоир, яъне 
солњои аз 40 то 60 дар зиндонњо сипарї гардид. Аммо 
ў ноумед нашуд, њар чї ки як инсон дар ин солњо барои 
инсонњои дигар кори хайре бояд бикунад, кард.

                     ЌАСИДАИ ЊАБСИЯИ
  «ТИРУ ТЕЃ АСТ БАР ДИЛУ ЉИГАРАМ»

Тиру теѓ аст бар дилу љигарам 
Ѓаму тимори духтару писарам.
Њам бад - ин сон гудозадам шабу рўз 
Ѓаму тимори модару падарам.
Љигарам пора асту дил хаста 
Аз ѓаму дарди он дилу љигарам.
На хабар мерасад маро з-эшон, 
На бад - эшон њамерасад хабарам. 
Боз гаштам асири ќалъаи Ной, 
Суд кам кард бо ќазо ќадарам.
Камари кўњ то нишасти ман аст, 
Бар миёни ду даст шуд камарам. 
Аз баландии њисну тундии кўњ 
Мунќатеъ гашт аз замин назарам. 
Ман чу хоњам, ки осмон бинам, 
Сар фуруд ораму замин нигарам. 
Аз заъифии дасту тангии љой

Нест мумкин, ки пирањан бидарам. 
Аз ѓаму дард чун гули наргис
Рўзу шаб бо сиришк то сањарам. 
Ё зи дида ситора меборам,
Ё ба дида ситора мешумарам.
В-ар дили ман шудаст бањри ѓамон, 
Ман чї гуна зи дида дур шумарам?
Гашт лола зи хуни дида рухам, 
Шуд бунафша зи захми даст барам. 
Њама ањволи ман дигаргун шуд, 
Рост гўї, Сикандари дигарам,
Ки дар ин тирарўзу торї љой 
Гавњари дидагон њамесипарам. 
Бим кардаст дарди дил амнам, 
Зањр кардаст ранљи тан шакарам. 
Пеши тире, ки ин занад, њадафам, 
Зери теѓе, ки он кашад, сипарам. 
Оби софї шудаст хуни дилам, 
Хуни тира шудаст оби сарам.
Будам оњан, кунун аз ў зангам, 
Будам оташ, кунун аз ў шарарам. 
На сарозодаму на уљрохур,
Пас, на аз лашкарам, на аз њашарам. 
Дарнаёбам хато, чу бехирадам,
Рањ набинам њаме, чу бебасарам. 
Нашнавам некуву набинам рост, 
Чу сипењру замона кўру карам.
Мењнатогин шудам, чунон ки кунун
Накунад њељ шодие асарам.
Ай љањон, сахтии ту чанд кашам?! 
В-ай фалак, ишваи ту чанд харам?! 
Кош ман љумла айб доштаме,
Чу балоест љумла аз њунарам. 
Ба дилам оз њаргиз ар нагузашт,
Пас, чаро ман замон-замон батарам? 
Бистад аз ман замона, њар чї бидод, 
Розиям, бо замона сар ба сарам.

То ба гардан, аз ин љањон чу равам, 
Аз њама халќ миннате набарам…

  «ТО ТАВОНЇ, МАКАШ ЗИ МАРДЇ ДАСТ»
То тавонї, макаш зи мардї даст, 
Ки ба сустї касе зи марг наљаст. 
Њар кї ўро баланд мардї кард, 
То ба рўзи аљал нагардад паст.
Њар кї бо љон наистод ба разм,
Дон, ки дар пешгањ ба њаќ нанишаст. 
Сар фарозад чу найза њар марде,
К-он миён љангро чу найза бибаст. 
Ай басо, размгоњи чун дўзах,
Ки ќазо андар ў дуруст бираст, 
Найза, чун њамла хостам бурдан, 
Гашт печон маро чу мор ба даст. 
Гуфтам, ай шоњи марг, рост гирой, 
Ки басе дил ба ту бихоњам хаст.
Кунї ар эњтироз, ваќташ нест 
В-ар кунї изтироб, љояш њаст. 
Ё биљунбї њаме зи шодии худ, 
Ё биларзї њаме зи бими аласт.

САВОЛ ВА СУПОРИШ:
1. Чаро Масъуди Саъди Салмон дар ватани аљдодияш  Њамадони 
Эрон нею Лоњури Њиндустон ба дунё омад?
2. Масъуди Саъд бо нахустфарзанди Султон Мањмуди Ѓазнавї 
3. Масъуди Мањмуд чї иртиботе дорад?
4. Масъуди Саъд чї гуна ба дарбори Сайфуддавла Мањмуди 
5. Иброњим кашида шуд?
6. Чаро Султон Иброњим писари љигарбандаш ва ёрони ўро ба 
зиндон андохт?
7. Масъуди Саъд аз зиндон чї тавр халос шуд?
8. Сабаби дубора бандї шудани шоир чї буд?

МАЉОЗ
Маљоз низ калимаи арабист, маънои луѓавияш мањалли 

гузаштан, гузаргоњ; ѓайри њаќиќат аст.



67

Дар илми бадеъ аз љумлаи санъатњои маънавист. Агар 
шоир ё нависанда дар асари худ калима ё таркиберо ба 
маънои ѓайриаслї истифода бараду он маънї аз љињате 
ба маънои аслї монанд бошад, онро маљоз меноманд. 
Масалан, агар гўем, ки фалонї пояшро ба андозаи кўрпааш 
дароз накардааст, чунин маъно дорад, ки ў кореро ба зимма 
гирифтааст, ки аз уњдааш намебарояд, яъне зўраш намерасад. 
Њарчанд маънои маљоз ѓайри њаќиќат аст, аммо ба тавассути 
маљоз ифода кардани маънї худ ифодаи њаќиќат аст. Дар 
њар гуна ифодаи маљозї калима ё таркибе вуљуд дорад, ки ба 
маънои ѓайриаслї њидоят мекунад. Чунин калимаро ќарина 
(њамнишин) - и маљоз меноманд. Масалан, агар бигўем, ки 
“шамъи анљуманафрўзи ман омад”, маќсад ёр буда, “анљума-
нафрўз” ќарини маљоз мебошад. Маљоз ду навъ аст: Маљози 
луѓавї, ки онро маљоз дар муфрад низ мегўянд ва маљози 
аќлї, ки онро маљоз дар љумла меноманд.

Агар адиб калимаеро истифода намояд, ки ба маънои 
аслии худ наёмада бошад, онро маљози луѓавї меноманд. 
Мисли: “даст” ба маънои “ќудрат”, “тавоної”, ё “моњ”, 
“наргис”,“сарв” ба маънои “рўй”, “чашм” ва “ќад”. Дар су-
рате, ки шоир калимаеро истифода намояд, ки маънои му-
холиф ба вуљуд ояду ин маънои мухолиф ба муњокима њељ 
гуна вобастагї надошта бошад, онро маљози аќлї мегўянд. 
Истиора низ аз љињати маъно як навъи маљоз мебошад.

Мисолњо:
Њар субњ шитобон биравам бар сари роње, 
Пеш аз рухи хуршед бибинам рухи моње.
                                                        Боќї

Мо дар пиёла акси рухи ёр дидаем,
Ай бехабар зи лаззати шурби мудоми мо.
                                                       Њофиз
Бар он нома бинњод хусрав нигин, 
Фиристодаро доду кард офарин.

                                                                   Фирдавсї

САВОЛ ВА СУПОРИШ:
1. Маънињои луѓавї ва истилоњии маљозро гўед.
2. Маљоз чанд навъ аст?

         ЉАЛОЛУДДИНИ  БАЛХЇ 

    Шеъри Шамсуддини Табрезї гирифт 
    Мисру Шому Басраву Баѓдодро.

           Шамси Табрезї

Љалолуддин Муњаммад ибни Бањоуддин Муњаммад ибни 
Њусайн Хатибии Балхї машњур ба Мавлавї, Љалолуддин 
Муњаммади Балхї, ё Муллои Рум яке аз бузургтарин 
шоирон ва мутафаккирони халќњои форс-тољик ба 
шумор меравад, ки соли 1207 дар Балх таваллуд шудааст. 
Падараш Бањоуддини Валад аз фаќењони машњури замон 
буд. Љалолуддини Балхї дар љавонї ба омўзиши илмњои 
маъмули давр машѓул шуд. Баъди вафоти падар муддате дар 
хидмати Саййид Бурњонуддини Тирмизї, ки аз шогирдони 
падараш буд, шогирдї кард. Дар Ќуния бо Шамси Табрезї 
ошної пайдо карда, ўро устоди маънавии хеш хонд ва 
девони ашъори худро «Девони Шамси Табрезї» номид. Дар 
Ќуния соли 1273 аз олам гузаштааст. Ашъори Љалолуддини 
Балхї аз ду ќисм иборат аст. Яке манзумаи маш- њури ўст, 
ки аз машњуртарин китобњои забони форсї-тољикї буда, 
онро «Маснавии маънавї» ном нињодааст. Ин «Маснавї» 
аз шаш дафтар иборат буда, 25 632 байтро ташкил медињад, 
ки њама афкори ирфонию ахлоќї мебошад. Ќисмати дуюми 
ашъори ўро ѓазалиёт ва рубоиёт ташкил медињанд, ки аз сад 
њазор байт иборат буда, дар давоми умри худ сурудааст. 
Дар бештари ѓазалњо номи Шамси Табрезї омадааст ва аз 
ин љињат ба

«Куллиёти Шамси Табрезї» ё «Куллиёти Шамс» ва 
«Девони кабир» машњур аст.

Љалолуддини Балхї дар эљодиёти худ одамонро ба некї 
ва некукорї даъват карда, асоси бадиро дар њирсу тамаъ 
мебинад. Вай зулму золимї, хислатњои бади одамиро сахт 

мањкум намуда, ба воситаи масалу њикоятњои зиёде адолат, 
саховатмандї, мењнатдўстї хислатњои писандидаи одамиро 
васф менамояд.

Осори Љалолуддини Балхї ба забонњои гуногуни дунё 
тарљума шуда, чандин шарњи «Маснавии маънавї» ба 
вуљуд омадааст. Њоло чанд ќисса аз «Маснавии маънавї»-
ро пешкаши хонандагон менамоем, ки њама саршори панду 
ахлоќ мебошанд.

«ЊИКОЯТИ «БОЗАРГОН ВА ТЎТЇ»

Як њикоят бишнав, ай зеборафиќ, 
То бидонї шарти ин бањри амиќ. 
Буд бозаргоне, ўро тўтие,
Дар ќафас мањбус, зебо тўтие. 
Чунки бозаргон сафарро соз кард,
Сўйи Њиндустон шудан оѓоз кард.
Њар ѓулому њар канизакро зи људ87

Гуфт: «Бањри ту чї орам, гўй зуд». 
Њар яке аз вай муроде хост кард, 
Љумларо ваъда бидод он некмард. 
Гуфт тўтиро: «Чї хоњї армуѓон,
К -орамат аз хиттаи Њиндустон?» 
Гуфташ он тўтї, ки он љо тўтиён 
Чун бибинї, кун зи њоли ман баён,
К-он фалон тўтї, ки муштоќи шумост, 
Аз ќазои осмон дар њабси мост.
Бар шумо кард ў салому дод хост 
В-аз шумо чорай рању иршод хост.
Гуфт: «Мешояд, ки ман дар иштиёќ 
Љон дињам ин љо, бимирам дар фироќ? 
Ин раво бошад, ки ман дар банди сахт,
Гањ шумо бар сабза, гоње бар дарахт? 
Инчунин бошад вафои дўстон?
Ман дар ин њабсу шумо дар бўстон? 
Ёд оред, ай мењон, з-ин мурѓи зор, 
Як сабўње дар миёни марѓзор. –

87 људ – љавонмардї, саховат

Ќиссаи тўтии љон з-ин сон бувад
Ку касе, к-ў мањрами мурѓон бувад?»

ДИДАНИ ХОЉА ДАР ДАШТ ТЎТИЁНРО 
ВА ПАЙЃОМ РАСОНИДАН

Боз мегардем аз ин, ай дўстон, 
Сўйи мурѓу тољиру Њиндустон.
Марди бозаргон пазируфт он паём, 
К-ў расонад сўйи љинс аз вай салом. 
Чунки то аќсон Њиндустон расид, 
Дар биёбон тўтие чанде бидид.
Маркаб истониду пас овоз дод, 
Он салому он амонат боз дод. 
Тўтие з-он тўтиён ларзиду пас 
Уфтоду мурду бигсасташ нафас.
Шуд пушаймон хоља аз гуфти хабар, 
Гуфт: «Рафтам дар њалоки љонвар.
Ин магар хеш аст бо он тўтияк, 
Ин магар ду љисм буду рўњ як?
Ин чаро кардам, чаро додам паём?! 
Сўхтам бечораро з-ин гуфти хом». 
Ин забон чун сангу њам оњанваш аст
В-он чи биљњад аз забон, чун оташ аст. 
Сангу оњанро мазан бар њам гизоф88 
Гањ зи рўи наќлу гањ аз рўи лоф.
З-он ки торик асту њар сў пунбазор
Дар миёни пунба чун бошад шарор89? 
Золим он ќавме, ки чашмон дўхтанд 
В-аз суханњо оламеро сўхтанд.
Оламеро як сухан вайрон кунад, 
Рўбањони мурдаро шерон кунад.

БОЗ ГУФТАНИ БОЗАРГОН БО ТЎТЇ ОН 
ЧИ ДАР   ЊИНДУСТОН ДИДА БУД
Кард бозаргон тиљоратро тамом, 
Боз омад сўйи манзил шодком.

88 Ѓизоф – хато, гуноњ.
89 Шарор – шарора.

Њар ѓуломеро биёвард армуѓон, 
Њар канизакро бибахшид ў нишон. 
Гуфт тўтї: «Армуѓони банда ку?
Он чи дидї в-он чи гуфтї, бозгў». 
Гуфт: «Не, ман худ пушаймонам аз он, 
Дасти худ хоёну ангуштон газон,
Ки чаро пайѓоми хоме аз гизоф 
Бурдам аз бедонишию аз нашоф».
Гуфт: - Ай хоља, пушаймонї зи чист?!
Чист ин, ки хашму ѓамро муќтазист90 ?»
Гуфт: «Гуфтам он шикоятњои ту 
Бо гурўњи тўтиён  њамтои ту.
Он яке тўтї зи дардат бўй бурд, 
Зањрааш бидриду ларзиду бимурд.
Ман пушаймон гаштам, ин гуфтам чї буд, 
Лек чун гуфтам, пушаймонї чї суд?»
Нуктае, к-он љаст ногоњ аз забон,
Њамчу тире дон, ки љаст он аз камон.

   ШУНИДАНИ ТЎТЇ ЊАРАКАТИ ОН ТЎТИРО 
           ВА МУРДАН ВА НАВЊАИ ХОЉА БАР Ў

Чун шунид он мурѓ, к-он тўтї чї кард, 
Њам биларзиду фитоду гашт сард.
Хоља чун дидаш фитода њамчунин, 
Барљањиду зад кулањро бар замин. 
Чун бад-ин рангу бад-ин њолаш бидид, 
Хоља барљасту гиребонро дарид.
Муќтазї - сабаб, боис.
Гуфт: «Ай тўтии хуби хушњанин, 
Ин чї будат, ин чаро гаштї чунин? 
Ай дареѓо, мурѓи хушовози ман, 
Ай дареѓо, њамдаму њамрози ман. 
Ай дареѓо, мурѓи хушалњони ман, 
Роњи рўњу равзаи ризвони ман...
Ай дареѓо, нури зулматсўзи ман, 
Ай дареѓо, субњи рўзафрўзи ман. 

90 Муќтазї – сабаб, боис.

Ай дареѓо, мурѓи хушпарвози ман, 
З-интињо даррида то оѓози ман...
Ай дареѓо, ашки ман дарё будї, 
То нисори дилбари зебо будї.
Тўтии ман, мурѓи зираксори ман, 
Тарљумони фикрати асрори ман. 
Њар чї рўзї доду нодод омадам, 
Ў зи аввал гуфт, то ёд омадам.
Тўтие, к-ояд зи вањй овози ў, 
Пеш аз оѓози вуљуд оѓози ў, 
Андаруни туст он тўтї нињон, 
Акси ўро дида ту бар ину он 
Мебарад шодитро, ту шод аз ў, 
Мепазирї зулмро чун дод аз ў, 
Ай ки љон аз бањри тан месўхтї, 
Сўхтї љонрову тан афрўхтї.
Сўхтам ман, сўхта хоњад касе, 
То зи ман оташ занад андар хасе, 
Сўхта чун ќобили оташ бувад?
Сўхта бистон, ки оташкуш бувад, 
Ай дареѓо, ай дареѓо, ай дареѓ,
К- ончунон моње нињон шуд зери меѓ! 
Чун занам дам, к-оташи дил тез шуд, 
Шери њаљр ошуфтаву хунрез шуд.
Он ки ў њушёр, худ тунд асту маст, 
Чун бувад, чун ў кадањ гирад ба даст? 
Шери масте, к-аз сифат берун бувад,
Аз басити91марѓзор афзун бувад. 
Ќофия андешаму дилдори ман 
Гўядам, мандеш љуз дидори ман. 
Хуш нишин, ай ќофияандеши ман, 
Ќофияй давлат туї дар пеши ман. 
Њарф чї-бвад, то ту андешї аз он? 
Савт чї-бвад, хори девори разон.
Њарфу савту гуфтро барњам занам, 
То ки бе ин њар се бо ту дам занам...» 

91 басит – васеъ, пањновар.

Бас дароз аст ин њадиси хоља, гў,
То чї шуд ањволи он марди накў...
Ин сухан поён надорад, ай аму92,
Ќиссаи тўтиву хоља бозгў.

 БЕРУН АНДОХТАНИ МАРДИ ТОЉИР ТЎТИРО 
АЗ ЌАФАС ВА ПАРИДАНИ ОН

Баъд аз онаш аз ќафас берун фиканд, 
Тўтияк паррид то шохи баланд.
Тўтии мурда чунон парвоз кард, 
К-офтоб аз чарх туркитоз кард.
Хоља њайрон гашт андар кори мурѓ, 
Бехабар ногањ бидид асрори мурѓ. 
Рўй боло карду гуфт, ай андалеб!
Аз баёни њоли худмон дењ насиб. 
Ў чї кард он љо, ки ту омўхтї, 
Чашми мо аз макри худ бардўхтї ? 
Сохтї макреву моро сўхтї,
Сўхтї морову худ афрўхтї.
Гуфт тўтї, к-ў ба феълаш панд дод, 
Ки рањо кун нутќу овозу кушод.
З-он ки овозат туро дар банд кард, 
Хеш ў мурда пайи ин панд кард,
Яъне, ай мутриб, шуда бо ому хос, 
Мурда шав чун ман, ки то ёбї халос. 
Дона бошї, мурѓаконат барчинанд, 
Ѓунча бошї, кўдаконат баркананд. 
Дона пинњон кун, ба куллї дом шав, 
Ѓунча пинњон кун, гиёњи бом шав.
Њар кї дод ў њусни худро дар мазод,
Сад ќазои93 бад суи ў рў нињод.
Чашмњову хашмњову рашкњо
Бар сараш борад чу об аз машкњо. 
Душманон ўро зи ѓайрат медаранд, 
Дўстњо њам рўзгораш мебаранд.

92 аму – шакли таѓйирёфтаи ам, бародари падар, амак.
93 ќазо – таќдир, сарнавишт.

Он ки ѓофил буд аз кишти бањор, 
Ў чї донад ќимати ин рўзгор?
Дар паноњи лутфи Њаќ бояд гурехт, 
К-ў њазорон лутф бар арвоњ рехт.
То паноње ёбї он гањ, чї паноњ,
Обу оташ мар туро гардад сипоњ.
Нўњу Мўсоро94 на дарё ёр шуд,
Не бар аъдошон ба кин ќањњор шуд
Оташ Иброњимроне95 ќалъа буд,
То баровард аз дили Намруд96дуд.
Кўњ Яњёро97 на сўи хеш хонд,
Ќосидонашро ба захми санг ронд. 
Гуфт: «Ай Яњё, биё, дар ман гурез, 
То паноњат бошам аз шамшери тез».

ВИДОЪ КАРДАНИ ТЎТЇ ХОЉАРО ВА ПАРИДАН
Як-ду пандаш дод тўтї бенифоќ,
Баъд аз он гуфташ: - «Салому алфироќ.
Алвидоъ, ай хоља, кардї марњамат,
Кардї озодам зи ќайду мазлимат98 .
Алвидоъ, ай хоља, рафтам то ватан, 
Њам шавї озод рўзе њамчу ман».
Хоља гуфташ: «Фї амониллањ» 99бирав,
Мар маро акнун намудї роњи нав». 
Сўи Њиндустони аслї рў нињод,
Баъди шиддат аз фараљ дил гашта шод. 
Хоља бо худ гуфт: «Ин панди ман аст, 
Роњи ў гирам, ки ин рањ равшан аст, 
Љони ман камтар зи тўтї кай бувад?
Љон чунин бояд, ки некўпай бувад».

94 Нўњ, Мўсо – номи пайѓамбарон.
95 Иброњим – номи пайѓамбар.
96 Намруд – Шоње бутпараст дар замони Иброњим.
97 Яњё – номи пайѓамбар.
98 Ќайду мазлимат – банду мазлумї.
99 «Фї амониллањ» – дар амони Худо.

САВОЛ ВА СУПОРИШ:
1. Ќиссаи он марди бозаргонро, ки барои тиљорат ба Њиндустон 

мерафт, бодиќќат хонда, мазмунашро наќл кунед.
2. Тўтии мањбуси бозаргон пеш аз сафари соњибаш ба Њиндустон 

аз ў чї хоњиш кард?
3. Ваќте ки бозаргон ба Њиндустон расиду тўтиёни зиёдеро дид, 

пайѓоми тўтии худро ба онњо гуфт ё не?
4. Баъди бозгаштани бозаргон ба ватани худ ва боз гуфтани 

њолати яке аз тўтиёни Њиндустон ба тўтии бозаргон чї њодиса рўй 
дод?
5. Маънии байти:

«Нуктае, к-он љаст ногањ аз забон,
Њамчу тире дон, ки љаст он аз камон» - ро гўед.

6. Бигўед, ки афтодан ва мурдани тўтии Њиндустон ва њолати 
тўтии мањбуси бозаргон ба њам чї муносибат доранд?
7. Бигўед, ки Љалолуддини Балхї ќиссаи бозаргон ватўтии 

мањбуси ўро бо кадом маќсад овардааст? 
8.Чунин тарзи ифодаро дар адабиёт чї мегўянд?

ЊИКОЯТИ «МАРДИ АБЛАЊ ВА ХИРС»
Аждањо чун хирсро дармекашид, 
Шермарде рафту фарёдаш расид. 
Шермардонанд дар олам мадад,
Он замон, к-афѓони мазлумон расад. 
Бонги мазлумон зи њар љо бишнаванд, 
Он тараф чун рањмати Њаќ медаванд. 
Он сутунњои халалњои љањон,
Он табибони маразњои нињон 
Мањзи мењру доварию рањматанд, 
Њамчу Њаќ беиллату беришватанд… 
Мењрубонї шуд шикори шермард, 
Дар љањон дору наљўяд ѓайри дард.
Њар куљо дарде, даво он љо равад, 
Њар куљо пастист, об он љо давад.
Оби рањмат боядат, рав, паст шав
В-он гањон хур хамри100 рањмат, маст шав.
Рањмат андар рањмат омад то ба сар, 

100 хамр – май, бода.

Бар яке рањмат фуру м-ой, ай писар! 
Чархро дар зери пой ор, ай шуљоъ!
Бишнав аз фавќи101 фалак бонги самоъ.
Пунбаи васвос берун кун зи гўш, 
То ба гўшат ояд аз гардун хурўш. 
Пок кун ду чашмро аз мўю айб, 
То бибинї боѓу сарвистони ѓайб… 
Кундаи танро зи пойи љон бикан,
То кунад љавлон ба гирди анљуман.
Ѓулли102 бухл аз дасту гардан дур кун,
Бахти нав дарёб дар чархи куњун… 
Њар нидое, ки туро боло кашид,
Он нидо медон, ки аз боло расид. 
Њар нидое, ки туро њирс оварад,
Бонги гурге дон, ки ў мардум дарад. 
Ин баландї нест аз рўи макон,
Ин баландињост сўйи аќлу љон… 
Хирс чун фарёд кард аз аждањо, 
Шермарде кард аз чангаш рањо. 
Њилату мардї ба њам доранд пушт, 
Аждањоро ў бад-ин ќувват бикушт. 
Аждањоро њаст ќувват, њила нест, 
Низ фавќи њилаи ту њилаест… 
Чашмро дар рўшної хўй кун,
Гар на хуффошї103, назар он сўй кун. 
Оќибатбинї нишони нури туст, 
Шањвати холї, њаќиќат, гўри туст. 
Оќибатбине, ки сад бозї бидид, 
Мисли он набвад, ки як бозї шунид. 
З-он яке бозї чунон маѓрур шуд,
К-аз такаббур з-устодон дур шуд. 
Сомиривор он њунар дар худ чу дид, 
Ў зи Мўсо аз такаббур сар кашид. 
Ў зи Мўсо он њунар омўхта

101 фавќ – боло.
102 ѓул – занљир.
103 хуффош – кўршабпарак.

В-аз муаллим чашмро бардўхта. 
Лољарам, Мўсо дигар бозї намуд, 
То ки он бозиву љонашро рабуд.
Ай басо дониш, ки андар сар давад,
То шавад сарвар, бад-он худ сар равад, 
Сар нахоњї, ки равад, ту пой бош,
Дар паноњи ќутби соњиброй бош,
Гарчи шоњї, хеш фавќи ў мабин, 
Гарчи шањдї, љуз наботи ў мачин.
Фикри ту наќш асту фикри ўст љон,
Наќди ту ќалб104 асту наќди ўст кон.
Ў туї, худро биљў дар ўйи ў, 
Куву ку гў, фохта шав сўйи ў.
В-ар нахоњї хидмати абнои љинс,
Дар дањони аждањої њамчу хирс, 
Зорие мекун, чу зўрат нест, њин105! 
Чунки кўрї, сар макаш аз роњбин, 
Ту кам аз хирсї? Наменолї зи дард? 
Хирс раст аз дард, чун фарёд кард.
Ай Худо, ин санги дилро мум кун, 
Нолаашро ту хушу марњум кун.

ТАТИММАИ106  ЊИКОЯТИ ХИРС ВА ОН АБЛАЊ,       
КИ БАР ВАФОИ Ў ЭЪТИМОД КАРДА БУД.

Хирс њам аз аждањо чун ворањид 
Во карам з-он мард мардона бидид.
Чун саги асњоби Кањф107 он хирси зор 
Шуд мулозим108 дар пайи он бурдбор. 
Он яке бигзашту гуфташ: «Њол чист? 
Ай бародар, мар туро ин хирс кист?» 
Он мусулмон сар нињод аз хастагї, 
Хирс њорис109 гашт аз дилбастагї, 

104 ќалб – бардурўѓ, сохта.
105 њин – ваќт, њангом, инак, огоњ бош.
106 Татимма – баќия, охир.
107 асњоби Кањф – ёрони ѓор.
108 мулозим – њамроњ.
109 њорис – посбон.

Ќисса вогуфту њадиси110 аждањо, 
Гуфт: «Бар хирсе манењ дил, аблањо! 
Дўстий аблањ батар аз душманист,
Ў ба њар њила, ки донї, ронданист». 
Гуфт: «Валлоњ, аз њасудї гуфт ин
В-арна хирсе чї-нгарї? Ин мењр бин». 
Гуфт: «Мењри аблањон ишвадењ аст, 
Ин њасудии ман аз мењраш бењ аст.
Њай, биё бо ман, бирон ин хирсро, 
Хирсро магзин, мањил111 њамљинсро». 
Гуфт: «Рав, рав кори худ кун, ай њасуд!» 
Гуфт: «Корам ин буду ризќат набуд.
Ман кам аз хирсе набошам, ай шариф, 
Тарки ў кун, то манат бошам њариф.
Бар ту дил меларзадам з-андешае, 
Бо чунин хирсе марав дар бешае. 
Ин дилам њаргиз наларзад аз гизоф,
Нури Њаќ аст ин, на даъвою на лоф».
«Муъминам, «Янзур бинуриллањ» 112

шуда, Њуну њон, бигрез аз ин оташќада».
Ин њама гуфту ба гўшам дарнарафт, 
Бадгумонї мардро саддест зафт113.
Дасти ў бигрифту даст аз вай кашид. 
Гуфт: «Рафтам, чун наї ёри рашид»114.  
Гуфт: «Рав, бар ман ту ѓамхора мабош, 
Булфузуло,115 маърифат камтар тарош» 
Боз гуфташ: «Ман адувви ту наям, 
Лутф бошад, гар биёї дар паям».
Гуфт: «Хоб астам, маро бигзору рав», 
Гуфт: «Охир, ёрро мунќод116 шав.
То бихуспї дар паноњи оќиле, 
Дар љавори дўсте, соњибдиле». 

110 њадис – наќл, ќисса.
111 мањил – тарк макун, фуру магзор.
112 «Янзур бинуриллањ» – Ба нури Худо нигоњ мекунад.
113 зафт – сахт.
114 рашид – далер, љасур.
115 Булфузуло – пургўй.
116 мунќод – фармонбардор.

Дар хаёл афтод мард аз њадди ў, 
Хашмгин шуд, зуд гардонид рў,
К-ин магар ќасди ман омад, хунї аст, 
Ё тамаъ дорад, гадою тунї117 аст?
Ё гарав бастаст бо ёрон бад-ин,
Ки битарсонад маро з-ин њамнишин? 
Худ наёмад њеч аз хубси118 сираш, 
Як гумони нек андар хотираш, 
Занни некаш љумлагї бар хирс буд, 
Ў магар он хирсро њамљинс буд?!
Оќилеро аз сагї туњмат нињод, 
Хирсро донист ањли мењру дод…

ТАРК КАРДАНИ ОН МАРДИ НОСЕЊ БАЪД АЗ 
МУБОЛИЃАИ ПАНД МАЃРУРИ ХИРСРО

Он мусулмон тарки аблањ карду тафт.119 
Зери лаб «Ло њавл»120 -гўён бозрафт.
Гуфт: «Чун аз љидду пандам в-аз љидол 
Дар дили ў беш мезояд хаёл,
Пас сари панду насињат баста шуд, 
Амри «аъриз анњуму»121 пайваста шуд». 
Чун давоят мефизояд дард, пас,
Ќисса бар толиб бигў, бархон абас.122 
Чунки аъмо123толиби Њаќ омадаст, 
Бањри фаќри ў нашояд сина хаст.
Ту њарисї бар рашоди124 мењтарон, 
То биёмўзанд ом аз сарварон.
Ањмадо, дидї, ки ќавме аз мулук 
Мустамеъ гаштанд, гаштї хуш, ки бук. 
Ин раисон ёри дин гарданд х(в)аш, 

117 тунї – дузд.
118 хубс – бадї, бадтинатї.
119 тафт – бошитоб, шитобон.
120 «Ло њавл» – иќтибос аз оят: «Бе хости Худо аз гуноњ дур шудан мумкин 
нест».
121 «Аъриз анњуму» – арза кун ба онњо, бигў ба онњо.
122 абас – бењуда.
123 аъмо – кўр, нобино.
124 рашод – роњнамої, њидоят.

Бар араб инњо саранду бар њабаш...
З-ин сабаб ту аз зарири125 муњтадї126 
Рў бигардонидию танг омадї,
К-андар ин фурсат кам афтад он мунох127, 
Ту зи ёрониву ваќти ту фарох128.
Муздањим мегардиям дар ваќти танг, 
Ин насињат мекунам н-аз хашму љанг. 
Ањмадо, назди Худо ин як зарир 
Бењтар аз сад ќайсар асту сад вазир.
Ёди «ан-носу маъодин»129 њин биёр, 
Маъдане бошад фузун аз сад њазор.
Маъдани лаълу аќиќи муктанис 
Бењтар аст аз сад њазорон кони мис. 
Ањмадо, ин љо надорад мол суд, 
Сина бояд пур зи ишќу дарду дуд.
Аъмие равшандил омад, дар мабанд, 
Панд ўро дењ, ки њаќќи ўст панд.
Гар ду-се аблањ туро мункир шуданд, 
Талх кай гардї? Чу њастї кони ќанд. 
Гар ду-се аблањ туро туњмат нињад, 
Њаќ барои ту гувоњї медињад.
Гуфт: «Аз иќрори олам фориѓам» 
Он ки Њаќ бошад гувоњ, ўро чї ѓам? 
Гар хуфошеро зи хуршеде хурест, 
Он далел омад, ки он хуршед нест, 
Нафрати хуффошакон бошад далел, 
Ки манам хершеди тобони љалил130. 
Гар гулобиро љуъал131 роѓиб шавад, 
Он далели ногулобї мекунад.
Гар шавад ќалбе харидори мињак132, 

125 зарир – кўр, нобино.
126 муњтадї – ба роњи рост рўоварда.
127 мунох – манзил.
128 фарох – бисёр, зиёд.
129 «Ан-носу маъодин» - иќтибос аз њадис: «Инсонњо монанди маъданњоянд».
130 љалил – бузург, боазамат. 
131 љуъал – ганбуски сиёњ.
132 мињак – санги сиёње, ки тило ва нуќраро бо он соида меозмоянд ва арзиши 
онро муайян мекунанд.

Дар мињаккеяш дарояд наќсу133 шак. 
Дузд шаб хоњад на рўз, инро бидон, 
Шаб наям, рўзам, ки тобам дар љањон. 
Фориќам134, форуќаму135 ѓалбервор, 
То ки коњ аз ман намеёбад гузор.
Ордро пайдо кунам ман аз сабўс,
То намоям, к-ин нуќуш136 аст, он нуфус137. 
Ман чу мизони Худоям дар љањон, 
Вонамоям њар сабукро аз гарон.
Говро донад Худо гўсолае, 
Њар харидорею дархур колае.
Ман на говам, то ки гўсолам харад, 
Ман на хорам, к-уштуре аз ман чарад. 
Ў гумон дорад, ки бо ман љавр кард?
Балки аз ойинаи ман рўфт гард… 
Ин сухан поён надорад, бозгард, 
То чї кард он хирс бо он некмард.

ТАТИММАИ ЭЪРОФИ ОН МАЃРУР БАР 
ТАМАЛЛУЌИ ХИРС

Шахс хуфту хирс мерондаш магас 
В-аз ситез омад магас з-ў бозпас. 
Чанд бораш ронд аз рўи љавон,
Он магас з-ў боз меомад давон. 
Хашмгин шуд бо магас хирсу бирафт, 
Баргирифт аз кўњ санге сахт зафт.
Санг оварду магасро дид боз,
Бар рухи хуфта гирифта љою соз. 
Баргирифт он осиёсангу бизад
Бар магас, то он магас вопас хазад. 
Санг рўи хуфтаро хашхош кард138, 

133  наќс – айб, камбуд.
134 фориќ – аз њам људокунанда.
135 форуќ – фарќкунанда миёни њаќ ва ботил.
136 нуќуш – наќшњо.
137 нуфус – љонњо.
138 хашхош кардан – реза-реза кардан.

Ин масал бар љумла олам фош кард. 
Мењри аблањ, мењри хирс омад яќин, 
Кини ў мењр асту мењри ўст кин.
Ањди ў суст асту вайрону заъиф, 
Гуфти ў зафту вафои ў нањиф139. 
Гар хурад савганд њам, бовар макун, 
Бишканад савганд марди кажсухун. 
Чун ба бесавганд гуфташ буд дурўѓ,
Ту маюфт аз макру савгандаш ба дўѓ. 
Нафси ў мир асту аќли ў асир,
Сад њазорон Мусњафаш140 худ хурда гир.
Чунки бесавганд паймон бишканад, 
Гар хурад савганд њам, он бишканад. 
З-он ки нафс ошуфтатар гардад аз он,
 Ки кунї бандаш ба савганди гарон.
Чун асире банд бар њоким нињад, 
Њоким онро бардарад, берун љањад.
Бар сараш кўбад зи хашм он бандро, 
Мезанад бар рўйи ў савгандро.
Ту зи «урфу билуќуд»141 - аш даст шў,
«Ињфазу аймонакум»142 бо ў магў.
В-он ки Њаќро сохт дар паймон санад, 
Тан кунад чун тору гирди ў танад.

САВОЛ ВА СУПОРИШ:
1. Ќиссаро бодиќќат хонда, мазмуни онро наќл кунед.
2. Кадом хислати мард водор сохт, ки хирсро аз дасти аждањо 
наљот дињад?
3. Хислатњои мардони шердил кадомњоянд?
4. Ќисса чї тавр анљом меёбад?

«ЊИКОЯТИ «ТАБИБ ВА БЕМОР»
Бишнавед, ай дўстон, ин достон, 

139 нањиф – заъиф, суст.
140 Мусњаф – Ќуръон.
141 «Урфу билуќуд» – иќтибос аз њадис: «Ба ќасамњои хеш вафодор бошед».
142 «Ињфазу аймонакум» – ќасамшиканї накунед. 

Худ њаќиќат, наќди њоли мост он. 
Буд шоње дар замоне пеш аз ин, 
Мулки дунё будашу њам мулки дин. 
Иттифоќо, шоњ рўзе шуд савор
Бо хавоси143 хеш аз бањри шикор. 
Як канизак дид шањ бар шоњроњ, 
Шуд ѓуломи он канизак подшоњ.
Мурѓи љонаш дар ќафас чун метапид,
Дод молу он канизакро харид. 
Чун харид ўрову бархурдор шуд, 
Он канизак аз ќазо бемор шуд.
Шањ табибон љамъ кард аз чаппу рост, 
Гуфт: - Љони њар ду дар дасти шумост. 
Љумла гуфтандаш, ки: љонбозї кунем, 
Фањм гирд орему анбозї кунем.
«Гар Худо хоњад» нагуфтанд, аз батар, 
Пас Худо бинмудашон аљзи башар.
Њар чї карданд аз илољу аз даво, 
Гашт ранљ афзуну њољат нораво. 
Он канизак аз мараз чун мўй шуд,
Чашми шањ аз ашки хун чун љўй шуд.

ЗОЊИР ШУДАНИ АЉЗИ ЊАКИМОН АЗ 
МУОЛИЉАИ КАНИЗАК ВА РЎЙ ОВАРДАНИ 

ПОДШОЊ БА ДАРГОЊИ ИЛОЊ ВА ДАР 
ХОБ ДИДАНИ ВАЛИЕРО

Шањ чу аљзи он њакимонро бидид, 
Побарањна љониби масљид давид. 
Рафт дар масљид, суи мењроб шуд, 
Саљдагоњ аз ашки шањ пуроб шуд. 
Дар миёни гиря хобаш даррабуд, 
Дид дар хоб ў, ки пире рў намуд.
Гуфт: «Ай шањ, мужда, њољотат равост, 
Гар ѓарибе оядат фардо, зи мост.
Дар илољаш сењри мутлаќро бибин, 
Дар мизољаш ќудрати Њаќро бибин». 

143 хавос – хосиятњо, хислатњо.

Чун расид он ваъдагоњу рўз шуд, 
Офтоб аз Шарќ ахтарсўз шуд.
Буд андар манзара шањ мунтазир, 
То бибинад, он чи бинмуданд сир. 
Дид шахсе фозиле, пурмояе,
Офтобе дар миёни сояе.
Он хаёле, ки шањ андар хоб дид, 
Дар рухи мењмон њамеомад падид. 
Шањ ба љойи њољибон144 фопеш рафт, 
Пеши он мењмони ѓайби хеш рафт,

БУРДАНИ ПОДШОЊ ОН ТАБИБРО БАР САРИ 
БЕМОР, ТО ЊОЛИ ЎРО БИБИНАД

Ќиссаи ранљуру ранљурї бихонд,
Баъд аз он дар пеши ранљураш нишонд. 
Ранги рўю набзу ќорура145 бидид,
Њам аломоташ, њам асбобаш шунид. 
Дид ранљу кашф шуд бар вай нуњуфт, 
Лек пинњон карду бо султон нагуфт.

ХИЛВАТ ТАЛАБИДАНИ ОН ВАЛЇ АЗ ПОДШОЊ  
ЉИЊАТИ ДАРЁФТАНИ РАНЉИ КАНИЗАК

Гуфт: - Ай шањ, хилвате кун хонаро, 
Дур кун њам хешу њам бегонаро.
Кас надорад гўш дар дањлезњо, 
То бипурсам з-ин канизак чизњо.
Нарм - нармак гуфт: 
- Шањри ту куљост? 
Ки илољи ањли њар шањре људост.
В-андар он шањр аз ќаробат кистат? 
Хешию пайвастагї бо чистат?
Даст бар набзаш нињоду як ба як 
Боз мепурсид аз љаври фалак.
Бо њаким ў ќиссањо мегуфт фош, 
Аз маќому хољагону шањру бош.

144  Њољибон – љамъи њољиб – пардадор, дарбон.
145 Ќорура – зарфе ба шакли масона, ки пешоби беморро дар он рехта, барои 

муайян кардани беморї ба назди табиб мебаранд, ин љо манзур пешоб аст.

Гуфт: - Чун берун шудї аз шањри хеш, 
Дар кадомин шањр будастї ту беш? 
Шањр-шањру хона-хона ќисса кард, 
На рагаш љунбиду на рух гашт зард.
Набзи ў бар њоли худ буд бегазанд, 
То бипурсид аз Самарќанди чу ќанд. 
Набз љасту рўй сурху зард шуд,
К-аз самарќандии заргар фард шуд. 
Чун зи ранљур он њаким ин роз ёфт, 
Асли он дарду балоро бозёфт.
Њону њон! Ин розро бо кас магў, 
Гарчи аз ту шањ кунад бас љустуљў.

ДАРЁФТАНИ ОН ВАЛЇ РАНЉРО ВА АРЗ
КАРДАНИ  РАНЉИ Ў ПЕШИ ПОДШОЊ

Баъд аз он бархост, азми шоњ кард, 
Шоњро з-он шаммае огоњ кард.
Гуфт: - Тадбир он бувад, к -он мардро 
Њозир орем аз пайи ин дардро.
Марди заргарро бихон з-он шањри дур, 
Бо зару хилъат бидењ ўро ѓурур.
Чунки султон аз њаким онро шунид, 
Панди ўро аз дилу љон баргузид.

ФИРИСТОДАНИ ПОДШОЊ РАСУЛОН БА 
САМАРЌАНД БА ОВАРДАНИ ЗАРГАР

Шањ фиристод он тараф як - ду расул, 
Њозиќону кофиёни бас адул.
То Самарќанд омаданд он ду амир 
Пеши он заргар зи шоњаншањ башир. 
Нак, фалон шањ аз барои заргарї 
Ихтиёрат кард, зеро мењтарї.
Инак ин хилъат бигиру зарру сим, 
Чун биёї, хос бошию надим.
Њону њон - огоњ бош, хабардор бош.
Мард молу хилъати бисёр дид,
Ѓарра шуд, аз шањру фарзандон бурид. 

Андаромад шодмон дар роњ мард, 
Бехабар, к- он шоњ ќасди љон-ш кард. 
Чун расид аз роњ он марди ѓариб, 
Андаровардаш ба пеши шањ табиб.
Шањ бад - ў бахшид он мањрўйро, 
Љуфт кард он њар ду суњбатљўйро. 
Муддати шаш моњ меронданд ком, 
То ба сињњат омад он духтар тамом. 
Баъд аз он аз бањри ў шарбат бисохт, 
То бихурду пеши духтар мегудохт.
Чун зи ранљурї љамоли ў намонд, 
Љони духтар дар ваболи ў намонд. 
Чунки зишту нохушу рухзард шуд, 
Андак - андак дар дили ў сард шуд.

САВОЛ ВА СУПОРИШ:
1. Ќиссаи ошиќ шудани подшоњ ба канизакро хонда, мазму- 
нашро наќл кунед.
2. Подшоњ барои табобат кардани канизак чї чорањо андешид?
3. Ќисса бо кадом њодиса ба охир мерасад?
4. Бигўед, ки Мавлавї дар «Маснавии маънавї» бештар ба кадом 
масъалањои пандуахлоќї диќќат додааст?
5. Дањ байти андарзњои Мавлавиро азёд кунед.
6. Маънои ин абётро шарњ дињед:

Њамзабонї хешию пайвандї аст, 
Мард бо номањрамон чун бандї аст. 
Пас, забони мањрамї худ дигар аст,
Њамдилї аз њамзабонї бењтар аст.

АНДАРЗЊОИ МАВЛАВЇ
Дона чун андар замин пинњон шавад, 
Сирри ў сарсабзии бустон шавад.
                        ***
Кори поконро ќиёс аз худ магир, 
Гарчи монад дар навиштан шеру шир.
                        ***
Кори мардон равшаниву гармї аст, 
Кори дунон њилаву бешармї аст.

                        ***
Чун ѓараз омад, њунар пўшида шуд, 
Сад њиљоб аз дил ба сўйи дида шуд. 
                        ***
Чун дињад ќозї ба дил ришва ќарор, 
Кай шиносад золим аз мазлуми зор?
                       ***
Њар кї ў бедортар, пурдардтар, 
Њар кї ў огоњтар, рухзардтар.
                      ***
Кўйи навмедї марав, уммедњост, 
Сўйи торикї марав, хуршедњост.
                       ***
Њар кї ў бинњод нохуш суннате, 
Сўйи ў нафрин равад њар соате.
                       ***
Модари бутњо бути нафси шумост,
З-он ки он бут мору ин бут аждањост.
                       ***
Бут шикастан сањл бошад, нек сањл, 
Сањл дидан нафсро љањл аст, љањл. 
                       ***
Ашк хоњї, рањм кун, њам ашк бор, 
Рањм хоњї, бар заифон рањм ор.
                      ***
Шукри ќудрат ќудратат афзун кунад, 
Љабри неъмат аз кафат берун кунад.
                        ***
Гар таваккул мекунї, дар кор кун, 
Кишт кун, пас такя бар Љаббор кун.
                       ***
Гар ба сурат одамї инсон будї, 
Ањмаду Бўљањл худ яксон будї.
                        ***
Њотами мулки Сулаймон аст илм, 
Љумла олам сурату љон аст илм.
                        ***

Машварат идроку њушёрї дињад, 
Аќлњо мар аќлро ёрї дињад.
                        ***
Сахт дармонад амири сустриш,
Чун на пас бинад, на пеш аз ањмаќиш. 
                        ***
Лафзњову номњо чун домњост,
Лафзи ширин реги оби умри мост.
                        ***
Чун ќалам аз об буд, дафтар зи об, 
Њар чї бинвисї, фано гардад шитоб.
                         ***
Нури нури чашм худ нури дил аст, 
Нури чашм аз нури дилњо њосил аст.
                        ***
Мурѓи беваќтї, сарат бояд бурид, 
Узри ањмаќро намешояд шунид.
                        ***
Узри ањмаќ бадтар аз љурмаш бувад, 
Узри нодон зањри њар дониш бувад.
                        ***
Њамзабонї хешию пайвандї аст, 
Мард бо номањрамон чун бандї аст. 
                        ***
Пас, забони мањрамї худ дигар аст, 
Њамдилї аз њамзабонї бењтар аст.
                        ***
Њар кї наќси хешро диду шинохт, 
Андар истикмоли худ дањаспа тохт.
                        ***
Аќл бо аќли дигар дуто шавад, 
Нур афзун гашту рањ пайдо шавад. 
Ёр чашми туст, ай марди шикор, 
Аз хасу хошок ўро пок дор.
Хоб бедорист, чун бодониш аст, 
Войи бедоре, ки бо нодон нишаст.
                      ***

Рўњ бо илм асту бо аќл аст ёр, 
Рўњро бо тозию туркї чї кор?
                      ***
Дар љањон њар чиз чизе љазб кард, 
Гарм гармиро кашиду сард сард.
                      ***
Дар замини мардумон хона макун, 
Кори худ кун, кори бегона накун.
                      ***
Гарчи њикматро ба такрор оварї, 
Чун ту ноањлї, шавад аз ту барї.
                      ***
То нашуд тањќиќ, аз ёрон мабур,
Аз садаф магсил, нагашт он ќатра дур.
                       ***
Гар тарозуро тамаъ будї ба мол, 
Рост кай гуфтї тарозу васфи њол?
                       ***
Гуфт Пайѓамбар: «Худо-ш имон надод, 
Њар киро сабре набошад дар нињод».
Гуфт Пайѓамбар, ки Яздони маљид 
Аз паи њар дард дармон офарид.
                      ***
В-ар бувад кафшат, марав дар санглох 
В-ар ду шох астат, машав ту чоршох.
                      ***
Ман надидам дар љањони љустуљў 
Њеч ањлийят бењ аз хўйи накў.
                      ***
Булњикам номаш буду Бўљањл шуд, 
Ай басо ањл аз њасад ноањл шуд.
                         ***
Њар киро хўйи накў бошад, бираст, 
Њар касе к-ў шишадил бошад, шикаст.
                         ***
Њар касе к-ў айби худ дидї зи хеш, 
Кай будї фориѓ вай аз ислоњи хеш?
                         ***

Сурати зоњир фано гардад, бидон, 
Олами маънї бимонад љовидон.
                         ***
Гар њамехоњї ту дафъи шарри нор, 
Оби рањмат бар дили оташ гумор.
                          ***
Кирм дар бехи дарахти тан фитод, 
Боядаш барканду дар оташ нињод.
                         ***
То намурдаст ин чароѓи богуњар,
Њин, фатила-ш146 созу равѓан зудтар…
                         ***
Лаб бибанду каффи пурзар баркушо, 
Бухли тан бигзору пеш овар сахо.
                          ***
Чун ќалам дар дасти ѓаддоре бувад, 
Бегумон, Мансур бар доре бувад.
                          ***
Дўст њамчун зар, бало чун оташ аст, 
Зарри холис дар дили оташ х(в)аш аст.
                          ***
Аз муњаббат талхњо ширин шавад
В-аз муњаббат миссњо заррин шавад.
Аз муњаббат дурдњо софї шавад
В-аз муњаббат дардњо шофї шавад. 
Аз муњаббат мурда зинда мешавад 
В-аз муњаббат шоњ банда мешавад. 
Оќибатбин аст аќл аз хосият, 
Нафс бошад, к-ў набинад оќибат.
                         ***
Хок зан дар дидаи хасбини хеш, 
Дидаи њис душмани аќл асту кеш.
                         ***
Миллати ишќ аз њама динњо људост, 
Ошиќонро мазњабу миллат Худост.
                         ***

146 Фатила – риштаи ѓафси аз пахта тофта, ки дар чароѓи пилтасўз ва шамъ 
гузошта мешавад.

Чун гаронињо асоси роњат аст, 
Талхњо њам пешвои неъмат аст. 
                         ***
Гуфт: Пайѓамбар: «Адоват аз хирад 
Бењтар аз мењре, ки аз љоњил расад».
                         ***
Њар куљо дарде, даво он љо равад, 
Њар куљо пастист, об он љо давад.
                         ***
Пунбаи васвос берун кун зи гўш, 
То ба гўшат ояд аз гардун хурўш.
                         ***
Аќл ќувват гирад аз аќли дигар, 
Найшакар комил шавад аз найшакар.
                         ***
Хўй, к-он бо шир рафт андар вуљуд, 
Кай тавон онро зи мардум во кушуд.
                         ***
Бар умеди рост кажро мехаранд,
Зањр дар ќанде равад, он гањ х(в)аранд.
                         ***
Гарм бош, ай сард, то гармї расад, 
Бо дуруштї соз, то нармї расад.
                         ***
Ту чї донї завќи сабр, ай шишадил? 
Хоса, сабр аз бањри он наќши Чигил.
                         ***
Мори шањватро бикуш дар ибтидо 
В-арна, инак, гашт морат аждањо.
Гўшро бандад тамаъ аз истимоъ, 
Чашмро бандад ѓараз аз иттилоъ.
Дењ марав, дењ мардро ањмаќ кунад, 
Аќлро бенуру беравнаќ кунад.
Ќавли Пайѓамбар шунав, ай муљтабо!
«Гўри аќл омад ватан дар русто».
                         ***
Ин љањон њамчун дарахт аст, ай киром! 
Мо бар ў чун мевањои нимхом.

                         ***
Љузв аз кул ќатъ шуд, бекор шуд, 
Узв аз тан ќатъ шуд, мурдор шуд.
                         ***
Њар киро дил пок шуд аз эътидол, 
Он дуояш меравад то Зулљалол.
                         ***
З-ањмаќон бигрез, чун Исо гурехт, 
Суњбати ањмаќ басе хунњо, бирехт.
                         ***
Ќимати њар кола медонї, ки чист, 
Ќимати худро надонї, ањмаќист.
                         ***
Шукри љони неъмату неъмат чу пўст, 
З-он ки шукр орад туро то кўи дўст.
                         ***
Баъди навмедї басе уммедњост, 
Аз паси зулмат басе хуршедњост.
                         ***
Марги њар як, ай писар, њамранги ўст, 
Пеши душман душману бар дўст дўст.
Љўяке кўчак, ки доим меравад,
На наљис гардад, на ганда мешавад. 
Модар ар гўяд туро: «Марги ту бод!» 
Марги он хў хоњаду марги фасод.
Он гурўње, к-аз адаб бигрехтанд, 
Оби мардї в-оби мардон рехтанд.
Њеч бонги каф задан н-ояд бадар 
Аз яке дасти ту бе дасти дигар.
                         ***
Халќи обиро бувад дарё чу боѓ, 
Халќи хокиро бувад он маргу доѓ.
Мангар аз чашми худат он хубро, 
Бин ба чашми толибон матлубро.
                         ***
Гар набудї майлу уммеди самар, 
Кай нишондї боѓбон бехи шаљар?
                        ***

Гов агар воќиф зи ќассобон будї, 
Кай пайи эшон бад-он дуккон шудї?
                       ***
Илму молу мансабу љоњу ќирон147 
Фитна омад дар кафи бадгавњарон.
                       ***
Молу мансаб нокасе, к-орад ба даст, 
Толиби расвоии хеш ў шудаст.
                       ***
Ањмаќон сарвар шудастанду зи бим 
Оќилон сарњо кашида дар гилем .
                       ***
Рав, касе љў, ки туро ў њаст дўст, 
Дўст бањри дўст, лошак, хайрљўст.
                       ***
Њар кї бошад њамнишини дўстон, 
Њаст дар гулхан миёни бўстон.
                       ***
Чунки кардї душманї, парњез кун, 
Машварат бо ёри мењрангез кун.
                       ***
Асли лашкар бегумон сарвар бувад, 
Ќавми бесарвар тани бесар бувад.
                       ***
Хомушї бањр асту гуфтан њамчу љў, 
Бањр мељўяд туро, љўро маљў.
                       ***
Кай шавад бустону кишту баргу бар, 
То нагардад назми ў зеру забар?
                      ***
Њам суол аз илм хезад, њам љавоб, 
Њамчунон ки хору гул аз хоку об.
Нафс Фиръавнест, њон, шераш макун, 
То наёрад ёд аз он куфри куњун.
То нагиряд абр, кай хандад чаман? 
То нагиряд тифл, кай нўшад лабан?
                        ***

147 ќирон – ба њам наздикшавї.

Аќли љузвї аќлро бадном кард, 
Коми дунё мардро ноком кард.
                         ***
Мурѓи ѓофил мехурад дона зи дом, 
Њамчу андар доми дунё ин авом.
                         ***
Њар гурусна оќибат ќуте биёфт, 
Офтоби давлате бар вай битофт.
                         ***
Чун дарахт аст одамию бех ањд, 
Бехро тимор мебояд ба љањд.
                         ***
Њар киро бошад мизољу табъи суст, 
Ў нахоњад њеч касро тандуруст.
Шаб гурезад, чунки нур ояд зи дур, 
Пас, чї донад зулмати шаб њоли нур?
                         ***
Феъли оташро намедонї ту бард, 
Гирди оташ бо чунин дониш магард.
                         ***
Њар кї ранље дид, ганље шуд падид, 
Њар кї љидде кард, дар љидде расид.
                         ***
Њадди худ бишносу бар боло мапар, 
То наяфтї дар нишеби шўру шар.
                         ***
Аз ќаноат њеч кас бељон нашуд, 
Аз њарисї њеч кас султон нашуд.
                         ***
Меъдаро хў кун бад-он райњону гул, 
То биёбї њикмату ќути русул.
                         ***
Меъдаи тан сўи кањдон мекашад, 
Меъдаи дил сўи райњон мекашад.
Мири охур дигару хар дигар аст,
На њар он ки андар охур шуд, хар аст.
                         ***

Њирс кўру ањмаќу нодон кунад, 
Маргро бар ањмаќон осон кунад.
                        ***
Чун набошад нури дил, дил нест он, 
Чун набошад рўњ, љуз гил нест он.
                        ***
Чун наї ранљур, сарро бармабанд, 
Ихтиёрат њаст, бар сиблат148 маханд.
                        ***
Ишќ бар мурда набошад пойдор, 
Ишќро бар њаййи149 љонафзой дор. 
Муъмин он бошад, ки андар љазру мад 
Кофир аз имони он њасрат хурад.
                        ***
Ганљу гавњар кай миёни хонањост? 
Ганљњо пайваста дар вайронањост.
                        ***
Њар киро гулшан бувад базму ватан, 
Кай хурад ў бода андар гулхан?
                        ***
Шохи гул њар љо ки рўяд њам, гул аст, 
Хумми мул њар љо ки љўшад њам, мул аст.
                        ***
Худ љањони љон саросар огањист, 
Њар кї бељион аст, аз дониш тињист. 
                        ***
Мулку молу атласи ин марњала 
Њаст бар љони сабукрав силсила.
                        ***
Љонвар фарбењ шавад, лек аз алаф, 
Одамї фарбењ зи изз асту шараф.
                        ***
Пеш аз он ки шаб шавад, љома биљў, 
Рўзро зоеъ макун дар гуфтугў.
Оќибат љўянда ёбанда бувад,

148 Сиблат – мўйлаб, бурут.
149 Њай – зинда. 

Ки фараљ150 аз сабр зоянда бувад.
                       ***
Љисмњо чун кўзањои бастасар,
То ки дар њар кўза чї б-вад, он нигар.
                       ***
Љоњил ар бо ту намояд њамдилї, 
Оќибат захмат занад аз љоњилї.
                       ***
Ин масал андар замона љонї аст, 
Љони нодонон ба ранљ арзонї аст.

ИСТИОРА
Истиора калимаи арабист, маънои аслияш ба орият, 

амонат ва гаравгон гирифтан аст, аммо дар илми бадеъ аз 
љумлаи санъатњои маънавист, ки ба љои як калима калимаи 
дигарро истифода мебаранд. Истиора њам ба маљоз ва њам ба 
ташбењ наздик аст. Донишмандони илми бадеъ истиораро як 
навъи маљоз медонанд, ба ин маънї, ки дар истиора калима 
аз маънои аслии худ хеле дур меравад. Истиораро ташбењи 
пўшида низ меноманд ва истиора дар асоси инкишофи 
ташбењи пўшида ба вуљуд меояд. Фарќи истиора аз ташбењ 
он аст, ки дар истиора ташбењшаванда зикр наёфта, фаќат 
ташбењкунанда ном бурда мешавад.

Масалан, дар байти:
      Гули ман, иди Наврўзат муборак, 
      Чунин љашни дилафрўзат муборак.

калимаи «гул» ба маънои ёр омадаст ва истиора аст.
Агар бигўем, ки «ёри ман мисли гул аст», мо ёрро ба 

нињоли гул монанд кардем, ки ин ташбењ аст. Аммо агар 
бигўем, ки «гули ман омад», дар ин ифода «гул» истиора 
мешавад, зеро ба љои калимаи «ёр» истифода шудааст.

Маќсад аз истифодаи истиора, пеш аз њама, њаќиќатро 
барљастатар ва бофасоњат баён кардан аст. Аз мисоли боло 
маълум шуд, ки рўи ёр мисли гул аст, аммо нагуфтем, ки 
«ёри ман, ки мисли гул аст, омад», баръакс кўтоњакак «гули 
ман омад» гуфтем ва дар ин љо «гул» киноя аз ёр мебошад. 
Њамин тариќ, «гул», ки дар ифодаи аввал ташбењкунанда 

150 Фараљ – кушоиш, осоиш.

буд, дар ифодаи сонї љои худи ташбењшавандаро гирифт ва 
ба истиора табдил ёфт.

Дар байти:

      Меравию гиря меояд маро,
      Соате биншин, ки борон бигзарад.

гузаштани борон истиора аст. Ба маънои оби чашм, яъне 
шоир гуфтан мехоњад, ки аз рафтани ту чунон ѓамгин 
мешавам, ки оби дидагонам мисли борон мерезад. Дар ин 
ифода борон љои ташбењшавандаро гирифт ва истиора шуд.

Чанд мисол:
Маро аз гиряи шабњо нашуд љуз дарди сар њосил, 
Ба хуни дил абас парвардаам ин тифли бадхўро.

                                                     Мулњами Бухорої 
Ай ки бар кори шикасти дили мо мекўшї, 
Бохабар бош, ки ин шиша садое дорад.

                                                               Њофиз

Дар байти аввал ибораи «тифли бадхў» (ба љои оби дида 
омадаст) ва дар байти дуюм «шиша» (ба љои дил омадааст) 
истиора мебошанд.

САВОЛ ВА СУПОРИШ:
1. Маънои луѓавї ва истилоњии истиораро гўед.
2. Тафовути ташбењу истиора дар чист?

       УБАЙДИ 
ЗОКОНЇ

Гар кунї бо дтгарон љабру љафо,
 Бо Убайдуллоњи Зоконї макун.

Гузаштагони Убайди Зоконї аз Арабистон ба Эрон 
кўчида, дар Зокони Ќазвин сукунат ихтиёр намуданд. Убайд 
соли 1270 дар хонадони вазири собиќ ба дунё омадааст. Ў 
таълими ибтидоиро дар зодгоњаш Зокон гирифта, баъдан 
дар мадрасањои шањри Баѓдод тањсил намудааст. Вале 
дањшатњои њаёти замони феодалї боиси дар муњтољї 
зиндагї кардани Убайди Зоконї гаштаанд. Ин њаќиќатро 
дар ашъори дорои мазмуни тарљумаињолии ў дучор меоем:

Дар хонаи ман зи неку бад чизе нест, 
Љуз бодею пораи намад чизе нест.
Аз њар чї пазанд, нест ѓайр аз савдо
В-аз дар чї хўранд, љуз лагад чизе нест...

Ў соли 1370 аз олам чашм пўшидааст. Убайди Зоконї 
нависандаи шўхтабъ аст. Њаљв равияи хосси эљодиёти ў 
шинохта шудааст. Асарњои ў дар шакли назм ва наср таълиф 
шудаанд. Мероси адабии Зокониро «Наводир-ул-амсол», 
рисолањои «Ахлоќ-ул-ашроф», «Садпанд», «Дањфасл», 
«Дилкушо», «Ришнома», достонњои «Ушшоќнома», «Мушу 
гурба», «Фолномаи буруљ», «Фолномаи вуњуш ва туюр», 
ќасидаю ѓазал, ќитъаву рубої, тарљеъбанд ва осори дар 
шаклњои хурди манзум таълифнамудааш ташкил медињанд.

Мазмуни асосии эљодиёти ў аз танќиди аќидањои куњна- 
шуда, афкори зиддихалќии замона, љањолатпарастї, кирдо- 
ри ношоистаю баъзе урфу одатњои мардум, эътирози зидди 
хонахаробии зањматкашон аз љангњои доимии дохилии 
љоњталабон, тарѓиби аќидањои њаётдўстї, муњаббати поки 
инсонї иборат аст. «Рисолаи дилкушо» асари мансур буда, 
ба забони арабї ва форсї таълиф ёфтааст. Он аз њикоятњои 

хурд сурат гирифта, латифањои халќиро ба ёд меорад. Услуби 
нависанда агарчи њазлу мутоиба аст, мазмуни љиддии 
танќидї дорад. Инро худи муаллиф њам ишорат намудааст:

Ба мазоњат нагуфтам ин гуфтор, 
Њазл бигзору љидд аз ў бардор!

«ЊИКОЯТЊО АЗ «РИСОЛАИ ДИЛКУШО»
... Чунин гўяд муаллифи ин рисолат ва муњаррири ин ма- 

ќолат (Убайди Зоконї)... фазилати нутќ, ки шарафи инсонї 
бад-ў манут (вобаста) аст, бар ду ваљњ аст, ки: яке љид ва 
дигаре њазл ва руљњони (бартарии) љид бар њазл мустаѓнист 
(бениёз) ва чунон ки љид доим муљиби малол мебошад, њазл 
доим низ боиси истихфоф (тањќир ва кам шумурдан) ва 
ќасри (кўтоњии) арз мешавад...

ЊИКОЯТ
Талњакро (номи ќањрамони фолклорї дар Эрон, мисли 

Афандї) бо муњимме пеши Хоразмшоњ фиристоданд. 
Муддате он љо бимонд. Магар Хоразмшоњ риояте, чунон ки 
ў мехост, намекард. Рўзе пеши Хоразмшоњ њикояти мурѓон 
ва хосияти њар яке мегуфтанд.

Талњак гуфт:
– Њеч мурѓе аз лаклак зирактар нест. 
Гуфтанд:
– Аз чї донї? Гуфт:
– Аз бањри он ки њаргиз ба Хоразм намеояд.

ЊИКОЯТ
Падари Љуњо ду моњии бузург бад-ў дод, ки бифрўш. Дар 

кўчањо мегардонид. Бар дари хонае расид. Зане хубсурат 
ўро дид. Гуфт: «Як моњї ба ман бидењ». Љуњо моњї бидод... 
хушаш омад, моњии дигар бидод... Пас бар дари хона 
нишаста гуфт:

– Ќадре об мехоњам.
Он зан кўзае бад-ў дод ва бихўрд ва кўза бар замин заду 

бишкаст. Ногоњ шавњарашро аз дур бидид ва дар гиря аф-
тод. Мард пурсид, ки:

– Чаро гиря мекунї? 

Гуфт:
– Ташна будам. Аз ин хона об хостам. Кўза аз дастам 

бияфтод, бишкаст. Ду моњї доштам, хотун ба гарави кўза 
бардоштааст ва ман аз тарси падар ба хона намеёрам рафт.

Мард ба зан итоб кард, ки «Кўзае чї ќадр дорад?!»
Моњињо бигирифт ва ба Љуњо дод, то ба саломат равон 

шуд.

ЊИКОЯТ
Туфайлиро пурсиданд, ки:
–Иштињо дорї? Гуфт:
Мани бечора дар љањон њамин матоъ дорам.

ЊИКОЯТ

Султон Мањмуд пире заифро дид, ки пушторае хор мека- 
шад. Бар ў рањмаш омад. Гуфт:

– Эй пир, ду динор зар мехоњї ё дарозгўше, ё ду-се 
гўсфанд, ё боѓ, ки ба ту бидињам, то (ки) аз ин зањмат халос 
ёбї?

Пир гуфт:
– Зар бидењ, то (ки) дар миён бандам ва бар дарозгўше 

бинишинам ва гўсфандон дар пеш гирам ва ба боѓ биравам 
ва ба давлати ту дар боќии умр он љо биёсоям.

Султонро хуш омад ва фармуд, чунон карданд.

ЊИКОЯТ
       Њакиме гуфта, ки њушёр дар миёни мастон монанди 
зинда дар миёни мурдагон аст. Аз нуќлашон мехўрад ва ба 
уќулашон механдад

ЊИКОЯТ

Кале аз њаммом берун омад, кулоњаш дуздида буданд. 
Бо њаммомї мољаро мекард. Њаммомї гуфт:

– Ту ин љо омадї, кулоњ надоштї. 
Гуфт:
–Эй мусулмон, ин сар аз он сарњост, ки бекулоњ ба роњ 

тавон бурд?

ЊИКОЯТ
Яке аз дигаре пурсид, ки:
– Ќаляро ба ќоф кунанд ё ба ѓайн? Гуфт:
Ќаля на ба ќоф кунанд ва на ба ѓайн, ќаля ба гўшт ку-

нанд.

ЊИКОЯТ
Шахсеро дар понздањуми рамазон бигрифтанд, ки ту 

рўза хўрдай.
Гуфт:
– Аз рамазон чанд рўз гузаштааст?
Гуфтанд:
Понздањ рўз.
Гуфт:
Чанд рўз мондааст?
Гуфтанд:
Понздањ рўз.
Гуфт:
Мани мискин аз ин миён чї хурда бошам?!

ЊИКОЯТ
Ќазвинї табаре дошт, њар шаб дар махзан (анбор) ни- 

њодї ва дар муњкам бибастї. Занаш пурсид:
–Чаро табар дар махзан менињї? 
Гуфт:
– То (ки) гурба набарад. 
Гуфт:
– Гурба табар чї кунад? 
Гуфт:
– Аблањ зане будаї! Шушпорае, ки ба як љав намеарзад, 

мебарад, табаре, ки ба дањ динор харидаам, рањо хоњад 
кард?!

ЊИКОЯТ
Дењќоне дар Исфањон ба дари Хоља Бањоуддини соњибде- 

вон рафт. Ба хољасаро гуфт, ки «Бо хоља бигўй, ки Худо 
берун нишастааст, бо ту коре дорад». Ба хоља бигуфт. Ба 
эњзори (њозир кардан) ў ишорат кард. Чун даромад, пурсид, 
ки:

– Ту Худої? 
Гуфт:
– Оре. 
Гуфт:
– Чї гуна? 
Гуфт:
– Њол он ки ман пеш дењхудову боѓхудову хонахудо бу- 

дам. Наввоби (яъне ноибони) ту дењу боѓу хона аз ман ба 
зулм бистаданд, Худо (соњиб) монд.

ЊИКОЯТ
Ќазвиниро дандон дард мекард. Пеши љарроњ рафт. 

(Љарроњ) гуфт:
– Ду оќча бидењ, то (ки) барканам. 
Гуфт:
– Як оќча беш намедињам.
Чун музтариб (дар изтироб ва њаяљон) шуд, ночор ду оќча 

бидод ва сар пеш бурд ва дандоне, ки дард намекард, бад-ў 
намуд. Љарроњ онро канд. Ќазвинї гуфт: «Сањв кардам». Он 
дандон, ки дард мекард, бад-ў намуд. Љарроњ барканд. Ќаз- 
винї гуфт: Мехостї, ки сарфи ман барї ва ду оќча биситонї.

Ман аз ту зирактарам. Туро ба бозї харидам ва кифояти 
ту чунон кардам, ки як дандонам ба як оќча баромад.

ЊИКОЯТ
– Талњакро пурсиданд, ки даюсї чї бошад? 
Гуфт:
– Ин масъаларо аз ќозиён бояд пурсид.

ЊИКОЯТ
Гаронгўше ба ќазвинї гуфт:
–Шунидам, ки зан кардаї (гирифтаї).
Гуфт:
– Субњоналлоњ, ту ки чизе нашнавї, ин хабар аз куљо шу-

нидї?!

САВОЛ ВА СУПОРИШ:
1. Дар њикояти «Талњаќ ва Хоразмшоњ» кадом хислати ќањрамон 

ошкор гаштааст?
2.  Дар њикояти «Љуњо ва кўза» ќањрамон бо кадом хислат тасвир 

ёфтааст?
3. Ѓояи њикояти «Туфайлї»-ро чї тавр маънидод мекунед?
4. Дар њикояи «Султон Мањмуд ва пири хоркаш» чї маънї дар 

назар дошта шудааст?
6. Њикояти «Кал дар њаммом»-ро маънидод намоед.
7. Њикояти «Ќазвинї ва табар» ба кадом фазилати хосси ќањрамон 

равшанї меандозад?
8. Дар њикояти «Ќазвинї ва љарроњ» кадом хислати одам зикр 

шудааст.
9. Дар њикояти «Талњак ва ќозиён» кї мазамат ёфтааст?
10. Дар њикояти «Гаронгўш ва Ќазвинї» кадом фазилати инсонї 

мушоњида мешавад?

    КАМОЛИ ХУЉАНДЇ

Гар биљўянд, ба сад ќарннаёбанд, Камол,
Булбуле чун ту хушалњон бачаманњои   

           Хуљанд.

Камоли Хуљандї соли 1318 дар шањри Хуљанд таваллуд 
шудааст. Айёми кўдакї ва тањсили ибтидоии ў дар зодгоњаш 
гузаштааст. Баъд тањсилро дар мадрасањои Самарќанд, Тош-
канд ва Хоразм давом дода, ќариб њамаи илмњои замонашро 
аз худ намудааст. Ў бештар ба адабиёт шавќу њавас дошт, 
шеъру наќл, ривояту афсонањои фаровонеро аз ёд карда 
буд. Баъди хатми тањсил муддате дар шањрњои Самарќанд, 
Бухоро, Тошканд ва Хоразм саёњат кардааст. Дар синни 40 - 
45-солагї бо роњи Њиљоз ба њаљ рафта, баъди баргаштан дар 
шањри Табрез мемонад. Ваќте Тухтамиш ба Табрез њуљум 
мекунад, Камолро бо худ ба Олтинўрда мебарад. Камол он 
љо дар шањри Сарой (наздикии Астрахан) њаёти осуда ва 
бофароѓат гузаронидааст. Темурланг соли 1395 Саройро 
истило намуд. Камол баъди 10-11 соли њиљрон ба Табрез 
бармегардад, зеро ањли оилааш дар он љо буд. Минбаъд вай 
зиндагии фаќиронае дошт. Ў умри дароз дидааст. Вале ин 
умри азизи ў дар ѓарибї зери азоби бекасї ва мањрумї гу- 
заштааст. Вай аз он бекасї ва ѓарибї аз синаи пурдард но-
лањои дилхарош мебарорад:

 Дилам ба зулфи ту чун аст, аз ин ѓариб мапурс, 
 Ки шом чун гузарад бар ѓариб, ман донам.

Камол, ки шоири ватандўст буд, њељ гоњ зодгоњи азизи 
худ Хуљандро аз ёд набурда, њамеша аз он ёд карда, аз 
хуљандї будани худ фахр мекард:

        Бо лутфи табъ мардуми Шероз аз Камол 
               Бовар намекунанд, ки гўям хуљандиям.

Камол соли 1401 дар Табрез вафот кард. Ўро дар боѓи 
худаш, ки Бињишт ном дошт, ба хок супурданд. Маќбараи ў 
то имрўз боќист ва зиёратгоњи ањли хирад аст.

Аз Камоли Хуљандї девоне боќї мондааст, ки наздики 
њашт њазор байт аст.

                                  ЃАРИБЇ
Дил муќими кўйи љонон асту ман ин љо ѓариб, 
Чун кунад бечораи мискин тани танњо ѓариб?! 
Орзуманди диёри хешаму ёрони хеш,
Дар љањон то чанд гардам бесару бепо ѓариб?! 
Чун ту дар ѓурбат наяфтодї, чї донї њоли мо? 
Мењнати ѓурбат надонад хеч кас, илло ѓариб. 
Њаргиз аз роњи карам рўзе напурсидї, ки чист 
Њоли зори мустаманде монда дур аз мо ѓариб. 
Чун дар ин даврон намеафтад касе бар њоли мо, 
Дар чунин шањре ки мебинї, кї афтад бо ѓариб? 
Дар ѓарибї љон ба сахтї медињад мискин Камол, 
Во ѓарибї, во ѓарибї, во ѓарибо, во ѓариб.

САВОЛ ВА СУПОРИШ:
1. Ѓазалро ифоданок ќироат кунед.
2. Мазмуни ѓазалро наќл кунед.
3. Чаро шоир аз ѓарибї шикоят кардааст?
4. Мисраи «Дар љањон то чанд гардам бесару бепо ѓариб?!» -чї 
маъно дорад?

                     ГУФТАМ БА ЧАШМ!
Ёр гуфт: Аз ѓайри мо пўшон назар. Гуфтам ба чашм! 
В-он гање дуздида дар мо менигар. Гуфтам ба чашм! 
Гуфт: Агар ёбї нишони пои мо бар хоки роњ,   
Барфишон он љо ба доманњо гуњар. Гуфтам ба чашм!
Гуфт: Агар сар дар биёбони ѓамам хоњї нињод, 
Ташнагонро муждае аз мо бибар. Гуфтам ба чашм! 
Гуфт: Агар гардад лабат хушк аз дами сўзони оњ, 
Боз месозаш чу шамъ аз гиря тар. Гуфтам ба чашм! 
Гуфт: Агар бар остонам об хоњї зад зи ашк,
Њам ба мижгонат бирўб он хоки дар. Гуфтам ба чашм! 
Гуфт: Агар гардї шабе аз рўи чун моњам људо,
То сањаргоњон ситора мешумар. Гуфтам ба чашм! 
Гуфт: Агар дорї хаёли дурри васли мо, Камол, 
Ќаъри ин дарё бипаймо сар ба сар. Гуфтам ба  чашм!

САВОЛ ВА СУПОРИШ:
1. Ѓазалро ифоданок ќироат кунед.
2. Мазмуни ѓазалро мухтасар наќл кунед.
3. Байти охирини ѓазалро ба наср баргардонед.

                       ОШЎБИ ЉОНЇ
Ошўби љонї, шўхи љањонї, 
Беэътиќодї, номењрубонї.
Гоњам навозї, гоњам гудозї, 
Гоње чунинї, гоње чунонї.
Аз ту сабурї кардан, нигоро, 
Натвон, валекин ту метавонї. 
З-ин сон, ки дорї аз хеш дурам,
Гар мирам аз ѓам, аз ман надонї. 
Гуфтам нисорат созам дури ашк, 
Гуфто: Чї гўям, дур мечаконї.
Бо ту чї монад Хизру Масењо? 
Умре ту њаргиз бо кас намонї. 
Гар аз Камол, ай мўнис, малулї, 
Рафтам зи пешат, бурдам гаронї.

САВОЛ ВА СУПОРИШ:
1. Ѓазалро бурро ва ифоданок ќироат намоед.
2. Мундариља ва ѓояи ѓазалро тањлил кунед.

     ДЎСТ МЕДОРАД ДИЛАМ ЉАВРУ ЉАФОИ ДЎСТРО
Дўст медорад дилам љавру љафои дўстро, 
Дўсттар аз љону сар дарду балои дўстро. 
Зањмати худ бо табиби муддаї хоњам намуд, 
То бисозад чора дарди бедавои дўстро.
Чун муроди дўст љон афшондан аст аз дўстон, 
Зудтар дарёб, љони ман, ризои дўстро.
Дар њавои ў тавонад дод ошиќ сар ба бод, 
Лек натвонад нињод аз сар њавои дўстро.
Гар бадал кардї ба сад Фирдавс гарди кўи дўст, 
Ройгон аз даст додї хоки пои дўстро.
Дастбўси дўст мехоњї, бишў даст аз ду кавн151, 
Дасти олуда нашояд марњабои дўстро.

151 Кавн - дунё, олам.

Дўстињои њама олам бирўб аз дил, 
Камол, Пок бояд доштан хилватсарои дўстро.

САВОЛ ВА СУПОРИШ:
1. Шарњи калимањои мушкилро аз луѓат ёбед ва ба ёд гиред.
2. Ѓазалро бурро ва ифоданок ќироат намоед.
3. Мазмуни ѓазалро њикоя кунед.
4. Дар ин ѓазал дўст дар маркази диќќат аст. Бигўед, ки шоир дар 
зери мафњуми дўст киро дар назар дорад?
5. Байти маќтаъро ба наср гардонед.

КИНОЯ

Киноя калимаи арабї буда, маънои луѓавияш сухани 
пўшида, пўшида сухан гуфтан; рамз ва ишора аст. Дар илми 
бадеъ номи яке аз санъатњои маънавист. Киноя чунон аст, ки 
шоир ё нависанда калима ё ибораеро истифода менамояд, ки 
ба маънои аслии худ не, балки ба маънои акс омадааст. Дар 
ин маврид шарти асосї ин аст, ки маънои аслї ва маънои 
иловагї аз љињати мантиќї ва шабоњат бояд ба њам наздик 
бошанд. Масалан, «Думи сагат каљ», «Оби дари хона ќадр 
надорад» киноя аз айбљўї ва беќадрии наздикон мебошад. 
Киноя аз воситањои баён буда, дар он ифодаи маънои 
њаќиќї низ имкон дорад. Масалан, агар гўем, ки «Дарро 
задам, девор кафид» ба маънои одаме, ки њаќиќати гапро 
нафањмида, ѓавѓо мебардорад, аммо задани дару кафидани 
девор ба маънои аслї низ наздик аст.

Киноя яке аз санъатњои серистеъмоли адабиёти шифоњї 
низ ба шумор меравад. Дар афсона, латифа ва маќолу 
зарбулмасалњои халќї хеле зиёд ба мушоњида мерасад. Чанд 
мисол: «Дами табарро пахта гирифтааст», «Њамаро мон, 
аммаро мењмон кун».

Дар ин байти Мирзо Турсунзода «мењмон» киноя аст:
         Фурсати он аст, ки ин «мењмон»
          Тарк кунад кишвари Њиндустон.

Дар абёти зер таъбирњои «Нафасе то ба охират бирасид», 
«Худош бардорад» ва «Мусулмонї њамин аст» - у «бедард» 
ба вазифаи киноя омадаанд:

Шоњ аспе ба шоире бахшид,
Ки ба тундиш чашми чарх надид. 
Буд тунд ин ќадар, ки аз дунё 
Нафасе то ба охират бирасид.

                                                         Бисотї 

Раќиб гуфт, ки афтодаам, маро бардор, 
Дуош кардаму гуфтам: Худош бардорад.
                                                     Возењ 

Гар мусулмонї њамин аст, ки Њофиз дорад, 
Вой, агар аз паси имрўз бувад фардое.
                                                      Њофиз

На њар к-ў зан бувад, номард бошад, 
Зан он мард аст, к-ў бедард бошад.
                                               Низомї

САВОЛ ВА СУПОРИШ:
1. Киноя дар луѓатњо ба кадом маънињо меояд?
2.Чаро кинояро воситаи баён меноманд?

    АБДУРРАЊМОНИ ЉОМЇ 

       Тамоми шоиронро љамъ агар созанд  
           дар мањшар,
        Њама як сў бувад, он Љомии ширин  
                    сухан як сў.

Абдуррањмони Љомї 7 ноябри соли 1414 дар дењаи 
Харљурди вилояти Љом ба дунё омадааст. Њангоме ки Љомї 
11- сола мешавад, оилаи онњо аз вилояти Љом ба Њирот 
меояд. То ин дам Абдуррањмони Љомї дар назди падараш  
Низомуддин Ањмад саводи комил бароварда, инчунин 
забони арабиро то андозае аз худ карда буд. Баъд аз ин 
Абдуррањмон дар Њирот, дар мадрасаи Низомия тањсили 
илмро давом медињад. Љомї аз кўдакї зењни бурро, аќли 
расо ва одати аљибе дошт. Ба њар як чиз, ба њар як њодиса аз 
нуќтаи назари кунљковї нигоњ мекард. Фаъолияти эљодии 
Љомї барваќт сар шуда буд. Аз овони љавонї овоза ва 
њурмат пайдо кардани ў на танњо дар ватани худаш, балки 
дар бисёр мамлакатњои Шарќи Наздик ва Шарќи Миёна 
њам бо далелњо исбот шудааст.

Љомї 9-уми ноябри соли 1492 дар Њирот фавтидааст. Аз 
Абдуррањмони Љомї асарњои бисёри манзуму мансур мерос 
мондаанд. Таърихнависони Шарќ ва Осиёи Миёна асарњои 
ўро аз 34 то 99 номгўй шумурдаанд. Калонтарин асарњои ў 
«Бањористон», китоби «Њафт авранг», ки аз њафт достони 
манзум иборат аст ва «Девони Љомї»  маљмўаи ѓазалиёт 
мебошанд.

АЗ «БАЊОРИСТОН»
Абдуррањмони Љомї бо шеъру сухани худ дар байни мар- 

думи мо шуњрат ёфтааст. Машњуртарин китоби мансури ў
«Бањористон» аст. Ин китоб дар пайравии «Гулистон»-и 

Саъдии Шерозї навишта шудааст ва аз њашт боб иборат 
буда, њар боби он аз њикоятњои пандомез, оќилона, 
њикматњои зиндагї, рўзгори ибратбахши шахсони бузург 

ва шоирон ба њам омадааст. Як боби китоб аз масалњои 
ширини амали парандагон њикоят мекунад. Љомї марди 
њикматшинос ва файласуф њам буд ва бо панду њикматњо 
моро насињат мекунад ва панду андарз меомўзад.

ЊИКОЯТ
Искандари Румї дар овони љањонгирї бо њилаи тамом 

њисореро бикушод ва ба вайрон кардани он фармон дод. 
Гуфтанд: «Дар он љо њакимест доно ва бар њалли мушкилоти 
њикмат тавоно». Вайро талаб дошт. Чун биёмад, шакле 
дид, аз ќабули табъ дур ва табъи ањли ќабул аз вай нафур. 
Гуфт: «Ин чї сурати ѓариб ва чї шакли мањиб (бадњайбат) 
аст?» Њаким аз он сухан барошуфт ва хандон-хандон дар он 
ошуфтагї гуфт:

ЌИТЪА
Таъна бар ман мазан ба сурати зишт, 
Ай тињї аз фазилату инсоф!
Тан бувад чун ѓилофу љон шамшер, 
Кор шамшер мекунад, на ѓилоф!

Дигар гуфт: «Њар киро хулќ бо халќ на некуст, пўст 
бар бадан зиндони ўст, чунон аз вуљуди худ дар тангноест 
афтода, ки зиндон дар љанби (тараф) он азмгоњест кушода».

ЌИТЪА
Касе, ки бо њама кас хўйи бад ба кор барад, 
Њамеша дар кафи сад ѓусса мумтањан152донаш.

  Машав ба шањна153, ки зиндон маќоми ў гардон, 
  Ки пўст бар тани бадхў бас аст зиндонаш.

Ва дигар гуфт: «Њасуд њамеша дар ранљ аст бо 
парвардигори хеш ситезасанљ, њар чї дигаронро дињад, вай 
написандад ва њар чї на насиби вай, дил дар он бандад».

ЌИТЪА
     Эътироз аст бар ањкоми љањондори њаким 
     Одати марди њасадпеша, ки хокаш ба дањан. 
     Њар чї бинад ба кафи ѓайр, фиѓон бардорад, 
     Ки чаро дод ба вай бесабаб онро, на ба ман?!

152 мумтањан - имтињоншаванда, дучори азобу сахтї..
153 шањна - посбони шањр, њокими шањр.

Дигар гуфт: «Хирадмандони карим мол бар дўстон 
шуморанд ва бехирадони лаим154 аз барои душманон 
бигузоранд».

ЌИТЪА
Њар чї омад ба дасти марди карим, 
Њама дар пойи дўстон афшонд.
В-он чи андўхт сифлатабъи лаим, 
Баъди марг аз барои душман монд.

Дигар гуфт: «Бо хурдон дар њазлу фисус овехтан обрўи 
бузургї рехтан аст ва ѓубори зиллату хорї ангехтан». 

ЌИТЪА
Ай ки бар сифла медарї љома, 
Ном, тарсам, ба гургият биравад. 
Машав афсўспеша бо хурдон,
В-арна фарри бузургият биравад.

Дигар гуфт: «Њар кї бо зердастон шеваи муштзанї бар 
даст гирад, дар лагадкўби забардастон бимирад».

ЌИТЪА
Дило, гўш кун аз ман ин нуктаи хуш, 
Ки мондаст дар гўшам аз нуктадонон. 
Ки њар кас кашад теѓи номењрубонї, 
Шавад куштаи теѓи номењрубонон.

ЊИКОЯТ
Дар маљлиси Кисро се тан аз њукамо љамъ омаданд: фай- 

ласуфи Рум, њакими Њинд ва Бузургмењр. Сухан ба он љо 
расид, ки сахттарини чизњо чист? Румї гуфт: «Пирию сустї 
ба нодорию тангдастї». Њиндї гуфт: «Тани бемор бо андуњи 
бисёр». Бузургмењр гуфт: «Наздикии аљал бо дурї аз њусни 
амал». Њама ба ќавли Бузургмењр бозомаданд.

ЊИКМАТ
Се кор аз се гурўњ зишт ояд: тундї аз подшоњон ва њирс 

бар мол аз доноён ва бухл аз тавонгарон.

154 лаим - паст, хасис.

ЌИТЪА
Ин се кор аст, ки-ш нигорад зишт 
Аз се кас хомаи нигоранда: 
Тундхўйи подшоњи ќавї,
Њирси донову бухли доранда.

АЗ ТАМСИЛОТИ «БАЊОРИСТОН» 
ЊИКОЯТ

Рўбоњбачае бо модари худ гуфт:
– Маро њилае биёмўз, ки чун бар кашокаши саг дармо-

нам, худро бирањонам.
Гуфт:
– Он њила фаровон аст, аммо бењтарини њама он аст, ки 

дар хонаи худ бинишинї, на ў туро бинад ва на ту ўро бинї.

ЌИТЪА
Чу бо ту хасм шавад сифлае, на аз хирад аст, 
Ки дар хусумати ў макру њила соз кунї.
Њазор њила тавон сохт в-аз њама он бењ,
Ки њам зи сулњу њам аз љангаш эњтироз кунї.

ЊИКОЯТ
Сурхзанбўре бар магаси асал зўр овард, то вайро туъмаи 

худ созад. Ба зорї даромад, ки:
– Бо вуљуди ин њама шањду асал маро чї ќадру мањал, ки 

онро бигузорї ва ба ман раѓбат орї? Занбўр гуфт:
– Агар он шањд аст, ту шањдро конї ва гар он асал, ту 

сарчашмаи онї.

ЌИТЪА
Ай хуш он марди њаќиќат, ки зи пайѓому салом 
Рў битобад, ба сўйи моидаи васл равад.
Асл чун рўй намояд зи паси пардаи фаръ, 
Фаръро бозгузорад, ба сари асл равад.

ЊИКОЯТ
Мўреро диданд, ба зўрмандї камар баста ва малахеро 

дањ баробари худ бардошта. Ба тааљљуб гуфтанд:

– Ин мўрро бинед, ки бо ин нотавонї бореро ба ин га- 
ронї чун мекашад?

Мўр чун ин сухан бишунид, бихандиду гуфт:
– Мардон борро бо нируи њиммату бозуи њамийят 

кашанд, на ба ќуввати тану захомати бадан.

ЌИТЪА
Боре, ки осмону замин сар кашид аз он, 
Мушкил тавон ба ёварии љисму љон кашид. 
Њиммат ќавї кун аз мадади рањравони ишќ, 
К-он борро ба ќуввати њиммат тавон кашид.

САВОЛ ВА СУПОРИШ:
1. Дар њикояи «Искандар ва њаким» Љомї кињоро мазаммат 
кардааст?
2. Байти: 

«Тан бувад чун ѓилофу љон шамшер,
Кор шамшер мекунад, на ѓилоф!» - чї маънї дорад?

3. Њикоятњои «Хулќи бад», «Њасуди ситезасанљ», «Хирадмандони 
карим», «Њазл бо хурдон», «Муштзанї бо зердастон», «Се кор аз 
се гурўњ зишт ояд», «Њилаи аз њама бењ», «Сурхзанбўр ва магаси 
асал», «Мўри боњиммат»-ро шарњ дињед. Бигўед, ки дар онњо чї 
чиз тарѓиб ёфтааст ва чї чиз мазаммат шудааст?
4. Се-чор њикояи «Бањористон»-ро интихобан аз ёд кунед.

ЊИКОЯТЊО АЗ «СИЛСИЛАТ-УЗ -ЗАЊАБ» ЌИССАИ  
РУСТОЇ, КИ ДАРОЗГЎШИ ПИРИ ЛАНГИ 

ПУШТРЕЗ БА БОЗОРИ ХАРФУРЎШОН БУРД
Содамарде зи аќл дуртарак, 
Дошт дар дењ яке заиф харак. 
Хараке пиру сусту лоѓару ланг, 
Ки нарафтї ду рўз як фарсанг... 
Њаргиз аз зарби газ напаймудї, 
Роњро љуз ба газ напаймудї.
Буд доим зи захми марди салим 
Сурх кемухти155 ў ба ранги адим156. 

155 кемухт – пўсти пушт.
156 адим – пўст, чарм.

Гар расидї ба љўяке борик,
Њама олам бар ў шудї торик... 
Рўзе он содарўй шањраш бурд, 
Ба њарифони харфурўш супурд. 
Яке аз љамъ харфурўшона 
Бањри ин кор риш зад шона.
Бонг мезад, ки кист дар бозор, 
Ки харад бањри худ хари рањвор? 
Хар магў, астари157 љавону равон, 
Сахт дар роњу тунд дар майдон.
Љањад аз љой, агар расад ба масал, 
Сояи тозиёнааш ба кафал158158.
Балки дар сояаш гар ояд пеш, 
Гомњо159 бигзарад зи сояи хеш, 
Мељањад њамчу бод љой ба љой, 
Меравад њамчу об дар гилу лой. 
Њаст љўйи бузургу нањри азим   
Пеши ў кам зи љадвали таќвим. 
Халќ аз он гуфтугўй механдид, 
Лекин он содамард чун бишнид, 
Сар фарогўши харфурўш овард: 
К-ай ба бозори харфурўшон фард, 
Агар ин ќисса рост мегўї,
Роњи ин арса рост мепўї, 
Сухане гўямат, ба ман кун гўш,
Ба манаш боздењ, ба кас мафрўш. 
Дер шуд, к-инчунин ситуда улоѓ, 
Ки ту гуфтї, кунам ба шањр суроѓ, 
Ай аљаб, к-он худ они ман будаст, 
Рўзу шаб зери рони ман будаст.
Ёр дар хонаву ба гирди љањон 
Ман талабгораш ошкору нињон.
Посухаш дод, к-ай салимулќалб160, 
Карда дањр аз ту фањму дониш салб161. 
Балки њаргиз туро набудаст он,

157 астар – хичир.
158 кафал – рон.
159 гом – ќадам.
160 салимулќалб – содадил.
161 салб – кардан-гирифтан. 

К-аз ту, гўям, касе рабудаст он. 
Солњо шуд, ки рокиби162 ўї, 
Ќиссаи ў зи ман чї мељўї?
Ба газофе163, ки дар забои ду-се бор 
Рондам аз бањри гармии бозор, 
Дар сифатњои ин матоъи саќат164 
Аз љањолат чї уфтї ба ѓалат?!

ЌИССАИ ОН ХИРС, КИ ОБАШ МЕБУРД
Хирсе аз њирси туъма бар лаби рўд 
Бањри моњї гирифтан омада буд. 
Ногањ аз об моњие барљаст,
Бурд њолї ба сайди моњї даст. 
Пояш аз љой шуд, дар об афтод,
Пўстин з-ин хато дар об нињод... 
Об бас тез буду пањновар,
Хирси мискин дар об шуд музтар. 
Дасту по зад басею суд надошт, 
Оќибат хешро ба об гузошт.
Аз бало чун ба њила натвон раст, 
Бояд он љо зи њила шустан даст. 
Њамчу хике, ки пашмноканда.
Бошад аз рахту пахт оганда. 
Бар сари об чархзан мерафт, 
Даст шуста зи љону тан мерафт. 
Ду шиновар зи дур бар лаби об 
Бањри коре њамешуданд шитоб.
Чашмашон ногањон фитод бар он, 
Аз тањайюр шуданд хира дар он. 
К-он чї чиз аст, мурда ё зиндаст, 
Пўсте аз ќумош огандаст?
Он яке бар канора манзил сохт 
В-он дигар хешро дар об андохт. 
Ў шино кард, то бар он бирасид,
Хирс худ махласе165 њаметалабид. 
Дар шиновар ду даст зад муњкам, 
Бозмонд аз шино шиновар њам.
Андар он мављ гашта аз љон сер, 

162 рокиб – савор.
163 газоф – дурўѓ.
164 саќат – паст, ноќис, мурда.
165 махлас – мањалли халос.

Гоњ боло њамешуду гањ зер.
Ёр чун дид њоли ў зи канор, 
Бонг бардошт, к- «Ай гиромї ёр! 
Гар гарон аст пўст, бигзораш, 
Њам бад-он мављи об биспораш». 
Гуфт: «Ман пўстро гузоштаам, 
Даст аз пўст боздоштаам.
Пўст аз ман даме надорад даст, 
Балки пуштам ба зўри панља шикаст. 
Љањд кун, љањд, ай бародари пук, 
Пўст донї зи хирсу хик зи хук.

                              ТАМСИЛ
Гуфт рўбоњбачча бо рўбоњ,
К- «Ай зи макри сагони дењ огоњ, 
Бозие кун кунун маро таълим,
Ки бад-он аз сагам набошад бим». 
Гуфт: «Аз он бозие набинам бењ, 
Ки ту дар дашт бошї, ў дар дењ.
Чашми вай бар ту, чашми ту бар вай 
Нафитад, варна афтадат дар пай».

          ЊИКОЯТИ ПИРЗОЛЕ, КИ РОЊ БАР 
                      САНЉАР ГИРИФТА

Буд дар Марви Шоњљон166 золе, 
Њамчу золи љањон куњансоле.
Рўзе омад зи ханљари ситаме 
Бар вай аз як-ду лашкарї аламе.
Аз тазаллум забон чу ханљар кард, 
Рўй дар рањгузори Санљар кард.
Дид, к-аз роњ мерасад Санљар, 
Бурда аз саркашї ба кайвон сар. 
Бонг бардошт, к-ай парешон кор, 
Гўши худ сўи синарешон дор!
Гўши Санљар чу он нафир шунид, 
Борагї167сўи гандапир кашид.

166 Шоњљон – шакли кўтоњи Шоњи љањон, номи ќадимии шањри Марв дар 
Туркманистони имрўза. 
167 Борагї – асп.

Гуфт, к-ай пирзан, чї афтодат, 
Ки зи гардун гузашт фарёдат? 
Гуфт: «Ман ранљкаш яке золам, 
Камтар аз сад ба андаке солам. 
Хуфта дар хонаам се-чор ятим,
Дилашон бањри ним нон ба ду ним. 
Ѓайри нони љавин нахўрда таом, 
Карда ширин дањон зи мева ба ном. 
Бо ман имсол гуфтугў карданд
В-аз ман ангур орзу карданд.
Сўи дењ љустам аз ватан дурї, 
Тан нињодам ба ранљи муздурї, 
Дастам инак чу панљаи муздур 
З - обила пур чу хўшаи ангур.
Чун зи дењ дастмузди худ ситадам, 
Пур шуд аз орзуш њам сабадам.
Бо дили хурраму лаби хандон 
Рў нињодам ба сўи фарзандон. 
Як- ду бедодгар зи лашкари ту 
Дар ради адлу зулм ёвари ту. 
Бар мани хаста ѓорат оварданд, 
Сабадам з-орзу тињї карданд... 
Ту чунин фориѓї, љигархорон 
Аз љафои ту хуни дил борон.
Ин чї шоњиву мамлакатдорист, 
Дар дили халќ тухмиѓамкорист? 
Даст аз адлу дод доштаї, 
Золимон бар љањон гумоштаї.
Гарчи имрўз нест њадди касе, 
Ки барорад зи зулми ту нафасе,
Чун њувайдо шавад садои нуњуфт, 
Чї љавоби Худой хоњї гуфт?!...
Пеш аз он к-ат аљал дањон бандад, 
Хасмат аз ашки дўстон хандад, 
Чашм бикшо чу оќибатбинон, 
Бинигар њоли зори мискинон».
Шоњ Санљар чу њоли ў донист, 
Сабр бар њоли хеш натвонист. 

Даст бар рў нињоду зор гирист, 
Гуфт бар худ, ки ин чї коргарист? 
Туф бар ин хусравию шоњии мо, 
Туф бар ин зиштию табоњии мо... 
Баъд аз он гуфт, к-он ду золимро 
В-он ду сардафтари мазолимро 
Дафтари умр пора-пора кунанд, 
То њама золимон назора кунанд.

                  ЊИКОЯТИ ЊОТАМ
Њотам-он бањри људу кони ато 
Рўзе аз ќавми хеш монд људо. 
Уфтодаш гузар ба ќофилае, 
Дид асире, ба пой силсилае.
Пешаш омад зи бањри дасти кушод, 
Хост з-ў фидя168, то шавад озод.
Њотам он љо надошт њељ ба даст, 
Бар вай аз бори он расид шикаст. 
Њолї аз лутф пой пеш нињод, 
Банди ўро ба пойи хеш нињод.
Сохт з-он банди сахт озодаш, 
Изни рафтан ба љойи худ додаш. 
Ќавми Њотам зи пай расидандаш, 
Чун асирон ба банд дидандаш.
Фидяи ў зи моли ў доданд, 
Пойи ў њам зи банд бикшоданд.

САВОЛ ВА СУПОРИШ:
1. Дар ќиссаи «Рустоии харфурўш» кадом хислатњои дењотиён 
ошкор шудааст?
2. Тамсили «Хирс, ки обаш мебурд», ба ин ќисса чї муносибат 
дорад?
3. Дар «Њикояти пирзоле, ки роњ ба Санљар гирифта» Љомї ба 
кадом бозёфти азим муваффаќ ва комёб гаштааст?
4. Дар «Њикояти Њотам» кадом хислати наљибу њамидаи инсонї 
ситоиш ёфтааст?

168 фидя – хунбањо, сарбањо.

ЌИССАИ КУЛАНГЕ, КИ ЊАВАСИ ШИКОРИ 
КАБЎТАР КАРДУ ХУД ШИКОРИ ДИГАРЕ ШУД

Гозуре169 дар навоњии Баѓдод 
Буд дар кори гозурї170 устод. 
Бар лаби Даљла гозурї кардї, 
Рўзии худ зи гозурї х(в)ардї. 
Бар лаби об доимо медид,
Ки куланге бузург мегардид. 
Кирмаке чун зи об бинмудї, 
Нўл кардї дарозу бирбудї.
Ба њамон аз љањон ќаноат дошт, 
Ѓайри он љумла бод мепиндошт.
Дошт бо «азза, ман ќанаъ» пайванд171, 
Буд парвозгоњаш ављи баланд.
Хор нокарда «залла, ман тамаъ»-аш, 
Буд бе зиллати тамаъ шабаъаш172.
Ногањон рўзе аз њаво бозе
Тезгарде, баландпарвозе 
Кард сўи кабўтаре оњанг,
Нойи173 ўро гирифт сахт ба чанг. 
Аз сари њиммати баланд, ки дошт, 
Андаке хўрду бештар бигзошт.
Аз карам нест мудхалї174 кардан 
Хон175 нињодан, тамом худ х(в)ардан 
Бењ аз он суфра чуфраи оташ,
Ки аз он шуд гуруснае дилх(в)аш. 
Чун бидид он куланги соданињод, 
Оташе дар нињоди ў афтод.
Гуфт: «Ман худ ба љусса з-ў бешам, 
Шеваи ў чаро наяндешам?
Бод аз ин кору бори хешам шарм,

169 гозур – љомашўй, либосшўй.
170 гозурї – либосшўї.
171 Азза, ман ќанаъ – Шахси ќонеъ азиз аст. Аз маќоли машњури арабї, ки 
маънияш: ќонеъ азиз мешавад ва тамаъкор хор.
172 шабаъ – серї.
173 ной – гулу.
174 мудхалї – бахилї, хасисї.
175 хон – дастархон.

Ки ба кирме шавам чунин дилгарм. 
Њама олам пур аз вуњушу туюр176, 
Чанд бошам ба кирмаке маѓрур?!
Баъд аз ин њиммате ба кор кунам, 
Лоиќи хештан шикор кунам.
Ба љањон дардињам салои карам, 
Худ хурам туъмаву хуронам њам». 
Ин бигуфту кушод бол чу боз,
Аз замин кард бар њаво парвоз. 
Аз ќазо дид, к-аз миёни њаво
Шуд мутавваќ177 њамомае178 пайдо, 
Кард бар вай ба сони боз камин, 
То фурў гирадаш ба чангули кин.
Сарнигун шуд зи бахти бадфармой, 
Дар ѓадире179 фитод пургилу лой.
Монд дар лою гил пару болаш, 
Шуд ба идбор180 мудбар иќболаш.. 
Дид гозур шикорие бе фах181,
Гуфт: «Бањ, бањ, ки нек шуд матбах». 
Баргирифташ равону бо дили шод
Рў ба хилватсарои хеш нињод. 
Кард шахсе савол аз ў ба шигифт,
К-ин чї мурѓ аст? Дар љавобаш гуфт:
«Ин кулангест, карда шањбозї, 
Хўрда з-ин санъати табањ бозї, 
Сохта аз паи шикор фане, 
Карда худро шикор њамчу мане».
Њар кї афзун кашад ќадам зи гилем, 
Афканад хешро ба вартаи бим!
Бозро дар шикор бурдан бењ, 
Љуѓдро љуѓдвор бурдан бењ.
Фаррух он кас, ки вори хеш бисохт,

176 вуњушу туюр – њайвоноту парандањо. 
177 мутавваќ – тавќдор.

178 њамома – кабўтар.
179 ѓадир – обгир, оби љамъшуда.
180 идбор – бадбахтї.
181 фах – дом.

Кори худро ба вори182худ пардохт. 
Шуд ба њикмат баландовоза, 
Гом183 берун назад зи андоза.
Мутаќориб184 нињод дар рањи ком185, 
Мутаљониб зи тафраи186 наззом187. 
Њар кї зад тафра аз сари тафра,
То ба маќсад расад ба як тарфа, 
Нарасидаш ба пойи маќсад даст, 
Гардану пушт њар ду хурд шикаст. 
Мурѓи наврас нагашта нируманд, 
Мепарад з-ављи ошёни баланд.
Мезанад парру шарру188 боли вабол189, 
Мекунад чарб гурбаро чангол.
В-ар ту гўї, ки њиммати олї, 
К-аз њавову њавас бувад холї, 
Талаби маќсади баланд кунад,
Майли маќсуди арљманд кунад. 
Аз умури данї190 ба бењуда 
Накунад домани худ олуда,
Хуш набошад, ки бози шањпарвар 
Ба њавои магас кушояд пар.

САВОЛ ВА СУПОРИШ:
1. Ќисса ва њикоётро бодиќќат хонда, мазмуни онњоро наќл кунед.
2. Дар «Ќиссаи куланг» кадом хислатњои нописандидаи одамї 
маззамат карда шудааст?
3. Бигўед, ки чаро куланг њаваси шикори кабўтар карду худ 
шикори дигаре шуд?
4. Дар ин байти Љомї:

       «Њар кї афзун кашад ќадам зи гилем, 
Афканад хешро ба вартаи бим».  кадом њикмати халќ љой 

дода шудааст?
182 вор – лаёќат.
183 гом – ќадам.
184 мутаќориб – наздик.
185 ком – маќсад.
186 тафра – хез задан, барљастан.
187 наззом – назмдињанда, батартибоварда.
188 шарр – бадї.
189 вабол – зарар, зиён.
190 данї – нокас, паст.

ЊИКОЯТЊО АЗ «НАФАЊОТ-УЛ-УНС»
«Нафањот-ул-унс» аз љумлаи асарњои мансури 

Абдуррањ- мони Љомї буда, дар байни солњои 1475-1477 дар 
пайравии«Табаќот-ус-сўфия»-и Абдуллоњи Ансорї (1006-
1088) навишта шудааст. Номи комили ин асар «Нафањот-ул-
унс мин њазарот-ил-ќудс» буда, Љомї дар он рољеъ ба шарњи 
њол ва тавсифи осори 616 нафар сўфиён (582 нафар мард ва 
34 нафар зан) маълумот додааст. Сабаби таълифи «Нафањот-
ул- унс» хоњиш ва дастгирии Алишери Навої будааст.

Ин асар дар баробари ањаммияти ирфонию тасаввуфї 
доштан, барои омўхтани шарњи њол ва эљодиёти як ќатор 
адибони форс-тољик сарчашмаи нодир мањсуб мешавад. 

Дар «Нафањот-ул-унс» доир ба њолоту маќомоти 
Мансури Њаллољ, Абўсаиди Абулхайр, Алии Њамадонї, 
Низомии Ганљавї, Фаридуддини Аттор, Саъдии Шерозї, 
Љалолуддини Балхї, Њофизи Шерозї, Камоли Хуљандї 
ва шоирону мутафаккирони дигар маълумоти зиёд пайдо 
кардан мумкин аст.

«Нафањот-ул-унс» соли 1495 бо номи «Насоим-ул-
хулд» аз љониби Алишери Навої ба забони туркии чаѓатої 
тарљума шудааст. Тарљумањои англисї ва олмонии он низ 
мављуд аст. «Нафањот-ул-унс» њамчун намунаи насри асри 
XV форс-тољик низ љолиби диќќат мебошад. Њоло барои 
намуна чанд њакояи «Нафањот-ул-унс»-ро барои хонандагон 
пешкаш менамоем:

            РОЉЕЪ БА ФАРИДУДДИНИ АТТОР
Вай муриди њазрати Маљдуддини Баѓдодист. Дар дебо-

чаи китоби «Тазкират-ул-авлиё», ки ба вай мансуб аст, ме-
гўяд, ки як рўз пеши Имом Маљдуддини Баѓдодї дарома-
дам. Вайро дидам, ки мегирист.

Гуфтам:
– Хайр аст? Гуфт:
– Зињї, сипањсолороне, ки дар ин уммат будааст ва ба 

масобаи анбиё алайњимуссалом, ки уламоу умматї каанбиу 
бани Исроил (яъне, олимони пайрави ман баробари пай- 
ѓамбарони бани Исроиланд). Пас гуфт: - Аз он мегирям, ки 
дўш гуфта будам: Худовандо, кори ту ба иллат нест, маро 
аз ин ќавм гардон ё аз назоратчиёни ин ќавм гардон, ин 

ќисм дигарро тоќат надорам. Мегирям, бувад, ки мустаљоб 
шавад. Ва баъзе гуфтаанд, ки вай Увайсї будааст. Ва дар 
сухани Мавлоно Љалолуддини Румї мазкур аст, ки нури 
Мансур баъд аз саду панљоњ сол бар рўњи Фаридуддини 
Аттор таљаллї кард ва мураббии ў шуд. Гўянд, сабаби 
тавбаи вай он буд, ки рўзе дар дукони атторї машѓул ва 
машѓуфи муъ- омила буд, дарвеше ба он љо расид ва чанд 
бор «шайъа лиллоњ» гуфт, вай ба дарвеш напардохт.

Дарвеш гуфт:
– Эй хоља, ту чї гуна хоњї мурд? 
Аттор гуфт:
– Чунон ки ту хоњї мурд. Дарвеш гуфт:
Ту њамчу ман метавонї мурд? 
Аттор гуфт:
– Бале.
Дарвеш косаи чўбин дошт, зери сар нињод ва гуфт: - 

Аллоњ! Ва љон бидод. Атторро њол мутаѓаййир шуд, дукон 
барњам зад ва бо ин тариќ даромад.

Ва гуфтаанд, ки Мавлоно Љалолуддин дар ваќти рафтан 
аз Балх ва расидан ба Нишопур ба суњбати вай дар сиѓари 
син рисидааст ва китоби «Асрорнома» ба вай дода ва вай 
доимо онро бо худ медошт ва дар њаќоиќу маориф иќтидо 
ба вай дорад, чунон ки гуфтаанд:

      Гирди Аттор гашт Мавлоно, 
      Шарбат аз дасти Шамс будаш нўш.

Ва дар мавзеъи дигар гуфтааст:
             Аттор рўњ буду Саної ду чашми ў, 
             Мо аз пайи Саноиву Аттор омадем.
Ва он ќадар асрору тавњид ва њаќоиќи азвоќ ва мавоњид, 

ки дар маснавиёт ва ѓазалиёти вай индирољ ёфта, дар 
суханони њељ кас аз ин тоифа ёфт намешавад. Ва љазакаллоњу 
анит-толибин-ал-муштоќина хайрал љазои мин анфосињи-ш-
шарифа. (Худованди бузург аз нафаси шарифи ў ба толибони 
муштоќ бењтарин мукофоти мукофотњоро ато фармояд).

Ай рўй даркашида ба бозор омада, 
Халќе ба ин тилисм гирифтор омада.

Ва ин ќасида бист байт зиёдат аст ва баъзе аз ањолї 
онро шарњи неку навиштаанд ва дар шарњи ин байт чунин 
фармудаанд, ки яъне, эй он ки рўйи худро, ки нури зоњири 

вуљуд аст, ба рўйпўши таайюнот ва сувар даркашида ва 
пўшида ба бозор омада! Халќе бад-ин тилисми сувар, ки бар 
рўи ин ганљи махфї кашида, ба воситаи касрати таайюноти 
мухталифа ва осори мутабоина гирифтор. Буъду њиљрон ва 
иффату пиндор ѓайрат гашта, бо худ ба воситаи сирояти 
партави љамоли он рўй дар рўйпўши мазоњири сувари 
љамила гирифтори балои сувари ишќу муњаббат гашта, 
баъзе ошиќи маънї ва баъзе ошиќи сурат:

               Туї маънию беруни ту исм аст, 
               Туї ганљу њама олам тилисм аст.
Ва ушшоќи сурат ба вањми худ аз маъшуќ дур афтодаанд 

ва намедонанд, ки ошиќи кистанд ва дилрабои эшон чист?
              Майли халќи љумла олам то абад 
              Гар шиносандат в-агар на, сўйи туст.

РОЉЕЪ БА ШАЙХ КАМОЛИ ХУЉАНДЇ
Вай бисёр бузург будааст. Ва иштиѓоли вай ба шеър ва 

такаллуф дар он сатру талбисро буда бошад. Балки мешояд 
барои он буда бошад, ки зоњир маѓлуби ботин нашавад ва аз 
риояти сурат(и) убудият бознамонад, чунон ки худ мегўяд:

             Ин такаллуфњои ман дар шеъри ман 
             Каллиминї ё њумайрои ман аст.
Аладдавом ба риёзат ва муљоњидат машѓул мебуда. 

Хид- мати Хоља Убайдуллоњи Баќої мефармуданд, ки вай 
чанд гоњ дар Шош мебудааст. Волиди ман мегуфт, ки вай 
дар он муддат, ки он љо буда, њайвонї намехўрд. Як бор аз 
вай илтимос кардем, ки чї шавад, ки таоме, ки дар он гўшт 
бошад, хўрда шавад? Маро гове буд, хубу фарбењ. Хидмати 
Шайх бар ваљњи тибат фармуд, ки ту гови худро бикушї, 
то гўшт бихўрем. Ман бе он ки вайро вуќуф бошад, говро 
бикуштам ва аз он таъоме муњайё сохтам. Ба љињати хотири 
ман аз он гўшт бихўрд. Ва дар зовияе, ки дар Табрез дошта, 
хилвате будааст, дар он љо умр ба сар мебурдааст ва касе 
дигар он љо кам мерасида. Чун баъд аз вафоти вай онро ди- 
даанд, ѓайр аз бўриёе, ки бар он љо менишаста ё мехуфта 
ва санге, ки зери сар менињода чизе дигар наёфтанд. Дар 
хидмати Шайх Зайнуддини Хофї мегуфтааст, ки дар ваќти 
тањсили улум дар Табрез ба суњбати вай расида мешуд, маро 
ба ин тариќ далолат мекард ва мегуфт, ки ба нисбати иродаи 

мо дарой. Ман гуфтам, ки маро нисбат ба шумо даѓдаѓањо 
ба хотир мегузарад. Гуфт: - Бигўй, то аз он љавоб гўям. Ман 
њељ нагуфтам, аммо дар авохир, ки ба ин тариќ даромадам 
ва маро дар он кушоде шуд, донистам, ки вайро мартабаи 
иршод аст, ки пеши вай кор тавон кард.

Гўянд: дар он ваќт, ки дар сарои ман мебудааст, мавзеъе 
будааст, ки дар он ваќт, ки об туѓён мекард, дар он мавзеъ 
харобї бисёр мекарда. Чун ваќти туѓёни об наздик расида, 
он ќиссаро ба вай гуфтаанд. Фармудааст, ки хаймаи маро 
дар он мавзеъ бизанед. Хаймаи вайро он љо бурдаанд, дар 
он љо мебудааст, чунон ки ваќти туѓёни об гузаштааст ва дар 
он мавзеъ њељ харобї воќеъ нашуда. Вафоти вай дар санаи 
салоса ва самонамиа (703) будааст ва ќабри вай дар Табрез 
аст. Ва бар лавњи ќабри вай ин байт навиштаанд:

                 Камол, аз Каъба рафтї бар дари ёр, 
                 Њазорат офарин, мардона рафтї.

            РОЉЕЪ БА ХОЉА ШАМСУДДИН 
            МУЊАММАД ЊОФИЗИ ШЕРОЗЇ
Вай лисонулѓайб ва тарљумонуласрор аст. Басо асрори 

ѓайбия ва маъонии њаќиќа, ки дар кисвати сурат ва либоси 
маљоз намуда, њарчанд маълум нест, ки вай дасти иродати 
пире гирифт ва дар тасаввуф ба яке аз ин тоифа нисбат 
дуруст карда, аммо суханони вай бар машраби ин тоифа 
воќеъ шудааст, ки њељ касро ин иттифоќ наяфтода. Яке аз 
азизони силсилаи хољагон фармудааст, ки њељ девон бењ аз 
девони Њофиз нест, агар марди сўфї бошад ва чун ашъори 
вай аз он машњуртар аст, ки ба эрод эњтиёљ дошта бошад, 
лољарам инони њилм аз он масруф мегардад. Ва вафоти вай 
дар санаи иснайни ва тисъина ва сабъамиа (792) будааст.

САВОЛ ВА СУПОРИШ:
1. Дар «Нуфањот-ул-унс» доир ба кадом адибони форс-тољик 
маълумот дода шудааст?
2. Бигўед, ки чаро Аттори Нишопурї аз атторї даст кашид?
3. Њикояти Шайх Камоли Хуљандиро хонда, мазмунашро наќл 
кунед.
4. Ањаммияти маърифатии њикоятњои «Нуфањот-ул-унс»-ро шарњ 
дињед.

   ЊУСАЙН ВОИЗИ КОШИФЇ

         Аз мо мапурс, к-оташи дил то чї  
                                                     ѓоят аст,
         Аз оби дида пурс, ки ў тарљумони  
                                                             мост.

Камолуддин Њусайн Воизи Кошифї тахминан дар 
солњои 20-уми асри XV дар дењаи Байњаќи ноњияи Сабзвори 
Эрон ба дунё омадааст. Ў илмњои забону адабиёт, фалсафа, 
нуљум (ситорашиносї), ахлоќ, риёзиёт, фиќњ (ќонуни ша-
риат) ва воизиро (панду насињат дар масоили динї) аз худ 
намуда, доир ба ин илмњо асарњои алоњида эљод кардааст.

Кошифї дар Мовароуннањру Хуросон дар асрњои ХV- 
ХVI њамчун воизи бењамто ва нотакрор шуњрат ёфта буд. 
Аз ин хотир, муддате дар Нишопур ва Машњад зиндагї 
карда, ба воъизї машѓул будааст. Соли 1455 Кошифї ба 
Њирот меояд ва бо духтари олими тасаввуф - Саъдуддини 
Кошѓарї хонадор мешавад. Њусайн Воизи Кошифї баъдтар 
ба намояндагони мактаби адабии Љомї ва шахсан бо худи 
ў шинос мешавад. Нињоят, соли 1505 дар Њирот аз олам 
мегузарад.

Аз Кошифї мероси бузурги илмию адабї боќї мондааст. 
Миќдори асарњои ўро беш аз 40 адад медонанд, ки онњо 
доир ба панду ахлоќ, њадис, нуљум, риёзиёт, таърих, санъати 
иншонависї, санъати воъизї, адабиётшиносї ва ѓайра 
таълиф ёфтаанд. Кошифї дар «Бадоеъ-ул-афкор фї саноеъ- 
ил-ашъор» дар бораи 300 навъи санъатњои бадеї, аз ќабили 
ташбењ, талмењ, истиора, таљнис, тазод, тавсиф ва ѓайра 
маълумоти муфассали назарї дода, фикрашро бо ашъори 
адибони гузашта ва муосири худ таќвият бахшидааст.

«Кашф-ул-асрор» (доир ба тасаввуф), «Махзан -ул - 
иншо» (доир ба санъати иншонависї), рисолаи «Њотамия» 
(наќлу ривоятњо доир ба Њотами Тойї), «Анвори Суњайлї» 

(«Калилаву Димна») ва «Ахлоќи Муњсинї» (доир ба ахлоќ) 
аз љумлаи асарњои пурарзиши Њусайн Воизи Кошифї ба 
шумор мераванд.

ЊИКОЯТЊО АЗ «АНВОРИ СУЊАЙЛЇ»
(«КАЛИЛА ВА ДИМНА»)

Ин њикоят тахминан дар асри IV ё соли 300 (яъне 
таќрибан 1700 сол пеш аз ин) аз тарафи муаллифи номаълуме 
дар Њиндустон таълиф гардидааст.

Аммо матни аслии он то замони мо нарасидааст. Он 
китобе, ки аз рўи он тањрирњову тарљумањои баъдї ба вуљуд 
омадааст, соли 1199 тањрир ёфтааст. Манбаъњои «Калила 
ва Димна» дар Њиндустон бо номњои «Панчатантра» (яъне 
«Панљ китоб»), «Мањабњараба» ва «Њитобатеча» машњур 
аст.

Њукмрони сулолаи Сосониён  Хусрави Анўшервон (531-
579) шунидааст, ки дар кўњњои Њинд гиёње мерўидааст ва агар 
онро ба мурда дињанд, зинда мешудааст. Анўшервон Барзуя 
ном њакими худро ба Њиндустон мефиристад, ки он гиёњро 
дастрас намояд. Барзуя дар кўњсори Њиндустон ин гиёњро 
бисёр љустуљў мекунад, вале пайдо кардан наметавонад. Аз 
донишманди куњансоли Њинд сирри ин гиёњи «љонбахш»-
ро мефањмад: гиёњи љонбахш китоби «Калила ва Димна» 
будааст, ки суханони пандомўзи он одамони нодони ба 
мурда баробарро донову бино мекардааст. Барзуя он   
китобро пайдо карда, аз он нусха мебардорад ва ба Эрон 
назди Анўшервон меорад. Тахмин мекунанд, ки Барзуя 
«Калила ва Димна»-ро ба забони пањлавї тарљума кардааст.

Дар натиљаи њамлаи арабњо бисёр осори тамаддун 
ва адабиёти халќњои Эрону Осиёи Миёна аз байн рафт. 
«Калила ва Димна» дар ќатори китобњои нобуднашуда, 
хушбахтона, боќї монд ва дар асри VIII аз забони пањлавї 
ба арабї ба ќалами шоир ва мутарљими машњур Абдуллоњ 
ибни Муќаффаъ тарљума шуд.

«Калила ва Димна» баъдтар тадриљан ба забонњои 
юнонї, славянї, яњудї, лотинї, њамагї ба шаст забон 
тарљума шуда, дусад маротиба тањрир ёфт.

Дар асри XII Абулмаолии Насруллоњ «Калила ва 
Димна»-ро аз забони арабї аз нав ба забони форсї тарљума 
намуд. То асри XV тарљумаи форсии Абулмаолии Насруллоњ 
шуњрати зиёд дошт. Бо мурури замон, баробари таѓйироти 
сиёсию иќтисодї, аќидаву афкори иљтимої, пеш аз њама, 
завќу писанди бадеї низ таѓйир ёфт. Акнун зарурати аз 
нав тањрир намудани «Калила ва Димна» ба вуљуд омад. 
Нависандаи барљаста, олими намоён ва воизи бењамтои 
асри XV Мавлоно Њусайн Воизи Кошифї ба тарљумаи 
Абулмаолии Насруллоњ либоси нав пўшонида, «Калила ва 
Димна»-ро аз нав тањрир намуд. Ў ба шарафи Шайх Ањмади 
Суњайлї, ки аз хоссони Султон Њусайни Бойќаро (1468-
1506) буд, ба ин китоб «Анвори Суњайлї» ном гузошт.

Њикояти «Калила ва Димна» таърихи дуњазорсола дорад 
ва дар муддати бист ќарн, бешубња, аз љињати мазмун, сабк 
ва услуб борњо таѓйир ёфтааст.

Њусайн Воизи Кошифї ба китоби «Калила ва Димна» 
њикояти подшоњи Чин ва ба воситаи он њикояти Рой 
Добшилим ва Барањман Бидпойро дохил намуд.

Дар мамлакати Чин подшоњи адолатпарваре буд, ки 
ўро Њумоюнфол мегуфтанд. Ў Њуљастарой ном вазири 
донишманду соњибтадбире дошт. Рўзе шоњу вазир бо 
лашкари зиёд ба шикор баромаданд. Рўзи дароз онњо дар 
дашту кўњсор љонварону њайвонотро сайд намуданд. Баъди 
шикор шоњ лашкари худро љавоб дода, њамроњи вазир ва 
чанд тан аз сипоњиён ба тарафи шањр равона шуд.

Њумоюнфол ба Њуљастарой пешнињод намуд, ки дар љое 
сояву хушњаво каме истироњат намуда, пас ба роњ бароянд.

Њуљастарой ўро ба доманаи кўње, ки марѓзори сабзу 
хуррам ва чашмасорњои бешумор дошт, овард. Онњо дар 
лаби ин чаш- мањо ва сояи дарахтњо нишаста, истироњат 
мекарданд. Дар марѓзор дарахти куњнаи себ буд, ки аз 
нашъунамо монда, танаи он аз захми кирмон холї шуда буд. 
Дар ковокии ин дарахт занбўрњои асал хона сохта буданд 
ва бо навбату тартиб даробаро мекарданд. Њумоюнфол, ки 
ин њолро пеш аз ин надида буд, чї будани ин занбўрњо ва 
сабаби таку дави онњоро аз вазири худ пурсид. Њуљастарой 
љавоб дод:

– Ин занбўрњо гурўњеанд, ки манфиати бисёру зарари 
андаке доранд. Онњо подшоње доранд, ки ба љусса аз онњо 
бузургтар аст ва њамаи онњо ба ў сари итоат хам кардаанд: 
барои идора намудани онњо вазир, њољиб, дарбон, посбон 
ва наќиби лашкар таъйин намудааст. Њар як аз ин занбўрњо 
барои худ аз мум хонаи шашкунљае сохтаанд ва ба њукми 
султонашон аз хонањояшон берун меоянд. Амирашон 
мефармояд, ки онњо тани худро ба њар чизи нопок олуда 
насозанд. Аз ин сабаб, онњо фаќат болои гулу шукуфањои 
тоза нишаста, гардњои онро мехўранд.

Аз гарди ин гулу шукуфањо дар дохили онњо шарбате 
њосил мешавад. Ваќте ки ба хонањои худ меоянд, дарбонон 
онњоро тафтиш мекунанд, агар мабодо аз онњо бўи баде ояд, 
њамон замон онњоро ду пора карда, мекушанд. Агар дарбо- 
нон таѓофул кунанд ва дар њамин њол онњоро ба хона роњ 
дињанд, подшоњ аз ин бўи бад хабардор шуда, њам он занбўр 
ва њам он дарбонро мекушад. Агар фарзанди занбўре аз зан- 
бўрхонаи дигар ба хонаи онњо даромаданї шавад, онро манъ 
мекунанд, агар гўш накунад, ўро низ ба ќатл мерасонанд. 
Ривоят мекунанд, ки Љамшед тарзи давлатдориро бо усули 
њамин занбўрњо сохта будааст.

Њумоюнфол аз ин суханони Њуљастарой дар њайрат 
монда, гуфт:

«Аљаб дар он аст, ки бо вуљуди сирати њайвонї 
доштанашон якдигарро озор намедињанд ва њарчанд неш 
дошта бошанд њам, њосили он фаќат шарбати нўш аст. Мо 
дар байни одамон хилофи ин одатро мебинем, ки љамъе аз 
онњо ба гурўњи дигаре зарар мерасонанд ва мехоњанд, ки 
бунёде њамчун худро барандозанд».

Пас шоњу вазир аз ахлоќи инсонї ва муносибати одамон 
бо њамдигар хеле суњбатњо карданд. Дар зимни ин суњбат 
Њуљастарой гуфт:

– Њар подшоњи одил, ки мадори кори худро бар 
њикмат нињад, панду насињати њакимон ва донишмандонро 
дастури амалу кори худ кунад, њам мамлакаташ ободон ва 
њам раияташ хушдилу шодон хоњанд шуд. Чунончи ройи 
аъзами Добшилими њиндї, ки асоси салтанати худро аз рўи 



130

ќоидањои њакими донишманд Барањман Бидпой сохта буд, 
рўзгори худро ба комронї гузаронида.

Њумоюнфол мегўяд, ки ў њам аз ќиссаи ин ройи аъзам 
бисёрњо шунидааст, аммо тафсили он то њол ба ў маълум 
нест. Сипас аз Њуљастарой хоњиш намуд, ки ин ќиссаро ба-
тафсил ба ў њикоят кунад.

Њуљастарой гуфт:
– Дар яке аз кишварњои Њинд подшоње буд, ки ўро Рой 

Добшилим мегуфтанд. Добшилим ба забони њиндї подшоњи 
бузург гуфтан аст. Добшилим шоњи нињоят раиятпарвар 
ва саховатманд буд. Дар суњбати ў пайваста њакимони 
донишманд ва олимони фозил њозир буданд.

– Рўзе Добшилим маљлисе ишрат ороста буд. Дар 
ин маљлис аз хислатњои писандида ва сифатњои ситудаи 
одамон ва шоњон сухан мерафт. Дар айни суњбат сухан аз 
саховатмандї ва эњсону инъом ба миён омад. Њама гуфтанд, 
ки барои инсон ва махсусан, шоњон хислати бењтарин ва 
писандидатарин саховатмандї аст.

Добшилим чун ин суханњо шунид, фармуд, ки дари 
хази- наро кушоянд ва зару сим ба хоссу ом бидињанд. Аз 
ин саховат ва инъомњои бисёру бешумори шоњ хурду калон 
хурсанду хушдил шуданд.

Њамин шаб Добшилим дар хоб дид, ки пирамарди 
нуроние пеши ў омада, гуфт:

– Имрўз ту ганљи гаронмояро њадяи хоссу ом ва хурду 
калон кардї. Субњдам бархез ва ба сўи Машриќ бирав, ки 
дар он љо ганље нињон аст ва он насибаи туст.

Пагоњии барваќт Добшилим аз љой бархеста, савор ба 
Шарќ равон шуд. Ў ба домани кўњи баландќуллае расид, 
ки дар зери он ѓори бетаге буд. Бар дари он ѓор пирамарди 
равшандиле нишаста буд. Добшилим чун назди он пир 
расид, салом кард, пирамард аз дилљўии шоњ хурсанд шуда, 
ўро тањният хонд ва гуфт:

– Шоњо, ман ба расми туњфа ганљномаеро, ки аз падарам 
мерос мондааст, ба ту таќдим медорам. Дар он ганљнома 
навишта шудааст, ки дар гўшаи ин ѓор ганљи фаровоне њаст. 
Ман, ки аз давлати дунё даст кашидаам, мехоњам, ки ин 
ганљро ту бибарї ва сарфи давлати худ бисозї.

Добшилим ба хидматгорон фармуд, ки атрофи он ѓорро 
бикованд.Дар андак муддате хидматгорон сандуќи бисёре 
пайдо карда, пеши шоњ оварданд. Добшилим фармуд, 
сари сандуќњо кушоданд, дар онњо симу зари фаровон ва 
туњфањои бешумор диданд. Аммо дар байни ин сандуќњо 
сандуќе диданд, ки бо бандњои муњкам баста ва ќуфли румие 
ба он зада буданд. Њарчанд љустуљў карданд, калиди ин 
ќуфл пайдо нашуд. Бо фармоиши Добшилим оњангарони 
чобукдаст мувофиќи он ќуфл калиде сохта, сандуќро 
кушоданд ва аз он дурље берун оварданд. Даруни он дурљ 
њуќќае буд. Њуќќаро пеши шоњ оварда кушоданд, ки аз он 
пораи њарире берун омад, дар рўи њарир ба хатти сурёнї 
чизе навишта буд.

Пас олимеро, ки аз хатту забони сурёнї воќиф буд, њозир 
карданд ва он олим мазмуни ин хатро чунин шарњ дод:

– Ин ганљнома мактубест, ки анвои манфиату фоидањо 
дар он дарљ ёфтааст. Мазмуни мухтасари он ин аст: Ман, 
ки Њушанг подшоњам, ин нома ва хазинаро барои ройи 
аъзам-Добшилим нињодаам. Медонам, ки ваќте ки њамаи 
ин ганљњо насиби ў мешавад, ин васиятномаро низ байни ин 
ганљњо нињодам, то ки ў ба зару сим фирефта нашуда, аз рўи 
њамин васиятнома корњои худро анљом дињад. Васияти аввал 
он аст, ки агар подшоњ њар касро аз љумлаи мулозимонаш 
ба худ наздик созад, њаргиз бадгўии дигаронро дар њаќќи ў 
ќабул насозад, зеро њар кї ба подшоњ наздик шуд, албатта, 
љамъе аз њамкорон ба ў њасад мебаранд ва дар њаќќи ў њар 
гуна бадгўї мекунанд, то ўро аз пой дароваранд.

Васияти дувум: ба маљлиси худ касони хабаркаш ва ѓараз- 
дорро роњ надињад ва агар ин сифатро аз касе мушоњида 
кунад, њар чї зудтар дар пайи пешгирии зарари ў шавад.

Васияти севум: бо арбоби давлати худ њамеша тариќи 
мувофиќат ва накухоњиро риоя намоянд, зеро ба иттифоќи 
дўстони якдилу якљињат кор њамеша пешрав аст.

Васияти чорум: ба лутфу мењрубонии душман њаргиз бо- 
вар накунад, ки аз душман њаргиз дўстї наёяд.

Васияти панљум: чун гавњари мурод ба даст даромад, 
дар муњофизати он ѓафлат накунад, ки агар мабодо маќсуд 

аз даст равад, ба даст овардани он басо душвор аст ва дар 
рафтани он пушаймонї суд надорад.

Васияти шашум: дар корњо шитобзадагї ва сабуксорї 
накунад, балки тааммулу таанниро пеш гирад, ки зарари 
таъљил бисёру манфиати сабру сукун бешумор аст.

Васияти њафтум: њељ гоњ тадбиру чораандеширо фуру 
нагузорад. Чун бинад, ки љамъе аз душманон ба ќасди вай 
иттифоќ кардаанд, салоњ дар он бинад, ки бо яке аз онњо 
дўстию мењрубонї карда, ба ин васила роњи халосї ёбад.

Васияти њаштум: аз касони њасуд ва бадкина њазар кунад 
ва ба нармзабонии онњо маѓрур нашавад, чун нињоли кина 
дар замини сина нишонда шуд, самари он танњо зарару озор 
хоњад буд.

Васияти нуњум: анвор ва бахшидани гуноњро шиори 
худ созад ва мулозимони худро ба андак љарима ба азобу 
шиканља гирифтор насозад.

Васияти дањум: гирди озори њељ кас нагардад, то ки ба 
тариќи мукофот ба худи ў зарар нарасад.

Васияти ёздањум: ба коре, ки мувофиќи тавру лоиќи њоли 
ў набошад, майл накунад.

Васияти дувоздањум: дар корњо њамеша њалиму вазнину 
босубот бошад.

Васияти сездањум: мулозимони азим ва боварибахш ба 
даст оварда, аз мардуми хоин ва ѓаддор дурї гузинад.

Њар як аз ин васиятњо, ки ёд кардем, достоне ва њикояте 
дорад. Агар Рой хоњад, ки ба тафсили ин достону њикоёт 
хабар ёбад, бояд ба Сарандеб равад, ки сирри ин гуфтор дар 
њамон љо кушода хоњад шуд.

Добшилим чун ин суханњо шунид, бо чанде аз арбоби 
давлат азимати сафари Сарандеб намуда, ба роњ баромад. Ў 
ба шањри Сарандеб расида, ду-се рўз аз ранљи роњ баросуда, 
баъд бо ду-се тан аз мањрамони худ ба сўи кўњи Сарандеб 
равон гашт. Ваќте ки ба болои кўњ расид, назараш ба ѓоре 
афтод, ки он маскани њакими донишманд Бидпой будааст. 
Маънии Бидпой ба забони њиндї табиби мењрубон гуфтан 
аст. Добшилим ба зиёрати ў рафт. Барањман Бидпой ўро бо 
мењрубонї ќабул намуд, сабаби ранљи ќадам пурсид. Доб- 

шилим ќиссаи худ ба Барањман бозгуфт ва аз васиятномаи 
Њушанг сухан ба миён овард. Добшилим як-як аз ин 
васиятњоро ба њакими донишманд Бидпой Барањман арз 
мекард ва Барањман дар он боб ба Добшилим њикоятњо 
мегуфт. Китоби «Калила ва Димна» баёни њамин саволу 
љавоби Рой ва Барањман аст.

ЊИКОЯТИ ГУНЉИШК ВА СУСМОР
Шунидаам, ки ду гунљишк бар шохи дарахте ошёна 

нињода ва аз матои дунё ба обу дона ќаноат карда буданд. 
Бар сари кўње, ки он дарахт дар поёни вай истода буд, бошае 
маќом дошт, ки дар ваќти сайд кардан чун барќ аз гўшае 
берун мељаст ва соиќавор хирмани љони мурѓони заифболро 
пок месўхт.

Њар гоњ ки гунљишкон бача мебароварданд ва онро пар- 
рончак мекарданд, боша аз камингоњ берун љаста, бачаи 
онњоро рабуда, туъмаи бачагони худ месохт. Он гунљишкон 
аз ошёнаи худ дил кандан наметавонистанд. Аммо боша ња-
меша бачањои онњоро нобуд мекард.

Навбате бачагони онњо ќувват ёфта ва пару бол 
бароварда, њаракат мекарданд. Падару модар ба дидори 
фарзандон хур- санд шуда, аз ваќти парвози онњо хуррамї 
менамуданд. Ногоњ андешаи боша ба хотири онњо гузашт 
ва якборагї аз хурсандї боз монда ба изтиробу беќарорї 
нолаву зорї оѓоз карданд. Яке аз фарзандонашон сабаби ин 
њол пурсид. Гуфтанд:

Аз мо мапурс, к-оташи дил то чї ѓоят аст, 
Аз оби дида пурс, ки ў тарљумони мост.

Пас ќиссаи зулми бошаро батафсил гуфтанд. Он писар 
гуфт:

– Њар дарде даво ва њар ранље шифое дорад. Мумкин 
аст, ки дар дафъи ин бало саъй кунед, ў аз сари мо бардошта 
шавад.

Ин сухан ба гунљишкон мувофиќ омад. Яке аз онњо ба 
бачагони худ нигоњ карда истода, дигаре ба чораљўї парвоз 
кард. Чун ќадре роњ бипарид, дар андешаи он афтод, ки оё 
куљо равам ва дарди дили худро ба кї гўям:

  Ба дарди дил гирифторам, давои дил намедонам, 
  Давои дарди дил корест бас мушкил, намедонам.

Охир ба хотираш омад, ки њар љонваре, ки ба назари ў 
аввал афтад, сухан ба вай бигўяд ва илољи дарди дил аз вай 
биталабад. Иттифоќо, самандаре аз маъдани оташ берун 
омада, дар фазои сањро сайругашт менамуд. Гунљишк онро 
дид ва бо худ гуфт: «Биё, то дарди дил ба ин мурѓи булъаљаб 
бигўям, шояд, ки гирењ аз кори ман бикшояд ва маро ба 
сўи чора роњ намояд». Пас аз таъзим назди самандар омад 
самандар ўро дида, гуфт:

– Дар башараи ту осори малол пайдост, агар аз ранљи роњ 
бошад, чанд рўз дар ин љой иќомат кун, агар њолати дигар 
бошад, бигўй, то ки чораи он ба ќадри тоќати худ бибинам.

Гунљишк забон бикшод ва њоли зори худ пеши самандар 
арз кард:

          Бар њар касе, ки шарњ дињам достони хеш, 
          Сад доѓи тоза бар дили он нотавон нињам.
Самандар ин суханњоро шунида, гуфт:
– Ѓам махўр, ки ман ин балоро аз сари ту дафъ гардонам 

ва имшаб чунон кунам, ки хонаву ошёнаи ўро бисўзам. Ту 
ба ман манзили худ нишон дењ ва худ ба сари фарзандон рав, 
то ваќте ки назди ту оям.

Гунљишк нишони макони худ ба самандар нишон дод, 
бо хотири шод ва аз бори ѓам озод рў ба ошёнаи худ нињод.

Чун шаб даромад, самандар бо љамъи њамљинсони худ 
њар як миќдоре нафт ва гўгирд бардошта, ба он манзил 
равон шуд ва ба рањнамунии гунљишк худро ба наздикии он 
ошёнаи боша расонд. Боша бо фарзандон сер хўрда ва дар 
хоб шуда буданд. Самандарон он чи аз нафту гўгирд њамроњ 
доштанд, ба ошёнаи онњо рехта бозгаштанд. Аз шуълаи 
оташ ошёнаи он золим афтод ва њамаи онњо ба як бор бо 
хонаву ошёна хокистар шуданд.

          Ситамгар зи зулм оташе барфурўхт. 
          Чу зад шуъла, аввал њам ўро бисўхт.

САВОЛ ВА СУПОРИШ:
1. Боша чї гуна паранда аст?
2. Самандар чї гуна љонвар аст?

3. Чаро гунљишк њар сол бачањои худро туъмаи нафси боша 
мегардонид?
4. Гунљишк барои халосии бачањояш чї чора андешид?
5. Самандар ба гунљишк чї сон ёрї расонид?
6. Аз ин њикоят ба чї хулоса омадед?

ЊИКОЯТИ МОЊИХОР
Моњихоре бар лаби обе ватан карда буд ва ба сайди моњї 

рўз мегузаронд. Чун заъфи пирї ба ў роњ ёфт, аз шикори 
моњї бозмонд ва ба доми ѓам гирифтор шуда бо худ мегуфт:

           Дареѓи ќофилаи умр, к-ончунон рафтанд, 
           Ки гардашон ба њавои диёри мо нарасид.  
Афсўс, ки умри азиз ба бозича бар бод додам ва чизе, 

ки дар мавсими пирї поймардї тавонам намуд ё дастгирї 
тавон кард, захира нанињодам. Имрўз ќуввате намондааст, 
њамон бењтар аст, ки бинои кор бар њила нињам.

Пас чун андуњгин оњзанону нолакунон бар канори об 
нишаст. Харчанге ўро аз дур бидид, пештар омад, гуфт:

– Эй азиз, туро ѓамнок мебинам, сабаб чист?
Моњихор љавоб дод: -Чї гуна ѓамнок набошам, ту 

медонї, ки сармояи зиндагии ман он буд, ки њар рўз як-ду 
моњї мегирифтам ва ба он хўроки њаррўзаам њосил буд. 
Имрўз ду сайёд ин љо мегузаштанд ва мегуфтанд, ки «дар 
ин обгир моњї бисёр аст, чораи онро дидан лозим аст». Яке 
гуфт: «Дар фалон обгир моњї аз ин бештар аст, аввал кори 
онњоро тамом кунем, пас ба ин љо меоем». Агар њол њамин 
бошад, ман бояд дил аз љони ширин бардошта, бар талхии 
марг нињам.

Харчанг, ки ин хабар шунид, зуд бозгашт ва назди 
моњиён рафт ва ин хабари шумро ба онњо гуфт. Дар миёни 
моњиён љўшу хурўш афтод, ба иттифоќи харчанг рўй ба 
моњихор нињоданд ва гуфтанд:

– Аз ту ба мо ин хабар расиду инони тадбир аз дастамон 
рабуд:

         Чандон ки саропойи муњим менигарем, 
          Паргорсифат зи аљз саргаштатарем.
Њоло бо ту машварат мекунем ва ту худ мегўї, ки њастии 

ояндаи мо ба ту вобаста аст. Пас дар ин кори мо чї андеша 
дорї?

Моњихор љавоб дод:
– Ман худ ин сухан аз забони сайёдон шунидаам ва бо 

онњо муќовимат кардан фоида надорад. Ба хотири ман ња-
мин њила расид, ки дар ин наздик обгиреро медонам, ки 
обаш ба њадде мусаффост, ки донаи рег дар ќаъри ў дидан 
мумкин аст. Бо ин њама њеч кас ба ќаъри он расидан наме-
тавонад ва дидаи доми њеч сайёде ба он обгир наафтодааст:

                   Обгире ба сони дарёест, 
                   Лек дарёи бесарупоест.
Агар ба он љо кўчида тавонед, баќияи умрро дар осоишу 

роњат ва айшу фароѓат хоњед гузаронид. Моњиён гуфтанд:
– Фикри хубест, аммо бе ёрии ту мо ба он љо рафтан на- 

метавонем. Моњихор љавоб дод:
Ман њар чї аз ќуввату ќудрат дорам, аз шумо дареѓ 

нахоњам дошт. Аммо фурсат танг аст, мумкин аст, ки соат 
ба соат сайёдон биёянд ва фурсат аз даст равад.

Моњиён зорї намуданд ва ба илтимоси бисёр ќарор ба 
он афтод, ки моњихор њар рўз чанд моњиро бардошта, ба он 
обгир мерасонад.

Пас, моњихор њар пагоњї чанд моњиро мебурд ва ба 
болои он пушта, ки дар наздикї буд, нишаста, мехўрд. Ваќте 
ки боз меомад, дар кўч-кўч таъљил мекарданд ва ба якдигар 
пешдастї мељустанд. Њар кас, ки ба зорию лобаи душман 
фирефта шавад ва бар бадгавњарон эътимод раво дорад, 
сазои ў ин аст.

Чун рўзњо бигзашт, харчанг њам ба он обгир рафтанї 
шуд. Моњихорро аз он фикр огоњї дод. Моњихор андеша 
кард, ки «ман аз ў душмани сахттар надорам, бењтар он 
аст, ки ўро низ ба пеши ёронаш расонам». Пас пеш омад ва 
харчангро ба гардан гирифта, рўй ба њамон пушта нињод. 
Харчанг, ки аз дур устухони моњиёнро дид, донист, ки њол 
чист. Бо худ андешид, ки: хирадманд чун бинад, ки душман 
ќасди љони вай дорад, агар фурсатро аз даст дињад, дар хуни 
худ саъй карда бошад:

         Чу хасм ќасди ту кард, аз барои дафъи зарар 
         Ба љидду љањд бикўш, ар ба аќл машњурї, 
         Ки гар мурод ба даст оядат, ба ком расї
         В-агар ба њам нарасад, он замон ту маъзурї.

Пас, харчанг худро бар гардани моњихор ва њалќи ў 
фи- шурдан гирифт. Моњихор пиру заиф буд, аз андак 
њалќфишорї бењуш шуда, аз њаво дарафтод ва ба хок яксон 
гашт. Харчанг аз гарданаш фуруд омад ва сари хеш гирифт 
ва наздики моњиёни боќимонда омад, онњоро аз сурати њол 
хабар дод. Дўстонаш шод гашта, вафоти моњихорро умре 
тоза ва њаёте беандоза шумурданд.

САВОЛ ВА СУПОРИШ:
1. Моњихор аз чї афсўс мехўрд?
2. Моњихор ба харчанг кадом макрро наќл кард?
3. Моњиён чї тадбире андешиданд?
4. Моњихор кадом њиларо пеш гирифт?
5. Харчанг аз моњихор чї тавр ќасос ситонид?
6. Аз ин њикоя чї хулоса баровардед?

ЊИКОЯТИ ТАДБИРИ БЎЗИНАГОН
Овардаанд, ки љамоате бўзинагон дар кўње маъво 

доштанд ва ба меваву гиёњњои он рўзгор мегузарониданд. 
Иттифоќо, дар шабе сиёњтар аз дили гунањкорон ва 
тиратар аз даруни табоњрўзгорон лашкари сармо ба онњо 
тохтан овард ва аз сахтии сармо асари хун дар дили онњо 
фишурдан оѓоз кард. Бечорагон аз сармо ранљур шуда, 
паноње мељустанд ва ба талаби он ба њар гўшае медавиданд. 
Ногоњ ба тарафи роњ ёраи дурахшоне афканда диданд ва ба 
гумони он ки оташ аст, њезум љамъ оварданд, гирдогирди он 
чида, дам дар ў медамиданд. Дар баробари онњо мурѓе бар 
дарахте овоз медод, ки «он оташ нест». Аммо онњо илтифот 
нанамуданд ва аз он кори бефоида бознаистоданд. Иттифоќо, 
дар ин асно мурѓе дигар он љо расид ва он мурѓро гуфт:
– Ранљ мабар, ки ба гуфтори ту аз ин кор бознамемонанд ва 
ту бењуда ранљур мешавї. Дар тарбияти чунин касон саъй 
намудан њамчунон бошад, ки шамшерро бар санг озмудан:

Њар кї дар асл баднињод афтод, 
Њеч некї аз ў мадор умед,
З-он ки њаргиз ба љањд натвон сохт 
Аз калоѓи сиёњ бози сафед.

Мурѓ чун дид, ки сухани ў намешунаванд, аз ѓояти шафќ- 
ат аз дарахте фуруд омад, то насињати худро дурусттар ба 
гўши онњо расонад ва онњоро дар ин ранљи бењуда, ки мека- 

шанд, танбењ кунад. Бўзинагон гирдогирди мурѓ даромада, 
сараш аз тан људо карданд.

САВОЛ ВА СУПОРИШ:
1. Бо луѓати њикоят шинос шавед.
2. Бигўед, ки кадом калимањои навро омўхтед?
3. Бўзинагон ба чї сахтї гирифтор шуданд?
4. Онњо ба чї фирефта шуданд?
5. Мурѓон ба онњо чї тавр муносибат намуданд?
6. Мурѓи аввал ба ивази дилсўзї чї подош гирифт?
7. Аз ин њикоят кадом панд бармеояд?

ЊИКОЯТИ КАБКИ ДАРЇ
Овардаанд, ки кабки дарие дар доманаи кўње мехиромид 

ва ѓулѓулаи садои ќањќањааш дар гунбади сипењр мепечид. 
Иттифоќо, бози шикорие дар он њаво мегузашт, чун кабки 
дариро дид, дилаш ба муњаббати ў моил гашт ва ба худ 
андешид, ки дар ин олам њар касе бояд ёри мувофиќ ва 
рафиќи мењрубоне дошта бошад:

              Касе, к-андар љањон ёре надорад, 
              Дарахти ишраташ боре надорад.
Ва ин кабк ёри хушманзар, хандонрў, сабукрўњ, ширин- 

забон ва латифњаракот аст, дил дар суњбати чунин рафиќ то-
заву хуррам гардад:

  Ёре бояд, чї гуна ёре бояд?
  Ёре, ки гирењ зи кори ман бикшояд. 
  Њар гањ ки љамоли хештан бинмояд, 
  З-ойинаи дил ѓубори ѓам биздояд.

Пас оњиста ба љониби кабк моил шуд ва кабкро назар бар 
вай афтод ва њазаркунон худро ба шикофи санге расонид. 
Боз аз њаво даромада, пеши он сўрох нишаста, гуфт:

– Эй кабк, пеш аз ин аз њунарњои ту ѓофил будам ва фазлу 
камоли ту бар ман зоњир набуд. Имрўз ба воситаи ќањќањаи 
ту кушоише дар дили ман падид омад ва хиромидани 
дилфиреби ту маро сайд карда. Умед аст, ки минбаъд аз ман 
тарсону њаросон набошї ва ба сўи ман майл намої.

Кабк овоз дод, ки «Эй ќањрамони комгор, даст аз ин бе-
чораи мењнатзада боздор, њар гоњ ки обу оташ бо њам якљо 
шаванд, ману ту рафиќ метавонем шуд».

Боз гуфт:
– Эй азиз, андеша кун, ки ман аз дўстї бо ту њеч ѓаразе 

надорам, љанголи ман нуќсоне надорад, ки аз сайд бозмонда 
бошад; минќори ман ќусуре надорад, ки аз хўрдан ољиз 
шуда бошам. Ман ѓайр аз бо ту дўсти њамдам шудан дигар 
маќсуде надорам. Ту аз суњбати ман чандин фоидањо хоњї 
дид. Аввалан, чун дигар бозњо мебинанд, ки ту дар сояи 
парвариши ман њастї, ба ту тааддї намекунанд ва ба дидаи 
њурмат ба ту менигаранд; дувум, ман туро ба ошёнаи худ 
мебарам ва ту аз кабкњои дигар чї ќадарњо баланд зиндагї 
мекунї; сеюм, аз кабкњо њар мокиёнеро, ки хоњї, наздат ме- 
орам, бо вай бо хушию хурсандї рўз мегузаронї.

Кабк гуфт:
– Ту амири мурѓонї ва инони ихтиёри мурѓон ба ќабзаи 

иќтидори туст ва ман яке аз фуќарои ту њастам. Агар аз ман 
кирдоре содир шавад, ки мувофиќи табъи ту набошад, пас, 
сарпанљаи ѓазаби ту маро ба њалокат расонад. Бењтар ин 
аст, ки дар гўшаи хилват бинишинам.

Боз гуфт:
       – Эй бародар, нашунидаї, ки дидаи дўстї айбро намебинад 
ва њар зиштї, ки аз дўст падид ояд, баѓоят зебо менамояд.

Зањри туро дўст чї донад? - Шакар! 
Айби туро дўст чї бинад? - Њунар!

Ман, ки кирдори туро ба дидаи муњаббат мебинам, дар 
гуфту шуниди ту чї гуна хатти хато кашидан метавонам?

Дидаи дўст айббин набувад.
Кабк њарчанд узрњои писандида мегуфт, боз љавобњои 

маъќулу дилпазир дар муќобили он меовард. Дар охир ба 
ањду паймон кабкро аз сўрох берун овард ва боз ўро бардо-
шта, ба ошёнаи худ овард. Њар ду бо якдигар хуш баромада, 
рўзњоро бо айшу тараб мегузарониданд.

Ду-се рўз аз ин миён гузашт, кабк ба боз тамоман бовар 
карда, далерона сухан мегуфт ва беибо ќањќања мезад. Боз њам 
худро ба ношуниданї зада, аз сари интиќом дармегузашт, 
аммо кинаи он дар синааш љо мегирифт.

Рўзе боз каме бемор шуд ва барои хўрок аз љой њаракат 
кардан наметавонист. Њама рўз дар ошёна буд, чун шаб 
даромад, хеле гурусна монд ва кинањои кабк, ки ба мурури 
замон љамъ шуда буд, бозро хашмолуд сохт. Њарчанд ањду 

паймонњои гузашта ба хотираш меомад, аммо њеч ба аќлаш 
ќабул намешуд ва барои хўрдани кабк бањона мељуст. Кабк 
осори ѓазаб дар башараи ў мушоњида намуда, ба аќли хирад 
њалоки худро медид ва оњи сард аз диди пурдард кашида, 
ба худ мегуфт, ки «Аз аввали њол назар ба поёни кор 
наяфгандам ва бо ѓайри љинси худ пайвастам. Бинобар ин, 
киштии умрам имрўз ба гирдобе дарафтода, ки муњоли тад- 
бир аз халоси он ољиз аст».

На аз рафиќ вафову на аз њаёт умед,
На аз сипењр башорат, на аз замона навид!

Аммо боз, чанголи озор кушод ва минќори хунхор ба 
зањри ситам об дода, бањонаљўї мекард. Кабк аз рўи эњтиёљ 
риояти одоб менамуд ва аз ин сабаб бањонае барои боз пай- 
до набуд. Охируламр, боз бетоќат шуда, ба кабк гуфт:

– Оё раво бошад, ки ман дар офтоб бошаму ту дар соя 
нишинї?

Кабк гуфт:
– Эй амири љањонгир, њоло шаб аст ва њама оламро сояи 

зулумот фурў гирифта, шумо аз тоби кадом офтоб ба зањ- 
матед ва ман дар сояи чї чиз истироњат дорам?

Боз гуфт:
– Эй беадаб, маро дурўѓгўй месозї ва сухани маро рад 

мекунї, сазои туро додан лозим аст.
Инро гуфту кабкро аз њам дариду хўрд.

САВОЛ ВА СУПОРИШ:
1. Боз чї гуна паранда аст?
2. Боз кабки дариро дида, ба чї њиссиёт гирифтор шуд?
3. Боз ба кабк чї пешнињод кард?
4. Мунозираи боз ва кабкро батафсил наќл кунед.
5. Љавоби кабк: «Њар гоњ, ки обу оташ якљо шавад», чї маънї 
дорад?
6. Боз ба кабк чї ваъда дод?
7. Кабк бо кадом рафтор ба дили боз кина љо мекард?
8. Боз чаро дар ќасди љони кабк афтод?
9. Аз ин њикоят ба чї хулоса омадед?
10.Маќоли халќии:
                  «Шавад њамљинс бо њамљинс њамроз, 
                  Кабўтар бо кабўтар, боз бо боз»  чї маънї дорад? Ин 
маќолро шарњ дињед.



141

   САМАНДАРХОЉАИ
ТИРМИЗЇ

Дар он рўз бинї зи душман фароѓ, 
Ки шаб дар мазораш фурўзї чароѓ.

Номи аслии Самандархољаи Тирмизї Муњаммадбаќо 
буд, «Самандар» тахаллуси адабии ў мебошад. Мувофиќи 
гуфтањои худаш дар китоби «Дастур-ул-мулук» ва маълумоти 
муаллифи тазкираи «Музаккир- ул- асњоб» Малењои 
Самарќандї, зодгоњаш Хонаќоњ (ноњияи Њисори имрўзаи 
Љумњурии Тољикистон) будааст. Соли таваллуд ва вафоташ 
маълум нест. Њаёт ва фаъолияти ў дар асри 17 гузаштааст. 
Самандархољаи Тирмизї аз адибону муаррихони номии 
давр ба шумор меравад. Самандархољаи Тирмизї сафар 
карданро дўст медошт ва бесабаб нест, ки давраи љавонии ў 
фаќат дар сафар гузаштааст. Ба ќавли муаррихон, ў солњои 
1685, 1693, 1695 дар љангњои Абдулазизхону Субњонќулихон 
ба муќобили хоразмињову саркардагони Балх иштирок 
кардааст. Муддате дар шањри Насаф зиндагї карда, ду бор 
раёсатпаноњи Насаф таъйин шудааст. Солњои охири умри 
хешро ў дар гўшанишинї гузаронидааст.

Аз рўи гуфтаи худи Самандархољаи Тирмизї маълум 
мешавад, ки фаъолияти адабии ў дар шањри Насаф оѓоз 
ёфтааст. Маљмўи осори адабї ва таърихии Самандархољаи 
Тирмизї дар асари машњури ў «Дастур-ул-мулук» љой 
гирифтааст. «Дастур-ул-мулук» асари пандуахлоќї буда, 
воќеањои таърихии солњои 1694-95 - ро дар бар мегирад 
ва тахминан гуфтан мумкин аст, ки то соли 1696 таълиф 
шудааст. «Дастур-ул-мулук» дорои 22 боб буда, бист боби 
аввал ва боби 22 ба масъалањои тарбиявию ахлоќї, мисли 
панду насињат ба подшоњон, усул ва шартњои мамлакатдорї, 
мартабаи њунарманду донишманд, эътибори ањли фазлу 
дониш, мардонагию шуљоат, зарурати сулњу зарари љанг, 

маќоми тарбият, одоби сухан, зарари ѓазаб, ањаммияти 
машварат, тавсифи хислатњои њамида ва мазаммати хулќу 
атвори ношоиста бахшида шудааст.

Муаллиф хостааст, ки ба воситаи њикоятњои пандомези 
худ рафтору кирдори ношоистаи њукуматдорон ва 
нобаробарињои замонаро ислоњ кунад.

«Дастур-ул-мулк» ба адибону муаррихони баъдї 
таъсири зиёд расонидааст. Шоир ва тазкиранависи асри 17- 
Малењои Самарќандї дар таълифи тазкираи «Музаккир-
ул-ас-њоб» (соли таълифаш -1688-92), муваррихи асри 19 
Муњаммадяъќуб дар навиштани «Гулшан-ул-мулук» ба 
«Дастур-ул-мулук» такя намуданд. «Дастур-ул-мулук» 
арзиши муњим- ми адабию таърихї дорад. Њоло чанд 
њикоятро аз ин китоби хонданбоб пешкаши хонандагон 
менамоем.

ЊИКОЯТЊО АЗ «ДАСТУР-УЛ-МУЛУК»
Оварданд, ки яке аз вузарои мозї (гузашта) бар шахсе 

гуфт, ки аз омадшуди мардум ба танг омадаам. Он шахс 
гуфт: Эй вазир, болиши иззат аз пеш бардор ва аз маснади 
вазорат бархез, ман зомин, ки туро касе озор надињад, дубо-
ра пеши ту як кас наёяд. Чунон ки гуфтаанд:

Пеши он кас, ки ихтиёраш њаст, 
Халќ беихтиёр меоянд.
Дигар он ихтиёр рафт зи даст, 
Бар дараш бо чї кор меоянд?

Яке аз мулуки мозї (гузашта) дасти тааддї бар моли 
му- зореон кушода буд ва пои туѓён аз љодаи адолат берун 
нињода. Раоё даст ба дуо бардоштанд ва забон ба нафрини 
ў кушоданд.

Рўзе он золим бозе ба даст гирифта, ба шикор рафта буд. 
Чун аз шикор боз омад, мунодї фармуд, ки дасти ман, ки 
бар рўи мазлумони мењнатрасида буд ва теѓи ситам кашида 
буд, кўтоњ кардам ва дар маќоми раиятпарварї собитќадам 
шудам. Умед аст, ки баъдалявм дасти тааддии њеч золиме 
њалќаи ташвиш бар дари хонаи њеч мазлуме назанад ва пои 
њеч ситампешае бар дари тавилаи фаќире нарасад.

Раоёро аз ин мужда љони нав дар бадан даромад ва 
фаќиронро аз ин башорат гули мурод дар чамани умед 
шукуфта шуд.

                                  Байт
Аз ин навиди муборак, ки ногањон омад, 
Башорате ба дилу муждае ба љон омад.

Охир адолаташ ба љое расид, ки барра аз пистони шер 
шир мехўрд ва меш бо шир лаби шерро мешуст. Юз бо буз 
бо назари тез намедид, мурѓи даштї бар фарќи бањрї ошён 
мекард ва мурѓи обї бо боз њамроњ мешуд.

Яке аз мањрамони њарими салтанат дар ваќти фурсат аз 
кайфияти ин њол суол кард ва аз табдили афъол истифсор 
намуд (пурсид). Подшоњ гуфт:

– Имрўз, ки дар шикор будам, дидам, ки саге пои 
рўбоњеро шикаст ва пиёдае санге бияндохт ба пои саг расид, 
ў низ шикаста шуд. Чун љазои мукофотро дидам, ба худ 
омада, гуфтам.

                         Байт (маснавї)
Ба чашми хеш дидам дар гузаргоњ, 
Ки зад бар љони мўре мурѓаке роњ. 
Њанўз аз ќайди минќораш напардохт, 
Ки мурѓи дигар омад, кори ў сохт.

Азизи ман, марди рўзгор ваќте бо арўси мамлакат даст 
дар оѓўш тавонад кард, ки ба оби шамшери оташбор номи 
хасми бадандешро аз лавњи њаёт бишўяд ва шуљоъмард он 
замон соѓари мурод бар лаби роњат тавонад расонд, ки 
паймонаи таманнои душмани шўхчашмро ба санги зафар 
бишканад. Чунон ки гуфтаанд:

                                  Байт
Дар он рўз бинї зи душман фароѓ, 
Ки шаб дар мазораш фурўзї чароѓ.

Азизи ман, то ќомати найзаро бо ќомати ёр ташбењ 
насозї, шоњиди матлуб дар канор натавонї гирифт. То 
новаки хунборро ѓамзаи дилдор тасаввур накунї, рўи 
маќсуд аз ойинаи шамшер рух нанамояд.

Њалќаи гесуи дилбар ваќте дар гарданат њамоил гардад, 
ки турраи парчамро зулфи пурхам тасаввур кунї. Арўси орзу 
ваќте дар гўшае нишонї, ки обрўи камонро бар камонабруе 
пайванд дињї. Яъне, бе тањаммул ранље ба тањмили ганље 
натавон расид ва бе шавкати хори дилозор тамошои гулзор 
натавон кард.

                                     Байт
Касе ба гардани маќсуд даст њалќа занад, 
Ки пеши тири балоњо сипар тавонад буд.

Азизи ман, њар кї бо душман мубтало бошад, то аз 
вай халос нагардад, рўз аз шаб ва шаб аз рўз надонад ва аз 
парешонї пой аз сару кафш аз дастор нашиносад, чунон 
ки гуфтаанд, то беморро сињат њосил нашавад, аз хўрданї 
бањра наёбад ва њаммол то бори гарон аз пушт бар замин 
нанињад, наёсояд, то марди парешон аз хавф эмин нагардад, 
нафасе бофароѓат натавонад кашид.

                                  Байт
Сари вопаси мулк то дар тан аст, 
Тани мулкро фитна пироњан аст.

Азизи ман, тарбияти ањли басорат кимиёест, ки хоки ти- 
раро зари соф бисозад ва санги ноќисро гавњари комил гар- 
донад. Чунон ки гуфтаанд:

                             Байт (Рубої)
Аз тарбият аст, хок гавњар гардад.
Хун дар тањи нофа мушки анбар гардад. 
Он оњани тирарўи бењимматро
Иксир чу тарбият кунад, зар гардад.

Азизи ман, сабаби бузургї аќлу адаб аст. Њар кї аќли 
софу хиради комил дорад, хешро аз пояи њазизе (паст) ба 
мартабаи шарифе тавонад расонд.

                                    Байт
Ба пешкории аќли шарифу ройи дуруст 
Тавон каманди тасарруф бар осмон афканд.

Азизи ман, аќли дурандеш ва ройи оламоройро дар њар 
сурат, ки пеш ояд ва ба њар њодисае, ки рўй намояд, њокими 

одил ва мумаййизи (људокунанда) комил бояд донист, ки 
шарафи љавњари одамї ба сафои хирад аз дигарон имтиёз 
дорад.

                                   Байт
Аќл аст, ки бунёди шараф муњкам аз ўст, 
Афзунии њурмати бани Одам аз ўст.

Азизи ман, мушоварат иљтимои уќул аст. Њар љо, ки 
ањли аќл дар муњимме шурўъ намоянд, агар шар бувад, 
ба хайр анљомад. Сухани Мавлавї, ки маъдани љавоњири 
маънавист, шоњиди ин ќавл аст:

Чу ояд мушкиле пеши хирадманд,
Аз он мушкил фитад дар кори ў банд, 
Кунад аќли дигар бо аќли худ ёр,
Ки то дар њалли он гардад мададгор. 
Зи шамъе чун нагирад нур хона, 
Фурўзад шамъи дигар дар миёна 
Вале њаст ин сухан бо ростбинон
Ба садри ростї болонишинон.
На дар каљрав њарифони каљандеш, 
Ки гардад аз ду каљрав каљравї беш.

Азизи ман, дар њудуси воќеот ва вуќуи њодисот аз мушо-
варат гузире нест.

Замири ту њарчанд вањйошност, 
Дари машварат нокушудан хатост.

Бояд, ки мушоваратро бо ањли њикмат ва асњоби таљри-
бат кунї, ки:

Муаммост ин машварат филмасал, 
Ки њар кас тариќи дигар карда њал.

Тадбири ин тоифа соиб аст ва табиат ба тадбир аст, табъ 
кардан вољиб. Чунон ки гуфтаанд:

                                     Байт
Ройи равшан зи бузургони куњансол талаб, 
Обњо соф дар айёми хазон мегардад.

Ва дигар пири тадбир бењ аз љавони шуљоатосор аст.

                         Байт (маснавї)
   Дар сафи разм бо љавонон пўй, 
   Лек тадбири он зи пирон љўй. 

   Гарчи барно ба разм коргар аст, 
   Кўшиши кордидагон дигар аст.

Азизи ман, нўшдоруи насињат мебояд хушмаза ва ширин 
бошад, то тановули он беморро осон намояд. Чун табъи 
бемор шикаста аст, аз сухани сахт шикастатар гардад.

Чунон ки гуфтаанд:

                                       Байт
Майкашињои ман аз панди ту бошад, зоњид, 
Сухани сахти туам тавбашикан гардидаст.

Азизи ман, сипоњї бояд ки нўки синони обдор барои 
љавњари љон дар хазинаи дили душман фурў занад ва дами 
шамшери зањрпоши худро монанди сарњангони айёрпеша 
ба ќасди гавњари рўњи хасм ташна дорад.

                                     Байт
Далерї кун, ки майдон аз далер аст, 
Агар рўбањ далер афтод, шер аст.

Азизи ман, битарс аз кина, ки дар синаи мулук ќарор 
ёфта бошад. Чаро ки эшон ба нахвати (ѓурури) салтанат дар 
боби интиќом мутаассибанд. Чун фурсат ёбанд, ба њеч узр 
нагзоранд. Ташбењи кина дар синаи подшоњ чун ангишти 
фусурда бошад, агарчи алњол оташ надорад ва зарари ў 
намерасад, аммо ваќте ки шарораи ѓазаб ба ў расид, афрўхта 
гардад. Ва дуди интиќом, ки аз сари оташи кина хезад, басе 
димоѓњоро хушк созад ва дидањоро тар гардонад. То заррае 
аз ангишти кина дар синаи мулук боќї бошад, аз мазаррати 
(зарари) шуълаи хашм эмин натавон буд.

                               Байт
Хатарњост дар кори шоњон басе, 
Ки бо шоњ хешї надорад касе.

Ва баъзе аз њукамо подшоњонро низ ба оташ ташбењ 
кардаанд, агарчи гоње ба партави иноят (дастгирї) кулбаи 
торики дардмандонро рўшної мебахшад ва ба шуълаи 
сиёсат низ хирмани савобиќи (шиносоињои) хидматгоронро 
месўзад. Аз ин љињат гуфтаанд: дар ќаъри дарё бо нањанг 
ѓўта хўрдан ва аз лаби мори думбурида зањр макидан аз 
мулозимати салотин ба саломат наздиктар аст.

Азизи ман, њар киро роињае (бўи хуше) аз гулзори хирад 
ба машоми дил расида бошад, донад, ки тухми озор корад, 
љуз мањсули мазаррат (зарар) бар надињад ва њар кї нињоли 
манфиат нишонад, ѓайр аз меваи осоиш начинад.

Чунон ки гуфтаанд:
Дењќони солхурда чї хуш гуфт бо писар,
К-ай нури чашми ман, ба љуз аз кишта надравї.

Азизи ман, ба зиёдатии мансабу таќарруби (наздикии) 
мулук (подшоњон) маѓрур нагардї, ки мизољи мулук њукми 
обу оташ дорад ва эътимодро нашояд. Яќин дон, ки њар 
илалеро иззате дар аќиб аст ва њар давлатеро илале дар пай. 

Чунон ки гуфтаанд:

                                      Байт
      Чї менозї ба ин давлат, ки њар гањ бахт баргардад, 
      Кулоњи хусравиро косаи дарюза месозад.
Азизи ман, ба зиёдатии мансабу таќарруби мулук 

илтифоти подшоњ бодаест, ки кораш хубрабоист. Хало-
иќро бо чунин кас кор бисёр ва ин касро ба њуш будан би-
сёр душвор. Агарчи гоње худро ба мадади аќл бар љой орад, 
аммо мастии он бода ба њолаш нагузорад. Мустаќимтабъ 
бояд, ки ба бодаи давлат аз љо наравад, балки дар кори 
дармондагони мазлум бипардозад, чаро ки дунё љойи 
бемадор аст ва давлати ў нопойдор, чунон ки гуфтаанд:

З-он пештарак, ки соќии дањр
Дар шарбати давлатат кунад зањр, 
Аз сар бинињї кулоњу дастор, 
Љањде бикуну диле ба даст ор.
Ин сар њама сол бо кулањ нест, 
Ин рўй њамеша њамчу мањ нест.

                  ДАР ЊОЛИ ВАЗИРОН
Азизи ман, вазир бояд, ки барои равшанї ва шамъи ша- 

бистони мамлакат бошад. Ва ба фикри савобандеши худ 
њазор уќдаи мушкил баркушояду киштии дарёи фитнаро 
ба гирдоби изтироб бинад, ба њукми гаронсанги худ фурў 
нишонад ва шохсори хористони домангири бедодро ба 
тундбоди сиёсат аз беху бунёд барандозад.

                              Байт
Барандоз бехе, ки хор оварад, 
Дарахте бипарвар, ки бор оварад.

Азизи ман, яке аз ройњои (андешањои) дуруст ва аз тад- 
бирњои ростон аст, ки чун шавкату ќудрати душман зоњир 
гардад ва эњтимоли он бошад, ки ба сабаби хусумат мулк ба 
фасод равад ва раият дар марази (бемории) талаф афтанд, 
бояд, ки наќши њила бароварда, каъбатайни (гардишњои) 
хасмро (душманро) ба лутфу инъом боздорї, чаро ки дар 
бисоти таљарруду такаббур наќши мурод ба номи хасм баста 
аст. Дар ин ваќт дов талабидан назди мухосамат (душманї) 
аз хирад дур менамояд ва аз пирояи (зебу зинати) таљриба 
мањљур (дур). 

Чунон ки гуфтаанд:
Њаме то барояд ба тадбир кор, 
Мудорои душман бењ аз корзор.
Чу натвон адуро ба ќувват шикаст, 
Ба неъмат бибояд дари фитна баст.

Азизи ман, душманро ба мулоимат аз пой андохтан 
бењтар бошад, ки ба тундию љанг. Набинї, ки оташ ба он 
тундї агар бар дарахте дарафтад, он чи дар рўи замин аст, 
месўзад, (агар) об аз роњи мулоимат бар дарахте дарафтад, 
аз беху бунёд барандозад. Аз ин љињат гуфтаанд, ки душмани 
ќавиро ба лутфу тамаллуќ ром тавон кард ва сайди саркашро 
ба мудоро дар дом тавон овард.

                                  Байт
Ту нармї кун, ки њар коре, ки сахт аст, 
Ба нармию мудоро метавон кард.

Азизи ман, бар вузаро лозим аст, ки дар таскини фитна 
кўшиш намоянд. Чаро ки хубтарини ройњо (чорањо) ва 
бењтарини тадбирњо фитна фурў нишонидан аст, на дар 
хашму ситеза шудан. Чунон ки гуфтаанд:

Ситеза макун, з-он ки боди ситез 
Кунад боѓи инсофро баргрез.
Ситеза ба љое расонад сухан,
Ки вайрон кунад хонумони куњан.

Азизи ман, агар ройи (андешаи) подшоњ аз ѓурури ља-
бборї ва нахвати (ѓурури) шањрёрї аз вартаи њилму бурд-
борї мунњариф гардад (аз роњи рост берун равад), бояд ки 
вазири росттабъ ўро ба тариќи маслињат ба роњи салоњ орад 
ва ба нўшдоруи мавъиза он мизољи мунњарифро бар маркази 
адолат нишонад.

Азизи ман, шоњу вазир аз рўи иттињод бар як гўшаи би- 
сот нишинанд, аз савдои аспу фил пиёда шаванд, ба бозии 
фарзин банди хаёлоти фосид, ки аз бурудоти арсаи тааллуќот 
аст, рухи њиммат бартобанд, то кори душман сохта шавад 
ва ба ањволи дўст пардохта гардад, зеро ки дасти душман 
ба домани давлати мардуми мувофиќ нарасад ва ба нохуни 
мењнат чењраи њоли муњолифонро харошад.

Азизи ман, саъй кун, ки санги тафриќа дар маљмаи душ-
ман афтад, чаро ки ихтилофи хасмон (душманон) муљиби 
фароѓи дили дўстон аст:

Чу дар лашкари душман афтад хилоф, 
Ту бигзор шамшери худ дар ѓилоф.
Чу душман ба душман шавад муштаѓил, 
Ту бо дўст биншину ороми дил.
Чу гургон писанданд бар худ газанд, 
Баросояд андар миён гўсфанд.

ДАР САНЉИДА ГУФТАН
Азизи ман, сухани андешанокарда чун зари носанљида 

аст. Аввал бояд ки ба худ андеша бикунї ва наќди њар 
фикреро бар мињакки имтињон бизанї. Он чи аз хаёлот 
тамоми ёр афтад, онро ба зуњур орї.

                               Байт
Сухан, к-он аз сари андеша н-ояд, 
Навиштанрову гуфтанро нашояд.

Азизи ман, забони сулњомез ба як нукта сад уќдаи 
мушкилро њал намояд ва сухани шўрангез ба як ишорат 
гардани гўяндаро баста гардонад. 

Чунон ки гуфтаанд:
      Агар ба чашми хирад дар сухан нигоњ кунї, 
      Бизоатест, ки њам суду њам зиён дорад.

ЊИКОЯ
Гўянд, ки Акбар подшоњ ба иродаи сайри Кашмир 

аз шањ- ри Аљмир баромад ва аз дарёи Лоњур бар киштї 
нишаста, убур мекард. Яке аз сухансароёни мизољдони ў 
ба арз расониданд, ки он гўли бахтбаргашта Мирзо Ёдгор 
кулли мардуми фитнаангези рўзгорро бар худ мехондааст. 
Суханњое зиёда аз њоли худ бар забон мерондааст. Акбар-
подшоњ баъд аз истимои ин сухан сафинаи аќли худро дар 
уммони (бањри) тафаккур андохта, њамчун гирдоб дар љайби 
худ печид. Чун мављи об лаби худро мељунбонид, мулњими 
ѓайбї бар забони Акбар-подшоњ ин байт љорї гардонид:

                              Байт
Кулоњи хусравию тољи шоњї
Ба њар гул кай расад, њошо ва калло.

Охир даъвои баланд он гулро дар пояи пастї афканд ва 
сухани калони ў бар сараш расид.

                             Байт
Хор, ки дород забон нештар,
Њам ба халидан шиканад бештар.

Азизи ман, касеро, ки муњри сукут бар њуќќаи (ќутичаи) 
нутќ шуд, дар чамани зиндагонии ў њама раёњини саломат 
рўяд ва нињоли њаёташ самараи роњат бахшад. Чун гулбуни 
балоѓат дар табассум ояд ва чун булбули басоњат дар 
тараннум дарояд, эмин натавон буд, ки роињаи (бўи) гулзори 
сухан ба сабаби тафрењи (шодиафзойи) димоѓ аст, на боиси 
зуком…

Чун чашми Имомќулихон аз нур тињї шуд, камаррикоби 
Надирмуњаммадхон аз Балх баромада, ба сўи вилояти Њисор 
гардида, Давлатбий, ки њокими вилояти мазкур буданд, ба 
истиќбол баромада, ќалъаро пешкаш кард. Њасанбеки Ра-
феъ аз рўи табъ ин рубої (байт) имло намуд.

                         РУБОЇ (БАЙТ)
Шоњо, ба кафи Њисор гардун омад, 
Аз чархи фалак бахти ту афзун омад.

ЊИКОЯТ
Гули чамани маонї Соибои Исфањонї рўзе дар боѓи 

«Њазорљариб»-и Сифоњон бо њамроњии моњталъатон (моњ- 
рўён) боданўшї мекард ва яке аз он касон, ки Соиборо ба 
ў тааллуќе буд, дар олами мастї ба чашми пурхумораш аз 
дасти рўзгор халале расида. Соибо аз ин боб мутааллим 
(аламзада) шуда, ин рубоиро имло намуд.

РУБОЇ
Дар гулшани зебои ту, ай дурри хушоб, 
Ѓамгин машавї, ки наргисат шуд беоб. 
Дар маљлиси ноз њар ду май мехурданд, 
Бедор яке монду яке рафт ба хоб.

Азизи ман, нодон касе, ки љавњари гаронмояи њастиро 
дар чањорсўи муѓолатгоњи рўзгор рањини (шарти) ошної ва 
сарфи ношиносии бебасаре (бехабаре), ки чашми дилаш холї 
аз куњли (сурма) љавоњирманиш бошад, намояд ва он гањ 
марде, ки наќди комилъиёри зиндагониро дар муѓолатгоњи 
айём ба дасти худношиносии чанде ба амдан (аз рўи ќасд) 
супорад, узраш ноќабул ва таќсираш (хатояш) нописанд 
хоњад буд.

                                     Байт
Инон ба дасти фурўмоягон мадењ, зинњор, 
Ки дар масолињи худ харљ мекунанд туро.

Эй умри азиз ва эй асли фикрати (аќли) ботамиз, ба 
хотири ман, ки ошнохонаи наздики ѓам ва сарои бемонеи 
кулфат аст, чунон мерасад, ки хори вуљуди ту, ки мавзўъ аз 
барои сўхтан аст, чаро бояд, ки домангири ањбоб (дўстон) 
гардад ва хоки њастии ту, ки мављуд аз барои бехтан аст, чун 
шояд ки ѓубори хотири асњоб (њамсуњбатон) шавад?

                                     Байт
Нест холї зи халал суњбати абнои љањон, 
Пой берун манењ аз гўшаи вайронаи хеш.

Азизи ман, аз феъли бад мунњариф (људо) гаштану аз мар- 
думи бад канор гирифтан оќилонро лозим аст ва кори худ 
ба салоњ овардану нийят бар њасана доштан хирадмандон- 
ро аз фароизу лавозим аст.

Пас, марди оќил бояд, ки тарњи дўстї бо мардуми оќил 
афканад ва аз суњбати дўсти нодон бигрезад, чунон ки 
гуфтаанд:

                               Байт
Зи зиндону њарифи њабс бигрез, 
Зи пастону зи ноањлон бипарњез.

                          ЊИКОЯТ
Овардаанд, ки дузде доно рўи љуръат дар хазинаи 

подшоњи ваќт овард. Дид, ки подшоњ бар тахти заррин 
хобида, аснофи ќумоши (навъњои матои) шоњию анвои 
љавоњири подшоњї бар рўи бисот рехта ва шамъи кофурї 
чун рўи тавонгарон афрўхта ва парвонаи мискин мисли 
дили дарвешон паёпай сўхта. Дузд ба назари эњтиёт бар чапу 
рост мулоњиза намуд ва дид, ки шамшере, ки ќарори мулку 
миллат вобастаи ўст, маймуни беќароре ба даст гирифта, 
ќасди мўрча, ки дар синаи подшоњ нишаста буд, кард. Дузд 
чустї намуда, дасти маймунро бо њамроњии шамшер муњкам 
гирифт. Аз гирудори онњо подшоњ бедор шуда, чунон 
ањволро иттилоъ ёфта, гуфт:

– Чун инояти (мењрубонии) яздонї шавад, дузд посбону 
душман мењрубон гардад.

Дузд ќабои дониш дар бар дошт, тољи давлат бар фарќаш 
нињоданд, чун хори нодонї домангири маймун буд, либоси 
њирсаш баркашиданд.

                               Байт
Хасми доно, ки офати љон аст, 
Бењтар аз дўсте, ки нодон аст.

Азизи ман, аз суњбати љабборон (золимон) бипарњез, ки 
зимоми (лаљоми) ањди эшон суст ва бинои олии ин тоифа 
заиф афтода. Њамеша рухсораи мурувватро ба нохуни љафо 
харошида доранд ва сарчашмаи футувватро (љавонмарди-
ро) ба хоки бадањдї тира созанд. На ихлосу ошної наздики 
эшон њурмате дораду на собиќаи хидмату робитаи мулозимат 
(хидматгузорї) ќадрею ќимате.



153

                                         Байт
Барои хидмати он кас, ки нашносад њаќи хидмат, 
Макун ту ваќти худ зоеъ, ки не музд асту на миннат.

Азизи ман, њузур дар вањдат асту фароѓат дар узлат (гўша- 
нишинї), зеро ки суњбати абнои замону (њамзамонон) муљо- 
ласати (њамнишинии) дўстони инљањонї аз зањри афъї (як 
навъ мори калони зањрнок) зиёнкортар аст. Ва муљоласати 
эшон аз мухотираи љон додан душвортар. Аз ин љињат аст, 
ки баъзе аз њукамо кунљи ѓоре ё таги чоње ихтиёр кардаанд.

Азизи ман, бисёр бошад, ки дарвеши комил ва сўфии 
софдил аз худ хилват созад, бо вуљуди ин њол куљо бо дигаре 
пардозад. Чунон ки гуфтаанд:

                                   Байт
Ба хилвате, ки забонбаста роз мегўям, 
Садои шањпари Љабрил дарди сар бошад.

Бирав, ай аќли номањрам, ки имшаб бо хаёли ў Чунон 
хуш суњбате дорам, ки ман њам нестам мањрам.

Азизи ман, бояд ки бухлу њасадро дар дили худ роњ 
надињї, ки њасад хонабарандози давлату барњамзади чамани 
иззат аст. Чунон ки гуфтаанд:

                                  Байт
Њасад њар љо, ки оташ барфурўзад, 
Њам аз аввал њасудонро бисўзад.

Азизи ман, њар киро дидаи басират (биної) ба куњли 
(сурмаи) љавоњири тавфиќи азалї мунаввар шуда бошад ва 
гулшани дилаш ба равоињи (бўйњои) раёњини инояти (мењру-
бонии) лоязолї (абадї, худої) муаттар гашта, њар чї бар 
худ написандад, бояд ки бар дигаре низ написандад, чаро ки 
љазои амал њаќ аст:

Хоњї, ки туро њам бадие н-ояд пеш, 
То битвонї, бадї макун аз каму беш. 
Чун неку бади ту бар ту мегардад боз,
Бингар, ки чї кор мекунї дар њаќи хеш.

Азизи ман, гањ соќии рўзгор шарбати нўши мурод 
чашонад ва гоње зањри ќањр ба љуллоби (шарбати ќанд) 
роњат расонад. Пас, марди собитќадам он аст, ки ба 

пўшидани хилъати давлат лаби нишот ба ханда наёрад ва 
дар нўшидани љуръаи муњаббат аз дидаи андуњ ашки њасрат 
наборад, чунон ки гуфтаанд.

         Ѓамгин машав, ки соќии ќудрат зи љоми дањр 
Гањ нўши лутф медињаду гоњ неши ќањр.

Азизи ман, домани таљарруд (танњої) аз ѓубори аѓёр                           
бияфшону сари тафрид (танњої) дар гиребони таваккул 
(умед ба Худо) каш ва наволаи (ѓизои) зањролудаи дунёро 
ба коми орзу марасон, ки гуфтаанд:

                                      Байт
Бар хони дањр дасти иродат макун дароз, 
К-олуда кардаанд ба зањр ин наволаро.

Азизи ман, ќаноат мулкест, ки ба њар дун (одами паст) 
надињанд ва пирояест (зебу зинатест), ки ба дасти њар 
забун (дармонда) нагузоранд. Ќаноат либосест, ки љуз 
тани подшоњон напўшанд ва туѓроест (хаттест), ки ѓайр аз 
маншури (фармони) подшоњ бад-он накашанд.

Рустам касе бувад, ки барояд ба хўи хеш, 
Дар ваќти эњтиёљ бигирад гулўи хеш. Обест обрў, ки 

наёяд дигар ба љўй, 
Аз ташнагї бимиру марез обрўи хеш.

Дарвеше дар бешае мегашт… ва андеша менамуд. Дид, 
ки шоњбози тезпарвозе ќадре гўшт дар чанголи худ гирифта, 
назди зоѓе бепаруболе фуруд омад. Аз гўшт порае, ки ба 
ќадри њавсалаи зоѓ бошад, бад - ў дод. Дарвеш гуфт: Хуш 
розест, ки мурѓе, ки на ќуввати таярон (паридан) дораду на 
андешаи љавлон, дар ин беша бетўша намегузорад.

Азизи ман, муносиб чунон аст, ки њушёрони олами 
маънї мастони љоми ѓафлатро ба гўшмоли насињат њушёр 
созанд. Ва лоиќ чунон аст, ки бедорони арсаи дониш 
бехабарони кўи мусолањатро ба силии (зарбаи) адаб бедор 
кунанд. Агарчи сухани њаќ аз рўи њаќиќат араќи инфиол 
(шарм) бар рўи хубрўён давонад, шояд, ки яке аз ин миён 
обрўи худ мулоњиза карда, аз феъли зишти худ ва аз суњбати 
бадон иљтиноб намояд.

                                       Байт
Араќ нишаст зи пандам рухи накўи туро, 
Зи ман маранљ, ки мехоњам обрўи туро.

Азизам, аз суњбати љоњили фосиќ барњазар бош ва хид- 
мати оќили комилро илтизом намой (лозим шумор), ки 
мувосалати (пайвастагии) фисќу фуљур чун тарбияти мор 
аст: рўзе безарар нахоњад буд ва мулозимати ањли хирад 
монан-ди таблаи аттор аст, ки беманфиат нахоњад буд:

Бош чу аттор, ки аз хўи ў 
Љом муаттар шавад аз бўи ў.

Азизи ман, исмат (покдоманї) он аст, ки чун шањват 
ѓолиб гардад, ту синони (найзаи) нафс боздорї ва домани 
исмат аз лубси (пўшидан) њаром пок созї ва љуз тариќи 
шаръ дар ин роњ иќдом нанамої, назар аз амали ношоиста 
бардорї, то дари хайру салоњ бар рўи ту кушода гардад.

                                     Байт
Исмат он љо, ки роят афрозад, 
Дилу динро мудом бинвозад.

Азизи ман, то пои талаб ба хорзори тааб (ранљ, азоб) 
маљрўњ нагардад, дасти висол ба гиребони гули маќсуд 
нарасад. Њељ касро бе такопўйи саъйе болиѓ офтоби мурод 
аз машриќи умед толеъ нашуд ва бе љустуљўю такупўй рўй аз 
даричаи умед рух нанамуд, зеро ки бе хори тааб натавон гул 
чид ва дари ганљи мурод љуз ба калиди ранљ натавон кушод. 
Пас, муљоњида бисёр бояд кард, то кас ба давлати мушоњида 
расад, чунон ки гуфтаанд:

Нобурда ранљ, ганљ муяссар намешавад, 
Музд он гирифт, љони бародар, ки кор кард.

Азизи ман, њар кї ќадам дар талаби коре менињад, бояд 
ки мењнати ўро мутањаммил бошад бардорад, он ки рўй ба 
каъбаи маќсуд орад, аз тааби бодияи (сањрои) мењнат набо-
яд андешад, чунон ки гуфтаанд:

Дар биёбон чун зи шавќи Каъба хоњї зад ќадам, 
Сарзанишњо гар кунад хори муѓелон, ѓам махур.

Азизи ман, дар сафар таљрибаи бисёр ба даст ояд ва фои- 
даи бешумор рўй намояд. Набинї, ки осмон, ки пайваста 

дар сафар аст, аз њама болотар аст ва замин, ки њамеша дар 
сутун аст, лагадкўби њар дун аст.

                                    Байт
Дилаш аз ѓами ину он абтар аст. 
Вале аз љафои ватан бењтар аст.

Азизи ман, бозро ба сабаби он љой бар соиди (банди 
дасти) салотин муќаррар аст, ки сар бар ошёна фурў 
намеорад ва љуѓд ба воситаи он дар паси девор мондааст, ки 
дил аз ватани вайрон барнамедорад.

                                      Байт
Чу шоњбоз ба љавлон дарову сайр бикун, 
Ки љуѓд чанд тавон буд дар паси девор?!

Азизи ман, алами ѓурбат ба гўши ту нарасидааст ва 
самуми (шамоли гармсери сўзони) узлат (гўшанашинї) ба 
гулшани ту навазидааст. Сафар дарахтест, ки ѓайр аз хори 
фироќ бор наёрад ва ѓурбат абрест, ки ѓайр аз борони 
мазаллат (хорию зорї) ќатрае наборад. «Ас-сафару ќалъ-
атун мин ассаќар» (яъне, сафар ќалъаест пурмашаќќат) ва 
шуълаест синасўзу тири дилшикоф ва «љалоу ватани аъзам-
ул-бало» (яъне, љалои ватан балоест бузург), новакест 
љигардўз. Пас, бењтар њамон ки дўстон иззи (шарафи) 
њузурро ба базли (харљи) сафар бадал накунанд. Ва фироќи 
ёру диёр, ки натиљааш љуз нолаи зору дидаи ашкбор нест, ба 
ихтиёр ќабул нафармоянд, чунон ки гуфтаанд:

Љалои ватан сахт бошад басе, 
Куљо оварад тоби ў њар касе? 
Људої дарахтест, орї зи бар,
Ки гар бар дињад, њаст маргаш самар.
Ман имрўз он корафтодаам, 
Ки домони ёрї зи каф додаам.
На дар дил њузуру на дар дида об, 
Гирифтори сарпанљаи сад ѓуроб.

Азизи ман, мардуми дида аз он бар сар омадаанд, ки 
ќадам аз зовияи (гўшаи) худ берун нанињодаанд ва ќатароти 
ашк аз он поймол шудаанд, ки дар гўшаи кошонаи худ ќарор 
нагирифтаанд.

                                       Байт
Даруни хонаи худ њар гадо шањаншоњ аст, 
Ќадам берун манењ аз њадди хешу султон бош!

Азизи ман, шунида будам, ки аз сафар таљриба бисёр 
ба даст ояду фоидаи бешумор рўй намояд, маро ин таљриба 
шуд, ки то зинда бошам, ёди сафар накунам ва ба ихтиёр 
давлати мушоњадаи дўстонро ба мењнати муљоњадаи (кўши-
ши) ѓурбат бадал накунам.

                                      Байт
Дигар муљоњадаи ѓурбаташ њавас нашавад, 
Ки дар мушоњадаи дўстон хуш аст мудом.

Азизи ман, дарди фироќи ёрону ранљи њиљрони 
дўстдорон саъбтарини (сахтарини) дардњосту сахттарини 
ранљњо. Маълум аст, ки тафарруљи (сайру гашти) атрофи 
оламу тамошои риёзи (боѓњои) банї Одам ба ёрони њамдам 
ва дўстони хуррам хуш аст, чунон ки гуфтаанд:

                                      Байт
Бањори умр мулоќоти дўстдорон аст,
Чї њаз кунад Хизир аз умри љовидон танњо?!

Азизи ман, муддате умри худро дар шодмонию комронї 
гузаронидї ва бањори љавониро ба хазони пирию нотавонї 
расонидї, акнун осори заъф дар атрофи баданат падид ома-
да, сурур аз дилу нур аз басарат рахти рањил (кўч) барбаста ва 
нињоли ќоматат, ки меваи мурод баровардї, акнун ба самуми 
аљзу бечорагї рўй ба пажмурдагї нињода. Одати рўзгор он 
аст, ки гулшани љавониро ба хасу хошоки мазаллати (хорию 
зории) пирию муфлисї муќаддам гардонад. Агар марди 
хирадмандї, дидаи дилро ба куњли (сурмаи) љавоњирравшан 
созу матои дунёро нобуда дониста, рўй ба љустуљўи давлати 
боќї ор. 

Чунон ки гуфтаанд:
Нишоти љавонон зи пирон маљўй, 
Ки оби равон боз н-ояд ба љўй.
Бибояд њавас кард аз сар бадар, 
Ки даври њавасбозї омад ба сар. 
Чу бар сар нишинад зи пирї ѓубор,
Дигар айши софї таваќќуф мадор…

Азизи ман, донистаї, ки дам ба дам кўси (доираи) рањил 
фурў хоњанд кўфт ва сармояи њаёт, ки матоест дар хонаи 
бадан амонат нињода, боз хоњанд талабид. Муќаддимаи 
сипоњи марг, ки иборат аз заъфи пирист, бар мамлакати 
бадан тохтан орад. Ва талояи (гурўњи пешгарди) лашкари 
аљал, ки иборат аз мўи сафед аст, атрофи њисори вуљуд фурў 
гирад.

Навбати пирї гавњарест латифу зиндагонї љавњарест 
ша-риф, дубора ба даст наёяд, ночор аз даст равад. Ѓанимат 
дор, ки наќдест пурњосил. Азизаш шумор, ки мусофирест 
мустаъљил (шитобанда).

                          Байт (Маснавї)
Хабар дорї, ай устухони ќафас, 
Ки љони ту мурѓест, номаш нафас.
Чу мурѓ аз ќафас рафт, бигсаст ќайд, 
Дигар рањ нагардад ба саъйи ту сайд. 
Нигањ назди доно бењ аз оламест, 
Даме назди доно бењ аз одамест.

Азизи ман, њар љо,ки ишќест, њуснест ва њар љо, ки њус-
нест, ишќест ва ин њар ду як чизанд.

Азизи ман, дурри ишќ дар њар бањр ќарор нагирад ва рай- 
њони муњаббат дар њар бўстон нарўяд ва мурѓи олињиммати 
ишќ дар њар шох ошён насозад ва њар тардомане тоќати 
неши анќои муњаббат наёрад. Ошиќоне, ки гули мурод аз 
гулзори умед чидаанд ва аз мазрааи њаёт ба њусулу самар 
расидаанд, аз неши њар хор чандин њазор озор кашидаанд ва 
аз ранљи мењнати аѓёр балои бешумор дидаанд, то аз насими 
бўи љонон гуле шамидаанд ва дар базмгоњи љон нафасе 
орамидаанд, чунон ки гуфтаанд:

Хуни худро мушк кардан кори њар бедард нест, 
Нофаро гардид аз ин андеша мўи сар сафед.

Азизи ман, аљаб рангест лолазори ишќро, соате тамошо 
куну дили ѓамдидаи худро дар ин гулзори мењнат ѓунчасон 
аз насими шавќ дида во кун. Шукуфаи ин гулистон аз 
машшотан талаб навбањор аст ва хуррамии ин гулзор аз 
абри найсони чашми хунбор аст. Њар шефтае, ки дар дашти 

Ховарони ишќ дар сайр аст, њасбулњолаш маќолаи (гуфтан) 
Абўсаиди Абулхайр аст:

  Андар њама дашти Ховарон санге нест, 
  К-аз хуни дилу дида дар ў ранге нест. 
Дар њељ замину њељ фарсанге нест,
К-аз дасти ѓамат нашаста дилтанге нест.

САВОЛ ВА СУПОРИШ:
1. Доир ба њаёт ва фаъолияти Самандархољаи Тирмизї чї ме- 
донед?
2. «Дастур-ул-мулук» чї гуна асар аст?
3. Дар «Дастур-ул-мулук» кадом шартњои давлатдорї нишон 
дода шудааст?
4. Њикояти «Дар њоли вазирон» -ро хонед ва мазмунашро наќл 
кунед.
5. Барои чї сухани беандеша ба гўяндааш зарар меоварад?
6. Байти:

Хасми доно, ки офати љон аст,
Бењтар аз дўсте, ки нодон аст - ро шарњу тавзењ дињед.

7. Фоида ва зарари сафар дар чист?

     САЙЙИДОИ НАСАФЇ

    Њар кї бо душмании халќ равон аст 
                                                        чу бањр,
    Зуд бошад, ки сари хеш чу гирдоб 
                                                           хурад.
                                                Саййидо

Саййидои Насафї яке аз шоирони машњур буда, дар ми-
ёнањои нимаи аввали асри XVII дар Насаф (Ќаршї) таваллуд 
ёфтааст. Соли таваллудаш даќиќ маълум нест. Солњои кўдакї 
ва тањсили ибтидоии ў дар Насаф гузаштаанд. Баъдтар 
Саййидо ба Бухоро омада, тањсилро дар мадраса давом 
медињад. Баъди хатми мадраса ба зодгоњаш барнагашта, 
то охири умраш дар Бухоро мемонад. Ў худаш бофанда 
буд. Бинобар ин, баробари шоирї ба касби бофандагї њам  
машѓул шуда, зиндагияшро таъмин мекард.

Ќисми зиёди шеърњои Саййидо дар солњои 70-уми асри 
XVII эљод гардидаанд. Дар ин давра ў бо њаёти косибону 
њунармандон аз наздик шинос шуда, доираи љањонбинияш 
васеъ мегардад. Шеъри Саййидо дар дили халќ хеле зуд љо 
мегирифт, зеро бо мазмуни њаёти иљтимої, содагии баён ва 
санъати баланди бадеият манфиати табаќаи зањматкашон, 
бахусус, косибонро ифода мекард. Аз ин лињоз, обрў ва 
эътибори ў дар байни оммаи зањматкаш торафт боло мешуд. 
Ў мехост, ки аз одамони бонуфузи табаќаи боло њомие 
пайдо кунад ва бо Њољидодхоњ ва Рањимбии Юз наздикї 
пайдо мекунад. Вале дере нагузашта, Њољидодхоњ дар яке 
аз љангњои феодалї ба ќатл мерасад. Умедњои аз Рањимбї 
доштааш њам натиљае намедињанд.

Сайидо тасдиќ мекунад, ки агар аз дастархони золимон 
нўши асал њавас кунї, ба љои он неши зањролуд хоњї чашид:

Нўше, ки њавас мекунї аз суфраи золим, 
Нешест, ки аз хонаи занбўр барояд.

Шоир худро аз арбоби давлат ва сармоядорон дур ги-
рифт ва танњо ба фазлу њунар ва ќалами худ такя намуд.

Хомаамро такягоње дар љањон пайдо нашуд, 
Муттакои хеш аз теѓи забон дорам њанўз.

Азбаски вазъи зиндагї нињоят сахту душвор шуд ва илму 
њунар дигар ќадре надошт, як ќатор шоирон ватани худро 
тарк намуда, ба Њиндустон ва кишварњои дигар њиљрат 
намуданд.

Дар ин давра Саййидо пир ва нињоят камбаѓал шуда 
буд, барои харљи сафар маблаѓе њам надошт. Бинобар ин, 
аз сафари Њиндустон худдорї намуд. Аммо синфи њукмрон 
шоири озодфикру муборизро таъќиб намуда, ба ў фишор 
меоварданд, кўшиш мекарданд, ки шеърњояш дар байни 
халќ пањн нашаванд. Вале шеърњои Сайидо дер боз дар дили 
халќ наќш баста буданд:

Маро кай метавонанд аз забонњо љамъ кард акнун, 
Ман он рози нињон будам, ки берун аз дањон рафтам.

Саййидо таќрибан дар байни солњои 1707-1711 дар 
шањри Бухоро вафот кардааст.

Маљмўаи шеърњои Саййидо, ки ба мо расидааст зиёда аз 
8500 байтро дар бар мегирад.

                          ОМАД БА ЁД
Мурѓи беболупаре дидам, дилам омад ба ёд, 
Нолаи љуѓзе шунидам, манзилам омад ба ёд. 
Аз фиребу ваъдањои ў шудам розї ба марг, 
Шаб њама шаб дасту теѓи ќотилам омад ба ёд. 
Дар талоши бањр чун гирдоб саргардон шудам, 
Њасрати лабњои хушки соњилам омад ба ёд.
Сар назад аз киштзори умри ман ѓайр аз сипанд, 
Сўхтам, чун мазраи бењосилам омад ба ёд.
Саййидо, дидам ба  хок  афтода барги лоларо, 
Теѓиноњаќхурда сайди бисмилам омад ба ёд.

САВОЛ ВА СУПОРИШ:
1. Ѓазалро бурро ва ифоданок ќироат намоед.
2. Мазмуни ѓазалро наќл кунед.
3. Дар мисраи «Аз фиребу ваъдањои ў шудам розї ба марг»
шоир ваъдахилофии киро дар назар дорад?

4. Дар мисраи «Дар талоши бањр чун гирдоб саргардон шудам» 
зери мафњуми «бањр» чї дар назар дошта шудааст?
5. Ѓазалро аз ёд кунед.

                        ЃАНИМАТ АСТ
Омад бањору сайри гулистон ѓанимат аст, 
Базми висоли ѓунчаи хандон ѓанимат аст. 
Бо ќомати хамида равам сўйи бўстон, 
Наззораи бунафшаву райњон ѓанимат аст. 
Ай боѓбон, зи боѓ ба берун чї меравї?
Будан ба пойи сарви хиромон ѓанимат аст. 
Ай ѓунча, сар зи љайб ба девонагї барор, 
Якчанд рўз чоки гиребон ѓанимат аст.
Пањлуи худ зи хоки чаман барнамекашам, 
Чун соя хоби зери дарахтон ѓанимат аст. 
Ай Саййидо, чу бод ба њар љонибе марав, 
Бар гирди хеш гард, ки даврон ѓанимат аст.

САВОЛ ВА СУПОРИШ:
1. Ѓазалро ифоданок хонда, мазмуни онро наќл кунед.
2. Бигўед, ки Саййидо дар ин ѓазал чиро ѓанимат донистааст?
3. Байти охири ѓазалро шарњ дињед ва аз маънои он хулоса 
бароред.
4. Ѓазалро аз бар кунед.

                      «БАЊОРИЁТ»
... Мехоњам, аз вуњуш191 замоне сухан кунам, 
Дафъи малол192 то шавад аз табъи мардумон, 
Рўзе мани ѓариб дар айёми навбањор
Аз кунљи хона љониби сањро шудам равон. 
Дидам, нишаста бар дари сўрох мушаке, 
Мекард худ ба худ сифати хешро баён:

                                МУШ
«Дорам даруни хона зи анвои193 хурданї, 
Аз арзану љувориву мошу биринљу нон.

191 вуњуш – љамъи вањшї, њайвонњои вањшї. 
192 малол – ѓам.
193 анво – (љамъи навъ) навъњо.

Баќќол кардааст муњайё барои ман 
Имрўз њар матоъ, ки чидаст дар дукон. 
Њар кас  ки ёфтаст таваллуд ба соли муш,
Гардад чу ман бањушу адофањму нуктадон. 
Гоње ки аз ѓазаб ба замин рахнањо кунам, 
Аз љони санг наъра барояд, ки ал-амон.
Аљдоди ман ба мири мушон такя мекунад, 
Имрўз дар баробари ман кист дар љањон?!»

РАСИДАНИ ГУРБА ДАР БАРОБАРИ МУШ
Дар васфи хеш буд, ки ногоњ гурбае 
Худро расонд њамчу балоњои осмон.
Зад силие, ки дар тањи пояш фитод муш, 
Гуфто: «Туї, ки омада дањ пушт пањлавон?
Ай беадаб, ту шарм надорї зи рўи ман?
Аљдоди ту шуданд њама пеши ман калон. 
Обои194 олии ту бувад кўршабпарак,
Абнои195 софили196 ту њам аз љинси сифлагон.
Пур кардаї зи хок, ба њар хона рафтаї, 
Ай хонањои халќ зи дасти ту хокдон!
Дандонзанист кори ту, њар љо ки донаест, 
Њастї њамеша душмани анбори мардумон. 
Бар ман бибину нек тамошо бикун маро, 
Яъне, зи шер сурати ман медињад нишон. 
Паррандае, ки бигзарад аз пеши чашми ман, 
Ўро ба љанги хеш дарорам њамон замон...
Азбаски дар миёнаи мардум мукаррамам, 
Љоям њамеша њаст ба пањлуи мењмон».
              

                      РАСИДАНИ САГ
Ногањ зи гурба ин суханонро шунид саг, 
Фарёд карду гуфт, ки - «Ай њамдами занон! 
Монанди дуд дидадароист кори ту,
Аз дар бурун кунанд, дарої зи тобадон197, 

194 обо – (љамъи аб) падарон, бобоён.
195 абно – (љамъи ибн) писарон, авлод. 
196 софил – паст, бадкирдор.
197 тобадон – равзан ворид шудани рўшної

Дар хонае, ки як нафасе нест хўрданї, 
Бар бомњо баромада, гардї фиѓонкунон. 
Тифлону аќрабои ту, ай дузди косалес, 
Омўхтанд дарбадариро зи модарон.
Гоње ки нони сўхтае бањри ман дињанд, 
Аз пеши ман гирифта, гурезї ба нардбон. 
Аз хонае, ки парчаи ноне ба ман расад, 
Шаб то ба рўз бар дари ўям нигоњбон.
Бар њар даре, ки мераваму њалќа мезанам, 
Он хона эњтиёљ надорад ба посбон.
Бо он ки њаст мартабаи олие маро,
Дорам мани шикаста ќаноат ба устухон».

               РАСИДАНИ ГЎСФАНД
Бар гўсфанд чун хабари устухон расид, 
Афтод оташе аљаб ўро ба маѓзи љон.
Тобадон - равзан барои ворид шудани рўшної.
Он дам лабу дањон зи чаро сохтан бибаст, 
Худро ба як-ду хез расонид дар миён.
Гуфт: - «Ай палиди шумнафас, њадди худ шинос, 
Бар устухони ман марасон ин њама забон!
Кори ту хунхурист ба саллоххонањо, 
Ин љо шудї гурехта аз дасти сагкушон. 
Пайваста кори ту љадалу љанг бо гадост, 
Бар остон ту нолакунон, ў асозанон.
Бедории шаб аз ту бувад то дами сањар, 
Созад мањалли файз туро хоб саргарон. 
Њар рўз ваќти субњ шубон мебарад маро 
Гоње ба сўи дашт, гање сўи бўстон...
Ќассобро зи хуни манаш теѓ сурхрўст, 
Бошад канорааш чу хиёбони арѓавон. 
Симинбарон кабоби дилу гурдаи мананд, 
Пайваста аст равѓани ман шаъни дегдон».

                  РАСИДАНИ ГУРГ
Чун ин мубоњиса ба биёбон фасона шуд, 
Худро расонд гург бад-эшон давон-давон. 
Бар гўсфанд гуфт: - «Дилу гурдаи ту чист? 
Чун аст, рўдањои ту резам ба як замон?!

Гоње ба зери пушта нињон гардї аз гала, 
Созад ба соњиби ту маро куштанї шубон. 
Доим дањон ба равѓани ту чарб мекунам, 
Худ гў, ба пеши љанги њарифон туро чї шон?
Ањволи ман чу шамъ ба њар базм равшан аст, 
Дар пеши халќ нест маро њољати баён.
Дар хоби хеш њар кї бибинад шабе маро, 
Гардад зи юмни198198 ман њамаи рўз шодмон. 
Гови замин чу дар назарам љилвагар шавад, 
Созам ба як ишора људо рони ў зи рон».

                    РАСИДАНИ ГОВ
Дар гўши гов бод расонид ин хабар,
Фарёд карду гуфт: - «Чї гуфтї? Бигў њамон! 
Њар љо ки дидаї ту маро, гаштаї душох, 
Бовар намекунї, бикун имрўз имтињон.
Гургї, валек ќатраи борон надидаї, 
Нашнидааст гўши ту овозаи сагон. 
Гањ сулњ мекунї ту ба чўпону гоњ љанг,
Гургоштист199 кори ту пайваста бо шубон. 
Шаб то ба рўз дўхтаам чашм бар замин,
 Аз ман нагашта њељ кас озурда дар љањон.
Гоње ба гирди хирмани дењќон шавам ба чарх, 
Гоње ба халќ шир дињам њамчу модарон.
Аљдоди ман ба Одаму Њавво баробар аст, 
Яъне, марост гови замин аз бародарон».

                    РАСИДАНИ УШТУР
Уштур шуниду гуфт, ки: - «Гўсолаї њанўз, 
Берун накардаї сари худро зи коњдон.
Обои ту ба њељ ќаторе набудаанд, 
Овардаї ба зўр ту худро дар ин миён.
Як рањ ба пушту пањлуи худ њам нигоњ кун, 
Аз хотири ту рафта магар чўби говрон?
Бар гарданат зананд чу дузд айрии душох200, 

198 Юмн – бахт, бахосиятї. 
199 Гургоштї – сулњи зоњирї, рўякї,
200 айрии душох – юѓ.

Аз коњдон баранд суйи дашт каш-кашон...
Пайваста хор мехураму бор мекашам, 
Њаргиз нагашта хотирам аз сорбон201 гарон. 
Њар љо  ки будаам, ба ду зону нишастаам, 
Дар бар кашида љомаи малла чу сўфиён».

            РАСИДАНИ САНГПУШТ
Овози гирудори шутур чун баланд шуд, 
Дарњол сангпушт биёмад тапон-тапон. 
Дар пушт чор оина, дар пеши рў сипар, 
Бар даст санг, барзада доман чу љумриён202. 
Аз санг рафта - рафта чу оташ забона зад,
Оѓози гуфтугўй бигуфт: - «Ай сабукъинон203! 
Кунљора дидаї магар имшаб ба хоби хеш?
Ё гов гаштаї ба хаёли љувозрон?
Дар умри хеш мисли ту луъбат надидаам, 
Кўтоњаќлу пойдарозу шикамкалон.
Дар зери бор нолакунон хоб меравї, 
Хезї зи љой њамчу заифони погарон204.
Дандони ту саросар агар бишканам, равост, 
Њаргиз туро касе назада санг бар дањон.
Маълум шуд, ба дањр205 шутурдил206 ту будаї, 
Бошад њамеша чашми ту бар дасти сорбон.
Аз фоќа207 рўзу шаб ба шикам санг бастаам, 
Донанд халќ, дар баѓалам њаст тоњи208 нон. 
Дар гўшае нишастааму хок мехурам, 
Бигзаштаам ба чилланишинї зи зоњидон209 
Рўзе, ки офтоб ба гармї шавад алам,
Он рўз эњтиёљ надорам ба соябон».

201 сорбон – сарвари корвони шутурњо.
202 љумриён – мардуми содаи авом.
203 сабукъинон – кўтоњфикр.
204 заифони погарон – занони њомила.
205 дањр – дунё.
206 шутурдил – кинаљў, бадхоњ.
207 фоќа – камбаѓалї.
208 тоњ – як дона, якто.
209 зоњидон – парњезкорон, порсоён.

                РАСИДАНИ ХОРПУШТ
Бар гўши хорпушт чу ин мољаро расид,
Њар мўй гашт бар тани ў неши210 хунфишон. 
Чун мўр нарм - нарм ќадамро ба рањ нињод, 
Пањлуи сангпушт нишасту бигуфт: - «Њон! 
Бар гирди хеш маъракае љамъ кардаї,
Дорї ба пушт сандалие њамчу ќиссахон. 
Уъљубавор211 дар тањи сандуќ љо шавї, 
Айёри косапушт туро аз мусоњибон212.
Сањроиён зи косаи чўбини ту ба танг, 
Исќотиёну213 косагарон аз ту дар фиѓон. 
Њаргиз надидаам ба барат љомаи дуруст, 
Домони ту њамону гиребони ту њамон.
Аз дидани ту суњбати ин ќавм шуд хунук, 
Ай баднамой, хезу бирав зуд аз миён!
Ман умри худ ба хоркашї сарф кардаам, 
З-он ваљњ214 гармрўй намоям ба мардумон. 
Пероњане ба сўзани худ бахя215 кардаам, 
Дорам ба дўш љомаи шодї чу њољиён.
Бошад њамеша дар шаби мањтоб хоби ман, 
Болину бистарам њама хорест парниён».

                 РАСИДАНИ РЎБОЊ
Оњанги хорпушт чу рўбоњ гўш кард,
Аз шиддате ки дошт, равон гашт думзанон. 
Фарёд карду гуфт: - «Маро дур дидаї?
Имрўз њамчу хор баровардаї забон. 
Дорї ба худ ѓурур чу пирони хоркаш, 
Оташ занам, ки дуд барояд туро зи љон!
Аз љунбиши ту дар њаракат буттањои хор, 
Пайваста хурду резаи ман аз ту дар гумон. 
Гар бинии ту канда, ба дастат дињам, равост, 
То пеши халќ сар набарорї ба ину он.
Ман муддатест, хона дар ин дашт кардаам, 

210 неш – озор, зањр.
211 уъљубавор - њайратовар.
212 мусоњибот – њамсуњбатон.
213 исќот – партофтан, афкандан.
214 ваљњ – сабаб, љињат.
215 бахя – чок, кўк, дарз.

Накшодаам ба њељ кас аз хеш достон.
Пањлу ба офтоб занад пўстини ман, 
Доранд орзуи маро пир то љавон.
Шабњои дай216 ба воситаи пўст мекашам 
То субњ њамчу маѓз дар оѓўш дилбарон. 
Оре, Худойрост ба њар пўст дўсте,
Њаст ин масал чу ганљ дар айём шойгон. 
Гоње ки рўбарўй шавад душмане маро, 
Ёбам зи рўи аќли худ аз дасти вай амон217.

                    РАСИДАНИ ХАРГЎШ
Харгўш сар ба хоби фароѓат нињода буд, 
Бедор гашту гуфт ба рўбоњ он замон:
«Як зарра аќлу њуш агар доштї ба сар, 
Њаргиз зи хона по нанињодї бар остон. 
Шабњо равї чу дузд ба сўи мањаллањо, 
Чашмони худ чароѓ кунї бањри мокиён. 
Бисёр зинда-зинда туро пўст кандаанд, 
Афкандаанд мурдаи ту пањлуи сагон.
Бар њар каси фаќир муяссар намешавам, 
Љон медињанд дар талабам мардуми калон.
Моланд агар ба пайкари218 худ равѓани маро, 
Бешакку шубња, дафъ кунад дарди устухон. 
Гоње ки ман ба одамиён ром мешавам, 
Пайваста умри хеш кунам сарфи он макон».

                 РАСИДАНИ МАЙМУН
Харгўш чун њикояи худро тамом кард, 
Маймун шуниду пањлуяш омад нафасзанон. 
Гуфт: - «Ай дарозгўш, чаро лоф мезанї?
З-одамгарї на њаст туро ному на нишон! 
Чун муши думбурида намої ба чашми ман, 
Ё баччаи бузе, ки бувад њар тараф давон.
Зин доштї ба пушт, туро мешудам савор, 
Њастї ба пеши ман ту њам аз љумлаи харон.
Бикшо зи хоб чашму сари худ баланд кун, 
Дар дасту пои ман назари хешро бимон.

216 дай – зимистон.
217 амон – наљот.
218 пайкар – тан, бадан.

Яъне, ки нест сурати ман кам зи одамї, 
Аммо кашидаам ќадами худ аз он миён. 
Нашвунамои ман шуда дар кўњсори Њинд, 
Асли ман аз Фарангу219 маро ном кордон. 
Њар љо ки бешаест, дар ў сайр мекунам, 
Њастам ба гирду гўшаи ў њамчу боѓбон.
Аз мевањо ба пањлуи худ пањн кардаам, 
Гоње зи туршу гоњ зи ширину нордон».

                 РАСИДАНИ ОЊУ
Оњу расиду гашт ба ў рў ба рўву гуфт:
«Кам дидаем одами думдор дар љањон. 
Одам касе ба сурати одам намерасад, 
Бе маѓз эътибор куљо дорад устухон? 
Гоње зи сўи шањр туро уфтад гузар, 
Гардї ту пойкор220 ба арбоби лўлиён.
Дар пеши халќ масхарагї пеша мекунї, 
Тифлон ба кўчањо зи ќафои ту кафзанон221. 
Гањ найнавозу гоњ шубонї, гање гадо,
Гоње асобадаст шавї аз ясовулон222. 
Дар дањр агарчи сурати ман нест одамї, 
Лекин марост сурати некў чу дилбарон.
Чашмам бувад зи ѓамзаи Лайлї барандатар, 
Девонаи мананд чу Маљнун паривашон.
Гардад зи бўи мушк муаттар димоѓњо,
Бар њар тараф, ки рўй нињам њамчу навхатон. 
Гоње ки њамчу бод шавам дар давандагї, 
Барќи ситезакор наёбад зи ман нишон».

                 РАСИДАНИ ПАЛАНГ
З-ин гуфтугў паланг даромад ба љастухез, 
Худро расонд дар паси оњу њамон замон. 
Гуфт: - «Ай гурезпой, зи љангам куљо равї? 
Бо ман масоз љилвагарї њамчу духтарон!

219 Фаранг – Фарангистон; мансуб ба Фаранг, Аврупо.
220 пойкор – хидматгор.
221 кафзанон – дастзанон.
222 ясовул – саворе, ки дар рикоби амирон ва сардорон меравад; хидматгори 
дарбор.

Нофи туро ба коми њарифон буридаанд, 
Бошанд хонаводаи ман аз ту комрон223. 
Гар бар сари ту сояи калход224уфтад, 
Дар зери пой хоб равї њамчу мокиён.
Яъне, ки ман ба хуни ту имрўз ташнаам, 
Аз роњи ташнагї ба лаби ман расида љон. 
Аз ќањр агар ба хок занам чанги хешро, 
Чангу ѓубор тира кунад рўи осмон.
Аз силиям кабуд бувад рўи фили чарх, 
Акси думи ман аст, ки гўянд Кањкашон».

                     РАСИДАНИ ФИЛ
Ошуфта гашт филу равон шуд суи паланг, 
Дандон ба якдигар зада њамчун муборизон. 
Дум хода карда омаду хобонд гўшро,
Хартум225 бар замин заду гуфт: - «Ай алочапон! 
Аз нохуни паланг чї нуќсон ба пои фил?
Тољи хурўсро чї ѓам аз нўли мокиён? 
Тундї макун, ки чарми ту бисёр дидаам 
Чун тахтапўст дар тањи пои ќаландарон. 
Гўї, ки њељ кас набувад дар баробарам, 
Дар њар канор њаст маро чун ту чокарон226. 
Дар рўзи љанг зери алам по сутун кунам, 
Бошам бар остони дари фатњ227 пуштбон... 
Чун теѓи обдор саропой љавњарам,
Дандони ман равост, ки созанд зарнишон. 
Дар пушти ман нињанд агар кўњи Ќофро228, 
Монанди барги коњ наёяд маро гарон.
Хартуми ман чу гурз бувад ваќти гирудор, 
Њар мўи ман ба тундиву тезї бувад синон229. 
Умрам њазор сол бувад дар миёни халќ, 
Кам нест зиндагониям аз умри љовидон.

223 комрон – хушбахт.

224 калход – навъе аз парандагони дарранда, чўљагирак. 
225 Хартум – бинии фил, ки дарозу овезон аст.
226 чокарон – хидматгорон.
227 фатњ – ѓалаба, пирўзї.
228 Кўњи Ќоф – номи кўњи баланди афсонавист, ки гўё гирди оламро 
гирифтааст.
229 Синон – найза.

Бузругтаре230 зи ман набувад дар миёни ќавм, 
Имрўз зиндафил маро гуфта метавон».

                      РАСИДАНИ КАРК
Карк231 ин сухан зи фил шуниду ќадам нињод, 
Сар то ба пой чину гирењ карда абрувон.
Дар пушту пањлуяш халае зад ба шоху гуфт:
- «Ай тангчашм, њарф магў ин њама калон! 
Аз филмоти њодиса ѓофил нишастаї, 
Дорї ту эътимод232 ба умри сабукъинон.
Хартум нест он, ки ба ў фахр мекунї, 
Андохта ба биният айём ресмон...
Хат мекашї ба бинии худ кўчањои шањр, 
Аз пушту пањлуи ту ѓуломон саводхон... 
Рўзи масоф синаи худ мекунам сипар, 
Гарданд рўбарўй зи пуштам диловарон.
Хоњам, ки њамла дар сафи пиру љавон кунам, 
Дар дил маро на бим зи тиру на аз камон.
Хосияти аљиб ба шохам навиштаанд. 
Њар кас нигоњ дошт, гурезанд љинниён».

                      РАСИДАНИ ШЕР
Шер аз камин баромаду омад, ба карк гуфт:
– «Ай шохношикаста233, бикаш пой аз миён! 
Бо њар кї монда шох ба шох истодаї, 
Азбаски дар канори биёбон шудї калон.
Ай сахтрўйи сустќадам, чобукї макун, 
Њастї ту пеш як ќадам аз гови подабон. 
Тифлонат аз забони ту парњез мекунанд, 
Бошї ту дар миёнаи ин ќавм бадзабон... 
Аљдоди ман ба шери Худо даст додаанд, 
Аз чанги ман вагарна кї меёфтї амон?
Њаргиз шикории дигареро нахўрдаам, 
Як рањ ба хуни мурда наёлудаам дањон. 
Дар бешае, ки мераваму мекунам ќарор, 

230 Бузругтар – бузургтар.
231 Карк – њайвонест аз оилаи ширхўрњо, ки дар назди бинї 1-2 шох дорад.
232 эътимод – бовар.
233 шохношикаста – худсар, маѓрур, саркаш.

Берун зи ќањтсол шаванд ањли он макон.
Бо њар кї бингарам, љигараш об мешавад, 
Аз мўр камтаранд ба чашмам бањодурон».

                 РАСИДАНИ МЎРЧА
Дар фикри дона мўрчае буд даргузар,
Омад ба шеру гуфт, ки - «Ай Рустами замон! 
Аз иттифоќи мўрчагон ѓофилї магар
В-арна чаро њаќир шумориву нотавон? 
Хўроки ањли байти ман аст аз нитољи234 ту, 
Доим пур аст хонаам аз шербаччагон.
Тифлони ширмасти ман имрўз шергир, 
Хешони нотавони мананд аз ту комрон. 
Мўре шунидаї, ки Сулаймони235 ваќтро 
Бар ањди худ ба рони малах карда мењмон?
Ин рутба236 шуд муяссари ў аз шикастагї237 
В-арна чї њадди мўрчаву лашкари гарон?» 
Чун аз забони мўрча ин њарф шуд баланд, 
Таслим карда-карда расиданд вањшиён...

САВОЛ ВА СУПОРИШ:
1. Мазмуни «Бањориёт»-ро мухтасар наќл кунед.
2. Дар симои њайвоноти хонагї ва вањшї кињо дар назар дошта 

шудаанд?
3. Мунозараи мўрча ва шерро шарњ дињед.
4. Аз гуфтањои мўрча чї хулоса бармеояд?
5. «Расидани мўрча»-ро аз бар кунед.

ТАЉНИС
Таљнис калимаи арабист, маънои луѓавияш њамљинс 

кардан мебошад. Дар илми бадеи классикї яке аз санъатњои 
маънавї ва лафзиро гўянд. Шарти асосии ин санъат он аст, 
234 нитољ – насл, зот.
235 Сулаймон – номи пайѓамбар, писари Довуд, ки Худои тоъоло ба ў њам 
пайѓамбарї доду њам подшоњї. Ангуштаре дошт, ки ба баракати он одаму 
парию деву њайвоноту парандагону бод мутеи ў буданд. Њар њодисае, ки дар 
ќаламрави шоњии ў мегузашт, бод ба гўши ў мерасонд ва тахти ўро ба њар љо, 
ки мехост, мебурд.
236 рутба – мартаба, унвон, маќом.
237 шикастагї – ба маънии хоксорї, фурўтанї.



173

ки шоир ё нависанда дар осори худ калимањоеро ба кор 
мебарад, ки аз љињати шаклу талаффуз монанд ё яксонанд, 
аммо аз љињати маъно гуногун.

Мисол:
Тори зулфатро људо машшота238 гар аз шона кард,    
Дасти он машшота мебояд људо аз шона кард.

                                                                            Хусрав
Чї тавре ки мебинед, дар байти боло калимаи «шона» ба 

ду маъно омадааст. Дар мисраъи аввал «шона» ба маънои 
асбоби зинати мўй, аммо дар мисраи дуюм ба маънои 
китф истифода шудааст. Дар илми забоншиносї таљнисро 
омоним мегўянд.

Таљнис аз љумлаи санъатњои бадеист, ки њам ба гурўњи 
санъатњои маънавї ва њам ба гурўњи санъатњои лафзї дохил 
мешавад. Агар дар миёни рукнњои таљнис, яъне калимањои 
њамљинс муносибати маъної мушоњида шавад, онро таљниси 
маънавї меноманд.

Мисол:
Љаннат, ки ризои мо дар он аст, 
Дар зери ќудуми модарон аст.

Дар таљниси лафзї фаќат муносибати лафзии рукнњои 
таљнис, яъне калимањои таљнис мешаванду бас.

238 Машшота – зани махсуси мўбоф ва ородињандаи духтарону наварўсон.

         СОТИМ 
         УЛУЃЗОДА

Нависанда ва драманависи тољик Сотим Улуѓзода 1-уми 
сентябри соли 1911 дар дењаи Варзики ноњияи Чусти вилояти 
Намангони Љумњурии Ўзбекистан дар оилаи дењќон ба дунё 
омадааст.

Сотим Улуѓзода дар мактаб-интернати ноњияи Чуст 
тањ- сил намуда, ба Дорулмуаллимини тољикии шањри 
Тошканд дохил шуда, онро соли 1929 хатм намудааст. 
Баъди хатми Дорулмуаллимин чанд ваќт аз фанни адабиёти 
тољик дар он љо дарс гуфтааст. Соли 1930 ба Душанбе 
кўчида омадааст. Ў сараввал котиби масъули рўзномањои 
«Комсомоли Тољикистон» (њоло «Љавонони Тољикистон») 
ва «Тољикистони сурх» (њоло «Љумњурият»), пас љонишини 
муњаррири масъули маљаллаи «Барои адабиёти сотсиалистї» 
ва баъдан котиби масъули Раёсати Иттифоќи нависандагони 
Тољикистон буд.

Соли 1940 ба шуъбаи аспирантураи Институти адабиёти 
љањони Академияи илмњои Иттињоди Шўравї ба номи 
Горкий ба Маскав фиристода шуд.

Баробари саршавии Љанги Бузурги Ватанї аз 
аспирантура ба љанг рафт. Мухбири њарбии якчанд рўзномаи 
дивизия ва фронтњо буд.

Дар охирњои соли 1944 аз фронт ба аќибгоњ даъват карда 
шуд. То соли 1946 раиси Садорати Иттифоќи нависандагони 
Тољикистон буд.

Соли 1951 узви вобастаи Академияи илмњои Тољикистон 
интихоб шуд.

Фаъолияти эљодияшро ба њайси мунаќќид ва адабиётши- 
нос оѓоз намуда буд. Дар матбуоти даврї маќолаву асарњои 
тадќиќотии Сотим Улуѓзода аз соли 1930 мунтазам чоп ме- 
шуданд.

Соли 1939 песаи «Шодмон» ва соли 1940 песаи «Калтак- 
дорони сурх», соли 1944 песаи «Дар оташ»-ро ба табъ 
расо- нидааст. Дар солњои баъдиљангї драмањои таърихии 
ў«Рўдакї» (1958), «Темурмалик» (1968), «Алломаи Адњам» 
(1970), «Восеъ» (1971) таълиф ёфта, ба рўи сањна баромаданд.

Сотим Улуѓзода дар соњаи кинодраматургия низ маќоми 
хоссе дорад. Киноповести «Ибни Сино» (1954), «Ќисмати 
шоир» (1957), ки соли 1960 дар кинофестивали мамлакатњои 
Осиё ва Африќо сазовори мукофоти «Уќоби тиллої» гашта 
буд, шуњрати адабиёт ва санъати тољикро дар арсаи љањонї 
бори дигар намоиш доданд.

Асарњои мансури Сотим Улуѓзода: повести «Ёрони бо- 
њиммат» (1947), романи «Навобод» (1953), повести «Субњи 
љавонии мо» (1954), повести «Ќањрамони Днестр, Висла ва 
Одер» (1965), романи «Восеъ» (1967), Достонњои «Шоњнома» 
(дар ду љилд, 1977), повести «Ривояти суѓдї» (1984), романи 
«Фирдавсї» (1987) муаллифи худро њамчун нависан- даи 
нобиѓаву нотакрор ва яке аз саромадони насри тољик ба 
хонанда шинос менамоянд.

Сотим Улуѓзода - Нависандаи Халќии Тољикистон, Кор- 
манди шоистаи санъати Тољикистон соли 1997 дар шањри 
Маскав аз њаёт чашм пўшид.

ПОРЧАЊО АЗ «РИВОЯТИ СУЃДЇ» 
ВИРКАН

Савдогари ѓаюр ва корчаллони суѓдї дар пайи суд ба 
куљоњое ки намерафт. Роњњои дуру дарози Хитой, Њиндустон, 
Эрон, Рум (Византия) ба вай монанди кўчањои шањри худаш  
Самарќанд ё Бухоро, ё ки Пайканд шинос буданд.

Корвонњои бозаргонии Суѓдиён «Роњи абрешим»-и 
ка- бирро, ки бо вай абрешими хитої ба Эрон ва Рум 
бурда мешуд, мепаймуданд. Тилло, навшодир, зарфњои 
нуќра, карбосу алочаи машњури занданељї, дебо, чарми 
нафис, кимхоб, гилем, камону сипару љавшанњои аълои 
суѓдиро ба мамолики Шарќу Ѓарб мебурданд. Инчунин, ба 
тавассути онњо молњои бозаргонии кишварњои мухталиф ба 
њамдигарашон интиќол меёфт. Аљаб нест, он бозаргоне, ки 
ба Шайх Саъдї гуфта буд, ки мехоњад гўгирди порсї ба Чин, 

косаи чинї ба Рум, дебои румї ба Њинд, пўлоди њиндї ба 
Њалаб, обгинаи њалабї ба Яман, бурди (карбоси дурушти) 
яманї ба Порс бурдан мехоњад, бозаргони суѓдинажод 
бошад.

Яке аз он корвонњо дар соли 673 мелодї ба Яман рафта 
буд, дар он љо бозаргонон шуниданд, ки амири араби 
Хуросон  Убайдуллоњ ибни Зиёд аз Љайњун гузашта, Суѓдро 
тохта, Бухоро, Пайканд ва шањру дењоти дигарро торољ 
кардааст. Бозаргонон, ки дар Суѓд оилањошон монда буданд 
ва коху кошонањо, молу мулк доштанд, аз ин хабари нохуш 
ба хавотир афтода, дастгоњи тиљоратияшонро саросема 
барчиданду роњи бозгашт пеш гирифтанд.

Корвон бо соњили Бањри Ањмар роњи биёбон мепаймуд. 
Вайро дастаи муњофиз  бист нафар чокарони (сарбозон) 
мусаллањ, ки онњоро бозаргонон аз љумлаи љавонони далери 
суѓдї яккачин карда, ба киро гирифта буданд, мушояат 
(њамроњї) мекарданд. Бештарини чокарон аспсавор буданд, 
дигарњошон дар каљовањо ба хар, шутур дунафарї савор 
шуда мерафтанд.

Корвон дар чињил рўз ба Мадина расид. Акнун боз 
њамон гуна роњи дур ва пурмашаќќати Шом дар пеш буд.

Офтоб сўзон, њавои регзорон чун дами кураи оташ 
тафсон. Зангўлањои панљсаду сї уштури пурбор дар хомўшии 
биёбони Њиљоз наѓмасози маќоми якнавохт...

Рўзи севуми сафар баногоњ дар аќиби корвон аз дур 
сиёњии савороне намудор гашт. Саворон аз хомаи баланди 
рег сарозер шуда, тез-тез пеш меомаданд.

Сарњанги чокарон, ки бо нисфи дастаи худ дар думи 
корвон буд, аз эњтиёт якеро сўи нисфи пешгарди даста 
давонд, ки огоњ ва њушёр бошанд.

Саворони пайдошуда бо њамон гуна яроќе, ки чокарон 
доштанд, яъне бо шамшеру ханљару найзањо мусаллањ 
буданд. Маълум набуд онњо кистанд: сипоњиёни амири 
Мадина ё сарбозони ягон шайхи бодия? Ё балки роњзанон 
бошанд?

Бадтарин гумони корвониён рост баромад: саворони 
ношинос наздик омада, якбора бо њаёњу ба болои чокарон 

тохтанд. Чокарон сари роњи онњоро гирифтанд, задухўрд 
ба вуќўь пайваст. Муборизони њар ду тараф дар фаввораи 
гарди тафсон ба њам омехта, шамшер мезаданд ва найза 
мекўфтанд.

Яке аз чокарон, марди сисолаи тануманд, шонафарох, 
ришсиёњ, љавшан дар бар ва ќулањхўди мисин бар сар, савори 
аспи саманди ќашќа, бо нахустин њамла ду роњзанро аз асп 
фурў ѓалтонд ва найзаи севумиро бо як зарби шамшери 
дарозаш шикаст. Аз як  роњзани захмхўрда њангоми 
ѓалтидани ў шамшерашро рабуда, бо ду шамшер ба ду даст 
бар чапу рост ва пасу пеш задан гирифт.

Ин мард сарњанги чокарон буд. Виркан ном, ѓуломи бо- 
заргони бухорої Нуфарн.

Яке аз роњзанон, ки њамчунин љавшану кулоњдор буд, ба 
Виркан дарафтод. Виркан араби миёнасоли зеботалъат ва 
хушсавлатеро дар баробари худ дид, ки зоњиран саркардаи 
роњзанон буд, ришу бурути кўтоњи базебе, чашмони калону 
сиёњи шарорафшон дошт, аз ваљоњаташ шуљоат меборид.

«Шояд Молик ибн-ур-Райб њамин мард бошад»  ба дил 
гузаронид Виркан, зеро корвониён дар Мадина шунида бу-
данд, ки дар он навоњї роњзани бебоке, Молик ибн-ур-Райб 
ном бо дастаи ѓоратгарони худ пайдо шудааст. Виркан хато 
накард: саркардаи роњзанон њаќиќатан Молик ибн-ур-Райб 
буд. Дуяшон бо нињояти тундї ва шиддат шамшерзанї 
карданд.

Ба зудї дасту гардан, китфу ронњои њар ду хунин гашт. 
Араб дар њоли чорхези аспи тозияш ба чапу рост чандон 
мехамид, ки сараш ќариб ба замин мерасид ва аз таги асп ба 
шиками аспи њариф ё пои савори он шамшер заданї мешуд, 
њам гоње ба болои зин рост истода, њамла меовард. Воќеан 
љангисавори пурњунаре буд. Аммо пањлавони суѓдї њам 
аз вай намемонд. Дар айни задухўрд чокарони пешгарди 
корвон њам даррасиданд ва ба роњзанони латхўрдаву чанде 
ќур бонњо дода дарафтоданд.

Он гоњ Молик навмед шуд, ў наърае кашида, бо забони 
худ чизе гуфт, зоњиран ба шариконаш фармони аќиб гаштан 



178

дод, ки онњо якбора гурезон шуданд ва баъд саркарда њам аз 
пасашон фирор кард.

Маќтулу маљрўњони дастаи Молик дар регзор монданд, 
аспњои ононро шариконашон етак карда бурданд.

Аз чокарон њам як нафар њалок, се нафар захмї ва маиб 
шуда, ѓалтида монда буданд.

Рафиќонашон онњоро бардошта сўи корвон, ки пештар 
рафта ќарор гирифта буд, равон шуданд.

Корвониён онњоро бо нидоњои тањсину офарин 
истиќбол карданд. Чанде аз хидматгорон зуд ба гўрковї ва 
дафни мурда, як корвонии солхўрда аз доруњои эњтиётии 
бозаргонон ба марњам молидан дар љароњатњои се чокари 
захмдор машѓул гардиданд.

Дар ин асно аз Нуфарн, хољаи Виркан рафторе ба зуњур 
омад, ки њељ кас ва алалхусус, Виркан мунтазири он набуд, 
Хоља чї гуна бо роњзанон набард кардани ѓуломашро 
назора карда буд, њоло вай нохост Виркани саропо дар гарду 
регу хун олударо оѓўш карда, аз сару пешонияш бўсида, ба 
ситоиш даромад:

– Дер зї, пањлавонам, гурди сафдарам, диловарам!
Агар ту намебудї, њоли мо чї мешуд? Ту корвонро наљот 

додї, моро аз аљали муаллаќ рањонидї!
Нуфарн он ќадар ба таассур ва риќќат омада буд, 

ки њатто дар чашмони аз офтоби сўзон ва гарди биёбон 
сурхгаштааш ашк њалќа зада, ду-се ќатраи он ба риши сиёњу 
сафедаш шорид. Сипас хоља ба корвониён мурољиат карда, 
гуфт:

Вирканро ман ба чорсад дирам харида будам, вай имрўз 
бањои худро садчанд ва балки њазорчанд карда, ба ман боз- 
гардонд. Њамин ки сињњат- саломат ба ватан расидем, ман 
ба мукофоти фидокорие, ки дар муњофизати корвон ва љони 
мою шумо аз ин диловар ба зуњур омад ва ба шукронаи наљот 
ёфтанамон аз ќатлу ѓорат, Виркани азизамро аз ѓуломї озод 
мекунам. Оре, ман ба вай озодї мебахшам. Шумоёнро ба 
њамин ќавли худ гувоњ мегирам.

Шарикони бозаргонии Нуфарн, чокарон ва дигар ањли 
корвон њама ба вай офарин хонданд, олињимматии ўро 
ситоиш карданд ва ботинан хурсанд буданд, ки шарики 

саво- би ѓуломозодкунї шуданд. Бозаргонон ба Виркан, ки 
аз ин пешомади ногањонї, аз ин хушбахтии ѓайричашмдошт 
моту мабњут ва забонаш лол гашта буд, хитоб мекарданд, 
ки:

– Ба хољаат таъзим кун, шукр гўй! Дасташонро бибўс! 
Пањлавон саросема ба хољааш њам таъзим кард, њам шукр 
гуфт ва њам дар пешаш ба зону афтода, дасташро бўсид...

Вай аз падари суѓдї ва модари турк таваллуд ёфта буд.
Падараш Ревахшиён аслан самарќандї буда, бисту панљ 

сол дар кишвари туркон Љеттису (Њафтрўд) зист.
Суѓдиён дар сарзамини туркон њам то њудуди Хитой 

сокин шуда, дар ќади Роњи абрешим љо-љо ба худ дењањо, 
шањрчањо сохта буданд ё ки дар авулњои туркон дар байни 
бошандагони тагљої мезистанд. Баъзе аз он дењаву авулњо 
манзилгоњи корвонњои роњгузар буданд. Ревахшиён дар яке 
аз манзилгоњњои гумоштаи як нафар бозаргони самарќандї 
буд. Дар њамон љо вай туркдухтареро ба занї гирифт. Зан 
дар ваќти зоиши аввал мурд, кўдакаш зинда монд, вайро 
бо шири буз, оњу, асп парвариданд. Бача то бистсолагї дар 
Љеттису ба тарбияи падараш буд. Монанди њамсолони турк- 
нажоди кўчии худ аз сесолагї аспсаворї омўхт. Чун ба воя 
расид, љавони бокитфу бозу, неруманд ва нињоят чобуке 
гардид. Аз аспи савории худ ба пушти аспи ромношудаи 
гурезон мељањид ва онро то ром накунад, аз пушташ 
намефуро- мад. Шикордўст буд, бо шикорчиён пайваста ба 
шикори гург, рўбоњ, гавазн мерафт.

Падараш дар пирсолї ба Самарќанд баргашт, дар дењаи 
Ревдод, ки зодгоњаш буд, сукунат ихтиёр кард.

Фарзанди даштњои беканор ва кўњњои баланд Виркан ба 
дењќонию боѓдорї одат накард, њавасаш ба аспу камон буду 
бас. Аспе дошт саманди ќашќа, тезтаки пўлодсуми фарбењ- 
синаи пуштфарох, ёлдарози говдум, ки ба вай Рахши пасин 
ном нињода буд, яъне Рахши пешин аспи Рустами Дастон 
аст ва ин пас аз вай. Љавон њар гоњ, ки ба Рахши пасин ме- 
нишаст, худро шањсавори љањон њис мекард. Бо он асп ба 
шикор мерафт, чавгонбозї мекард, (чавгонбозї писандта- 
рин бозии љавонони Суѓд буд), дар маъракањо савора гуштї 
мегирифт. Дар ду бозии охир аксаран ѓолиб мебаромад. Дар 

байни ин шуѓлњо вай њафтае як бор-ду бор аз дараи Киштуд 
бо ду уштури падараш ангиштсанг кашонда, дар бозори 
Самарќанд мефурўхт.

САВОЛ ВА СУПОРИШ:
1. Зодгоњ ва айёми бачагии Вирканро шарњ дињед.
2. Виркан дар Ревдод ба чї корњо машѓул буд?
3. Корвони суѓдиёнро чї маљбур кард, ки пеш аз муњлат бар ватан 
баргардад?
4. Дар роњ чї њодисаи мудњиш рух дод?
5. Виркан дар биёбони Њиљоз чї ќањрамонї нишон дод?

НАНИМАНЧА
Дар Ревдод љомашўйзанаке буд. Наниманча ном духтаре 

дошт, ки хона ба хона гашта, пўшоки чиркин меѓундошт 
ва баъди шустан онро ба соњибашон оварда медод. Вай 
њафтдањро пур карда, ба њаждањ ќадам монда бошад 
њам, шавњар накарда буд, њол он ки духтарони чордањ-
понздањсоларо бавоярасида медонистанд ва ба шавњар 
медоданд. Наниманча худаш шавњар кардан намехост, зеро 
аз якка мондани модари пири дардмандаш андеша дошт ва 
модараш њам аз њамин тарсида духтарашро маљбур намекард. 
Занак барваќт бева монда, дар чилсолагї аз мењнату 
машаќќати зиндагї пир гашта буд ва њам тез-тез бемор 
мешуд. Ду бор ду саѓирро ёфта, хонадомод карданї шуд, 
лекин духтараш онњоро рад кард. Агар хостгоре мебаромад, 
ки розї мешуд, ки модарарўси ояндаашро ба хонаи худ 
бараду пояд, Наниманча шояд њоло шавњардор мебуд, аммо 
чунин хостгоре њанўз набаромада буд. Духтарак ба чењра 
зебо набуд, лекин дилкаш буд, пайкари рехтаи мавзуне дошт. 
Мардон ба вай бо чашми њавас менигаристанд, љавонон гап 
мепартофтанд, аммо Наниманча аз љумлаи духтароне буд, 
ки маќоли «Даст расону ба бало мон» дар њаќќи онњо гуфта 
шудааст. Вай ба болои чаќчаќию серѓайратї шаттоњ њам 
буд, бало буд, бо забони тундаш ба як гап ду гап мегардонду 
ба кулўхандоз санг меандохт. Дар хонаводаи ѓарибашон 
мардина набуд, лекин ба љои мардина Наниманча бас буд, 
вай кори љавонмардиро мекард.

Модару духтар пўшоки Ревахшиён ва Вирканро њам ме- 
шустанд.

Рўзе аз рўзњо пўшоки шустаи онњоро ба љои Наниманча 
модараш овард.

Њангоме ки занаки нимљон ва хастањол бухчаи вазнинро 
ба замин гузошта, аз даруни он пўшоки падару писарро 
мебаровард, Ревахшиён ба вай рањмаш омад ва пурсид:

Чаро бухчаро худат бардошта гаштаї, духтарат куљост? 
Занак љавоб надода, ба замин нигарист, оби ба чашми 
чўкидаи камнураш омадаро бо нўги сарпечи даридааш пок 
кард.

– Чї хабар? Магар ба Наниманча њодисае рўй дод? - ба 
хавотир афтод пирамарди рањмдил.

Ревахшиён андешаманд шуда, дигар пурсуков накард, 
ба музди љомашўї ним ѓалбер љав бароварда дода, занакро 
гуселонд.

Рози ѓамангези занак дили пирамардро сиёњ кард. Ва 
ин фаќат аз роњи рањмдилї набуд, балки ваљњи дигаре њам 
дошт. Чанде пеш Виркан аз падараш хоста буд, ки Наниман- 
чаро ба зании ў хостгорї кунад. Гуфта буд: «Модарашро 
њам ба хона меорам, очаю духтар хидмати рўзгори туро 
њам мекунанд». Аммо Ревахшиён ин гапро њатто шунидан 
нахост, ќатъан рад кард. Вай аз хешии љомашўйзанаки 
дарбадар ор мекард. Њоло пирамард аз хаёли он ки бо рад 
кардани хоњиши писараш аз ѓайри ихтиёри худ як дараља 
сабабгори бадбахтии духтарак ва модари ў шудааст, азияти 
виљдон мекашид.

Виркан аз шикор баргашт.
Ревахшиён розро ба дилаш ѓунљонида натавониста, ба 

вай гуфт...
Виркан бархост, андешаманд ќадаме чанд дар рўи њавлї 

гашт, лаби љўй дикак нишаста, дар оби он даст шуст, боз 
хест, мурѓони сайдкардаашро аз љое, ки гузошта буд, бидуни 
зарурат бардошта, ба љои дигар гузошт: сипас баргашта на-
зди падараш нишасту гуфт:

– Ман... Падари кўдакаш манам.
– Ту? - пирамард ба шунида бовар кардан намехост.
– Оре, падар, ман.

– Ту чї кор кардї, лаънатї? - шўрид Ревахшиён. - Агар 
ин роз ошкор шавад, туро ба дор мекашанд, ўро сангсор 
мекунанд!

– Ором бош, падар, Наниманчаро ба занї мегирам. 
Акнун ту не гуфта наметавонї. Кайњост, ки дўсташ медорам.

Ревахшиён якбора дам фурў баст, њељ нагуфт.
Фасли харбузапазї буд. Виркан аз полизча, ки падараш 

дар њаёти пушти боми хонаашон кошта буд, ду харбузаи 
калонро канда оварда, ба хўрљин андохт, боз ду нони 
тобагї ва аз чорто мурѓи титав, ки он рўз сайд карда буд, 
дутояшро андохт ва хўрљинро ба китфаш гирифта равон 
шуд. Нимвайрона кулбаи шустагарзанак дар канори дења 
ба лаби чилдиробаи сой меистод. Модару духтар аз болои 
тавораи пастаки хасин Виркани хўрљинбардўшро, ки калон- 
калон ќадам партофта, ба сўи дари њавличаи онњо меомад, 
дида, њайрон шуданд: писари Ревахшиён пеш аз ин ба хонаи 
онњо њељ наёмада буд. Наниманча, ба болои њайраташ 
бедаступо њам шуд. Виркан низ њар дуро медид ва аз онњо 
чашм наканда, хандон меомад. Наниманчаи беќарор сурх 
шуд, сафед шуд ва нињоят саросемаву њаросон худро ба 
даруни кулба гирифта, дари онро пўшид.

Модараш аввал аз ин њолу њаракати вай тааљљуб кард, 
сониян сабабашро ба фаросат дарёфт. Нахустин бор дарёфт 
ва ба худ ларзид.

– Шод бош, хола! - ин нидои љавонмард занакро ба 
худ овард. (Суѓдиён њанўз «саломалайкум»-и арабиро 
намедонистанд, ба љои салом «Шод бош» ё ки «Хуш бош» 
мегуфтанд).

Кадбону ба суфачаи зери дарахти пири сершохубарги 
зардолу пўстак андохт. Виркан дар он нишаст.

–Ин камак савѓотиро бигиру аз имрўз маро фарзанд 
бигў, љавон ба хўрљини дар лаби суффа гузоштааш ишора 
кард.

– Духтаратро бихон!
Аммо аз занак пештар худи Виркан ба духтарак овоз 

дод:
– Баро, Наниманча, ман пеши ту омадам. Касон дуи 

моро ба њам пайвастан нахостанд, Худо пайваст. Ту барои 
ман пањлавонписаре хоњї овард.

Вањ, чї суруре аз ин суханон бар синаи Наниманча 
роњ ёфт, чї рўшноие ба дилаш тофт! Вай гўё аз ѓайб овози 
фариштаи сурушро шунид, ки аз толеи фирўз ва истиќболи 
рахшонаш башорат медод. Дилшикастагї, тарсу вањми 
бад- номї, ѓами бекасї ва бепаноњї, ки ваќтњои охир љони 
ўро дар шиканљаи азоб андохта буданд, ба як бор нопадид 
гаштанд. Гар дар ин дам назари Виркан ба вай меѓалтид, чї 
малоњати дилрабое дар вай медид ва шояд ба худ мегуфт, ки 
арўсаш воќеан зебост, нозанин аст. Алњаќ, шодию хушбахтї 
њатто безебро зебо ва пирро барно мегардонад.

Фаќат Виркан дар љавоби даъваташ аз кулба чунин 
овозе шунид:

– Намебароям! Бирав!
Аммо ин овози ноз буд, на ќањр. Виркан хандиду боз 

гуфт:
– Хуб, барову худатро ба ман бинамой, баъд меравам.
Модар њам духтарашро садо карда:
– Баро! Аз кї шарм медорї?
Баъди андак фурсат Наниманча аз дари кулба намоён 

шуд; рўяшро бо банди дасташ панањ карда буд, пањлунокї 
дар дами дар истод. Виркан ба наздаш рафт, оњиста даст 
ба китфаш гузошт, арўс китф љунбонда, дасти ўро дур 
кард: домод дар њоле, ки лабханд мекард, овозашро ќасдан 
дурушттар намуда, гуфт:

– Ба ман нигар, духтарак! Тезтар он титавњоро пар бикан 
ва кабоб бикун, ки ман гуруснаам.

Наниманча њам акнун хандида, сурх шуда, як нигоњи 
шармзадаи гурезон ба рўи Виркан афканду бо љадал сўи 
суфра равон шуд...

САВОЛ ВА СУПОРИШ:
1. Дар бораи Наниманча ва оилаи ў маълумот дињед.
2. Симои ботинї ва зоњирии Наниманчаро шарњ дињед.
3. Машѓулияти асосии Наниманча аз чї иборат буд?
4. Модари Наниманча кї буд ва бо кадом хислатњои хосси худ фарќ ме-
кард?

МУРОД ВА НОМУРОДЇ
Дертар Вирканро мастии љавонї ва ѓурури пањлавонї 

ба васвасаи зўрозмої бо пањлавони Суѓд андохт. Ба ин 
вайро ёру љўрањояш њам якзайл тарѓиб мекарданд: «Ту бо 
ин китфу ёл, бо ин зўри пањлавонї, ки дорї, ѓолиб мебарої. 
Нахустпањлавонї њаќќи туст». Њатто мегуфтанд, ки агар 
вай аз хариди лавозимоти набард - сипар, кулоњу љавшан 
андеша дошта бошад, онњо тайёранд ин чизњоро худашон 
шарикона барояш бихаранд. Виркан љазм кард.

Расми суѓдиён буд, ки њар сол рўзи якуми моњи Навсард, 
ки сари соли суѓдї  Наврўз буд ва оѓози тобистон њисоб 
меёфт, нахустпањлавони Суѓд муќаррар мегардид, бо ин 
тариќ, ки он рўз барои пањлавон суфраи таому шароб 
густарда мешуд, њар ки аз он таому шароб хўраду нўшад, бо 
њамин худро раќиби пањлавон эълон карда, ўро ба майдони 
мубориза мехонд. Агар дар майдон бар вай ѓолиб ояд, худаш 
пањлавони якуми Суѓд мешуд. Маѓлуб ба дасти ѓолиб кушта 
мегардид.

Боре Виркан аз бозори Самарќанд ба Ревдод баргашта, 
уштурони аз бори ангишт холишударо дар дашт рањо 
карду ба хонаашон омада, падарашро дар боѓчаашон 
машѓули токбурї ёфт. Дуяшон дар лаби љўй барои дамгирї 
нишастанд.

Виркан гуфт:
– Падар, Наврўз наздик аст.
– Наздик, - тасдиќ кард пирамард ва пурсид:
– Чаро ту ёди Наврўз кардї?
– Ман бо Ёдхишетак набард кардан мехоњам. Ёдхишетак 

номи пањлавони Суѓд буд. Ревахшиён њайрон шуд, бо диќ- 
ќат ба писараш нигаристу гуфт:

– Туро чї шуд? Магар дар кони ангишт бо шимну(иблис)
дучор шудї ва ў туро гумроњ кард?

– Не, падар, шимнуро ман надидам. Даме ки ин хаёл дар 
ман пайдо шуд, дилам бо худоёни бузургамон Зарвон, Баѓ, 
Митра буд, ин хаёлро ба дили ман онњо андохтанд.

– Охир ба Ёдхишетак агар даст наёбї, кушта хоњї шуд!
Чї, магар аз љонат сер шудї?

– Хоњу нохоњ рўзе љон маро тарк мекунад, пас, чї фарќ 

дорад, ки андак пештар ё андак дертар? Аммо, агар худоён 
маро мададгор шаванду бар пањлавони Суѓд даст ёбам, 
њароина сарфарозї ёфтаам.

– Ба занат гуфтї?
– Њанўз не. Вай албатта, розї намешавад, мешўрад. 

Келинат даст задани маро ба њељ як коре, ки андак хатаре 
дар вай бошад, намехоњад.

– Зеро њар хатаре, ки ба сари ту ояд, ба сари вай ва фар-
занди ояндаи шумоён њам омадааст.

– Агар ту маро манъ накунї, ман ба Наниманча мегўям, 
ки падарам ин корро раво донист ва иљозатам дод. Ревахшиён 
ба сукут рафт ва сипас гуфт:

– Ман туро аз оќибати ин кор огоњ кардам. Ту кўдак 
нестї, марди рашид (далер) ва хушмандї, худат хуб бияндеш. 
Аммо агар ба набарди Ёдхишетак љазм кунї, аввал ба ваѓн 
(парастишгоњ) бирав, назр бикун, аз маѓупат (муѓи калон) 
дуо бигир.

Худи Ревахшиён бе он ки аввал ба парастишгоњ бирава- 
ду аз пешвоёни мазњаб дуо бигирад, ба њељ кори муњим иб- 
тидо намекард, марди солењ ва таќводоре буд. Дар ризояти ў 
ба набарди писараш бо пањлавони Суѓд низ сухани Виркан, 
ки гуфт, ин хаёлро худоён ба дили вай андохтаанд, бетаъсир 
набуд.

Дар ду хонаи айвон дар миёна Виркан бо занаш ва 
мода- рарўсаш мезистанд. Ревахшиён рахти пирии худро 
ба ќазноќ кашида буд, ќазноќро аз лаќулуќ холї ва андова 
карда бу- данд. Бо пайдо шудани ду зан рўзгори хона, 
зисту зиндагї дар вай низом гирифт. Даруну берун доим 
рўфтаву чида, хонањо озода, њар рўз дар сари ваќт оташдон 
гарм ва дег љўшон, пўшокњо покиза. Ин њама аз кўшишу 
ѓайрати кадбонуи љавон ва модари ў буд. Ањли хонавода 
бо њам мењрубон буданд. Наниманча зани мањбуба буд ва 
худаш њам шавњарашро аз љон дўсттар медошт. Гўё саодат 
бо саломат њамъинон буд. Фаќат як чиз њамчун пораи абре 
дар рўзи равшани офтобї соягустари хотир шуда буд: тарси 
муњтољї. Аз ду уштур яке барои тўи арўсї ба фурўш рафт 
ва нисфи пасандози ангиштфурўшї њам харљ шуд (нисфи 
дигари онро Виркан ба рўзи мабодо нигоњ медошт). Њосили 

ним љуфт замин ва њамин миќдор боѓ то нимаи зимистон њам 
намерасид. Ангишткашї бо як уштур суди казої надошт. 
Виркан ин шуѓлро тарк кард; шикор њам камтар (зеро ба 
љои падари пиргашта хоњу нохоњ дар замину боѓ кор кардан 
лозим буд) ва аммо харољоти оила бештар шуда буд. Дасти 
беамо- ни муњтољї, нодорї дари ин хонаро мекўфт.

Маќсади нињонии Виркан аз набарди пањлавони Суѓд 
рафъи њамин муњтољї буд. Зафар бар Ёдхишетак ўро 
пањлавони лашкари подшоњ хоњад кард ва ин мансаб ба вай 
ном, иззат, дорої хоњад овард.

Виркан ба Наниманча, ки нияти пурхатари шавњарашро 
њељ намеписандид, ба таври нимњазлу нимљиддї манзараи 
њаёти бо љоњу љалолеро тасвир мекард:

– Ту њариру дебо хоњї пўшид, барракабоб бо шароби 
ноб хоњї хўрд. Ба мењмонї равї, ба љашнњо ё ба дарбори 
подшоњ равї, ё ки ба гармоба равї, дар тахти равон 
хоњї рафт, бо ѓуломону канизон хоњї рафт. Дар кўчањо 
мардумон тахти равони туро аз дур дида, хоњанд гуфт: «Ана 
Наниманчабону, зани нахустпањлавони Суѓд, ба дарбор ё ба 
љашн, ё ба гармоба равон аст».

Не, Наниманча ба ин афсонаву афсун фирефта намешуд.
– Магў, Виркан! - љавоб медод ў. - Ман хоњони њариру 

дебо нестам, кабобу шароб њам дар гўр шавад; ман бо ту 
ба нони љавину оби љўш серам. Зорї мекунам, азизам, аз ин 
хаёлоти хом даргузар ва худатро, маро, фарзанди ояндаа-
монро дар хатар наандоз.

Виркан аз изњори нияти худ ба занаш пушаймон шуд.
«Чаро гуфтам? - надомат мекард ў. - Гуфтан лозим набуд. 

Зан аз чор девори њавлї берунро намебинад, аз кори дунё 
бехабар аст, дили мардро намедонад. Лекин ман, - мегуфт ў 
ба худ, - ман мардам, набояд бо гапи зан аз нияте, ки худоён 
ба дилам андохтанд, баргардам».

Боре вай ба Самарќанд рафта, аз он љо бо сипар, 
љавшан ва кулоњи мисин баргашт. Маълум шуд, ки уштурро 
фурўхта, ба пули он пасандози ангиштфурўширо зам карда, 
ин анљомро харидааст.

Наниманча аз зорию илтиљои бењудааш маъюс шуд, 
гирист. Аммо акнун ўро ба љуз тан ба ќазо додану дуои љони 

шавњарашро кардан ва њаросону ларзон оќибати корро ни- 
гарон шудан чора набуд.

Ризояти падар њосил шуда буд, акнун Виркани зардуш- 
тимазњаб бузѓолаеро барои назр кашола карда, пайи ривояти 
худоён ба оташкадаи Самарќанд рафт.

Чун аз дарвозаи баландтоќ вориди сањни васеи 
парастишгоњ шуд, дид, ки маѓупати сафедриши мўйдароз 
ва сарупобарањна пеши оташхонаи тиллокорї дар айвони 
дарози мунаќќаш ва мусаввар, ки бар њашт сутуни 
кандакории нафис ќарор гирифта буд, нишастааст. Вай 
донандаи китоби муќаддаси «Авасто» ва нигоњдорандаи 
оташи абадї буд. Ба эътиќоди зардуштиёни оташпарасти 
Суѓд он оташро њазор сол пеш писари Сиёвуш барафрўхта 
будааст, онњо дар ќатори худоёни бисёр Сиёвушро њам 
мепарастиданд ва рўзи марги ўро, ки дар моњи њафтуми 
суѓдї воќеъ шуда будааст, мотам гирифта, сиёњ пўшида, 
побарањнаву гирён ва синазанон мегаштанд.

Маѓупат нишаста буду китоби дуоњои зардуштї «Офа- 
рингор»-и дар вараќњои чарми њайвонот навишташударо 
мехонд. Виркан бузѓоларо ба муѓбачаи хидматгор супурд ва 
мўкияшро кашида побарањна ба айвон баромаду аввал сўи 
оташхона саљда кард ва сипас назди маѓупат зону зада, да-
сти ўро гирифта, бўсиду гуфт:

– Эй донои доноён, донандаи ошкору нињон, воќифи 
асрори замину осмон, барои ман аз худоён неру бихоњ, ки 
нияти набард кардан дорам.

Маѓупат пурсид:
– Ту кистї?
– Виркан, писари Ревахшиёни Ревдодї.
– Магар туро душмане пеш омадааст?
– Не, бо Ёдхишетак - пањлавони Суѓд набард мекунам. 

Маѓупат чашмони хираи мижгонрехтаашро калонтар 
кушода, ба андоми гўянда нигарист, лекин дар вай чандон 
нишони пањлавонї надид: на китфу бозуи сутург, на 
синаи чун сипар дамида, на гардани ѓафси пуррагупай. 
Виркан љавонмарде ќадаш аз миёна болотар, шонафарохи 
миёнборик ва хушпайкар буд. Фаќат дастњояш, панљањои 
дурушти шахшўлаш, ки њоло ба рўи зонувони ў ёзида 

буданд, аз нерумандии ў хабаре медод; чунин менамуд, ки 
он панљањо нињоят сахтчанголанд ва њар чиро ќапанд, чун 
анбури оњанин меќапанд.

Ва инчунин нигоњи љасуронаи чашмони калони мешии ў 
як навъ гувоњи шуљоати нињонияш буд.

– Агар ба Ёдхишетак даст ёбам, ба ваѓн ду сар гўсфанд 
бахшиш меорам, - гуфт боз Виркан.

Маѓупат бо овози хиррї дуое аз дуоњои зардуштиро 
хонда, ба љавонпањлавони номљўй дар набарди хатарноки ў 
зафар талабид.

– Эй подшоњи худоён, Зарвон, аё Митра, аё Баѓ, шумоёнро 
мепарастам; бандаи худатон Виркани Ревахшиёнро 
мададгор бошед, бар неруи тану љонаш бияфзоед ва дар 
разму набардњо забардасташ кунед...

САВОЛ ВА СУПОРИШ:
1. Њаваси нахустпањлавонии Суѓд шудан дар дили Виркан чї гуна 
пайдо шуд?
2. Ревахшиён ба Виркан чї маслињат дод?
3. Наниманча ба азму нияти Виркан чї љавоб дод?
4. Љашни Наврўз ва разми нахустпањлавонњоро тавсиф намоед.
5. Виркан аз кї дуо гирифт?

Дар Суѓд њељ яке аз маросимњои бисёри суѓдиён бо 
чунин фарохї, шукўњ ва хуррамии тамоми халќ љашн 
гирифта намешуд, чунон ки Наврўз гирифта мешуд. Марду 
занњо, бачањо либосњои рангоранги идона пўшида, ба сайри 
сањроњо, боѓу бўстонњо мебаромаданд ва ба шарафи вуруди 
тобистони файзбор таронањо мехонданд, бозињои гуногун 
барпо менамуданд. Мењмондорињо, зиёфатњои њамдигарї 
ављ мегирифтанд.

Ин љашн аз њама бошукўњтару хуррамтар дар сайргоњи 
беруни шањр баргузор мешуд: дар он љо созанда ва 
сарояндагон, гўяндагон, раќќосон, шуъбадабозон издињоми 
халќро дилхуш мекарданд. Љавонон гўштингирї, чавгонбозї 
мекарданд, пойга метохтанд.

Дар сояи садаи калон, рўи тахтасуфаи баланд барои 
нахустпањлавони Суѓд хони алвон густарда, дар лаълии 
биринљї нон, гўшти пухта, кўзаи шароб гузошта шуда 

буд. Дар сари хон касе набуд, худи пањлавон дар як канори 
сайргоњ бо саворони ишхид (лаќаби подшоњони суѓд) 
саргарми чавгонбозї буд.

Саворе љомаи абрешимини сабзу гулобї дар бар ва ка- 
марбанди нуќра дар камар, аспи саманди ќашќаашро тунд 
ронда омаду дар пеши тахтасуфа пиёда шуд. Аспро набаст, 
љилавашро рањо кард: љонварро ба набаста истодан дар 
наздикии соњибаш аз аввал одат кунонда буд.

Ањли љашн Виркани Ревдодиро, ки дар маъракањо як бору 
ду бор дида буданд, шинохтанд ва зуд бар вай гирд омаданд, 
зеро пай бурда буданд, ки пиёда шудани ў дар наздики хони 
зиёфати пањлавони Суѓд бесабаб нест. Виркан даст дар сина 
нињода, ба гирду пеш сўи марду занњо салом кард ва ба болои 
тахтасуфа баромада нишасту аввал аз кўза ба љоми калони 
сафолин шаробро пур рехта, покиза дам кашид ва сипас нон 
ва гўштро бо луќмањои калон-калон хўрдан гирифт. Табъаш 
чоќ, чењрааш хандон буд. Аз издињоми мардумон ѓалоѓула, 
нидоњои тањсину тасанно баланд шуданд:

– Офарин, Виркани далер!
– Њамоварди Ёдхишетак танњо туї...
– Ту ўро маѓлуб мекунї!...
– Худоён пањлавонии Суѓдро ба ту фармудаанд!...
Инак, дар майдони машќи сарбозон Ёдхишетак-

пањлавони пањлавонон ва Виркани љўяндаи ин номи 
фохира аз ду љониб баромаданду шутурмурѓвор љањида-
љањида, дастњояшонро чун боли уќоб афшонда-афшонда ба 
истиќболи якдигар равон шуданд.

Дар миёнљои майдон ба якдигар расида, ду даст ба 
ду даст гирифтанду як-як китф ба китф расонда, вохўрї 
карданд. Њар ду то миён луч, мўи сари њар ду то буни гардан 
фуромада ва бо чанбараки нафиси симин баста. Ёдхишетак 
бузургпайкар, сари синаву китфони тавонояш пурмўй, 
ќадаш аз њариф ним сар баландтар.

Виркан нисбат ба ў борик, мушакњои бозувонаш ва ду 
пањлуяш арѓамчинвор печида ва љаста.

Дар гирдогирди майдон  тамошобинон  мардумони 
шањр, сарбозон, аъёну ашроф, дарбориёни ишхид њалќа 
задаанд. Дар љои баланд ишхиди зарринкулоњукамар, 
риши кўтоњу сиёњи наълшаклаш ба гирди чењрааш аз чакка 

нимњалќазада, дар ињотаи дарбориёни худ бар тахт нишаста 
буд. Офтоби пагоњонї тобон, карнайњо, таблу наѓорањо 
пурсадо.

Пањлавонон гарми гўштингирї. Гоњ аз дўшу миёни 
якдигар гирифта фурсате оромона алвонљ мехўранд ва гоње 
тундутез гардида, њамдигарро бардошта заданї мешаванд. 
Зўр ба тарафи Ёдхишетак буд. Вай њарифро бо вазни филонаи 
худ пахш карданї мешуд ё ки сабук ба дўш, ба пањлу, ба 
болои сар мебардошту меандохт, лекин Виркани чобук њар 
бор ба по меафтод ва намеѓалтид, балки худи пањлавонро зер 
карданї мешуд. Вай њам се бор поњои Ёдхишетакро аз замин 
канда, бо тамоми ќувваташ ўро чаппагардон карданї шуд, 
лекин поњои оњанини Ёдхишетак њељ хам намешуданд ва њар 
бор сутун шуда соњибашонро аз ѓалтидан нигоњ медоштанд, 
устувор ва ќавї буданд.

Њар дам њаёњу ва ѓулѓулаи тамошобинон бонги таблу 
карнайњоро пахш мекард.

Пањлавонон ќариб ду соат гўштї гирифтанд, аммо зафар 
ба њељ тараф даст надод.

Он гоњ ишхид амр кард, ки бас кунанд ва баъд аз пешин 
савора гўштї гиранд.

Аммо гўштингирии савора њам, бо вуљуде ки хеле тўл ка- 
шид, натиља надод, саворон якдигарро аз зин канда намета- 
вонистанд. Ишхид дилтанг шуда, маъракаро барбаст ва 
фармуд, ки пањлавонон рўзи дигар бо найза набард кунанд.

Дар бозгашт ба шањр Ёдхишетак дар аќиби ишхид бо 
њамроњии саворони вай мерафт. Ишхид дар нисфи роњ ўро 
ба назди худ хонд. Ёдхишетак шитобон рафта дар наздики 
вай аз асп фуромаданї шуд (дар пешгоњи подшоњ, савора 
њозир шудан мамнўъ буд), лекин ишхид ишора кард иљозат 
дод, ки савора ояд. Пањлавон чанде дар пањлуи вай асп ронд. 
Ишхид пурсид:

– Њарифатро чї гуна ёфтї?
– Њарифи шоистаест, шоњам,  љавоб дод Ёдхишетак. - 

Ба неру шерро монад, ба тезчангї палангро ва ба чобукї 
гурбаро.

– Ту аз ў бим дорї?
Не, шоњам, ѓуломи шоњам умедвор аст, ки бо мадади 

худо ва мењрубонии шоњи бузург фардо бар вай зафар ёбад.

– Аммо чунин умедро ў њам дорад.
– Оре, лекин ѓуломи шоњам гумон намекунад, ки умеди 

Виркан бо дилпурї бошад.
– Пас, ту бо дили пур умедворї?
– Охир, ѓуломи шоњам бо мадади худоён ва мењрубонии 

шоњи бузург дар се соли гузашта се навбат бар раќибон 
зафар ёфт, пас, чаро бо дилпурї умедвор набошад, ки 
ин навбат њам худоён ва шоњи бузург ба вай мењрубон ва 
мададгор хоњанд буд?

– Мо хоњони зафари туем, аммо... њайф аст, ки љавонпањ- 
лавоне чун Виркан кушта гардад.

– Савганд ба Заврони бузург, ки инро ѓуломи шоњам низ 
намехоњад ва агар шоњи бузург нафармояд, ѓуломи шоњам 
ўро намекушад, аммо ѓуломи шоњам чї кунад, ки ин расмро 
пешиниён нињодаанд...

Оре, пањлавони номдори найзаву шамшеру каманду ка- 
мон Ёдхишетак аз зафар ёфтани худ дар набарди фардо ди- 
лаш пур буд.

Пас, Виркан чї?
Виркан дар шубња афтода буд.
Ёдхишетак аз гумони ў пурзўртар, пурњунартар баро-

мад.
Дар гўштии савора Виркан ќариб буд, ки маѓлуб шавад.
Дар хонаашон вай парешонхотир менамуд, камгап буд. 

Ревахшиён, ки дар маърака њозир ва гўштингирии писараш- 
ро бо дили тапон назора карда буд, ба андешаи Виркан пай 
бурд ва гуфт:

Бешак, Ёдхишетак аз ту пурзўртар аст, аммо назар ба 
ту зудтар монда мешавад. Ту аз вай љавонтар ва чобуктарї, 
њам пурбардошттар; ба гумон, агар ту тавонї, ки набардро 
кашол дода, ўро монда кунї, шояд ѓолиб барої.

Аммо ин маслињатњои падар хотири Вирканро осуда 
накард. Вай шабњангом боз ба зиёрати оташкада рафта, аз 
маѓупат дуову фотиња гирифт.

Пагоњї роњи аз шањр то майдони машќи сарбоз беш 
аз пеш пуртараддуд буд. Тўда-тўда пиёдањо, аспакињо, 
харакињо ба он сў мешитофтанд. Ишхид бо мушояати 
(њамроњии) дарбориён ва чокаронаш низ дар он љо њозир 
гашт.

Ёдхишетак савори аспи гарданфарози йурѓаи љиран, 
Виркан савори саманди ќашќаи худ ба майдон даромаданд. 
Њар ду бо љињозу аслињаи љанговарон: найза, зирењ, сипар, 
кулањхўди мисини рўпўшакдор муљањњазу мусаллањ.

Гулбонги дуњулу наъраи карнайњо оѓози набардро эълон 
кард.

Пањлавонон аз ду љониби майдон сари аспони шињакаши 
беќарорро ба чорхези пурњайбате андохта, найзањоро ба 
пеш рост карда, ба муќобили якдигар тохтанд.

Пайконњои пўлодини найзањо яке ба сипари Ёдхишетак 
ва аз они ў ба зирењи Виркан дар ѓояти тундї кўфта шуданд, 
аммо нахалиданд, ѓељиданд, аспони љангї ба њам бархўрда 
шињаи пурѓулѓулае кашида, ду пои пеш барафроштанд, 
гузаштанд, рафтанд.

Издињоми халќ аз њаяљон дам ба дарун кашида, садое 
на- мебаровард. Имрўз ин набард бояд бо њалоки яке аз 
пањлавонон анљомад.

Њамлањо, мусодамањои шадиду ќаттол дувоздањ карат 
такрор шуданд. Найзаи њамлаовар гоњ бо зарби чобуконаи 
найзаи муќобил гардонда мешуд, гоњ ба сипару зирењ ё кўњаи 
зин бармехўрд, гоње њариф дар лањзаи хатар зуд ба ин ё он 
пањлу хамида, пайкони љоншикорро чапѓалат медод.

Дар карати сездањум найзаи Виркан аз зарби гарони 
силоњи раќиб шикаст, Ёдхишетак њамон лањза бо тамоми 
ќувваташ ба зери шиками зирењпўши Виркан найза зад, ўро 
аз болои зин чаппагардон карда партофт.

Ѓиреве аз издињоми халќ бархост. Фарёди љонхароши 
марде баланд гардид: - Вой писарам! Љавонмарг шудї! Э 
вой, хок бар сарам!

Ревахшиён ду дасти мусибат ба сар мезаду менолид. 
Виркани латхўрдаву дар замин ёзида њаракати бархо-

стан кард, лекин Ёдхишетаки савор найзаашро ба синаи ў 
фишурда, ўро љунбидан, нафас рост кардан намемонд.

Ѓолиб дар њамин њолат сўи ишхид таъзим кард.
Ишхид бояд ба вай бо ишора иљозати куштан дињад ва 

он гоњ пањлавон найзаашро ба гулуи маѓлуб халонда, ўро 
хоњад кушт.

Аммо ишхид диранг мекард, тааммул мекард, - шояд 
дилаш ба Виркан месўхт.

САВОЛ ВА СУПОРИШ:
1. Либос ва лавозимоти љангии Вирканро тавсиф намоед.
2. Ёдхишетак аз Виркан чї бартарї дошт?
3. Разми Виркан ва Ёдхишетакро батафсил наќл кунед.
4. Ишхид дар размгоњ чї сањме дошт ва нисбат ба Виркан чї 
назар дошт?

Дар њамин лањза як марди фарбењљуссаи пањнриши љома- 
дароз аз байни издињом пеш баромада, сўи ишхид таъзим 
кард ва бо овози баланд гуфт:

– Зиндагонии подшоњи бузург дароз бод, ман хуни Вир-
канро харидам!

Гўянда бозаргони машњури бухорої Нуфарн буд, ки 
бо кори бозаргонии худ ба Самарќанд омада буд. Маънии 
хитоби Нуфарн ин буд, ки: агар Ёдхишетак розї шавад, ман 
Вирканро аз вай ба ѓуломї мехарам. Маѓлуби набард асири 
ѓолиб њисоб меёбад, ѓолиб ўро одатан мекушад, аммо агар 
подшоњ иљозаташ дињаду харидор пайдо шавад, мета- вонад 
накушаду фурўшад.

Агарчи Виркан маѓлуб шуд, Нуфарн пањлавонию 
диловарии ўро дар майдон дид ва тан дод. Ба бозаргони 
давлатманде чун ў барои муњофизати корвонњояш дар 
роњњои пурхатари машриќу маѓриб њамин гуна чокари 
далер даркор буд.

Виркан ба Ёдхишетак хитоб мекард, ки:
Бикуш маро! Ба фурўхтан розї нестам, зудтар бикуш! 

Ёдхишетаки зотан нармгуфтор ва хушмуомила ба вай љавоб 
медод, ки:

– Худат медонї, додар, ризояти асирро намепурсанд. 
Баъд, ишхид ишора кард, ки туро фурўшам. Хайрият, аз 
рехтани хуни ту халос шудам. Ту зинда мемонї, Виркани 
далер.

Вай бањои Вирканро чањорсад дирам кард. Мардумон 
њайрон монданд: охир, ин бањои як нафар ѓуломи одист, 
Ёдхишетак метавонист асири пањлавонашро аќаллан ду 
баробар зиёд бањо кунад.

– Пањлавони Суѓд монанди кўдак сода аст, - мегуфтанд 
мардумон.

Асп, сипар, љавшану кулоњи Виркан њам аз они 

Ёдхишетак шуданд. Бозаргон аспро аз вай њамчунин ба 
чорсад дирам харид.

Никоњи Виркану Наниманча бекор шуд, зеро дар муоњи- 
даи издивољ, ки ба расми суѓдиён шавњар ва зан дар пеши 
ќозї мебастанд, гуфта шуда буд, ки агар яке аз тарафайн ба 
асорат ё ѓуломї афтад, тарафи дигар аз ќайди никоњ озод 
шумурда мешавад.

Бозаргон ѓуломи зархаридашро бо њамроњии падари 
дил- решу дилафгори вай ба манзили худ - ба мењмонхонаи 
ошнои самарќандияш бурд.

Бо падару писар гуфтори нарм дошт, мењрубонвор 
муомила мекард.

Ревахшиён аз вай иљозат хост, ки Виркан ба Ревдод 
рафта, бо занаш хайрбод кунад.

Албатта, - гуфт бозаргон. - Худам њам дар ин фикр 
будам. Падаратро гуселон, Виркан, то фардо ба ту рухсат, 
фардо ба њамин љо биё, пасфардо сафар мекунем.

Ваќте ки падару писар ба Ревдод расиданд, посе аз шаб 
гузашта буд.

Он шаб њавлии онњо мотамсаро гардид.
Пагоњї Ревахшиён, Наниманча ва модараш Вирканро 

то сари роњи Самарќанд гусел карданд. Монанди 
азодорон навња мекарданд, айнан монанди азодороне, ки 
љигарбандашонро ба роњи охир гусел мекунанд.

Дар кўчањои дења ба онњо як тўда мардон, занон ва 
бачагон њамроњ шуданд. Аксари онњо низ мегиристанд. 
Виркан чењрааш тирагун буд, хомўшона ќадам мезад.

Падараш, занаш, модарарўсаш ўро охирин бор оѓўш 
кар- данд, фиѓон карданд, видоъ гуфтанд, ашки њасрат 
рехтанд. Чун вай ба роњи калон афтод, Наниманча худро ба 
замин партофт, дар хок љўлид, ду даст аз ќафои шавњараш 
ёзонда, фарёд зад:

Виркан! Бидон, ки шавњари аввалу охирам туї!.. Аввалу 
охир!... Аввалу охир!!!...

Баъди ду рўз бозаргони бухорої Виркани нокому 
номуродро ба ватани худ гирифта бурд.

Дар ин љо вай Вирканро саиси калонсари саисони худ 
таъйин кард.

Наниманчаи мусибатзада азбаски дигар зани Виркан ва 
келини Ревахшиён њисоб намеёфт, гирёну нолон, дар ќадаш 
кўдаки њафтмоња, бо модараш ба кулбаи пешинаашон 
кўчиданд.

Ревахшиён дар хона танњо монд. Акнун вай, агар 
тавонад, мебоист ба бекасї одат мекард.

Рўзе чанд гузашт, як бегоњ дар њавлии холимондаи Ре- 
вахшиён нохост Ёдхишетак пайдо гардид. Ревахшиён дар 
зери толори баланди ток рўи суфа бедор хобида буд. Вай 
ба саломи пањлавон алек нагирифт, аз бистараш, ки намади 
куњнае буду бас, зеро пирамарди ѓамзадаи дилафгор ба 
љогањ андохтан њам њавсалааш намонда буд, барнахост ва 
мењмонашро ба нишастан таклиф њам накард. Пањлавон ба 
лаби суфа нишаста, гуфт:

– Аз ман ранљиданат бељост. Гуноњи ман чист?... Чаро ту 
шукр намекунї, ки ба њар њол писарат зинда монд?... Ноу- 
мед нашав, шояд вай рўзе ба ту баргардад... Инак, ман ба 
ту бањои ўро овардам, ин чорсад дирамро бигир. - Гўянда 
њамёни пурро ба пеши Ревахшиён афканд. Пањлавон марде 
бошараф ва покният буд.

– Намехоњам, бубар! - ба пањлу хобида бо алам гуфт Ре-
вахшиён.

Ба захми дилам намак мапош! Ман фарзандфурўш 
нестам!

Ман бо писарат на бо ихтиёри худам набард кардам, на 
бо ихтиёри худам фурўхтамаш, аз ман маранљ, падар. Пул 
аз они туст. Ёдхишетак инро гуфта бархост ва тез-тез ќадам 
монда, сўи дари берун равон шуд.

САВОЛ ВА СУПОРИШ:
1. Виркан ба кадом мурод бо нахустпањлавони Суѓд набард намуд?
2. Калимањои «шимну», «ваѓн» ва «маѓупат»-ро маънидод намоед 
ва гўед, ки Виркан пеш аз набард аз кї дуо гирифт?
3. Манзараи Наврўз ва ба набарди пањлавонон баромадани 
суѓдиёнро тасвир намоед
4. Чаро Виркан ѓуломи Нуфарн гардид?

МОЛИК ИБН-УР-РАЙБ
Чанде пеш навкарони њокими Мадина бори дувум аз 

пайи ў афтода буданд, лекин ўро њељ дошта наметавонистанд. 
Паланги биёбонї њилагар буд, дум ба даст намедод.

Падари бодиянишини Молик ибн-ур-Райб њам роњзан 
буд. Шабњо баромада, роњи мусофиронро мепоид, пагоњї 
писари нављавонашро низ њамроњ мегирифт.

Молик пас аз марги падараш касби ўро мањкам ба 
даст гирифт ва равнаќ дод. Чун баъди як ѓорату куштори 
фаљеъ навкарони њокими Мадина ба таъќиби роњзани ќотил 
баромаданд, Молик ба Ироќ гурехт ва дар Басра пайдо гашт. 
Амири Ироќ, бародари халифа, мустабидтарин (золимтарин) 
ва хунхортарин њокими араб  Зиёд ибни Абўсуфён буд. 
Молик ба хидмати ў рафт, амир ўро аввал љаллод ва сониян, 
миршаби Басра таъйин кард. Боре мардумони Басра бар 
амиру амалдоронаш шўрида буданд, ки сарбозони амирро 
гарќи хун карданд ва сипас Зиёд гардиши мардумро баъд аз 
хуфтан дар кўю кўчањои шањр манъ кард, ба асасњо (посбо-
нони шаб) фармон дод, ки шаб њар киро дар кўчањо ёбанд, 
бикушанд.

Он гоњ теѓи хунрези Молик ибн-ур-Райб ба љавлон омад. 
Вай шаб њама шаб дар кўчањо одам шикор мекард ва њар 
киро медид, хоњ мард, хоњ зан ва хоњ кўдак бошад, мекушт. 
Дар аввалњо вай ќурбонињои худро пеш аз куштан калимае 
чанд «истинтоќ» карда, боиси дар кўча пайдо шуданашон, 
аз фармони амир огоњ будан, ё набуданашонро мепурсид, 
лекин баъди як воќеа онњоро бе њељ пурсиш якбора кушта 
партофтан гирифт. Воќеа ин ки вай шабе аз шабњо араберо 
бо ду сар гўсфанд дар буни деворе ёфт ва пурсид: «Кистї 
ва чаро дар ин љо нишастаї!» Араб гуфт: «Аз бодия омада 
будам, мехостам гўсфандонро кушаму фурўшам, лекин 
дер ра- сидам, акнун онњоро нигоњ медорам, то ки пагоњ 
бикушам». Молик бовар кард ва мардакро накушта, ба 
зиндон бурд. Рўзи дигар ўро дар пешгоњи амир њозир кард, 
амир узри он мардро шунида гуфт: «Ба суханат бовар кардам, 
лекин ман дар мамлакат расм нињодаам, ки кўчагардони 
баъд аз хуфтанро бикушанд, агар ман туро зинда гузорам, 

фардо шаб дигаре омада, њамчунин бањонае хоњад кард ва 
ин расм табоњ хоњад шуд. Ту бегуноњї, аммо барои табоњ 
нашудани расм бояд кушта шавї». Асас ин сухани амирро 
дар гўши худ гирифт ва ба сафњаи хотираш навишт. Вай 
арабро бо ишораи амир дар пеши ў бо шамшер сар бурид ва 
ду гўсфанди ўро тасарруф кард. Аз он баъд шабе набуд, ки 
Молик панљ - шаш марду занро накушад.

Дар фосилаи байни ин кушторњо вай ба хонањои мардум 
зер карда медаромад ва мардонро баста ё ки ронда, бо зану 
духтаронашон зино мекард.

Бо ин њама саффокию (хунрезию) даррандагии ў занњо 
ошиќаш мешуданд, зеро љавони барнои ѓаюре ва ба илова 
ќасидагўй ва сарояндаи хушовозе буд. Яке аз занони 
соњибљамоли Зиёд ибни Абўсуфён, ки шефтаи Молик буд, 
баъзе шабњо дар либоси мардона пинњонї ба манзили ў ё 
дигар љои хилвати ваъдагї меомад. Боре шабњангом Молик 
дар кўю кўчањо машѓули мардумшикор буд, ки марде аз асас 
бехабар, фаши салла ба рўй кашида, шитобон аз наздики ў 
гузашт. Молик аз паскўчаи торик барљаста, ўро хапгир ва бо 
як зарбаи ханљар сарнигун кард. Саллаи маќтул аз са- раш 
париду аз зери салла мўи дарозаш баромада, парешон гашт: 
вай зан буд, њамон зани барнои амир, маъшуќаи Молик, 
ки дар либоси мардона шояд ба манзили ошиќи ќотилаш 
мешитофт.

Молик нахустин бор аз куштори бошитобаш пушаймон 
гашт ва тарсид, аммо тарсаш аз пушаймонї бештар буд, вай 
гурехт.

Пас аз чанде вай, њамчун ќотиле, ки бешуурона ба љои 
љинояташ бармегардад, боз дар Њиљоз, дар навоњии Мадина 
пайдо гардид. Ва боз як даста ќотилонро ба худ гирд оварда, 
ба касби пешинаш машѓул шуд.

Ќасди ѓорати корвони суѓдї охирин ќасди роњзании 
Молик дар Њиљоз буд, ки ба нокомї анљомид.

Дере аз ин воќеа нагузашта, вай дастгир шуд. Аммо 
ин бор њам толеаш ба вай мададгор омад. Сарњанги 
ноэњтиёткори мадинагї асири худро ба як нафар навкараш 
супурд, ки ба зиндон барад ва худаш пеш рафт. Молик дар 



198

як манзил аз навкар пинњонї ресмонеро, ки дастњояш ба он 
баста шуда буданд, ба танаи дарахт молида ќариб ба канда 
шудан расонида буд. Чун боз ба роњ афтоданд, навкар савор 
буд ва асирро пиёда меронд, дар биёбон Молик баногоњ 
ресмонро канда ва дастњояшро рањо карда, барљасту ба 
ќабзаи шамшери навкар чанг зад, навкар наёми (ѓилофи) 
онро гирифт, шамшер аз наём баромада, ба дасти Молик 
даромад, Молик онро ба сари навкар зада, ўро кушт ва аспи 
ўро савор шуда, аз аќиби сарњанг тохт, вайро њам ёфта кушт 
ва гурехт.

Ба Бодият-уш-Шом, яъне биёбони Сурия гурехт; аз он 
љо боз ба Басра ѓалтид ва натарсид, зеро дар ин миён Зиёд 
ибни Абўсуфён аз аморати Ироќ маъзул ва ба љояш каси 
дигар таъйин шуда буд.

Молик дар Шатт -ул-Араб ба маллоњии киштии бозарго- 
нони њиндї киро шуда, муддате дар Халиљи Форс шино 
кард ва дар охир якчанд маллоњи дигарро ба худ ёр гирифта, 
як миќдор зару сим ва љавоњири бозаргононро дуздида, дар 
бандари Абўшер ба хушкї  ба замини Форс фуромаду дигар 
ба киштї барнагашт.

Вай дар роњи Абўшер-Шероз аз нав ба роњзанї сар 
кард...

САВОЛ ВА СУПОРИШ:
1. Молик ибн-ур-Райб кї буд? Дар бораи машѓулияти айёми 
љавонии ў наќл кунед.
2. Молик чаро аз Мадина ба Ироќ гурехт?
3. Зиёд ибни Абўсуфён кї буд?
4. Молик дар Басра ба чї корњо машѓул шуд? Хунхорињои ўро 
наќл кунед.
5. Молик аз кадом кораш пушаймон шуд?
6. Ќасди ѓорати корвони суѓдиёнро дар Њиљоз, ки ноком шуда 
буд, ба ёд оред. Кї ўро шикаст дод?
7. Молик чї тавр аз дасти сарњанги мадинагї рањо ёфт?
8. Дар бораи маллоњї ва дуздию роњзании ў дар Шероз наќл 
кунед.

                                              * * *
Роњи Саид ба Хуросон аз болои Басра ва Форс афтода 

буд. Муовия ба волии Басра фармон навишт, ки ба Саид 
ёрї кунад ва чї ќадаре ки тавонад, лашкар, пул ва мол, 
аслиња барояш муњайё созад. Саид ин фармон ва байраќи 
амирро гирифта, бо мушояати (њамроњи) дусаду чанд нафар 
мољарољў, муштоќони молу сарват ва мулозимон ба роњ 
афтод.

Чун ба Басра расид, волии Басра фармони халифаро 
хонда, ба Саид ду њазор дирам пул ва дигар лавозимоти 
сафари ўро дод ва њам амр кард, ки зуд аз тамоми вилоят 
мардуми силоњдорро гирд оваранд.

Дар як њафта ду њазор мардуми бесарусомони ѓазоталаб 
ва омодаи ќатлу ѓорат гирд омаданд, инчунин волї аз зин- 
донњо дуздону одамкушонро бароварда, ба ихтиёри Саид 
дод. Бад-ин тариќ амири нави Хуросонро сипоње иборат аз 
чор њазор сарбоз муњайё гардид.

Саид бо ин лашкар сўи Форс саворї намуд.
Чун ба Шероз расид, волии Шероз аз лашкари љаррори 

Саид тарсида, њар чї Саид аз вай талаб кард, њамаро па-
зируфт ва њозир гардонид. Минљумла зиндонњои вилоятро 
холї ва бандињоро ба ихтиёри Саид вогузор кард.

Сипоњи амири Хуросон боз ба ду њазор «дузду роњзану 
каллабур» афзуд. Ин калимањоро дар нохунак гирифтани 
мо аз он сабаб аст, ки гирифторони банду зиндонро арбоби 
замона њамин тавр меномиданд. Њол он ки агар љинояткорони 
касбию зотиро истисно кунем, бештарини зиндониён 
мардуми камбаѓали аз адои њирољ саркашида, ё ба хољањои 
бемуруввати худ нофармоникарда, ё бар њукуматдорони 
ситамгар шўрида, ё ки ба туњмати нокасон дучоршудагон 
буданд, фаќат, љазои ноњаќ, мањрумї аз мулку мол, хории 
ањлу аёл, гирифтории дуру дароз ба азобу шиканљаи 
зиндон оќибат шахсияти онњоро табоњ, ахлоќашонро фосид 
гардонида, худашонро ба дараљаи ёбоигї расонида буд. Ба 
онњо дигар чї мемонад? Дигар њар чї пеш ояд, барояшон 
фарќ надошт. Дар бораи зиндониёни Басра њам, ки акнун 
сарбозони амири Хуросон шуда буданд, гап њамин.

Саид дар беруни шањри Шероз ба даште чодир зада 
буд. Ду њазор марди љангљўи ѓоратмуштоќ дар пешгоњи 
ў саф кашиданд. Саид он шамоилњои аљибу ѓариб, он 
мардумони сару побарањна, мўй сарњошон то китфу ришњои 
чиркинашон то сари сина фуромада, чашмњояшон гуруснаву 
пажмурдаи кунднигоњ дар дасту пою гарданњошон наќши 
занљиру кундаву завлонаро аз назар мегузаронд. Дар байни 
онњо чашми амир ба марди ќоматбаланди хуштаркиб ва 
хушсимое ѓалтид, ки бо ин фазилатњояш аз дигарон људо 
шуда меистод. Фармуд, он мардро ба наздикаш оваранд, ў 
сўи амир баланду бурро:

– Ассалому алайкум, ё айюњаламир, - гўён таъзим кард.
– Ту кистї? - пурсид Саид.
– Абд-ул-амир (ѓуломи амир), - љавоб дод мард.
– Номат чист?
– Молик. Молик-ибн-ур-Райб.
Оре, ин мард ў буд, њамон паланги биёбонњои Њиљоз, 

Сурия, Форс. Ўро дар он ќарибї навкарони њокими Шероз 
бо таъкиби дуру дарози пурмашаќќат дастгир карда буданд. 
Вай дар зиндон мунтазири њукми њоким буд. Саид дар 
Мадина номи ўро борњо шунида буд ва њељ гумон накарда 
буд, ки бо вай дар Форс вомехўрад. Тааљљуб кард ва дам 
назад. Чун муоянаи сипоњи форсї поён ёфт, амир ба чодари 
худ баргашт ва фармуд, ки Моликро ба наздаш оваранд.

Молик ба чодар даромада, таъзим ба љо овард ва ба 
ишораи Саид дар пойгањ ба канори ќолии сурх зону зад.

– Чї тавр ба Форс ѓалтидї?
– Нахостам ба дасти Марвон ибни Њаким сарбурида ё 

сарбадор шавам, - љавоб дод Молик.
Марвон ибни Њаким амири Њиљоз ва аз бадхоњони Саид 

буд. Молик, ки инро медонист, бо бурдани номи Марвон 
хост ба Саид рамуз кунад, ки: «Бадхоњи ту бадхоњи ман њам 
њаст».

– Туро ѓуломони Марвон дастгир карданд, ту онњоро 
куштї ва гурехтї?

– Њамин тавр, амир.
– Чї гуна тавонистї?

– Эй амир, сайёд агар палангро ба дом орад, бояд аз худ 
бохабар бошад, зеро паланг дар банду дом њам паланг аст. 
Сайёдони ман ин пандро фаромўш карда буданд.

– Шунидам, ки ту аз он пештар корвони суѓдиёнро зада 
будї?

– Муваффаќ нашудам.
– Чаро?
– Пањлавоне бо навкаронаш муњофизи корвон буд. Ман 

то он рўз бо гурди сангинсаворе чун ў дучор нашуда будам.
– Ба зиндони Шероз чї гуна ѓалтидї?
– Аз беэњтиётии худам, амир.
– Марде бад-ин сурати наку ва мардонагї, ки туї, чаро 

роњ заданро раво медорї, моли мардум ба ноњаќ мебарї, 
хуни бегуноњонро мерезї?

Аз тангдастї, амир. Дигар ин ки пайваста мехоњам 
бахшиш кунам, дар њаќќи дўстонам эњсон раво дорам, симу 
зар надорам. Меситонам, мехўрам ва мебахшам.

«Вай њољиби (дарбон, муњофизи шахсї) ман мешавад ва 
њам пањлавони сипоњ»  ба дил гузаронд Саид ва пурсид:

– Агар ман туро аз муњтољии симу зар бихарам, роњзаниро 
тарк мекунї?

Молик ѓаниматњои љанг ва дар кишвари суѓдиёни «ко-
фир» имкони фарохи ѓорату яѓморо ба хаёл оварда, љавоб 
дод:

– Чаро накунам? Дар хидмати ту хулќу атвори хуб пайдо 
мекунам ва шукри онро ба худ лозим мешуморам.

– Пас, биё ба хидмати ман бош, - гуфт амир, - то он чи 
Худо рўзї дињад, бо њам харљ кунем. Хўроку пўшокат аз 
ман. Ѓайр аз ин ба ту њар моњ панљсад дирам медињам, то ба 
касе, ки мехоњї, бибахшї.

– Зиндагонии амирам дароз бод, ќабул дорам, бархоста 
таъзим кард Молик.

Вай чунин бахту давлатро њаргиз ба хаёлаш њам наёвар-
да буд...

САВОЛ ВА СУПОРИШ:
1. Саид кї буд ва дар Мадина чї рўзгоре дошт?

2. Халифаи замон Муовия ба авлоди халифа Усмон ибни Аффон 
чї назар дошт?
3. Муовия бо кадом маќсад Саидро ба наздаш даъват намуд?
4. Мусоњибаи онњо бо чї анљом ёфт?
5. Пас аз амири Хуросон таъйин шудан Саид ба чї кор машѓул 
шуд?
6. Оё Саид дар ањди амирияш њамчун марди худотарсу порсо боќї 
монд?
7. Саид бо Молики роњзан чї гуна муносибат намуд?

ХОЉА ВА ЃУЛОМ

Корвони суѓдињо аз сафари дусолаи бозаргонї баргашта, 
дар бањори соли 675 ба диёри худ расид.

Корвониён чун дар Омул аз Љайњун гузаштанд, ба 
чашмашон манзарањое басо ѓамангез боз шудан гирифтанд: 
аз соњили рўд то Бухоро шањру дењот валангор, бисёрии 
љўйњо хушкида, бештарини заминњои киштро шўраву янтоќ 
пахш карда, дарахтони боѓњо бурида, ё аз бех барканда ва 
ё каллак шуда буданд. Љо-љо барзгар, ба суѓдї кадевар-
дењќони љулњундипўше ба назар мерасид, ки бо љуфти 
говони лоѓару коњил замин шудгор мекард.

Суѓди Бухоро торољ шуда буд.
Гўё тўфони офатборе аз ин сарзамин гузар карда буд. 

Оре, гузар карда буд, аммо на тўфони табиат, балки тўфони 
ѓорату яѓмо.

Онро кишваркушоёни бегонае оварда буданд, ки ба 
як даст шамшеру ба як даст Ќуръон, сарзаминњои он сўи 
Љайњунро забт ва салтанати худро дар онњо бар устухони 
халќњо устувор гардонида ва акнун дар тараддуди он буданд, 
ки мамолики ин сўи рўдро њам тасхир кунанд, валекин 
аз шикастани муќобилати мардонаи суѓдиён ва туркони 
муттафиќи онњо ољиз омада, њоли зор ба тохтутозњо, ба маќса- 
ди ѓоратгарї ва асиргирї иктифо менамудаанд. Порсол 
амири Хуросон Убайдуллоњ ибни Зиёд, фарзанди њамон 
Зиёд ибни Абўсуфён, ки дар Ироќ куштору яѓморо љорї ва 
дар Басра ба асасњои худ амр карда буд, ки баъд аз хуфтан 
њар киро дар кўчањои шањр биёбанд, бикушанд, нохост бо 

лашкари гароне њуљум овард. Бухориён ба љанг бархостанд. 
Бо даъвати хотун - маликаи Бухоро Туркон ба вай як миќдор 
лашкар фиристодаанд. Лашкари Убайдуллоњ, агарчи шумо- 
рааш бештар ва силоњаш мукаммалтар буд, бо вуљуди 
њамлањои пуршиддат шањри бамуњосираафтодаро гирифта 
натавонист. Вай барои он ки бухориёнро ба таслим шудан 
водор кунад, дар шањрчањо ва дењоти атроф харобкории 
азиме сар кард. Ин амири биступанљсола нињоят баттол ва 
шаддод буд, љанги ѓоратгариро бо нињояти берањмї мебурд. 
Бо фармони вай лашкариёнаш «...дарахтонро меканданд, 
хабар медињад ровии ахбор,  дењањоро вайрон месохтанд 
ва шањрро низ хатар буд», яъне Бухороро њам харобазор 
гардонданї буданд.

Аз гирди шањр ба шаш љониб дењањои серањолї,         
киштзорњо, боѓњо, љўйборњо, роњњо дар масофаи чандин 
фарсах ба биёбон табдил ёфтанд. Бухориён маљбур шуданд, 
сулњ бихоњанд. Убайдуллоњ зар ва моли фаровон талаб кард.

Хотуни шўрбахт барои халосї аз офати љангу муњоси-
ра ва наљоти кишвар аз харобии тамом ночор ба додани 
хирољи талабкардаи Убайдуллоњ розї шуд. Ѓоратгарон ин 
«товон»-ро рўёнда, чандин њазор љавону духтари суѓдиро 
асир гирифта «ѓанимат»-и бењисоби яѓмогариашонро ба 
садњо уштур бор карда, хоку хокистари ободињои дирўзаро 
дар ќафои худ гузошта, рафтанд.

Нуфарн ба бошишгоњи худ  дењаи Искичкат омад. Дар 
он дењаи косибон ва њунармандон вай дастгоњи тиљоратї, 
дуконњои бофандагї, устохонањо ва дар лаби љўйбори 
Сомчин кўшки бошукўње дошт. Дар устохонањо, дуконњо 
ѓуломон, ќарздорон ва муздуронаш кор мекарданд. Дар 
њаќиќати амр соњиби Искичкат ў буд, аз њазор љуфт (љуфти 
гов) замини корами дења ќисми бештаринаш ба вай тааллуќ 
дошт. Дењаро вай ѓоратшуда, кўшку дукону устохонањояшро 
торољгашта, ањли хонаводаашро мусибатзада ва гирён 
ёфт. Бештарини ѓуломон, хидматгорон ва канизонашро 
сипоњиёни амири Хуросон ба асорат бурда, дигарњошон ба 
њар тараф гурехта, парешон гашта буданд.

Нуфарн сахт ѓамгин шуд, гирист, лекин ѓаму андуњаш 
дер накашид, вай ки аз сафари бозаргонї бо хеле мол ва 
симу зар баргашта буд, ба зудї бо ѓайрату кордоние, ки 
хосси ў буд, ба обод кардани макон ва барќарор намудани 
корхонањои худ машѓул гардид.

Аммо Виркан њушу ёдаш ба Самарќанд, ба Наниманча 
ва фарзанди нодидааш буд. Наниманча агар ба савгандаш 
истода ва шавњар накарда бошад (не, не, «агар» надорад, 
вай на он гуна занест, ки аз савгандаш гардад!), њар гоњ, ки 
Виркан мувофиќи ваъдаи хоља аз ѓуломї озод шуд, ба вай 
бармегардад. Зани мањбубаашро тасодуф, фалокат ба вай 
талоќ кард, худаш талоќ накардааст («Оњ, њамсари азизам, 
чаро ман сухани туро нагирифтам, пањлавони Суѓд шудан 
хостам! Пушаймонам, Наниманча, аз ин пушаймонї ва 
надомати пурдард дилам хун аст»). Тани зораш аз ў људост, 
аммо равонаш бо ўст, аз чашмаш ѓоиб, аммо дар дилаш 
њозир. Наниманча писар зоида бошад ё духтар? Кўдак агар 
зинда  саломат бошад, њоло дусола шуд. «Оњ писарљонам, ё 
духтарљонам, оё падари бадбахтат рўзе туро медида бошад?»  
ба дилаш њасрат мехўрд Виркан.

Интизории рўзи озодї ќарору ороми ўро бурда буд. 
Аммо Нуфарн аз баргаштанаш ба Искичкат як њафта гузашта 
бошад њам, аз озод кардани ѓуломи худ дањон намекушод. 
Гўё ваъдаи дар биёбони Њиљоз додаашро фаромўш карда 
буд.

Дар ин миён вай бо корњои тиљоратии худ ду бор ба Бухоро 
рафт. Виркан ўро мушояат (њамроњї) кард. Дар бозорњои 
шањр Виркан самарќандињои шинос ва ревдодињоро мељуст, 
то ки аз онњо ањволи писараш ва занашро суроѓ кунад. 
Самарќандињо хешони ўро ё намешинохтанд, ё ки падарашро 
шиносанд њам, аз ањволи ў хабар надоштанд, ревдодињо 
ба вай дучор намеомаданд, то ин ки нињоят дафъаи дувум 
рафтани ў ба Бухоро як нафар ревдодї дучор омада, ба 
Виркан хабари саломатии падараш ва занашро расонд ва 
гуфт, ки Наниманча бо модараш писарчаи Вирканро калон 
мекунанд... Виркан гирист. Аз бозориён ибо накарда, аз 
бозе, ки ба ѓуломї афтода буд, аввалин бор гирист. Њам 

аз шодї, њам аз аламу андуњи људої мегиристу ашки тал- 
хашро бо мушташ пок мекард.

Тоќаташ тоќ шуда буд, ба Искичкат баргашта, ваъдаи 
Нуфарнро ба ёди вай овард:

– Хоља, хатти бароти (рањоиномаи) маро кай медињед?
– Хатти барот? - хоља худро њайроншуда нишон дод.
– Шумо ваъда дода будед.
– Ваъда? Он рўз ту маро бо наљот додани корвон хушнуд 

кардї, ман туро бо ваъдаи озодї хушнуд кардам; њисоби 
дуямон баробар аст,  гуфт Нуфарн.

Виркан, гўё ки мушти гароне ба сараш хўрда бошад, га-
ранг шуда монд, њатто ба тезї забонаш ба гуфтор њам наё-
мад.

– Шумо... дурўѓ гуфта будед? Ваъдаатон дурўѓ буд? - 
пурсид нињоят.

Ин тарз гуфтори ѓулом бо хоља густохї, нофармонї 
њисоб меёфт, Нуфарн дар ѓазаб шуд:

– Палид! Саг!  Дод зад вай.  Ман туро аз мурдан халос 
кардам, умратро харидам. Ту дањ умри дигар бинї ва хидмати 
маро кунї, боз њам њаќќи маро адо карда наметавонї, 
кўрнамак! Бори дигар аз озодият дањон накушо, ки ба сутун 
мебандамат! 

Нуфарни ањдшикан аз ѓулом ва чокири бањодуре чун 
Виркан људо шудан намехост. Аммо вай ќавлашро дар пеши 
гувоњони бисёре дода буд! Оё бозаргони номдоре чун ў розї 
мешавад, ки ба дурўѓгўї, фиребгарї ном барорад?

Виркан ба худ ќарор дод, ки домани хољаро рањо накунад. 
Бозаргонон рўзи ба Бухоро расиданашон хотунро зиёрат 
карданї буданд, аммо вай дар шањр набуд, дар Фарахша 
буд (дењи ќадимаи Варахша, воќеъ дар чањорфарсахии шањр 
ба роњи Хоразм, бошишгоњи бухорхудотњо буд, онњо дар 
он дењ ќалъа ва кох доштанд), дар он љо писари хурдсолаш-
Туѓшодаи валиањд дар бистари беморї хобида буд, малика 
аз сари болини ў дур намешуд, вай хабар фиристода буд, ки 
бозаргононро дертар, пас аз сињат ёфтани шоњзода ќабул 
хоњад кард. Шарикони самарќандї ва пайкандии Нуфарн 
ночор дар интизории аз Фарахша баргаштани малика дар 

Бухоро монда буданд. Онњо ба Нуфарн хабар доданд, ки 
малика баргашт ва ба ќабули бозаргонон њозир аст. Нуфарн 
њадяву пешкаши барои малика тайёр карда мондаашро 
бардошта бо мушояати (њамроњии) Виркан, ки њамчун саиси 
калон савора мерафт ва чанде аз ѓуломону хидматгорони 
дигараш, ки аз паси хоља пиёда медавиданд, ба Бухоро ра-
вон шуд.

Бозаргонон ба ќалъа даромаданд, хидматгору саисњо-
шон дар Регистон монда, мунтазири баромадани хољањои 
худ шуданд.

Аз чоштгоњ то нисфи рўз мунтазир шуданд, то ки маро-
сими ќабул дар њузури малика ба охир расиду бозаргонон аз 
ќалъа баромаданд. Дар њамин ваќт Виркан ниятеро, ки дар 
дил дошт, ба амал овард:

– Ба њазратњо сухане дорам, агар ба густохї ва беадабї 
нагиранду иљозатам дињанд, мегўям, дар њоле, ки лаљоми 
аспи Нуфарн ба дасташ буд, сўи бозаргонон таъзим карда 
гуфт ў.

Бозаргонон истода, ба вай нигоњ карданд. Нуфарн чин 
ба абру оварда, гўшашро сих кард. Бозаргони пайкандї, 
ки пас аз воќеаи биёбони Њиљоз ба Виркан бо назари лутфу 
навозиш менигарист, гуфт:

– Бигў, пањлавон, чї сухане дорї?
– Њазратњо ба хотир доранд, ки хољаам ба ман ваъдаи 

озодї дода буданд.
– Оре, ба хотир дорем. Гуфта буданд, ки ба ватан расидан 

замон туро озод мекунанд.
– Ман шодї карда будам, умедвор шуда будам, аммо... 

Виркан суханашро ќатъ карда, ба Нуфарн нигарист, аз вай 
рў гардонд ва хомўш монд. Нуфарн ба тундї лаљоми аспро 
аз дасти Виркан рабуд, яке аз ѓуломонаш давон омаду хам 
шуд, чорповор бар ду пой ва ду даст истод, хоља ба пушти 
вай по нињода, ба зин барнишаст ва ба бозаргонон рў оварда, 
Вирканро нишон дода, гуфт:

– Ин ѓуломи кўрнамак аз худ рафтааст. Њамон як 
дањан сухани маро, ки дар Њиљоз ба тариќи навозиш барои 
хурсандии ў гуфта будам, мањкам гирифта, ба ман даъво 

мекунад. Бубинед густохї, нофармонии ин ѓуломи зархарид 
то ба куљо расидааст! Озод шудан мехоњад!

Сипас хоља ба болои Виркан «дуаспа тохт»: -Ту 
нобакор, носипос, ба ман чї хидмати фавќулодае кардї, чї 
кор нишон додї, ки дар ивазаш озодї бихоњї? Дуздонро 
рондї, корвонро муњофизат кардї. Хуб, ин хидматку дар 
уњдаи ту буд, ман туро ба сафар мањз барои њамин кор бурда 
будам, мањз барои њамин туро мехўрондам, мепўшондам. 
Ту фаромўш кардї, ки ман туро аз чанголи марг рањонида, 
баќияи умратро харида будам? Боке нест, инро чўбу тозиё- 
на ба ту дурусттар фањмонда мемонад!

– Пеши хољаат зону бизан! Бахшиш бихоњ!- гуфт яке аз 
бозаргонон ба Виркан.

–   Тавба кун! - фармуд дигаре.
– Тавба мекунам, бахшоиши љасоратамро мехоњам, 

њар хидмате ки фармоянд, ба љон мекунам, аммо хољаам 
аввал ба ваъдаашон вафо кунанд,- љавоб дод Виркан.- 
Худашон умедвор карда буданд, ноумед накунанд, диламро 
нашикананд, охир, ман њам одамам, бандаи худоёнам, 
агарчи ѓуломам. Дар чашмони Виркан ашк намудор гашт.

– Ќавл ё ваъдае, ки хоља ба ѓулом медињад, эътибор 
надорад,  гуфт бозаргони дигаре,- хоља њар ваќт ки хоњад 
метавонад ваъдаи худро ботил кунад. Инро њамаи ѓуломон 
медонанд, фаќат ту намедонистаї.

– Ман аз куљо донам? Шунида будам, ки бузургон аз 
ќавли худ намегарданд, беќавлиро беномусї мешуморанд.

– Бозаргони пайкандї ба Виркан дилаш месўхт, 
бинобар ин бо мулоямат гуфт: Ба њар њол хоља њамаи моро 
ба ваъдаашон гувоњ гирифта буданд. Мо инро кори хайр 
дониста, ба олињимматии хоља тан дода, њатто худамонро 
њам дар савоби озод кардани ѓулом як дараља шарик дониста, 
хушнуд шуда будем. Хоља, албатта, соњибихтиёранд, аммо 
ба њар њол, наѓз мешуд, ки...

– Шумо ки инчунин љўёи савоб будаед, бо њиммати 
олии худатон аз ѓуломонатон якеро озод кунед, то ман 
аз олињимматии шумо ибрат бигирам, - ба миёни сухани 
пайкандї давида, киноя кард Нуфарн.

Пайкандї дар љавоби ў дањон кушода буд, ки мизбони 
бозаргонон  шарики бухории онњо ба сухан њамроњ шуда, 
мољарои сарзадаро ќатъ кард:

– Гап тамом, азизон, - гуфт ў. - Кори ин ѓуломро ба 
ихтиёри хољааш њавола мекунем. Биравем, ки ваќти нањори 
нимрўзист.

Вай савор шуд, аспашро ба роњ андохт, бозаргонон аз 
пасаш ба кўшки ў равон шуданд.

                                          * * *
Рўзе аз рўзњо ба њавлии беруни Нуфарн пирамарде во- 

рид шуд. Дар танаш чакмани сурхи дарида, дар пояш мўкии 
куњна, вай хастањол менамуд. Виркан падарашро базўр 
шинохт. Падару писар якдигарро оѓўш карда гиристанд.

– Падарљонам, худат омадї, мебоист ман ба дидани ту 
мерафтам, лекин чї кунам, ки хоља рухсатам намедињад, 
охир, ман асирам, падарљонам, келинат, набераатро дидї? 
Онњо сињат саломатанд?

– Шукр, писарам, њар ду саломатанд, ба ту дуруди пазмо 
нию муштоќї мефиристанд. Њамдењаи мо бо ту дар бозори 
Бухоро вохўрда будааст, ба ман хабари туро овард, ман 
пагоњии дигар баромада, ба ин сў равон шудам.

– Бечора падарам, писари бехирадат ба сари ту њамин 
ќадар ѓаму кулфат овард. Лаънат ба рўзе, ки хаёли пањлавонї 
карда, панди туро нагирифтам, сухани келинатро гўш 
накардам ва ба ин асорати нангин афтодам. Ту гуноњи маро 
бахшидї ё не, падарљон?

– Бахшидам, писар. Охир, љавон будї, њанўз 
рўзгорнодида, неку бад наёзмуда будї. Ман њам дар синни 
ту дар сарам чи савдоњое, дар дилам чи њавову њавасњое, 
ки надоштам. Лекин ноумед машав, дилшикаста машав, 
писарам. Њар як роњро поёне, њар шаберо сањар њаст, бошад 
ки асирии ту њам ба поён ояд. Аз омадани ман маќсад танњо 
дидор нест, маќсадам озодии туст.

– Ту мехоњї маро озод кунї? - бо њайрату њаяљон пурсид 
Виркан.

– Оре, гуфт Ревахшиён,  бо њамин ният омадам. Дар хона 

њар чї фурўхтанї буд, фурўхтам, ба ваѓн назр кардам, аз 
маѓупати бузург дуо гирифтам.

– Писарљонам! Бањои туро овардам, ба хољаат медињам, 
шояд ба озод кардани ту розї шавад.

– Чорсад дирам?
– Оре.
– Аз куљо ёфтї, падар?
Ревахшиён пул овардани пањлавони Суѓдро наќл кард, 

гуфт: «Ёдхишетак одами покдил аст, хайрхоњи туст». Ревах-
шиён бо умеде, ки рўзе писарашро харида гирифтан муяссар 
шавад, ба муњтољию мањрумињои сахт тоќат карда, он пулро 
сарф накарда, ду сол боз нигоњ дошта омада буд.

Виркан дар њоле ки боз ба чашмонаш об омада буд, ду 
дасти пирамардро гирифта, бўсид:

– Падарљонам, дили ту бошишгоњи худоён аст, кони 
мењр аст. Агар дуямон ба умедамон расему ман озод шавам, 
дар ду дунё ба ту бандавор хидмат мекунам.

– Озодии ту барои ман саодати њар ду дунёст, дигар ба 
ман њељ чиз даркор нест. Агар озодии туро нодида бимирам, 
саодати он дунё њам ба ман даркор нест; ман дар дами љон 
канданам аз худоњо, аз Зардушт рў мегардонам ва муртади 
дўзахї мемирам.

– Ин тавр магў, падар.
– Модоме ки худоњо ба подоши ибодати шастсолаам 

ба ман асорати писари ягонаамро медода бошанд, аз онњо 
даргузаштани ман равост.

Ревахшиён аз њисси хорї лабонаш меларзиданд, дар 
кунљи чашмони хастаи камнураш ду ќатра ашк њалќа зад. 
Виркан ба њоли падараш он ќадар дилаш сўхт, ки мехост дод 
гўяд, фарёд кашад, сарашро ба дару девор занад, зеро барои 
ба ин њол расидани пирамард худашро гунањкор медонист.

Вай падарашро дар бошишгоњи худ љой дод.

                                      * * *
Нуфарн ба куљое рафта буд, бегоњирўзї баргашт. Вир-

кан ва хидматгорони дигар дар дами дарвозаи кўшк аз вай 
истиќбол карданд ва ёрї дода аз аспаш фуроварданд. Ревах-

шиён дар як канор ду даст ба пеш гирифта истода буд. Вир-
кан ба хоља ўро нишон дод.

– Падарам ба хидмат омадаанд, - гуфт.
Ревахшиён ба Нуфарн таъзим кард, хоља истода, бо ка-

роњат сўи ў нигарист ва тааљљубомез пурсид:
– Ба хидмат?
– Оре, хоља, арзи бандагї дорам, - гуфт Ревахшиён.
– Чї арз? - Нуфарн ду даст бар пушт ва чашмонашро 

нимпўш кард, ки одатан арзи ањли хољатро дар њамин њолат 
мешунид.

– Зиндагият дароз бод, хоља, - ба арзи муддао шурўъ кард 
Ревахшиён, ба карами ту умедвор омадам. Ду сол нахўрдам, 
напўшидам, бо сад риёзату машаќќат чорсад дирам бањои 
писарамро андўхтам ва ба ту овардам. Пири нотавонам, 
бекасам, ба ман рањм кун, хоља, ба аёлу кўдаки ин љавон 
рањм кун, ки аз ин зиндаљудої аз шавњару падар дилрешанд, 
ятим, бепаноњ, бесарусомон мондаанд. Сарнавишти шум 
буд ё нањсии рўзгор, ки писари озодам асир афтод. Ту бо 
караму њиммати худ аз марг наљоташ додї, бар ман ва ў 
миннати бењад нињодї, мо туро дар ду дунё сипосгузорем. 
Акнун чї мешавад, ки бо њамин караму њиммат ба ў озодї 
бахшї? Фарзанди ягонаамро ба ман боз бидењ, хоља. -Ре-
вахшиён дар ин љо худро бохт, донањои ашки шўр ба ри-
шаш шориданд, - асои пириямро боз бидењ, ба вай беваи 
љавони шўрбахт ва кўдаки ятим шавњару падарашонро боз 
бидењ. Худоён давлататро дањчанду садчанд зиёда кунанд, 
ба рањму шафќати ту умедвор омадам. Аз ман ин пасандози 
бечорагиямро бигиру Вирканамро рањо кун, хољаи азиз.

Нуфарн њамоно ду даст дар пушт фурсате ба замин нигоњ 
карда, хомўш истод, ѓуломон ва хидматгоронаш ба вай 
чашм дўхта буданд, гўё бо забони нигоњ илтиљо мекарданд, 
ки: рад накун! Розї шав!

Нињоят, хоља сар боло карда, ба гуфтор омад:
– Хуб, ман розиям, ки писаратро озод кунам, аммо... -Ну- 

фарн суханашро ќатъ карда, ба њозирон нигарист ва табас- 
суми шодї дар чењраи Ревахшиён, Виркан ва хидматгорон 
барќзадаро дида, дудил гашта: шарти озодии ѓуломро гўяд 

ё баъд? Ќарор дод, ки њозир гўяду монад. «Савдо савдост, 
ман чаро дар фикри суд набошам ва зиёни худ хоњам?» - ба 
дил гузаронд ў ва гуфт: - «Аммо ту он чорсад дирамро, ки 
писарат ба он харида шуда буд, ќарз бишмор ва писаратро 
гарави ќарз. Лекин ман ба касе ќарзи њасана намедињам, 
фоидаи њармоња се дар сад то панљ дар сад медињам. Аз ту 
фоидаи аќалл, яъне се дар сад мегирам. Чаро? Чунки агар он 
пул ба дастам мебуд, ман бо вай тиљорат мекардам, чорсад 
дирам дар ин муддат чор њазор дирам мешуд. Ту пули маро 
бо фоидааш бидењ ва гараватро, ки писарат бошад, аз ман 
биситон. Сухан тамом».

                                       * * *
Падару писар ба Ревдоди Самарќанд баргаштанд. 

Виркан аз дари њавлї даромада, хўрљинро аз китфаш афканду 
нанишаста њамон дам ба манзили Наниманча шитофт. Зан 
шавњари баногоњ аз дар намудоршудаашро дида, бехудона 
ба сўяш тохт, лекин ба вай нарасида, бењуш гашт. Виркан 
давон рафта, ўро дар баѓал гирифта, аз ѓалтидан нигоњ дошт. 
Њам вай ва њам модари Наниманча тарсиданд: мабодо ки 
шодимарг шуда бошад. Ўро саросема ба рўяш об пошида, 
ба њуш оварданд.

– Агарчи мемурдам њам, беормон мерафтам, чунки туро 
дидам, Виркан, озод дидам, мегуфт ў ба шавњараш, зиндаву 
саломат дидам, ба муродам расидам.

Виркан Шеркавичи дусолаи њайронмондаро ба синааш 
пахш карда, дасту почакњояшро мебўсиду мегирист...

САВОЛ ВА СУПОРИШ:
1. Ба рафтору кирдори Ёдхишетак чї бањо медињед? Кадом 
маслињатњои некбинонаи ў лоиќи тањсинанд?
2. Муколамаи Ревахшиён ва Нуфарнро тањлил намоед.
3. Тарзи зиндагии ѓуломону хидматгорони Нуфарнро шарњ дињед.
4. Корвони бозаргонони суѓдї аз сафари дусола баргашта, ба чї 
манзарањо вохўрданд?
5. Нуфарн дењаи худ Искичкатро дар кадом њолат ёфт?
6. Ў дар љавоби хатти бароти Виркан чї гуфт?

   ЊАБИБ 
     ЮСУФЇ 

Ту з-он ќавї, ки ба њар љой 
   халќи зањматкаш 
Туро замини ману такягоњи ман гўяд.

Њабиб Юсуфї соли 1916 дар оилаи мударрис, дар гузари 
Боѓи Майдони шањри Самарќанд таваллуд ёфтааст. Баъди 
хатми мактаби њафтсола вай ба Техникуми педагогии 
мардонаи тољикии шањри Самарќанд дохил шудааст. 
Соли 1935 техникумро хатм намуда, дар мактабњои ми-
ёна аз забон ва адабиёти тољик дарс медод. Вале фаќат 
дарс додан љавони донишдўстро ќонеъ намекард. Бинобар 
ин, тирамоњи соли 1936 ў ба шуъбаи шабонаи факултаи 
филологияи Дорулфунуни давлатии Ўзбекистон дохил шуд. 
Тањсили шабона ўро ќонеъ кардан натавонист. Аз сентябри 
соли 1937 ба шуъбаи рўзона гузашт.

Шароити хуби мактаби олї ба Њабиб Юсуфї имкон дод, 
ки аз љињати ѓоявї ва сатњи дониш зуд инкишоф ёбад. Баъд 
аз хатми тањсил соли 1940 ба Душанбе омада, дар Институти 
забон, адабиёт ва таърихи филиали тољикистонии Академияи 
фанњои Иттињоди Шўравї њодими илмї таъйин шуд.

Њабиб Юсуфї шоир, тарљумон ва ходими илмї буд. Ў 
дар як муддати кўтоњ асарњои Пушкин ва Лермонтовро ба 
забони тољикї тарљума намуд.

Њабиб Юсуфї моњи марти соли 1942 ба сафи Армияи 
Советї даъват шуд. Ўро аввал ба Омўзишгоњи њарбии 
миномётии шањри Пенза фиристоданд. Вай техникаи 
њарбиро омўхта, бо рутбаи лейтенанти хурд ба њимояи 
Ленинград фиристода шуд. Дар яке аз мактубњояш, ки 19- 
уми ноябри соли 1943 навишта буд, «...Он рўзњо дур нестанд, 

ки душмани малъунро аз дарвозањои ин шањри азим дур 
андозем» гуфтааст.

Њабиб Юсуфї дар байни афсарону аскарони ќисмаш 
њамчун инсони одї, хоксор, дўст ва рафиќи хуб, соњиби 
дониши баланд шинохта шуда буд. Ў аз мутолиаи китоб 
ѓофил намешуд. Дар яке 
аз мактубњояш њатто ишора намудааст, ки ў китоби Л.Н. 
Толстой «Љанг ва сулњ»-ро бо забони русї хонда истодааст.

Љанговар ва афсари ватандўст бозгашти худро фаќат бо 
роњи сарњадњои ѓарбии мамлакат ва аз дохили Берлин муайян 
намуда, «...агар саломатї бошад, роњи мо ба Самарќанд ва 
Сталинобод ба воситаи Берлин аст...» навишта буд.

Аммо дили пурљўшу хурўш, ки саршори муњаббат ба 
ватан буд, 15 феврали соли 1945 аз тири фашистони манњус 
аз кор монд, вале номи ў дар дили хонандагонаш абадї 
гашт.

Њабиб Юсуфї шеъргўиро пештар оѓоз карда бошад њам, 
ба таври расмї соли 1936 шеърњояшро эълон намудааст. 
Соли 1939 нашр шудани аввалин маљмўаи шеърњои ў 
«Таронаи ватан» шуњрати ўро зиёд ва сазовори эътирофи 
умум гардонид.

БА ВАТАН

Гар, ватан, дилро ту мехоњї, фидо созам ба љон, 
Дил барои мењри ту, ай мењри ман, бошад макон. 
Дил, бидон, аз бањри ту як лањза њам бегона нест, 
Њамчу мурѓе карда андар шохи мењрат ошён.
Ту чунон мањбубаи ошиќнавозї, мењри ту 
Љо гирифта дар дили мењнаткаши рўи љањон.
Шавкати дил, шодии дил, њастии дил бо ту аст, 
Њар чї мехоњї, бифармо, дил ба фармонат равон.
Аз чї ман дилро макон дар синаи худ додаам? 
З-он ки мењри ту намуда синаи дилро макон. 
Хирмани ѓамњои дилро оташи мењри ту сўхт, 
Доимо дилро бањор асту бањораш бехазон.
Дил дар оѓўши чу бустони ту доим хуррам аст 
Бо њазорон дилбарони дилрабои дилситон.

Дил куљо тоќат намояд, душманат гар дам занад 
Аз барои дафъи ў кўшиш намояд њар замон.
Њамчу Маљнун дил ба сањрои љунун овора нест, 
Масти љоми мењнат асту ёр бо лайливашон.
Ман на танњо дил, тану љон њам фидоят мекунам, 
То шавам чун ќањрамонони ту ман њам ќањрамон.

САВОЛ ВА СУПОРИШ:
1. Ѓазали шоирро мутолиа намуда, мазмунашро наќл кунед.
2. Дар кадом мисраъ аз доираи дили шоир берун баромадани 
мењри ватан мушоњида мешавад?
3. Ќудрати мењри ватан ба чї ташбењ шудааст?
4. Ишќи шоир аз ишќи Маљнун бо чї фарќ мекунад?

БА ЊАР КУЉО-Т РАВАМ, ДИЛ ДИЁРИ МАН ГЎЯД

Ќалам ба даст бигирам, ки шеър бинвисам, 
Забони ман зи њама пештар ватан гўяд.
Ватан, чу наѓмасарой аст дил зи ишќи ту, 
Туро хазинаи илњоми хештан гўяд.
Ба ин таронаву ин рангу бў, ки њастї ту, 
Сазад, саросари сањни туро чаман гўяд. 
Дар оѓуши ту њазорон диёру шањр бувад, 
Ба њар куљо-т равам, дил диёри ман гўяд. 
Њазор як сифататро адо нахоњад кард, 
Њазор шоир, агар асрњо сухан гўяд.
Тамоми њастии худро фидо кунад ба ту халќ, 
На сар, на ќалб, на дида, на љон, на тан гўяд.
Ту з-он ќавї, ки ба њар љой халќи зањматкаш 
Туро замини ману такягоњи ман гўяд.
Хушам, чу ишќи ту Ширин шудастам, ар халќам
 Маро дар ишќи ту Фарњоди Кўњкан гўяд.
Бигираму бигузорам, ватан: «Ќалам бигзор, 
Бигир теѓу ба фарќи адў бизан» - гўяд.

                                                                      Соли 1938.

САВОЛ ВА СУПОРИШ:
1. Шеъри боло дар кадом навъи адабї эљод шудааст?

2. «Забони ман зи њама пештар ватан гўяд» - гуфтани шоир аз чї 
шањодат медињад?
3. Чаро шоир ватанро хазинаи илњоми дили худ номидааст?
4. Њар гўшаву канори ватанро диёри худ номидани шоир чї 
маъно дорад?
5. Аз байти:

«Ту з-он ќавї, ки ба њар љой халќи зањматкаш 
Туро замини ману такягоњи ман гўяд». хулоса бароред.

6. Шоир ишќи ватанро ба кадом маъшуќаи таърихї ва худро ба 
кадом ошиќи ў ташбењ додааст?

МАН ВАТАНРО БЕШ АЗ ЊАРВАЌТА 
ДОРАМ ДЎСТТАР

Ваќти он аст, ай ќалам! 
Буррандатар гардї зи теѓ! 
Ваќти он аст, ай сухан!
Ѓуррандатар гардї зи барќ! 
То ба душман њамла орам, 
Решааш буррї зи бех,
То расї,

           Манњус - анчарро239  кунї бешохубарг!
Як љањон ишќи Ватан дорад дили халќи азим, 
То ватанро дўст дорад, дўст дорад то абад.
Сад љањон нафрат њам аз бањри разилони фашизм, 
То фашистонро кунад бо нафраташ гўр оќибат!
Чун Ватан мардона дар љанг омадаст, имрўз ман 
Ман ватанро беш аз њарваќта дорам дўсттар!
Чун ман ин сон байни майдон пурдилу фирўзманд, 
Дорадам имрўз аз њаррўза ёрам дўсттар:
Он на ман бошам, амон бидњад ба душман мушти ман,   
Он на ман, к-ин дам фитам дар фикри кори дигаре.
«Он на ман бошам, ки рўзи љанг бинї пушти ман, 
Он манам, к-андар миёни хоку хун бинї саре240.
Ваќти он аст, ай ќалам! Буррандатар гардї зи теѓ! 

239  анчар (ангар) – номи дарахти зањролуд.
240 Ин байт аз Саъдии Шерозист.

Ваќти он аст, ай сухан, Ѓуррандатар гардї зи барќ!
То ба душман њамла орам, решааш буррї зи бех, 
То расї,
Манњус - анчарро кунї бешохубарг!

САВОЛ ВА СУПОРИШ:
1. Шеъри боло дар кадом н
ъавъи адабї эљод шудааст?
2. Шеърро бурро ва ифоданок ќироат намоед.
3. Мазмуни шеърро наќл кунед.
4. Шоир ќудрати ќаламу суханро ба чї ташбењ додааст?
5. Зери мафњуми «манњус - анчар» кї дар назар дошта шуда- аст?
6. Чаро шоир ин ќадар ќатъї ба ќаламу сухан рў овардааст?
7. Дар сарлавњаи шеър кадом њиссиёти шоир баён ёфтааст?

    БОЌЇ   
    РАЊИМЗОДА 

Боќї Рањимзода 15-уми майи соли 
1910 дар Сорбоѓ, ки яке аз дењањои зеботарини ноњияи Рашт 
ба њисоб меравад, ба дунё омадааст. Дар давраи кўдакї, бо 
амри таќдир, падари ў аз сар рафт. Баъди марги падар Боќї 
муддате дар хонаи амакњояш  Миразизу Мирзорањим умр 
ба сар бурда, бо ёрии онњо ў дар мактаби куњнаи дењаашон 
савод омўхт. Боќї, ки худ табиатан бачаи зираку донишдўст 
буд, дар муддати нињоят кўтоњ асосњои саводи мактаби 
куњнаро аз худ намуд. Вай аз хурдсолї ба шеъру шоирї 
раѓбати зиёд дошт, девони ѓазалиёти Саъдию Њофизро 
пайваста меомўхт.

Баъди ташкил шудани мактаби шўрої ў аз љумлаи 
нахустин шогирдони болаёќати он мактаб буд. Боќї 
Рањимзода аввал Техникуми педагогии шањри Самарќанд 
(1931), баъдтар Дорулмуаллимини тољикии шањри Тошканд 
(1938) ва нињоят Институти омўзгории шањри Душанберо 
(1941) бо бањои аъло хатм намуд. Шавќи шеър барваќт дар 
ќалби ў љой гирифта буд, аввалин шеърњои ў солњои 30-юм 
дар сањифањои рўзнома ва маљаллањо чоп шуданд.

Аввалин китоби шеърњои ў соли 1945 бо номи «Ба фронт» 
чоп шуд, ки дар онњо ќањрамонињои халќи бузурги шўравї 
ва ѓалабаи он васф шудааст. Боќї Рањимзода шоири тавоно 
буд, ашъори ў содаву фањмову самимист. Дар шеърњои 
њаљвияш шахсони ваъдабозу оилабезор, булњавасу танбалро 
мазаммат мекард. Барои бачањо суруду таронањои зиёд на-
виштааст.

Њунар ва истеъдоди баланди шоирии Боќї дар шеърњои
«Чашмасор», «Бањори умр», «Ќиссаи кўњсор», 

«Республикаи ман», «Мусича ва рўбоњ», «Муаллим», «Халќи 
бузургворам» ва ѓайра хеле хуб зоњир шудааст.

Боќї Рањимзода дар баробари шоири њаќиќї будан, 
инсони бузург ва тарбиятгари шоирони љавон буд. Аз соли 
1948 то охири њаёташ мушовирии Иттифоќи нависандагони 
Тољикистонро дар уњда дошт. 30-юми январи соли 1980 Боќї 
Рањимзода дар шањри Душанбе њаётро падруд гуфт.

Дар шеъри «Муаллим» иззату эњтироми халќро нисбат 
ба омўзгор хеле самимї баён намудааст.

МУАЛЛИМ
Шеъре ба номи некат, омўзгор, дорам,
Дар анљуман ба дастат чун туњфае супорам, 
Бањри сипоси хотир дастат њамефишорам, 
Миннатпазирам аз ту доим ба рўзгорам.

З-ин рў бузург њастї мисли падар, муаллим,
Дар олами маонї њам роњбар, муаллим.

Њарфе дуруст хондам, аз шавќ медамидї, 
Ноќис, ки менавиштам, бар хеш метапидї, 
То сарбаланд бошам, бисёр сар хамидї, 
Бори гарони мењнат бар дўши худ кашидї.

З-ин рў бузург њастї мисли падар, муаллим, 
Дар олами маонї њам роњбар, муаллим.

Омўхта бароям одоби гуфтугўро,
Во карда пеши чашмам дунёи орзуро,
Суде барои мардум бахшанда бин Амуро, 
Дар роњи бахтёбї маънои љустуљўро.

З-ин рў бузург њастї мисли падар, муаллим, 
Дар олами маонї њам роњбар, муаллим.

Дар гиру дори њастї, гуфтї, ки боњунар шав, 
Бар ављ сар кашидї, аз ќаър бохабар шав, 
Аз дониши замонат пайваста бањравар шав,
Дар њифзи халќу кишвар фарзанди номвар шав.

З-ин рў бузург њастї мисли падар, муаллим, 
Дар олами маонї њам роњбар, муаллим.
Таќдири насли миллат бар зиммаи ту бор аст, 
З-ин бештар ба дунё дигар чї эътибор аст?
Омўзгор он гањ мамнуну бахтёр аст, 
Шогирди бовафояш бар халќ ифтихор аст.

З-ин рў бузург њастї мисли падар, муаллим, 
Дар олами маонї њам роњбар, муаллим.

САВОЛ ВА СУПОРИШ:
1. Гўед, ки ин шеъри Боќї Рањимзода дар кадом навъи адабї эљод 
шудааст?
2. Шеърро ифоданок ва ба тарзи бадеї ќироат намоед.
3. Мазмуни шеърро мухтасар наќл кунед.
4. Дар шеър кадом хислатњои ба муаллим хос тараннум ёфтаанд?
5. Дар шеър кадом воситањои тасвир ва санъатњои лафзї ис- 
тифода шудаанд?
6. Ѓояи асосии шеърро муайян намоед.
7. Шеърро аз бар кунед.

                    ХАЛЌИ БУЗУРГВОРАМ
Чун Вахши саркаши худ аз шавќ сар кашидам, 
Шайпури фатњи халќам бори дигар кашидам, 
Њар ќатраи љабинаш бо шеър баркашидам, 
Оре, ба риштаи назм дурру гуњар кашидам.

То бахшам аз бароят, халќи бузургворам, 
Бар чашм хоки поят чун тўтиё гузорам.

Ќалби замин фишурда, мардона чок кардї, 
Обу араќ зи рўят сад бор пок кардї,
Шуд рўзњо, ки дидам, тарки хўрок кардї, 
То пунбадонаеро берун зи хок кардї.

З-ин рў, туро сурудам, халќи бузургворам, 
Бар чашм хоки поят чун тўтиё гузорам.

Њар як нињоли пахта чун тифл парваридї, 
То ки набинад офат, роњат ту њам надидї, 

Бори гарони мењнат бар дўши худ кашидї, 
То сарбаланд гардї, бисёр сар хамидї.
З-ин рў, туро сароям, халќи бузургворам, 
Бар чашм хоки поят чун тўтиё гузорам.

Фасли бањор дидам пур аз ѓубор рўят, 
Бо ќомати хамида дар киштзор рўят, 
Обу араќ чакида аз тор-тори мўят,
Барќи зафар шукуфта андар канори рўят.
Дил пурумед гуфтам, халќи бузургворам, 
Бар чашм хоки поят чун тўтиё гузорам.

Ранљи кашидаатро обу замин бидонад, 
Обилањои дастат чархи машин бибонад,
Ќадри баланду пастї худ пахтачин бидонад. 
Анбозињои заргар лаълу нигин бидонад.

Заркору заргарї ту, халќи бузургворам, 
Бар чашм хоки поят чун тўтиё гузорам.

Њар кас агар шуморад кори ту сањлу осон, 
Лаънат ба ў бигўяд њар фарди поквиљдон, 
Раззоќи олам астї, ай баргузида дењќон, 
Васфи туро сароям, то њаст дар танам љон.

Љонам фидои номат, халќи бузургворам, 
Бар чашм хоки поят чун тўтиё гузорам.

Њам Вахшу Ленинобод, кўлобию њисорї, 
Дар гирудори мењнат бинмуда љонсупорї, 
То дар ривољи кишвар сањми расо гузорї, 
Байроќи обрўро мањкам нигоњ дорї.
Тањсинкунон бигўям, халќи бузургворам, 
Бар чашм хоки поят чун тўтиё гузорам.

Дар Беларус будам, васфи туро шунидам, 
Мањсули ранљи дастат дар њар куљо бидидам, 
Чун кўњсори Помир аз фахр сар кашидам, 
Дар пешвози тўят аммо ба сар давидам.

То бар ту шеър бахшам, халќи бузургворам, 
Бар чашм хоки поят чун тўтиё гузорам.

Иљрои ќавл кардї, ин аст сарфарозї, 
Тобида мўйлабро, бинмой раќсу бозї, 
Иди Кабири Октябр, бешубња, аз ту розї, 
Бо ин умед додат њар гуна имтиёзе.

Додат бузургворї, халќи бузургворам, 
Бар чашм хоки поят чун тўтиё гузорам.

Рўзи барори корат ин шеър туњфа орам, 
Афсўс, бењтар аз ин чизи дигар надорам, 
Бинмо ќабул аз ман, халќи бузургворам, 
Чун барги сабз онро бар ту њамесупорам.

Ту аз ману ман аз ту, дигар сухан надорам, 
Бар чашм хоки поят чун тўтиё гузорам.

САВОЛ ВА СУПОРИШ:
1. Шеъри Боќї Рањимзода дар навъи адабии таркиббанд эљод 
шудааст. Бигўед, ки таркиббанд чист?
2. Шеърро бодиќќат мутолиа карда, мазмуни онро наќл намоед.
3. Дар хусуси мењнатќаринии миллат ва ободии кишвар њикоя 
кунед.
4. Шоир дар шеъри худ изњори хурсандию шодии зиёде карда- 
аст. Сабаби онро гўед.
5. Тавсифу ташбењњои шеърро ёфта, онњоро ба дафтаратон 
кўчонед.
6. Шеърро аз бар кунед.

МУЊИДДИН 
АМИНЗОДА 

Њар кї бањри сулњ имзо мекунад, 
Бењтарин коре ба дунё мекунад. 
Карда имзо, душманони сулњро 
Рўсияњ, шарманда, расво мекунад.

Муњиддин Аминзода 22 марти соли 1904 дар шањри 
Хуљанд, дар оилаи мударрис ба дунё омадааст.

То давраи Инќилоби Октябр дар мактаби куњна, 
баъдтар дар мактаби шўравї таълим гирифтааст. Соли 1925, 
баъди хатми курси педагогии шањри Самарќанд ба касби 
муаллимї машѓул мешавад. Баъди чанд соли муаллимї ў 
солњои 1928- 29 дар Институти мусиќии шањри Самарќанд 
тањсил менамояд. Солњои 1932-37 роњбари адабии Театри 
драмаи мусиќии Ленинобод Хуљанди имрўза ва дар айни 
замон, муаллими Омўзишгоњи мусиќии шањри Ленинобод 
буд. Дар ин омўзишгоњ ў дарси танбўрнавозиро ёд медод. 
Соли 1937 ба Душанбе омада, дар Театри мусиќии шањри 
Душанбе, ки соли 1940 ба Театри давлатии опера ва балети 
ба номи Садриддин Айнї табдил дода шуд, кор кард. Солњои 
охири умрашро дар шањри Хуљанд гузаронид. Ў дар ин љо 
асосан ба кори эљодї машѓул буд. Бо рўзномаи «Њаќиќати 
Ленинобод» ва маљаллаи њаљвии «Хорпуштак» њамкории 
доимї дошт. Ў якуми сентябри соли 1966 дар шањри Хуљанд  
аз олам чашм пўшид.

Муњиддин Аминзода шоир ва тарљумони номї буд. 
Миќдори абёти тарљумакардаи ў 75 њазор байтро ташкил 
медињад. Тарљумаи достони «Фарњоду Ширин» - и Навої 
(бо њамроњии Рањим Љалил), «Борис Годунов»- и Пушкин, 
масалњои

Крилов, шеърњои Лермонтов, «Духтар ва марг»-и 
Максим Горкий, достони «Палангинанўш»-и Шота 
Руставели, эпоси армании «Довуди Сосунї» ва ѓайра ба 
ќалами ў тааллуќ доранд.

Аввалин шеърњояш солњои 20-уми асри бист дар рўзномаи 
«Овози тољик» ва маљаллаи њаљвии «Мулло Мушфиќї» чоп 
шудаанд. Шеърњои аввалинаш соли 1935 дар маљмўаи

«Шеърњо» ва соли 1937 дар маљмўаи «Чаман» ба табъ 
раси- даанд. Ў муаллифи китобњои «Бањори Ватан» (1940), 
«Садои зафар» (1944), «Шеърњои мунтахаб» (1948, 1949, 
1952, 1954, 1956), «Бањори дил» (1964) ва «Мунтахабот» 
(1976, дар ду љилд) мебошад.

Муњиддин Аминзода аз љумлаи аввалин бунёнгузорони 
шеъри њаљвии адабиёти шўравии тољик мањсуб мешавад. 
Нахустин шеъри њаљвии ў «Њасрати як имом» ном дорад, 
ки соли 1928 чоп шудааст. Солњои Љанги Бузурги Ватанї   
фаъолияти њаљвнависии Аминзода хеле вусъат ёфт. Ў дар 
шеърњои њаљвии хеш вањшонияту љањолат, номардию 
буздилии фашистонро хеле сахт ба зери тозиёнаи танќид 
гирифтааст. Муњиддин Аминзода чун ватандўсти фидої 
то охирин лањзањои умри худ аз тањти дил ба халќу Ватан 
хидмат кардааст. Дар банди аввалин тарљеъбандаш чунин 
мегўяд:

То лаб тару хун дар лабу гармист баданро, 
То бас накунад дил њаракат, мижжа заданро, 
Аз ќувва ба бозуст хаму рост шуданро,
Аз каф надињам домани маќсуди Ватанро. 
Ин аст ба модар - ба Ватан рози дили ман, 
Бигзор љањон бишнавад овози дили ман.

Муњиддин Аминзода аз соли 1936 узви Иттифоќи 
нависандагони  собиќ СССР буд. Бо ордени «Нишони 
фахрї» ва медалњо ќадр шудааст.

      ТАЪЛИМИ УМУМИИ МАЉБУРЇ
Љањл аз худ дур мебояд намуд, 
Дафъи ин манфур мебояд намуд. 
Аз чароѓи илму нури маърифат 
Синаро пурнур мебояд намуд.
Хотири худро ба боѓи илму фан 
Хурраму масрур мебояд намуд. 
Як тараф тарѓибу ташвиќотро 
В-аз дигар сў зўр мебояд намуд.

Хок бар чашмони бадхоњон зада, 
Чашми душман кўр мебояд намуд. 
Аз барои хондану хонондан 
Хешро маљбур мебояд намуд.

                   ХЎША ВА ДЕЊЌОН
Хўша:
Манам донаро карда андар баѓал 
Пайи туъмаи мардуми камбаѓал. 
Њама халќро зиндагї бо ман аст, 
Ду чашми халоиќ суи хирман аст. 
Магў њосил аз ранљи дењќон шуда, 
Шавам луќмаи ранљбар, нон шуда. 
Нахоњам, ки њаннот гирад маро, 
Ба дасти љафољўш орад маро.
Њукумат, ки ёр асту њам дўстдор, 
Ба анбори он дўстдорат супор.
Дењќон:
Њама зиндагї бо ту доранду бас, 
Ба аввал туро дар каф оранду бас. 
Ту аз ќуввати бозуи ман шуда,
Ба сад мењнату ранљ хирман шуда. 
Ба њаннот ман кай супорам туро, 
Ба сўи њукумат биёрам туро.
Супорам ба дасти њукумат агар, 
Њукумат дињад боз бар ранљбар. 
Ба анбори давлат дињам ѓалларо, 
Кунам хор њанноти пурњиларо.

БЕСАВОДЇ БАЛОИ ЉОН БОШАД
Бесаводї балои љон бошад, 
Зарари љумла мардумон бошад. 
То ба кай халќи коргар, дењќон 
Пойбанди чунин зиён бошад?

Њама дењќону коргар, хонед, 
Бесаводии хеш дур кунед.

Аз паи илму маърифат кўшед, 
Пешрафти шумо ба он бошад.

Бо алифбои куњна мушкил буд 
Халќро бохатусавод шудан, 
Аз барои саводнок шудан
Њарфи лотин њузури љон бошад.
Ба тараќќии мамлакат кўшед, 
Хољагињо коллективї созед.
Бањри ин лозим аст хатту савод, 
Њама вобастаи ба он бошад.

Гар зи хатту савод бехабарї, 
Доимо зери панљаи зарарї,
Рав ба мактаб, хату савод омўз, 
Ин туро нафъи љовидон бошад.

Духтарону занони мењнаткаш, 
Сўи илму њунар шитоб кунед. 
Дур созед бесаводиро,
Ашки рўњониён равон бошад.

             РАПОРТИ БАЊОРЇ
(Аз духтарони аќибгоњ ба љавонони фронтї)
Ай сабо, бар гулшани мо кун гузар, 
Бар љавонони фронтї бар хабар.
Мо ба тайёрии фасли навбањор 
Рўзу шаб машѓули кори киштукор. 
Ай рафиќони фронтї, бишнавед, 
Шод аз рапортњои мо шавед.
Мо дар ин љо дар фронти мењнатем, 
Чун шумо - љанговарон босуръатем. 
Пахта мекорему дон, баста камар, 
Лахти хун гардад фашистонро љигар. 
Њар нињолеро, ки биншондем мо, 
Мевањояш бошад аввал аз шумо, 
Ваъдањо додему аз рўи вафо
Мо ба ёрии шумоем аз ќафо. 
Душманонро зарба мањкамтар занем, 
Як нафар боќї намонда сар занем.

Баъди љанг оед фотењ сўи мо, 
Ин бувад тўи шумову тўи мо.
Нўши љон карда шароби мушкбўй, 
Мекунем он гоњ тўй болои тўй.

                       БАЊОРИ НАВ
Боди бањор мевазад љеѓ зада ба кори нав, 
Сабзаи тоза медамад дар ќадами бањори нав.
Сањни чаман базеб шуд боз зи фарши махмалин,  
Шањд ба коми љўйњо рехт зи обшори нав.
Об гирифт шохи гул булбули беќарор, бин, 
Наѓмаи тоза машќ кун бањри висоли ёри нав. 
Мењр зи мењри модарї гарм навозишаш намуд, 
Фарбењу тоза шуд замин бањри њусули бори нав. 
Њо, ана пахтакорњо, зираку пухтакорњо,
Омадаанд аллакай аз паи кишту кори нав. 
Кишт кунед бармањал, шод шавед аз амал,
Њам зи ќадим як масал, њам ба шумо шиори нав. 
Шуњрати порсоларо боз баландтар кунед,
Боз ба даст оваред иззату эътибори нав.
Хуш Ватану бањори он, домани киштзори он, 
Бањри ривољу кори он мењнату ифтихори нав.

             МО ЉАНГ НАМЕХОЊЕМ
Одамизод ба дунё на ба љанг омадааст,
На ба ќурбон шудан аз тўпу туфанг омадааст, 
Омадаст ин, ки њаёте гузаронад озод, 
Рўзгораш шавад аз мењнати озод обод.
Чун бинокор зи дасташ шавад иншо ба љањон 
Шањри ороставу дењаву боѓу бустон.
Омадаст, ин ки кунад зиндагии беозор,
На ба пояш бизанад хору на бар дида ѓубор. 
Орзуњои накўи ба дил овардаи худ
Бо дили љамъу осуда биёрад ба вуљуд:
Ба камолот расад, нав ба нав эљод кунад, 
Аз њар эљоди наваш хотири кас шод кунад, 
Орзуву њавасу тўю тамошо бинад,
Њар ќадар лаззати умр аст ба дунё, бинад, 

Хонаву дар кунаду соњиби фарзанд шавад, 
Њар яки он ба Ватан ёвару дилбанд шавад, 
Умр ширину дарозу хушу хуррам бошад, 
На асорат ва на хунрезию мотам бошад.
Умр азиз аст, чаро он ба асорат гузарад? 
Зери занљири ѓуломию њаќорат гузарад? 
Умр як бор, дар он нашвунамо бояд кард,
На ки нашкуфта, вай аз боди хазон гардад зард, 
Ин бувад орзуи неки њама халќи љањон,
З-ин сабаб сулњу амонї њамаро вирди забон. 
Марг онро, ки ба ин умр њалокатхоњ аст,
Хешро гуфта, ба бегона фалокатхоњ аст. 
Чашми пурњирс ба мулки дигарон медўзад,
«Оши девона пазад» гуфта, љањон месўзад. 
Не! Чунин ќавм нахоњанд расидан ба мурод, 
Халќ зўр аст ва зўриш нишон хоњад дод.
Ба љањонгирии доллар надињанд асло роњ 
Халќњои њамагї якдила амниятхоњ.
Халќи тољик њам аз он љумла паи сулњи љањон 
Карда имзову њамовоз бувад бо онон.
Њар як имзо паси худ дасти тавоно дорад, 
Дасти пурзўртар аз њар чї ба дунё дорад.
Дастњое, ки кунад нарм зи гармї пўлод, 
Чусту чобук ба бинокории фабрику завод, 
Дастњои ба замин бурда фурў муњри каланд, 
Карда бо њосили аълош Ватанро хурсанд, 
Дастњое, ки паи равнаќи илму ирфон
Ба китобу ќалам омухта бувад рўзу шабон, 
Дастњое, ки паи сулњ ба имзо шудаанд, 
Њамагї муттањиду зўру тавоно шудаанд.
Љангљўён натавонанд чунин даст шикаст, 
Нашканад даст, чу ин гуна бигардад пайваст.

               ИМЗО МЕКУНЕМ
Њар кї бањри сулњ имзо мекунад, 
Бењтарин коре ба дунё мекунад. 
Карда имзо, душманони сулњро 
Рўсияњ, шарманда, расво мекунад.

Байраќи сулњ аст дар олам баланд, 
Баски ќадру ќимати одам баланд.

Сулњ лозим, то ки бошад халќ амон, 
Сулњ лозим, то бисабзад бўстон.
Сулњ лозим бањри ободии мулк, 
Сулњ лозим бар њама рўи љањон.

То ки бинад халќ умеду орзу, 
Дил пур аст аз орзуњои накў.

Њар кї бошад соњиби виљдони пок, 
Кай раво дорад ба инсон хуну хок? 
Њар куљо дониста мемонад ќадам, 
То нагардад мўри ланге њам њалок.

Љангљўёнро куљо ин хислат аст? 
Исту бисту зисти онњо офат аст.

Бањри доллар пулпарастони лаъин
Љанг мехоњанд дар рўи замин.
Љумла оламро ба ќабз оварданї, 
Хислати онњо њамин асту њамин.

Лек моро њисси инсонпарварї 
Медињад бар сулњи олам боварї.

Бањри доллар зарпарастон дода зўр, 
Халќи оламро намуда бењузур.
Ин ду «чашми танги дунёдорро 
Ё ќаноат пур кунад, ё хоки гўр».

Љангљў бо худ барад ин нангро, 
Сулњ мегўронад охир љангро.

Мо ба оромї, ба тинљї толибем, 
Мо ба виљдони њаќиќї соњибем. 
Њар куљо гирем пеши роњи љанг, 
Оќибат мо, сулњљўён, ѓолибем.

Кори њаќќонї ба њар љо ѓолиб аст, 
Поквиљдон халќи дунё ѓолиб аст.

Фитнаи иѓвогаронро бе ибо 
Фош месозем мо дар њар куљо.
Мон, ки з-ин як бел ифлосї љањон 
Пок гардад, тинљ бошад доимо.

Мекунем имзо пайи осудагї, 
Пок бошад дањр аз олудагї.

Бањри њифзи манзилу маъвои худ, 
Бањри хушбахтии кўдакњои худ, 
Бањри солим будани модар - Ватан, 
Бањри имрўзи худу фардои худ

Мо ба зидди љанг имзо мекунем, 
Њар як амри сулњ иљро мекунем.

                  БА ФАРЗАНДАМ
Ту, ай фарзанди ман, фарзанди халќї, 
Чу дилбанди падар дилбанди халќї.
Бадї гар бар рухат доѓе нишонад, 
Натанњо ман, њама лаънат бихонад. 
Аз ин рў, бош фарзанди накўкор,
Зи кори нек рањматро сазовор. 
Чу фарзанди чунин як хонадонї, 
Ки дорад обрўи сад љањоне,
Ба ќадри ин муќаддас хонадон рас,
Ба ќадри њар яке аз ањли он рас. 
Ба бахти хеш худ њастї сабабгор, 
Ба бадбахтї худат њастї гунањкор. 
Набояд кард он коре, ки бад кард, 
Бадї номи касон бад то абад кард. 
Рањи бадро њамеша чоњ дар пеш, 
Дар охир рафта меафтї, бияндеш.

САВОЛ ВА СУПОРИШ:
1. Доир ба њаёт ва фаъолияти шоирии Муњиддин Аминзода чї 
медонед?
2. Аминзода дар кадом мавзўъњо бештар шеър эљод кардааст?
3. Ѓазали «Таълими умумии маљбурї»-ро хонед ва мазмунашро 
наќл кунед.



230

4. Мунозираи «Хўша ва дењќон» ба кадом мавзўъ бахшида 
шудааст?
5. Шеъри «Рапорти бањорї»-ро азбар карда, мазмуни онро 
мухтасар наќл кунед.
6. Шеърњои «Рапорти бањорї» ва «Бањори нав» ба кадом воќеаи 
муњимми давр бахшида шудааст?
7. Дар маснавии «Мо љанг намехоњем» шоир вазифаи муќаддаси 
одамиро дар чї медонад?
8. Шеъри «Имзо мекунем»-и Аминзода дар кадом навъи адабї 
эљод шудааст?
9. Шоир дар шеъри «Ба фарзандам» ўро ба кадом хислатњои 
писандидаи одамї даъват мекунад?

ФАЗЛИДДИН 
МУЊАММАДИЕВ 

Ман аз бегонагон њаргиз нанолам, 
Ки бо ман њар чї кард, он ошно кард.
        Њофиз

Фазлиддин Муњаммадиев 15 июни соли 1928 дар шањри 
Самарќанд, дар оилаи сањњоф (љилдсоз) ба дунё омадааст.
Баъди хатми мактаби миёна ходими адабии рўзномаи
«Тољикистони сурх» буд. Соли 1951 мактаби марказии 
комсомоли Кумитаи марказии комсомолро дар шањри 
Маскав хатм намуд ва ба кори рўзноманигорї машѓул шуд. 
Љонишини муњаррири рўзномаи «Љавонони Тољикистон» 
(«Комсомоли Тољикистон»), муњаррири «Газетаи муалли-
мон», мудири шуъбаи рўзномаи «Тољикистони Советї», 
котиби масъули маљаллаи «Занони Тољикистон», мудири 
шуъбаи наср ва котиби масъули маљаллаи «Шарќи сурх» 
(«Садои Шарќ») буд.

Соли 1962 курсњои олии адабиро дар назди Инсти-
тути адабии ба номи М. Горкий дар шањри Маскав хатм 
намуда, дар идораи маљаллаи «Хорпуштак», киностудияи 
«Тољикфилм» ва нашриёти «Ирфон» кор кардааст. Баъдтар 
вазифањои мудири нашрияи Сарредаксияи Энсиклопедияи 
Советии Тољик, сармуњаррири Кумитаи давлатии Љумњурии 
Тољикистон доир ба Кинематографияро ба уњда дошт.

Аз июни 1978 котиби Раёсати Иттифоќи нависандагони 
Тољикистон буд.

Очерку њикояњои аввалини Ф. Муњаммадиев дар нимаи 
дуюми солњои 50-ум дар матбуот пайдо шуданд. Масалан: 
«Раиси нав» (1955), «Муњољирон» (1956), «Фаттоњ ва 
Музаффар» (1958) ва ѓайрањо.

Соли 1958 маљмўаи очерку њикояњои ў, соли 1960 по-
вести«Таркише, ки ба вуќўъ наомад», соли 1963 «Одамони 

куњна», соли 1964 «Бибї - Зайнаб», соли 1969 маљмўаи 
њикояњо тањти унвони «Сози мунаввар» аз чоп баромадаанд.

Соли 1974 романи «Палатаи кунљакї» ба табъ расид. 
Ќариб њамаи асарњои ў ба забони русї тарљума шудаанд.

Асарњои Ф. Муњаммадиев ба забонњои ўзбекї, латишї, 
арманї, эстонї, ќазоќї, туркманї, ќирѓизї, украинї, бело- 
русї, олмонї, полякї, арабї, венгерї, чехї ва булѓорї низ 
тарљума шудаанд.

Аз рўи сенарияњои Ф. Муњаммадиев киностудияи «То- 
љикфилм» филми бадеии кўтоњметражи «Задухўрд» (1973); 
филми мустанади «Субњи кишвари ман» (1974), филми бадеии 
«Вохўрї дар дараи марг» (1980) ва ѓайраро ба навор гирифт. 
Филми бадеии «Вохўрї дар дараи марг» дар кинофестивали 
XIII сазовори мукофот ва дар кинофестивали мамлакатњои 
Осиё, Африка ва Америкаи Лотинї, ки дар шањри Тошканд 
гузашт, сазовори диплом гардид.

Фазлиддин Муњаммадиев дар соњаи тарљумаи бадеї 
зањмати самараноку сермањсул ба харљ додааст. Тарљумањои 
тољикии романњои Андре Стил «Зарбаи аввал», М. Садовя- 
ну «Љазираи гулњо», повестњои Чингиз Айтматов «Љами- 
ла», «Алвидоъ, Гулсарї», М. Левин «Њаяљони севум», А. 
Ќањњор «Модаркалони мењрубони ман», «Овоз аз тобут», 
В. Губарев «Муъљизакори бузург» ва њикояњои алоњидаи 
Чехов, Драйзер ва нависандагони пешќадами адабиёти 
хориљї ба ќалами Фазлиддин Муњаммадиев мутааллиќанд. 
Фазлиддин Муњаммадиев бо унвони ифтихории Корман- ди 
Шоистаи маданияти Тољикистон ва Љоизаи адабии ба номи 
Абўабдуллоњи Рўдакї мушарраф гардидааст. Ў 16-уми ок-
тябри соли 1986 аз олам даргузаштааст.

ПОРЧАЊО АЗ ЌИССАИ «ОДАМОНИ КУЊНА»
Њавлии Зиё-амакро, ки мо он љо иљора нишастаем, њам-

сарам  Ойшахон ёфта буд. Худам њам ду-се рўз кофтуков 
карда, чанд љои бобро таки чашм карда будам, лекин хо-
нањои ман ёфта ба табъи зављаи муњтарам нафорид.

– Њавлии Зиё-амак боѓ дорад, гулзораш њаст, аз шафаташ 
оби софи чашма мегузарад, ки барои љомашўї бањо надорад, 
мегуфт Ойшахон гапи худро гузарониданї шуда ва ногоњ 

ваљоњаташ таѓйир ёфта, аз оромона баён кардани далелњо 
ба таънаву маломат гузашта рафт: - Шумо марди кўча, аз 
куљо медонед, ки љомашўї чисту азоби он чї гуна мешавад?

Ба ин таъна ман, албатта, метавонистам љавоб бидињам. 
Метавонистам ба ёди ёри фаромўшхотир расонам, ки мо 
порсол дар яке аз мањаллањои ќаноти Душанбе истиќомат 
мекардем ва ман аксари рўзњои истироњат бо кашшак аз ним 
фарсах роњ об мекашондам, вале Ойшахон ва модарам, гўё 
дар пеши љумаки водопровод нишаста бошанд, обро шар- 
шар ба таѓорањо ва аз таѓорањо ба љўи партов рехта, нобуд 
мекарданд.

Ман забон хоидаму љавоб надодам.
– О, монед, ки бачаи бечора њам се-чор рўз аз њавои 

тоза нафас гирад, - гуфт њамчунон далелњои нав оварда 
Ойшахон. - Наход саломатии фарзанди худатонро нахоњед? 
Гап намезанед-ку!.. Гап занед...

Гапи шумо маъќул, азизакам. Хонањои ман ёфтагї њама 
нобоб буданд. Њавлии Зиё-амак љаннат асту бас, - гуфтам 
ман ва бо њамин љонамро аз мунозираи беохир муфт рањо 
кардам.

Илољи дигар набуд. Агар мегуфтам, ки аз њавлии Зиё-
амак то љои кори ман, яъне то мактаб се чаќрим роњ аст ва 
дар ин роњи нав њанўз на автобус мегардад, на ягон наќлиёти 
дигар, илова ба ин худи Ойшахон њам то дорухонааш, ки он 
љо кор мекунад, бояд камаш ним соат пиёда роњ тай кунад, 
ѓайр аз њамаи ин роњи яслии писарчаамон чап мешавад - агар 
ин чизњоро мегуфтам њам, аздусар суде намекард. Чунки 
зављаи якрањаи ман ё дар бораи ањамияти пиёдагардї, чунон 
ки мегўянд, лексияи пурмазмуне мехонд, ё худ: «Дав- ча 
нашуда, ѓулунг шудаед магар, ки аз пиёда шудан метарсед?» 
гуфта як панди дурударози кинояомез хонда, боз њам сухани 
худро мегузаронид.

Чї мегўед, ки дар оилаи мо риояи майлу хоњиши якдигар 
ё ба ибораи дигар гўем, демократияи оилавї ном чиз баъди 
хонадор шуданамон фаќат як-ду моњ вуљуд дошту бас. 
Рафта-рафта инони ихтиёри рўзгор, њатто ихтиёри соатњои 
истироњат ва баъзе масъалањои касбу кори ман ба дасти 

зављаи муњтарамам гузашт, чунон нарм ва номаълумакак 
гузашт, ки худам нафањмида мондам.

Эњтимол, шумо дар дилатон гўед, ки «худат њатўл будаї, 
сазои сарат, акнун манол ва чанги хонаатро ба кўча набарор». 
Агар њамин тавр фикр кунед, пас, шумо хушбахтед, зеро 
маълум мешавад, ки занатон Ойшахони ман барин якрањаи 
ќайсар набудааст ва шумо, инсони саодатманд, њар рўзи 
Худо маљбур намешудаед, ки дилатонро хун ва майнаатонро 
об карда, сафед будани шир ё мисол гирем, дар шохи дарахт 
рўидани себро исбот карда нишинед.

Ростї, гап дар сари мунозирањои ману њамсари ман њам 
нест. Њар зоѓеро як доѓе, гуфтаанд. Оилае, ки аз ягон љињат 
норасоие, аќаллан ягон носазоии майдаяке надошта бошад, 
ба хаёлам, дар олам нест. Сабаби њикоят сар кардани ман 
ин, ки баъди кўчида омадан ба ин љо дере нагузашта, ман аз 
касбу корам, аз хату саводи понздах сол хонда баровардаам 
ва нињоят аз таќдире, ки иљоранишинам кардааст, тамом 
безор шудам.

Дар љои нав фаќат як шаби аввал тинљ гузашт. Лашулуши 
рўзгорро дар ду хонаи иљорагирифтаамон љо ба љо кардем 
ва азбаски аз бардорумони кўч устухонњои баданам сўзиш 
мекард, як бурда нону як пиёла чои ширин хўрда, дарњол ба 
хоб рафтам.

– Хўљаин, хезед, хезед, љонакам, рўз чоштгоњ шуд, - гуфта 
Ойшахон мўйсарамро тит ва гарданамро ќитиќ карда, маљ- 
бурї бедорам сохт.

Њо, зављаи мењрубон маро њамеша бо номњои рангоран- 
ги аљоиб хитоб мекунад. «Хўљаин», «соњиб», «муаллим» аз 
ќабили он номњост. Гоње, агар табъам хиратар бошад, ин 
гуна мурољиат ба ман кинояи нешдор барин мерасад. Аммо 
аксаран «майлаш, вай хурсанд бошад, мешавад», - мегўяму 
мемонам, яъне аз тањти дил ќањрам намеояд. -Соњибони 
њавлї моро ба ношто љег заданд.

Наравем, айб мешавад. Зуд бошед, дасту рўй шуста, 
либос пўшед, - гуфт боз Ойшахон.

Ночор аз љои хобам бархостам.
Агар касе шуморо ба ношто таклиф кунад, шумо бояд 

хобатонро њаром карда ё аз бањри кору бори худатон 

баромада, њатман ба он љо биравед. Дар акси њол айб 
мешудааст, гунањгор мешудаед ва мардум дар кўча шуморо 
«њо, ана фалонї» гўён бо ангушт нишон дода, масхара 
мекардаанд.

Дидед муњокимаронии Ойшахони маро?
Агар ман «чаро айб мешудааст, магар айбу гуноњ барин 

чизњо меъёре надоранд, ки бањудаву бењуда ба домани кас 
часпидан мегирифтаанд?» - гуфта аз зављаи муњтарами худ 
мепурсидам, чандон кори ањлона намешуд. Чунки аздусар 
ба ў суханамро маъќул кунонида наметавонистам, фаќат 
ваќт бењуда мегузашту бас.

Соњибони њавлї - як зан ва ду марди солхўрда дар рўи 
тахтакати васеъе, ки зери толори баланди ангур сохта 
буданд, дар сари дастархон менишастанд. Синни калонтари 
онњо ба њаштод расида ва ду нафари дигар таќрибан дар 
байни шаст ва њафтод буд. Чун салом дода, ба љои таклиф 
кардаашон нишастам, њамсарам ба ман нигоњ карда, ба 
шиносо кардани мо шурўъ намуд. Ў ин корро тавре мекард, 
ки одатан љавонон дар кўча ва боѓњо, дар клуб ва театрњо 
мекунанд.

Соњиби хонањои мо нишаста - ана, ин кас, Зиёбобом,
-гуфт Ойша ва ба сўй муйсафеде, ки аз њама калонсолтар 

менамуд, ишора кард. - Ањрор-амакам ва Иќбол холаам, 
ана, дар ин хонањо истиќомат мекунанд, суханашро давом 
кунонид Ойшахон ва аввал ба сўи мард ва зани аз Зиёбобо 
љавонтаре, ки пањлуи њамдигар менишастанд, бо табассум 
назаре андохт, сипас ќатори хонањоеро, ки аз пањлуи дари 
њавлї то ба девори њамсоя тўл мекашид, бо даст нишон дод.

... Заррина њамон духтараке, ки дина ба кўчфурории 
мо кумак мекард, набераи Ањрор-амакам ва Иќбол холаам 
аст. Вай сањар хеста, ба хонаи пионерон рафт, - гуфта нутќи 
муфассали худро ба анљом расонид њамсари њамадонам.

– Бисёр наѓз, бисёр наѓз! - хитоб кардам ман баъди он ки 
гулуи аз њаё ва њаяљон хушкшудаамро бо зўрї сурфакунон 
тар кардам. Дар дилам: «аз афти кор, боз ягон чиз гуфтан 
лозим будагист!» гўён илова кардам:

Ман... э-э... яъне мо бисёр хурсанд, ки ба ин љо кўчида 
омадем, яъне бо шумоён њамсоя шудем.

Зор монад њамин «яъне»-гўии ман! Як рафиќи њамкасбам 
дар миёни чашму абру «яъне» мегуфт, ўро масхара карда 
мегаштам, аз такрор кардан ба худам одат шуда мондааст. 
Бењуда намегуфтаанд-, ки айб макун ба хешат, давида биёд 
ба пешат.

– Албатта, - ба ман љавоб гардонида гуфт Ањрор-амак, 
- шумо хурсанд шавед, мо њам хурсанд. Мо ба њар њол 
одамони куњна њастем, лекин њаракат мекунем, ки дар ин љо 
шумо, љавонњо њам зиќ намешавед...

– Не, чаро! Чаро зиќ мешудаем?! - гуфтам ман. - Барои 
мо суњбати одамони умрдидаи соњибтадбир бисёр ќимат аст.

Ба њамин тариќа чанд љумлаи лутфомез радду бадал 
шуд. Ман аз лаълии пур аз ангури љавз, ки яќин ба тозагї аз 
ток канда буданд, як шингил људо карда гирифта, бо нони 
сермаѓзу мулоими хонагї ба хўрдан сар кардам.

Дар муќобилам Зиё-бобо менишаст. Вай ришу мўйлаби 
тунуки сап-сафед дошт ва чењраи сиёњгунаш дар ињотаи ин 
ришу фаши сафед, тўпии араќчини сафед ва яктањи суф аз 
будаш зиёдтар сиёњгун менамуд. Аксари дандонњояш рехта, 
лунљњояш фурў нишаста буданд. Лекин гўшњои бобо намуди 
аљоибе доштанд. Онњо дар асл њам пањни калон буданд ва 
бар замми ин, гўё вазифаи худро њатман аъло адо карданї 
бошанд, ба пеш моил шуда, чунон ки аппаратњои овоздораки 
аэродромњо мекарданд, рост ба тарафи овоз нигаронида 
шуда буданд.

Ањрор-амак баръакс марди пуррапайкари баландќомат 
ва сафедчењраи хушандоме буд: чашму абрую гўшу бинию 
лабу дањони муносибе дошт. Ришу мўйлаби кўтоњ ќайчи 
карда шудааш ба худаш бисёр мезебид ва ќиёфаашро то 
андозае ба ќиёфаи олимони љањондидаи пуртамкин монанд 
мекард. Дар дидани аввал, яъне дина бегоњї, аз чї сабабе 
бошад, гумон кардам, ки вай одами њавобаланд аст ва ба 
њар касу њар чиз бо назари њаљвомез менигарад. Оре, дар 
чењрааш як табассуми писхандомезе сайр мекард. Гўё 
мегуфт, ки

«ку, бубинем, чї махлуќед шумо, аз дастатон чї кор мео- 
яд?...». Аммо, хушбахтона, имрўз дигар хел менамуд. Ба мо 
нарм, њалимона ва бо мењрубонї муомила мекард.

Иќбол-хола байни ошхонаву тахтакат мокувор 
рафтуомад мекард. Ибораи одами пир ё пиразан ба вай 
намечаспид. Дар чашмонаш њанўз шуълаи њаёт барќ мезад, 
дар хунаш зоњиран ѓайрати љавонона мељўшид. Ў низ мисли 
шавњараш бардам ќадам мемонду бо овози буррои боќувват 
гап мезад. Њангоми хандидан ё табассуми кушод карданаш, 
чунон ки дар паси абрњои тираи тирамоњ гоње порчаи осмони 
софи нилгун падидор мешаваду ба дили кас лањзае њам 
бошад, фарање, нашъае мебахшад, њамин тавр дар ду бари 
рухсораш аз таки тўри ољингњои реза осори њусни зиёдатї 
аён мегардад ва баъди лањзае њамчунон тез нопадид мешуд.

Иќбол-хола ба косањо ширчой кашида овард. Дар рўи 
косањо равѓани маска об шуда, порча-порча лапида, ялаќќос 
мезад.

Инони суњбат кайњо боз дар дасти њамсари ман буд. 
Вай гўё ки соњибони њавлиро камаш аз айёми кўдакиашон 
мешинохта бошад, «Иќбол-холаам бист сол дар артели 
дўзандањо кор кардаанд», «Ањрор-амакам аслан аз Исфара 
мешаванд», «Зиё-бобом фалону фалон корњоро кардаанд»  
гуфта, ба ман таърифи онњоро мекард. Дар чанд даќиќа 
тарљумаи њоли мўйсафедонро гуфт. Њанўз аќаллан як чойник 
чой тамом нашуда, ман фањмидам, ки Зиё-бобо ва Ањрор-
амаку занаш дар асл робитаи хешутаборї надоштаанд. Зиё-
бобо аз ўзбекњои Фарѓона будаанд. Занашон, ваќте ки њанўз 
дар яке аз колхозњои Фархор кор мекардаанд, вафот карда 
будааст. Падарашон баъди љанг дар њамин њавлї чашм аз 
олам пўшидааст. Як писар доштаанд, ки соле њашт моњ дар 
кўњу дарањо гашта, кони маъдан мекофтааст, яъне геолог 
будааст.

Ањрор-амаку Иќбол-хола њам як писар доштаанд, ки дар 
љанг њалок шудааст. Дар давоми чањор соли љанг чандин 
маротиба дар табобатхонањои фронт аз дами марг халос 
шуда, њатто тирамоњи соли 1944 орден, њам таътили якмоња 
мукофот гирифта, се њафтаро дар пеши падару модар ва 
зани љавонаш гузаронидааст. Аммо боз ба армия баргашта, 
баъди ду рўзи расман тамом шудани љангин мусибатро 
бинед, ки баъди расман тамом шудани љанг! - аз дасти як 
номарди манњус, як фашисти дар кадом гўр пинњоншуда 

њалок гардидааст. Келинашон баъди ин фољиа касал шуда, ба 
дарди сил гирифтор шуда, кўдаки ширмакро ятим мон- да, аз 
дунё рафтааст. Заррина, њамон духтараки шонздањсолае, ки 
ифодаи чењра ва чашмонаш калонвор андешаманд менамуд, 
ягона нишонае будааст аз он ду фарзанди дилбанд. 

Дар ибтидои наќли андаке бемавриди Ойшаи ман 
Иќбол- хола даст аз ширчою нон кашида, муддате бо сари 
хам нишаст, баъд аз кат њамчунон бо сари хам фуромада, оби 
чашмонашро бо нўки ќарсаш пок карда, ба сари оташдон 
рафт.  

Ањрор-амак низ даст аз хўрок кашида, ба кадом як 
гўшаи дастархони яла чашм дўхта нишаст. Хомўшии гароне 
ба миён омада, чанд даќиќа тўл кашид. Ман ба њамсарам 
таънаомез нигоњ кардам, вале ў низ нигоњи маънидоре 
карда, фањмонид, ки њељ кори бељо накардааст; баръакс, 
мањз њаминтавр карданаш лозим буд.

Нињоят Ањрор-амак як-ду бор сурфа карда, косаро ба 
даст гирифт ва ширчойи боќимондаро бо як дам кашидан 
фурў бурда, ба ман мурољиаткунон гуфт:

– Келин ба мо гуфтанд, ки ба газетањо маќола навишта 
меистодаед. Ин бисёр кори сара, писарам, муаллим, «Юсуф 
Сафо» гуфта имзо мекунед - а? Ња, бале, ман њам дар газетаи 
шањрамон чизњои шуморо хондаам. Боре кадом киночиро 
таъриф карда будед, дар ёдам њаст, офарин, писарам, 
муаллим.

Ман аз ин таъриф боз арўси дирўза барин сурх шуда 
рафтам. Њатто дилам сахт ба тапидан даромад.

– Баъзан њамту... агар ваќти зиёдатї бошад, - гуфтам      
нимѓурма карда, - ягон чизи навиштанбоб рост омада монад, 
яъне аз бекорї кадукорї гуфтагї барин...

– Хоксорї, албатта, чизи наѓз, писарам, муаллим. Аммо 
ба маќоланависї кас љиддї машѓул шавад, меарзад. Бисёр 
кори хайр. Мењнаткаши бовиљдонро таъриф карда, осонаш 
гирем, рўњашро бардоштан ё ягон каллафањми лаванд, ё ин 
ки фиребгари фукаш дар осмонро, осонаша гирем, ба рўи 
об баровардан кори олиљаноб аст, албатта. Ба ин кори нек 
чї мерасад? Чї гуфтед, таѓо? - Ањрор-амак ба Зиё-бобо рўй 
овард. 

Аммо муйсафед, бо вуљуди он ки як гўши худро 
карнайчавор хам карда, ба сўи гўянда нигаронида буд, 
маънои суханони ўро аниќ нафањмида будааст.

– Худо умрашро дињад, љиянатон њам аз кўњ ки фуромад, 
зимистони дароз ба газит, сонї ба вай... њоло номаш чї 
буд... вай... китоб барин њаст-ку?

Журнал, - луќма партофт њамсари њозирљавобам.
– ... Ња, ба љурнолњо урусї карда калон-калон хатњо ме-

нависад, - гуфта нињоят суханашро ба як азоб тамом кард 
Зиё-бобо.

Писарчаи мо аз хоб бедор шуда, гиря кард. Модараш ба 
сўи хона давид. Вай ки набуд, муддате сукут ба миён омад. 
Ман акнун имкон ёфтам, ки бафурсат ба муоинаи њавлї 
машѓул шавам.

Ростї њам, дар ин љо бањри дили кас кушода мешуд.
Дар пеши хонаву айвонњо њавзањои озодаву мавзуни ток 

ќад барафрохтаанд. Гарчи ќисми зиёди рўи њавлї ва боѓча 
бо полизи сабзавот банд буд, ба назар чунон мерасид, ки 
сар то сари њавлї аз гулбуттањост. Гулњои серњосилтарини 
садбарг, бедгул, гулњои яксолаи рангоранг, хусусан оташгул 
ва тољи хурўс дар њамин фасли охири тобистон њам анбўњ-
анбўњ шукуфта, ба дидагони кас манзараи дилфиребро 
љилвагар месохтанд.

Дар хавозањои ангур аксари сарњои ширабаста аз њуљуми 
занбўру гунљишкон бо халтачањои њарранга муњофизат 
карда шуда буданд. Дар њар љоњар љои хавозањо, дар шоњпули 
айвонњо тўрњои бедона ва ќафаси кабкњо овезон буд. 
Парандањо њоло наѓмасарої намекарданд, фаќат гоњ-гоњ ба 
девори ќафасњо минќор зада ё аз дилтангї љастухезкунон 
тапар-тупур садо мебароварданд ва зиндончањои худро 
алвонљ медоданд.

«Дар воќеъ, чунон ки худашон мегўянд, одамони 
куњнадия, аз дил гузаронидам ман. - Мурѓони бегуноњро 
дар ќафас дошта, аз наѓмаи љонварони мањбус лаззат њам 
мебаранд».

Ношто тамом шуд. Ањрор-амак ба кори худ - ба пункти 
пахта рафт.

– Зафарљонро зудтар ба яслияш бурда монед, мураббияаш 

боз беваќт оварданд, гуфта ба сари ман ѓур-ѓур накунад. 
Тез бошед, азизам, зудтар љунбед! - гуфта Ойшахон њам 
фармоиш дода, њам навозиш карда, ба дорухонааш рафт.

Зиё-бобо каланди майдаяки ялаќќосиро, ки аз кор фар-
мудан дамаш суда шуда, шакли моњи нопурраро гирифта 
буд, бардошта, ба полизи картошка даромад.

Иќбол-хола ба рўи кат ду-се кўрпачаро болои њам, 
партофта, айнаки камонакњояш ресмониро ба нўги бинияш 
савор карда, ба чокдўзї машѓул шуд.

– Дар пеш як маросим дорем, муаллим, - гуфт Иќбол-
хола ба кораш аз дур нигоњ карданамро пай бурда, - абраи 
кўрпачањоро нав карда монам, мегўям.

«Ин мўйсафедон чї маросим дошта бошанд? Фарзанде 
надоранд, ки синнаш ба тўю сур муносиб бошад. Заррина 
њанўз бача аст...» гуфта худ ба худ хаёл мекардам, ки фармо-
ишоти зављаи муњтарама ба хотир расиду Зафарљонро бар-
дошта, ба яслии ў шитобидам.

САВОЛ ВА СУПОРИШ:
1. Ойшахон њавлии Зиё-амакро чи тавр тавсиф намуд?
2. Чаро шавњари Ойшахон њавлии Зиё-амакро љаннат гуфт?
3. Шавњари Ойшахон аз кадом хислатњои зављааш шикоят 
кардааст?
4. «Демократияи оилавї риоя намешавад» гуфтани шавњари 
Ойшахонро чї тавр мефањмед?
5. Ойшахон шавњарашро бо кадом номњо хитоб мекард?
6. Ойшахон дар сари дастархон соњибхонањоро чї тавр бо 
шавњараш шинос намуд?
7. Аз ин рафтори Ойшахон чї хулоса баровардан мумкин аст?
8. Кадом хислати ў дар ин лањза ошкор гардид?
9. Аз матн тавсифи симои Ањрор-амакро ёбед.

...Аз яслї баргашта, њамроњи Зиё-бобо тањтул кардем. 
Мо дар болои кат рў ба рўи якдигар , гап назада, њар 
кадоме бо хаёли худ банд, дањон мељунбонидем. Ман худ 
ба худ тааљљубкунон мегуфтам, ки ба шарофати њамсарам 
хислатњои нав пайдо карда истодаам, ки дар айёми 
муљаррадиям набуд. Масалан, бо одамоне, ки дирўз шинос 

набудам, акнун зуд ошно шуда, унс мегирам. Як њафта ќабл 
аз ин Зиё-бобо куљо буду ман дар куљо. Акнун гўё ба амаки 
худ дар сари як дастархон нишаста, тањтул мекунам. Иќбол-
хола ба мо чой дам карда медињад...

Бобо даст пок кардани маро дида, аз баѓалаш коѓазеро 
бароварда дод, ки хонам.

Ин ариза буд. Лекин чї хел ариза, ба кї ва дар бораи чї 
гуфта пурсед! Агар аз ин пеш касе ба ман мегуфт, ки пири 
њаштодсолаи гўшвазнине чунин як ариза менависонад, ба 
њељ ваљњ бовар намекардам. Аммо ариза њоло дар дастам ва 
он аз номи нафаќагир Зиёдулло Ќаршибой, соли таваллудаш 
1882. «Ба Комитаи Марказии партия. Ба Маскав.» - навишта 
шуда буд. Ана, матни он:

«...Ариза. Аз Шумо илтимос мекунам, ки аризаи мана 
гўш кунетон. Ман ба њукуматамон то дастам омадана хизмат 
кардам. Акнун пир шудам, хуш ки бошад, синнам ба таки 
њаштод рафта дакка зад.

Чї мешуд, ки араќфурўшия манъ кунед. Радиё њар рўз 
зиёни араќа гуфта медињад. Лекин магазинњо аз араќ ва 
вино пур. Ба шишањои хушрўи араќ равѓан, њар хел дорувор 
андохта фурўшанд, намешавад? Ба љои ин бучка-бучка пева 
мефурўшанд, ба ѓайр аз ин регистрану ошхонањо њам бисёр 
араќ мефурўшанд.

Аз каллаи азон то хуфтан дар њама љо савдои шароб дар 
ављ. Одамњо маст шуда, якдигарро хафа мекунанд. Њар хел 
касофатњо мешавад. Мошинањо бачањоя зер мекунанд. Дар 
шањрчаи мо њам, дар Душанбе њам, дар Регар њам, хуш ки 
бошад, дар Фарѓона њам ањвол њамин.

Ба шумоњо, калонњои мамлакат ин, албатта, маълум. Ил- 
тимоси ман њамин, ки шаробфурўшия манъ кунед, ќадаѓан 
кунед, ки ному нишонаш намонад.

Дўсти ман устоди ѓарамсози заводи пахта Ањрор Љаббор 
ба ман пригроми нави партияро аз газит хонда дод. Бисёр 
рељаи наѓз кашидед. Навиштагї суханњоятон њама мешавад, 
Худо хоњад, гуфтањои Ленин шуд. Акнун инаш њам мешавад. 
Хуш ки бошад, ба шумоњо дуо рафтагї, халќпарвар ки 
њастед, рељањотон иљро мешавад. Худи њозир карда истодагї 
корњотон њам, хуш ки бошад, њамин ќадар арзонї- амонї 

њам, вай ба осмон баромадагї йигитча њам-њамаш пештар 
аќаллан дар маталњо набуд. Одамњоя боз наѓзтар тарбия 
карданї бошед, корамо боз пешрав шавад гўед, њама додар-
бародар барин аз як гиребон сар бароранд гўед, араќа манъ 
кунетон.

Илоњо, барака ёбетон, гуфта бо илтимос: нависандаи 
ариза нафаќагир Зиёдулло Ќаршибой, соли таваллудаш 
1882”.

Дар паси коѓаз ба тарзи илова навишта шуда буд:
«Агар хоњиши мўйсафедњоя ба инобат гиретон, ба муро- 

датон мерасетон. Њамаи мўйсафедњо дуогўтон гуфта ариза 
навис: нафаќагир Зиёдулло Ќаршибой.

Ба њамаатон бисёр салом».
Аризаро мехондаму ханда нафастангам мекард. Нињоят, 

тоќат карда натавониста баланд хандидам. Мўйсафед њам 
аввал ба ман нигоњ карда, лабханде кард, баъд дар ваљоња- 
таш аломати ранљиш пайдо шуд. Сипас гўшашро ба пеш 
ќатъ карда ва ба шунидани фикри ман омода шуда, пурсид:

Механдед, уѓлум, аз афти кор, маъќул нашуд аризаи ман?
Не, бобо, ариза маъќул-куя, лекин дар ин љо як гапи 

дигар њаст.
«Як гап њаст» гуфтаму лекин чї навъ ба мўйсафед фањ-

мондани он гапро намедонистам. Зиё-бобо њамчунин даст 
ба гўши худ чашм ба рўи ман мунтазир менишаст.

Нињоят, њар чї бодо, бод, - гўён ба арзи аќидаи худ сар 
кардам. Гуфтам, ки давлати мо зотан тарафдори майфурўшї 
ва талабгори фоидаи он нест. Вай њар даќиќа омода аст, 
ки аз бањри ин савдо ва фоидаи он гузашт кунад, ба нафъи 
саломатии фуќарояш, ба хотири тинљї, осоиш ва саодати 
миллионњо оилаи мамлакатамон гузашт кунад. Аммо чї 
илољ, ки шаробнўшї, мисли дигар одатњои бади куњна, 
одати љонсахтест ва онро ба як амр, бо як имои бурут аз 
байн бардошта намешавад.

Агар барои тамокукашон фабрикањои давлатї хел-хел 
папиросу сигарњо набароранд, худи мардум ёфта, папирос 
сохта кашидан мегиранд. Агар араќфурўширо манъ кунанд, 
низ њамин гуна манзара ба миён меояд. Мардум шароби 
дастї кашидан мегиранд. Он гоњ њаннотї, савдогарї, њар 

гуна касалињо ва касофатњо аз шароби нопоки дастї зиёд 
шуда мераванд...

Хулоса, њар чизе дар ин бора медонистам, ба њамин та-
риќа ва услуб ба Зиё-бобо гуфтам. Вале њар ќадар зиёдтар 
сухан кунам, аломати норозигї дар чењраи ў њамон ќадар 
зоњир мегардид.

Баробари лаб фурў бастани ман бобо гуфт:
– Шумо, уѓлум, маќсади маро фањмидед. Ин аризаро 

як каси андак чаласаводтар навишта дод. Дидед, њар чї 
гўям, нарезонда-начаконда ба коѓаз кўчонидааст. «Хуш 
ки бошад» навиштааст, «дуо мекунем» навиштааст. Оё 
ба Маскав њамин хел корњои нодаркори мўйсафедонаро 
навишта фиристондан мумкин? Айб аст. Ман, уѓлум, аз 
шумо илтимос карданї будам, ки њамин аризая аз нав 
навишта дињед. Гапњои бамаънї катї, хушрўй, маданї 
карда, хўш ки бошад, маъния ба буѓумаш афтонда навишта 
дињед, гуфтанї будам. 

Пас, њамаи он ваъзе, ки ман барояш љигар хун карда 
хондам, бењуда рафтааст. Мўйсафед аз ќасди худ даст 
кашиданї нест. Аризаашро аз нав навишта медињаму аз ў 
халос мехўрам. Охир њамин тавр њам кардам. Лекин дар 
нусхаи нав аз номи бобо илова кардам, ки бидуни аризаи 
мазкур њам ман (яъне нафаќагир Зиёдулло Ќаршибой, соли 
таваллудам 1882) медонам, ки шумо (яъне ходимони КМ 
партия) дар ин хусус пайваста фикр мекунед ва тадбирњо 
меандешед. Пас, аризаро фаќат бо маќсаде нависондам, 
ки бигузор вай чун илтимоси пире дар ягон љои идораатон 
бошад ва аз хоњиши куњансолон доимо хотиррасон кунад. 
Бигзор, ки соати вопасини шаробфурўшию мастию аластї 
барин одати бадро аќаллан андаке бошад њам, боиси наздик 
овардан шавад.

Бо аризаи Зиё-бобо банд шуда, ба шуъбаи маориф, ки 
дар он љо маро ба њайати кадом як комиссияе дохил кар- 
данї буданд, таъхир карда рафтам. Вале бояд иќрор шуд, 
шунидани миннатдорињои фаровон ва дуогўињои Зиё-бобо 
ба њар њол бароям гуворо буд.

Љои гап нест, ки њољати касеро баровардан, ё чунон 
ки Зиё-бобо мегўяд, кори савоб кардан ба одам њисси 

ќаноатмандї мебахшад. Лекин дар урфият шакарро камтар 
ширин мегўянд. Кори савоб њам ба меъёраш бошад, хуб 
мешудааст. Њоло аз давоми њикоятам хоњед дид, ки ман 
чаро ин тавр мегўям.

Мактуби оид ба савдои сайёри карасин дар газета чоп 
шуд. Њамон рўз Ањрор-амак аз кораш барваќттар баргашта, 
рост ба сўи хонаи мо омад ва гарму љўшон ањволпурсї карда, 
гуфт:

– Писарам, агар ним соатак ваќт дошта бошед, њамроњи 
ман як гардиш мекардед. Љон писар, љон муаллим!

Агар як шахси обрўманд, ки дар кўчаву бозори шањр ба ў 
мардум аз дур дуќад шуда салом медињанд ва бо ў њамсуњба- 
тиро барои худ шараф барин як чиз медонанд, агар чунин 
одам аз шумо бо оњанги илтиљо илтимос кунад, чї хел ќабул 
намекунед!

Њамроњ ба гардиш баромадем. Гардиши мо зоњиран 
ба саёњати сайёњони њаќиќї шабоњат дошт. Яъне, њар ду 
пањлу ба пањлу ќадам мезадем. Ањрор-амак ба ман кўчањо, 
тангкўчањо, њавлињои атрофро нишон дода, дар бораи 
таърихи ободии онњо, доир ба касбу кор ва феълу хўи 
бошандагони онњо наќл мекард.

Рўз бегоњ шуда бошад њам, офтоби моњи август њаворо 
сахт тафсонида буд. Охир, ин њамон офтобе буд, ки аз тафси 
он мањз дар њамин рўзњо харбузаву ангур шакар мебандад. 
Кўраки пахта гўшт гирифта, ба шукуфтан сар мекунад! Ман 
њар дам араќи сару рўямро бо рўймолча пок карда, мабодо 
Ањрор-амаки коргар маро дар нозукбадании интеллигентї 
таъна кунад, гўён баробараш бардам-бардам по мемондам. 
Ба монанди «њай-њай, аљаб!» њар гуна нидоњо бароварда, 
нишон доданї мешудам, ки ба ин саёњат бисёр мароќ дорам, 
аз он басо хўшам омадааст ва њатто хушбахтам.

Мо ба кўчаи калон баромада, аз тангкўчаи дарози 
сарбастае дохил шудем, ки сар то сараш зоњиран, ба њамин 
ќарибї асфалт пўшонида шуда буд. То миёнаи тангкўча 
расида, бозистодем. Дарвозаи калони дутабаќаи пешгоњи 
тангкўча нимроѓ буд. Касе танњо эзорчаи кўтоње дар тан аз 
оби водопровод бо рўдаи резинї чангу лои мошини сабу-
краверо мешуст.



245

– Дар ин њавлї раиси комбинати њунармандї истиќомат 
мекунад, - гуфт Ањрор-амак ва маро аз оринљ дошта, ба роњи 
омадаамон њидоят карду маќсади худро баён намуд.

Ањрор-амак маро ба ин љо барои нишон додани тангкўчаи 
асфалтпўши раиси комбинат оварда бадааст. Ман бояд дар 
бораи раис, дар бораи аз мансаб ва обрўяш суиистифода 
бурдани ў ба газета маќолаи сахте менавиштам. Ањрор-
амак, ки депутати Совети шањр аст, бо гўши худ шунида 
ва бо чашми худ дидааст, ки чї тавр яке аз депутатњо дар 
сессия, дар пеши ањли љамъияти шањр њамин одамро барои 
айби дигараш, идорањоро аз хешу табори худ пур карданаш 
сахт танќид карда, ба зери обу араќ мононда буд, аммо чї 
шуду чї монд, ки дар њаќќи раиси маѓрур касе чора надид. 
Шояд роњбарони рањмдил гуфтанд, ки ба аспи хуб як 
камчин басанда аст, барои ў худи њамин танќид њам љазои 
кофист. Аммо маълум шуд, ки вай он ќадар њам «аспи хуб» 
набудааст. Дар шањрчаи мо бисёр љойњое њастанд, ки онњоро 
дар навбати аввал асфалт пўшонидан лозим буд. Масалан, 
аз њама заруртараш сањни пункти пахта, ки Ањрор-амак 
он љо кор мекунад, ё кўчаи табобатхона, ё худи истгоњи 
автобусњои байнирайонї. Ин хел љойњои заруриро номбар 
кардан гиред, як рўйхат шуда меравад.

– Акнун аз рўи инсоф гўед,- маро аз роњ боздошта 
чашмони аз изтироби ботинї шуълапошгаштаашро рост ба 
рўям дўхта, бо овози баланд савол дод Ањрор-амак. - Дањњо 
тонна асфалтро ба як тангкўчаи нодаркор рехта, осонаша 
гирем, нобуд кардан чї корест? Охир, аз он љой ѓайр аз 
«Волга»-и раис ва мошини мењмононаш касе намегузарад-
ку! Ин љиноят нест магар? Чаро ин тавр мекунанд мардум? 
Охир вай аъзои партия-ку! Агар ба халќ нафъ расонида 
натаво- над, аќаллан зарар нарасонида, кори худро буд 
карда ме- гашт, намешуд? О, ин куљоя гапаш, писарам, 
муаллим?!

– Амак, парво накунед, боб карда менависам,- гуфтам 
бо њарорате, ки бидуни шубња аз таъсири суханони 
њамсуњбатам, бештар аз таъсири њолати пуризтироби ў пайдо 
шуда буд. Инро гуфтаму зуд пушаймон шудам, ки чаро «боб 
карда менависам» гуфтам? Њоло дар навиштани маќолањои 

масъулиятноки танќидї малакае надошта бошам, ин лофи 
бемаънї, ин худситоии зормонда аз куљо пайдо шуд?!

– Ба ќадри њолам зўр мезанам, амак, парво накунед, - 
такрор кардам ваъдаамро бо андаке тањрири эњтиёткорона.

– Мебахшед, писарам, муаллим, шуморо аз коратон 
ме- мононам, - андаке ором шуда гуфт Ањрор-амак. - Лекин 
худатон мебинед, ки илољи дигар надорам. Агар навиштан аз 
дасти худам меомад, чи хуш буд! Афсўс, ба хондан як навъу 
ба навиштан ѓайр аз, осонаша гирем, дуову салом дигараш 
зўрї мекунад. Ба касе як илик хат навиштан њам гоње ба ман 
малол, росташро гўям. Илољаш бошад, осонаша гирем, дањ 
мошин пахтаро ба китфам монда мекашонаму хатнависиро 
аз каси дигар илтимос мекунам.

Муддате гап нозада роњ гаштем. Аслан хонаи раиси ком- 
бинат аз њавлии Зиё-бобо ду-се њавлї онсўтар воќеъ гашта 
буд (наздик будани он аз садои доираву думбаки њаррўзаи 
њавлии сермењмони раиси саховатманд њам маълум буд), 
лекин роњаш аз кўчаи калон будааст. Бинобар ин, саёњати 
мо тахмин як соат тўл кашид.

– Бо худи раис суњбат кардан шарт будааст, албатта, 
- гуфт Ањрор-амак, ваќте ки ба дари њавлиямон наздик 
расидем.

– Агар хоњед, ман њамроњї мекунам.
Ман барои таклифаш ташаккур хонда, кумакашро ќабул 

накардам. Дар хонаи мо ду кас зављаи муњтарамаи ман ва 
Зиё-бобо ба сари мизи хатнависии ман хам шуда, зўр зада 
ариза менавиштанд.

Бале, ариза! Боз ариза! Боз ба сари аризанависї омада 
мондам! Бовар кунед, дар сари вараќ баробари дидани 
калимаи «Ариза» дилам шуввї карда, баданам чиррос 
зада рафт. Э, э, зудтар биёеде, азизакам, муаллимакам, 
хўљаинакам, љонакам, ба куљо њаял карда рафтед? Ману 
бобом ариза менависем, гуфта азоби љањаннамро кашида 
нишастем, - гуфт бо навозиши фаровони одатии худ 
Ойшахон ва кушодарўёна ба пешвозам давида, аз дастам 
дошта, ба сари миз кашола кард. Як задани оњангару сад 
задани сўзангар! Бобољон, њозир дадаи Зафарљон њар ќадар 

ариза бошад, то як пиёла чой нўшидани мову шумо навишта 
медињанд. Њамин тавр не, љонакам?

– Албатта, - албатта! - хитоб кардам ман њам табассуми 
зўрбазўракї сохта, аммо дар дилам илова кардам: «Нав аз 
кор омада, нафасамро рост мекунам гуфта будам, ки Ањрор- 
амакатон ба саёњат бурданд ва ба гарданам супориши тозае 
бор карданд. Акнун шумо бо бобољонатон чой нўшида, чаќ-
чаќ карда нишинед, ман аризанависї мекунам, балотон ба 
љонам!»

Ман аз бегонагон њаргиз нанолам, 
Ки бо ман њар чї кард, он ошно кард.

– зери лаб замзама кардам ман.
А, чї гуфтед, азизам? - пурсид Ойшахон бо хавотир. 
– Њеч чиз нагуфтаам. «Марњамати шумо зиёд», - гуфтам.  
Зиё-бобо мехостааст, ки ба њукумати республика ариза 

навишта, аз комиљроияи шањри худамон шикоят кунад, ё 
мулоимтар карда гўем, гилагузорї кунад ва хоњиш намояд, 
ки хидматњои барои ободии колхозњои ин љо ва колхозњои 
Фархор кардааш, инчунин мўйсафедї ва нафаќагир 
буданашро ба назар гирифта, амр дињанд, ки дар як гўшаи 
боѓчаи ў пива- хона насозанд. Њар чї созанд, сохтан гиранд, 
лекин пивахона ё ресторан, умуман шаробхона насозанд.

Ба он чизе, ки аз аризаи чаламондаи Ойшахон навиштагї 
хонда фањмидам, худи Зиё-бобо суханони зеринро илова 
карда:

– Ман, уѓлум, даъвои зиёде надорам. Мехоњам, ки дар 
манзили падарам чароѓи падарамро равшан карда шинам. 
Дар љое, ки рањматї падарам кор мекард, истиќомат ва 
истироњат мекард, агар мастњо араќ хўрда, ар-ар карда 
мегашта бошанд, ду дасти падарам њам аз гўр берун 
мемонаду худам њам аз дунё норозї меравам.Боз дар куљое 
дар вуљудам ќатъияте пайдо шуда ва ба Зиё-бобо гуфтам:

–Хайр, ота, биёед, њал кардани њамин масъаларо ман 
ба уњда мегирам. То имкон њаст, њаракат мекунам, ки дар   
кунљи њавлиятон пивахона насозанд. Аммо ба њукумат ариза 
наменавиштем. Ба хаёлам, дар он љо бе аризаи мову шумо 
њам кор бисёр будагист.

Аз афти кор, ин дафъа дар оњанги гуфторам дар воќеъ 

њам ќатъият ва њам эътимод кофї њис карда мешудааст, ки 
Зиё-бобо зуд розї шуд. Њатто хурсанд шуд, ки ман барои аз 
сидќи дил дар ин кор кўшиш кардан ваъда додам.

Инак, мактубе навиштам. Мактуб ба раиси комиљрояи 
шањр аз номи худам, яъне муаллими фалон мактаб, фалонї 
фалонизода... Навиштам, ки пирамард ба иморат шудани 
як гўшаи боѓчааш муќобил нест, лекин ба сохта шудани 
машруботхона њаргиз розї нахоњад шуд. Агар илољаш 
бошад ва агар ин боиси вайрон шудани наќшаи меъмории 
шањр намешуда бошад, барои ягон муассисаи дигаре иморат 
кунанд.

Мактубро навиштам, хонда додам, ба конверт андохта 
мањкам кардам. Акнун мебоист аз пайи иљрои супориши 
Ањрор-амак мешудам...

САВОЛ ВА СУПОРИШ:
1. Зиё-бобо дар аризае, ки ба муаллим дод, чї талаб кардааст?
2. Муаллим ба Зиё-бобо дар љавоби аризааш чї гуфт?
3. Ањрор-амак пас аз чоп шудани маќолаи муаллим оид ба савдои 
сайёри карасин боз ба ў чї корро бор кард?
4. Ба фикри шумо, талаби Зиё-бобо њаќ аст ё ноњаќ?
5. Дар шароити имрўза ба аризаи Зиё-бобо чї љавоб медоданд?
6. Кадом шароит маљбур сохт, ки муаллим ба навиштани маќолаи 
танќидї розї шавад?

        АМИНЉОН ШУКЎЊЇ 

Хунмаст љанобони љањонсўзи љањонро 
Бо тантана бар суди адолат бисупорем.

Аминљон Шукўњї (Њољибоев) 10-уми июни соли 1923 дар 
дењаи Рўмони ноњияи Хуљанд дар оилаи дењќони камбаѓал 
ба дунё омадааст.

Курсњои муаллимиро гузашта, дар мактабњои Хуљанд 
аз забон ва адабиёти тољик дарс додааст. Дар солњои Љанги 
Бузурги Ватанї дар сафи кормандони Умури дохила кор 
кардааст. Аз соли 1947 ба кори рўзноманигорї гузашта, ба 
њайси мудири шуъба, котиби масъул, љонишини муњаррири 
рўзномаи «Њаќиќати Ленинобод» шуѓл варзидааст. Соли 
1955 факултаи рўзноманигории мактаби олии њизбии 
назди Кумитаи Марказии Њизби Коммунисти Иттифоќи 
Советиро дар шањри Маскав хатм намуда, муњаррири 
рўзномаи љумњуриявии «Тољикистони Советї» таъйин шуд. 
Соли 1961 котиби раёсат, баъдтар муовини садри Раёсати 
Иттифоќи нависандагони Тољикистон интихоб гашта, кор 
кардааст. Аз соли 1967 то соли 1976 Раиси Кумитаи радио 
ва телевизиони давлатии Тољикистон буд. Пас аз он танњо 
ба кори эљодї машѓул шудааст.

Шеърњои аввалини Аминљон Шукўњї соли 1942 дар рўз-
номаи вилоятии «Стахановчї» чоп шудаанд.

Маљмўаи аввалини шеърњои ў «Суруди чашмасор» 
соли1948 аз чоп баромад. Минбаъд маљмўањои «Ватани 
сулњ» (1952), «Рўзњои мо» (1954), «Садои дил» (1956), достони 
«Кўчабоѓи ошиќон» (1962), драмаи мусиќии «Кўчабоѓи оши- 
ќон» (1964), ки Театри ба номи Пушкин ба сањна гузошт, 
либреттои операи «Бозгашт», ки Театри опера ва балети 
ба номи С. Айнй соли 1967 ба сањна гузошта буд, маљмўаи 

шеърњои «Нафаси гарм» (1964), маљмўаи шеърњои «Табас- 
суми ту» (1966, дар Боку бо забони озарї) чоп шуданд. 
Ашъори Шукўњї ба забонњои украинї, белорусї, ќазоќї, 
ўзбекї, ќирѓизї, туркманї, литвонї ва ѓайра тарљума 
шуда, борњо дар Афѓонистон, Эрон ва Чехословакия нашр 
шудаанд. Шукўњї дар наср ва драма низ асарњои назаррас 
дорад.

Аминљон Шукўњї 17 майи соли 1979 аз олам гузаштааст.

                  МО ТОЛИБИ СУЛЊЕМ
Мо мардуми ин кишвари дар ављу барорем, 
Як зарра њам аз душмани худ тарс надорем, 
Лекин њама чун як дилу љон сулњшиорем, 
Мо зидди хазонему тарафдори бањорем.

Моро Ватану модару љонона азиз аст, 
Мењри дилу ободии њар хона азиз аст, 
Осудагию кори далерона азиз аст,
Њар як ќадами худ ба њамин азм гузорем.

Сулњ аст чунон ќалъаи пурќудрати мањкам,  
Мањкам бикунад боз варо халќ дамодам,
Њар кас, ки бихоњад шарафи одаму олам, 
Ў њамрањи мо бошаду њамфикру ќарорем.

То њифз намоем њама пиру љавонро, 
То дур кунем аз њама љо офати љонро, 
Хунмаст љанобони љањонсўзи љањонро
Бо тантана бар суди адолат бисупорем.

САВОЛ ВА СУПОРИШ:
1. Мазмуни шеърро маънидод намоед.
2. Мисраи «Мо зидди хазонему тарафдори бањорем» чї маънї 
дорад.?
3. Дар байти:

           «Хунмаст љанобони љањонсўзи љањонро
             Бо тантана бар суди адолат бисупорем»

калимаи «хунмаст» чї маънї дорад ва «љанобони љањонсўзи 
љањон» кињоянд?

              ШАЊРИ АЗИЗАМ

Шањри ман, кишвари ман, дилбари ман, 
Наравад ишќи ту дур аз сари ман.
Ман зи айёми љавонї ба барат 
Ёфтам нашъунамо чун писарат. 
Сайр кардам ба гулу гулзорат, 
Лолањо чидаам аз куњсорат.
Дасту рў шуста ба оби дарё, 
Тохтам шодикунон бар сањро. 
Њар замон боди сабо бегила, 
Менамуд аз сару рўям сила.
Ту ба оѓўши худат чандин сол 
Парвариш кардї маро њамчу нињол. 
Пас дари илм ба ман бикшодї, 
Аќлу идроку заковат додї.
Чу ба њуснат ту диламро бурдї, 
Мењр бастам ба ту ман аз хурдї.
Шањри ман, кишвари ман, дилбари ман, 
Њар нафас ёди ту болу пари ман.
                        * * *
Дар шаби равшани айёми бањор 
Буд чашмам ба рањи љонон чор. 
Зери по пур зи алафњои кабуд, 
Оби анњор њамехонд суруд...
Гар расад шарфаи пое аз роњ, 
Менамудам ба њамон сўй нигоњ. 
Дил ба сад кўчаву чашмам як сў, 
Дар рањаш буду бинам аз пањлў, 
Омадаст... аз њаяљон сурх шудам, 
Аљабо, ман ба чї њолат будам!
Зеб дода ба ќаду андомаш 
Куртаи ранги гули бодомаш.
Аввалин дафъа дар он шаб ба њаёт 
Бўса кардам зи лаби њамчу набот. 
Буд гарчанд табиат ба пинак,
Лек зад барги сафедор чапак.

Шањри ман, кишвари ман, дилбари ман, 
Шафаќи толеи ман, ахтари ман.
Субњ чун пардаи шаб боло кард, 
Чењраи софи туро зебо кард.
Буд њангоми гули шафтолу, 
Беќарор ин дили ман чун моќу. 
Рафтам он рўз ба сад завќу виќор 
Бори аввал ба сари мењнату кор.
Шањри ман, кишвари ман, дилбари ман, 
Гулшани тозаи номовари ман.

Ту маро мебарї бо роњи сафед, 
Бесабаб не, њама дунё баумед. 
Баски додї ту ба ман ављу камол 
Њам гули бахту њаме истиќбол. 
Ман аз они туву ту з-они ман, 
Њадя бар роњи ту ин љони ман!

САВОЛ ВА СУПОРИШ:
1. Шеърро ќисм-ќисм људо намуда, ифоданок ќироат намоед.
2. Мазмуни ќисматњоро алоњида маънидод кунед.
3. Шоир дар ин шеър ба чї даъват кардааст?
4. Байти:

       «Ман аз они туву ту з-они ман, 
        Њадя бар роњи ту ин љони ман!» чї маънї дорад?

5. Дар шеър кадом мисраъ такрор шудааст?
6. Дар ин мисраъ шоир шањрашро ба чї ташбењ додааст?
7. Боз кадом санъатњои бадеї дар шеър истифода шудаанд?
8. Мазмуни яклухти шеърро ба шакли наќл ба дафтар нависед.

          ЊУРМАТИ МЎИ САФЕДАШ

Ба нураш гарчи ин хуршеди Ховар 
Фаро гирад љањонеро саросар, 
Намегардад валекин он баробар 
Ба ин пурќувватї бо мењри модар!

Фаќат модар ба њар гармову сармо 
Њамеша бар сари гањвораи мо 

Накарда мижжа тањ, биншаста шабњо, 
Бипарвард ў чу љон бигрифта дар бар.

Вуљудаш чун ба фарзанд аст пайванд, 
Варо хонад ба худ љону љигарбанд.
Агар хоре занад бар пои фарзанд, 
Дили модар шавад ѓамгин муќаррар...

САВОЛ ВА СУПОРИШ:
1. Шеърро ба тарзи мушоира ба навбат ќироат намоед.
2. Дар банди аввали шеър ќудрати модар чї тавр тавсиф шудааст?
3. Дар банди дуюм шоир фарзандро ба чї ташбењ додааст?
4. Дар банди сеюм модар фарзандро чї хондааст?
5. Шеърро азбар кунед.

ЛОИЌ ШЕРАЛЇ 

Зањр бодо шири модар бар касе, 
К-ў забони модарї гум кардааст!

Лоиќ Шералї 20-уми майи соли 1941 дар Мазори Шариф, 
ки яке аз дењањои хушманзари ноњияи Панљакент аст, ба 
дунё омадааст. Аввал мактаби њаштсола, баъд омўзишгоњи 
омўзгории Панљакент ва дар охир Донишгоњи омўзгории 
Душанберо (1963) хатм намудааст. Падараш колхозчї буд. 
Фаъолияти шоирии ў хеле зуд - аз айёми донишљўияш оѓоз 
ёфтааст. Аввалин шеъраш - «Ном» соли 1959 дар маљаллаи 
«Садои Шарќ» чоп шуда буд. Аз нахустин рўзњое, ки ќалам 
ба даст гирифту шоириро ихтиёр кард, ба назми бузурги 
классикон майл ва таваљљуњи зиёде дошт ва бесабаб нест, 
ки ашъори Рўдакию Фирдавсию Саъдию Њофизу Мав- 
лавию Љомиро сабаќи шоирї ва њунари суханварии худ 
ме- донад. Лоиќ аз љумлаи шоироне буд, ки афкори адабї 
ва таърихии халќи худро хеле хуб аз худ кардааст. Вай 
нисбат ба шеъру шоирї аќидаи махсус дошт. Шоир «бояд 
бисёр мушоњидакору даќиќназар ва њассос бошад ва аз њама 
мушоњидањояш чизеро тасвир кунад, ки то њол ягон шоири 
дигар нагуфта бошад, ё агар гуфта бошад, ин шоир бояд 
онро такрор накунад. Барои ин корро уњда кардан дониши 
бе- мисли адабї доштан лозим аст, то кас донад, ки кињо 
чињо гуфтаанд». Ба аќидаи Лоиќ, шоири њаќиќї «фарзанди 
айём», «минбари виљдон», «сарбози миллат», «ровии армо-
ни халќ», «чашми замона», «ойинаи давр», шеър «Ќуръони 
њамаи миллатњо» бояд бошад.

Дили пурэњсоси ин шоири мањбуб 30-юми июни соли 
2000 дар Душанбе абадан аз тапиш монд.

Лоиќ шоири лирик мебошад. Ќањрамони лирикии ў њам 
оќилу њам муќтадир аст, олами маънавии ѓанї дорад, ѓами 
љањону љањониёнро ѓами худ медонад, мероси гаронбањои 
гузаштагонро мисли гавњараки чашми худ нигоњ медорад. 
Тарзи сухани Лоиќ низ нотакрор аст, вай аз дили мардум ва 
барои мардум мегўяд. Лоиќ инсонро бо тамоми фазилатњояш 
васф мекунад, аммо симои модар маѓз андар маѓзи эљодиёти 
ўро ташкил медињад. Модарномањои Лоиќ дар таърихи ада- 
биёти тољик маќоми махсус доранд. Лоиќ дар бештари анвои 
адабї шеър гуфтааст, аммо дар сурудани ѓазалу рубоию 
дубайтї камназар аст. Вай муаллифи китобњои «Сари сабз» 
(1966), «Илњом» (1968), «Нўшбод» (1971), «Соњилњо» (1972), 
«Ташнадил» (1974), «Хоки ватан» (1975), «Марди роњ» 
(1979), «Вараќи санг» (1980), «Хонаи чашм» (1982), «Рўзи 
сафед» (1984), «Хонаи дил» (1986), «Офтобборон» (1988), 
«Дасти дуои модар» (1991), «Аввалу охири ишќ» (1994), 
«Фарёди бефарёдрас» (1997), «Ангорањо» (2001), «Куллиёт» 
(2001) мебошад.

Лоиќ дар баробари шоири хуб будан, тарбиятгари шои- 
рони навќалам низ мебошад. Ў солњои зиёде раиси шўрои 
назми Иттифоќи нависандагони Тољикистон буд.

Лоиќ барои ашъори дилписандаш сазовори мукофоти 
давлатии Тољикистон ба номи Абўабдуллоњи Рўдакї ва 
унвони «Шоири халќии Тољикистон» гардидааст. Дар 
шеърњои

«Забонгумкарда», «Корези Фирдавсї» ва «Модарам» 
бењ- тарин хислатњои ќањрамони лирикии шоир ифода 
ёфтаанд.

                                 БА МОДАРАМ
    Ба кунљи сандалї биншаста шабњо, модари пирам, 

Ту шояд љомаи домодї медўзї ба сад ният,
Ки рўзи тўй дида дар ќади ман, бишканї армон, 
Бубинї то ба ранги нав, ба њусни нав љавоният.
Ба он дастони ларзони шарафмандат бимирам ман! 
Наёбад чашми камбинат ба љустан чашми сўзанро, 
Биларзад дасти пурэъљози ту дар ќабзаи пирї, 

Валекин боз медўзї ту дастархони гулдўзї,
Ки рўзи маърака дар байни мардум обрў гирї. 
Чї дунёест дунёи умеди ту, аё модар, аё модар!
Нињону пардагї бигзашт даврони љавоният, 
Њаётат дар гуселу пешвози зиндагї тай шуд. 
Бикун бо гўшаи ќарси сапедат пок ашкатро, 
Ба дунё одамї як бор меояд ба пои худ,
Ба оњи тобнокат аз куљо акси садо љўї, аё модар,
                               аё модар!
Нарафтї берун аз як дењ, надидї рўи оламро, 
Ба гирди хеш гўё чарх гаштї, зиндагї кардї. 
Ба гирди дења гўё домани гардун бичаспида, 
Туро барбаст роњи нийяту азми љањонгардї, 
Чї дорад олами дар худ нињони ту, аё модар,
                               аё модар!
Худо гуфтию оят хондию таъбирњо љустї,
Ту доим «Њафтяк» мондї ба зери болини кўдак, 
Ки шояд тифл бебоку далеру ќањрамон гардад, 
Дили пайѓамбарон гунљад даруни синаи кўчак.

Даруни кулбаи пасти назарногири пур аз дуд 
Ба њукми ќарзи инсонї љањонеро бигунљондї.
Шабонгањ мижжа тањ нокарда пухтї кулчаи 
                                   ширмол, 
Сањар фарзандњоятро ба майдонњо гуселондї,
Шараф андўхтї аз љонфишонињои фарзандон,
                         аё модар, аё модар!
Бубинї хоб шаб фарзандњои мурдаи худро,
Биёбї сањнаи дидорбинињои рўњонї,
Ба назди остонат дом монад сояи маргат, 
Туро хонад ба сўи олами торику зулмонї, 
Матарс аз марг охир безаволї ту, аё модар,
                                 аё модар!
Њазорон маргро, андўњу ѓамро пушти сар кардї, 
Нахўрдию напўшидию бо сад ранљ парвардї, 
Маро бигрифта зери пар.
Барои он ки дар ман зиндаву њозир бубинї боз 

Њамон сайёдњои сайдгашта - рафтагонатро, 
Шудї хуни љигар, модар!

Кунун имрўз фарзандат - љигарбандат њунар  омўхт, 
Ки ёбад нони беминнат,
Ба номат дафтаре бикшод, 
Дуои хайр гў, модар,
Ки бо номи ту ў бар роњи рањ љустан ќадам бинњод. 
Варо ту маѓфират кун, рањнамої кун, аё модар,
                                  аё модар!
Зи лабњои фурўрафта, зи ожанги пурасрорат 
Агар дурам, агар наздик, хонам панди ногуфта: 
Чї суд аз он гуле, ки зеби як кокул шуду афтод? 
Сано бодо ба он гул, ки барои дањр бишкуфта.
Ту охир ибтидои ибтидоњої, аё модар, 
                      аё модар!
Ту њоло дар дами пирї нафасњои ѓаниматро 
Ба наќши гул, ба рўи сўзанињо сабт месозї.
Дурахши охирини чашми худро дар дили шабњо 
Барои субњи фардо њадя месозї, сарафрозї.
Гулу нуру шарофат ёдгор аз ту, аё модар, 
                            аё  модар!
Суруди њузнангези ќадимиро махон, модар, 
Дилатро бо суруди аввалини ман даме афрўз.  
Агар дасторхону љомаи нав дўзї бо уммед, 
На танњо бањри ман,
Бањри њама фардоиён њам дўз!
Ѓанимат дон насиби вопасинатро, саломат бош,
                                 аё модар!

САВОЛ ВА СУПОРИШ:
1. Мазмуни шеърро ќисм-ќисм ва баъд яклухт наќл кунед.
2. Кадом мисраъњо барљастагии наќши модарро тасдиќ 
менамоянд?
3. Кадом хислатњои наљиби модари худро аз симои модари шоир 
ёфтед?
4. Байтњои писандидаи шеърро њифз намоед.

                    ЗАБОНГУМКАРДА
Њар кї дорад дар љањон гумкардае, 
Дар замину дар замон гумкардае. 
Ин нишон гумкардаеву дигаре 
Хештанро бенишон гумкардае

Ин яке бахти љавон гум кардааст, 
Дигаре ганљи равон гум кардааст. 
Ин яке гар ними нон гум кардааст, 
Дигаре ними љањон гум кардааст. 

Ин яке љону љигар гум кардааст, 
Он яке шўру шарар гум кардааст. 
Ин яке гум карда гар моли падар, 
Дигаре панди падар гум кардааст. 

Гар яке бому даре гум кардааст, 
Дигаре номи фаре гум кардааст.
Он забони њамдилї гум кардааст, 
Ин забони модарї гум кардааст. 

Аз тамоми ину он гумкардагон 
Зиштрўтар нест дар рўи љањон
З-он ки гум карда забони модарї, 
Њарф гўяд бо ту бо чандин забон. 

Бок не, гар доварї гум кардааст, 
Ё умеди сарварї гум кардааст.
Зањр бодо шири модар бар касе, 
К-ў забони модарї гум кардааст. 
Он яке ќадри сухан гумкардае, 
Дигаре боѓу чаман гумкардае.
Аз забони модари гумкарда лек 
Мерасад рўзе ватангумкардае...

САВОЛ ВА СУПОРИШ:
1. Шоир дар ин шеър аз чї таассуф хурдааст?
2. Оќибати забони модариро гум кардан ба чї меорад?
3.Таќдири забонгумкарда оќибат аз рўи пешбинии шоир чї 
мешавад?
4. Шеърро азбар намоед.

                КОРЕЗИ ФИРДАВСЇ
      Орзуе дошт Фирдавсї ба дил, 

Ранљи чандинсола гар судаш дињад, 
Бањри подоши суханњои баланд 
Силлае гар шоњ Мањмудаш дињад, 

Дар дењи Бож аз барои њамдењон, 
Аз барои хайр корезе канад.
Об орад бар замини хушклаб, 
Ташнагињои заминро бишканад. 

Лек не Мањмуд инъомаш бидод, 
Не замини њамдењонаш об хурд. 
Шоир андар орзуи љўи об
Њамчу оби љўй печу тоб хурд. 

Орзуи шоир андар дил бимурд, 
Об н-омад њељ андар љўи ў.
Лек корезе, ки андар назм канд, 
Пур бувад љовид з-оби рўи ў.

Оре, корезе, ки андар назм канд, 
Љовидон љорист бар нафъи башар. 
Лек дар ў об не, хуни дил аст,
Лек дар ў об не, хуни љигар...

САВОЛ ВА СУПОРИШ:
1. Орзуи Фирдавсї чї будааст?
2. Орзуи шоир кадом хислати наљиби ўро ошкор намудааст?
3. Магар орзу мемирад?
4. Кадом санъатњои бадеї дар шеър истифода шудаанд?

САВОЛНОМАИ ТЕСТЇ

С.1.
Достони «Бўрондухт ва Искандар» аз таркиби кадом асари 

насри ривоятї гирифта шудааст?
$A) “Гулистон”; $B) “Бањористон”; $C) “Доробнома”; $D) 

“Калила ва Димна”; $E) “Њазору як шаб”;
С.2.
Кадоме аз ин шоњон падари Бўрондухт буд?
$A) Љамшед; $B)Каюмарс; $C)Дороб; $D)Рустам;
$E)Сиёвуш;
С.3.
Бўрондухт боз бо кадом ном машњур буд?
$A)Саломат; $B)Њамида; $C)Равшанак; $D) Хадиља;
$E)Собира;
С.4.
Аристотолис вазири кадом подшоњ буд?
$A) Анўшервон; $B) Хусрав; $C) Искандар; $D) Ардашер;
$E) Исфандёр;
С.5.
Асари мансури «Доробнома» ба ќалами кї тааллуќ дорад?
$A) Даќиќї; $B) Кисої; $C) Абўтоњири Тарсусї; $D) Му- 

иззї; $E) Кошифї;
С.6.
Бўрондухт бори аввал кадом пањлавони лашкари Искандар- 

ро маѓлуб кард?
$A) Рустамро; $B) Фарњодро”; $C) Кањлосро; $D) Фаромарз- 

ро; $E) Гевро;.
С.7.
Бўрондухт маликаи кадом мамлакат буд?
$A) Тўрон; $B) Афѓонистон; $C) Эрон; $D) Систон; $E) Ла- 

њистон;
С.8.
Ќиссаи «Хиёнати Аъробї» аз кадом асари мансур гирифта 

шудааст?
$A) “Хористон”; $B) “Сафарнома”; $C) “Њазору як шаб”; $D) 

“Бањористон”; $E) “Калила ва Димна”;
С.9.
Зањирии Самарќандї дар кадом аср зиндагї кардааст?
$A) Асри 14; $B)Асри 10; $C) Асри 12; $D) Асри 16; 

$E) Асри17;

С.10.
Кадоме аз китобњо Зањирии Самарќандиро дар таърихи ада-

биёти форс-тољик њамчун насрнавис машњур кард?
$A) “Даврони офтоб”; $B) “Зод-ул-мусофирин”; $C) 

“Синдбоднома»; $D) «Махзан-ул-асрор»; $E) «Таърихи Систон»;
С.11.
Аввалин тањрири китоби «Синдбоднома» ба ќалами кадом 

шоир тааллуќ дорад?
$A) Даќиќї; $B) Унсурї; $C) Рўдакї; $D) Носири Хусрав;
$E) Шоњин;
С.12.
Кадоме аз ин адибон китоби «Синдбоднома»-ро аз забони 

пањлавї ба забони тољикї тарљума кардааст?
$A)Кисої; $B)Рўдакї; $C)Абулфавориси Фанорўзї;
$D)Зањирии Самарќандї; $E)Низомии Ганљавї;
С.13.
Азраќии Њиравї матни кадоме аз ин китобњоро ба назм да-

ровардааст?
$A)”Гаршоспнома”-ро; $B) “Вис ва Ромин»-ро; $C) 

«Синдбоднома»-ро; $D) «Рўшноинома»-ро; $E) «Даврони 
офтоб»-ро;

С.14.
Кадоме аз ин китобњо ба забонњои испанї, ибронї, арманї, 

гурљї, туркї, лотинї, фаронсавї, италиявї, англисї, олмонї, 
русї, руминї, шведї тарљума шудааст?
$A)”Искандарнома»; $B)”Шоњнома”; $C)”Синдбоднома”;
$D)”Ќобуснома”; $E) “Шарафнома”;

С.15.
Абулфавориси Фанорўзї бо супориши кадом подшоњи Со-

монї китоби «Синдбоднома»-ро аз забони пањлавї ба забони 
тољикї тарљума кард?

$A) Исмоили Сомонї; $B) Абўљаъфар Ањмад ибни Ањмад; $C) 
Нўњ ибни Мансури Сомонї; $D) Ањмад ибни Исмоил; $E) Насри 
II ибни Ањмад;

С.16.
Њикояти «Калимоти кохи Афредун» аз кадоми ин китобњо ги-

рифта шудааст?
$A)”Аѓроз-ус-сиёсат”; $B)”Самъ-уз-Зањир”; $C) 

“Синдбоднома»; $D)”Сафарнома”; $E)”Мантиќ-ут-тайр”;
С.17.
Ин байт

     Аз дўст, ба њар захме афгор набояд шуд 
     В-аз ёр ба њар љавре безор набояд шуд.

дар кадом китоби насри ривоятї љой дода шудааст?
$A)”Чор дарвеш”; $B)”Љомеъ-ул-њикоёт”; $C)”Синдбоднома”; 
$D)”Самаки айёр»; $E)”Ќисас-ул-анбиё”;

С.18.
Дар њикояи «Калимоти кохи Афредун» чанд њикмат љой дода 

шудааст?
$A)Чорто; $B)Шашто; $C)Њаштто; $D)Дањто; $E)Бистто.
С.19.
Маънои луѓавии кадом санъати бадеї монанд кардан аст?
$A)Истиора;$B)Ињом; $C)Ташбењ; $D)Таљнис; $E)Муболиѓа;
С.20.
Дар ин байти Саъдї:

Сарвро монї, валекин сарвро рафтор нест, 
Моњро монї, валекин моњро гуфтор нест. 

кадом навъи ташбењро мебинед?
$A)Ташбењи мутлаќ; $B)Ташбењи пўшида; $C)Ташбењи бар- 

гашта; $D)Ташбењи баробар; $E)Ташбењи шартї;
С.21.
Ташбењ чанд навъ мешавад?
$A) Ду; $B) Чор; $C)Њафт; $D) Њашт; $E) Дањ;
С.22.
Муаллифи ин байт кист?

Ин љо сухани сарв нагўем, ки паст аст, 
Ин љо сухани моњ нахонем, ки зишт аст.

$A)Низомии Ганљавї; $B)Рўдакї; $C)Камоли Хуљандї;
$D)Саъдии Шерозї; $E)Њофизи Шерозї;
С.23.
Ин рубоиро дар њаќќи Фирдавсї кї гуфтааст? 

Ай тозаву муњкам аз ту бунёди сухан,
Њаргиз накунад чун ту касе ёди сухан. 
Фирдавс маќом бодат, ай Фирдавсї, 
Инсоф, ки нек додаї доди сухан.

$A)Унсурї; $B) Манучењрї; $C) Зањири Форёбї; $D)Саъдї;
$E) Љомї;
С.24.
Муаллифи романи “Фирдавсї” кист?
$A)Љ. Икромї; $B)Р. Љалил; $C)С. Улуѓзода; $D)Сорбон;
$E)С. Турсун;

С.25.
Фирдавсиро кадоме аз ин шоњон озор додааст?
$A)Исмоили Сомонї; $B)Султон Санљар; $C) Султон Мањ- 

муд; $D)Темурмалик; $E) Хоразмшоњ;

С.26.
Фирдавсї кадоме аз ин шоњонро њаљв кардааст?
$A)) Темурмаликро; $B) Муњаммади Хоразмшоњро; $C) Сул- 

тон Мањмудро; $D) Султон Масъудро; $E) Султон Санљарро;
С.27.
Фирдавсї дар таълифи «Шоњнома» чанд сол зањмат 

кашидааст?
$A)5-10 сол; $B) 10-15 сол; $C) 30-35 сол; $D) 15-20 сол;
$E)20-25 сол;
С.28.
Фирдавсї «Шоњнома»-ро ба кадом шоњ таќдим кард?
$A) Исмоили Сомонї; $B) Ањмад ибни Исмоил; $C) Мањму- 

ди Ѓазнавї; $D) Султон Масъудро; $E) Насри II ибни Ањмад;
С.29.
Зодгоњи Фирдавсї чї ном дорад?
$A)Кадкан; $B)Зокон; $C)Бож; $D) Фарюмад; $E) Дашт;
С.30.
Таърихи таваллуди Фирдавсиро ёбед:
$A)Соли 880; $B)Соли 900; $C)Соли 934; $D)Соли 920;
$E)Соли 944;
С.31.
Санаи комилан анљом ёфтани “Шоњнома”-ро ёбед:
$A) Солњои 990-999; $B) Солњои 996-998; $C) Солњои 1010-

1011; $D) Солњои 1000-1001; $E) Солњои 1015-1020;
С.32.
Фирдавсї бо ташвиќи кадом дўсташ ба навиштани 

“Шоњнома» сар кард?
$A) Ањмад ибни Исмоил; $B) Исмоили Сомонї; $C) Абўман-

сур ибни Муњаммад; $D) Султон Масъуд; $E) Насри II ибни Ањ-
мад;

С.33.
Соли вафоти Фирдавсиро ёбед:
$A) Соли 941; $B) Соли 962; $C) Соли 1020; $D) Соли 1022;
$E) Соли 1025;
С.34.
Миќдори байтњои «Шоњнома» чанд аст?

$A) 20 њазор; $B) 50 њазор; $C) 60 њазор; $D) 70 њазор; $E) 
80њазор;

С.35.
Кадоме аз ин адибон дар бораи Фирдавсї роман навишт?
$A) Љалол Икромї; $B) Рањим Љалил; $C) Сотим Улуѓзода;
$D) Њаким Карим; $E) Абдулњамиди Самад;
С.36.
Кадоме аз ин достонњо аз таркиби «Шоњнома»-и Фирдавсист?
$A) “Даврони офтоб”; $B) “Офариннома”; $C) “Кова ва Зањ- 

њок» ; $D) «Саломон ва Абсол»; $E) «Гаршоспнома»;
С.37.
Кадоме аз ин шоњон дар тасвири Фирдавсї 1000 сол умр ди-

дааст?
$A) Фаридун; $B) Љамшед; $C) Зањњок ; $D) Тањмурас; $E)

Сиёмак;
С.38.
Чанд ќувва бар зидди њамдигар аз ибтидо то интињои 

«Шоњнома»-и Фирдавсї амал мекунад?
$A) Панљ ќувва; $B) Се ќувва; $C) Ду ќувва; $D) Як ќувва;
$E) Чор ќувва;
С.39.
Байти зер:

Яке безиён марди оњангарам,
Зи шоњ оташ ояд њаме бар сарам.

аз кадом достони «Шоњнома» аст?
$A) “Рустам ва Суњроб»; $B) “Сиёвуш”; $C) “Кова ва Зањ- 

њок»; $D) “Њафт хони Рустам»; $E) “Бежан ва Манижа»;
С.40.

Биё, то љахонро ба бад наспарем, 
Ба кўшиш њама дасти некї барем. 
Набошад њама неку бад пойдор, 
Њамон бењ, ки некї бувад ёдгор.

Байтњои болоиро кадоме аз ин шоирон гуфтааст?
$A) Рўдакї; $B) Кисої; $C) Фирдавсї; $D) Саъдї; $E) Низомї;
С.41.
“Шоњнома”-и Фирдавсї дар кадом бањри арўз суруда 

шудааст?
$A) Њазаљ; $B) Рамал; $C) Мутаќориб; $D) Раљаз; $E) Во- фир;
С.42.
Духтари кадоме аз ин гурдњо Гурдофарид ном дошт?

$A) Њаљир; $B) Суњроб; $C) Гаждањам; $D) Бормон; $E) Ру-
стам;

С.43.
Посбони ќалъаи Сафед кї буд?
$A) Суњроб; $B) Гаждањам; $C) Њаљир; $D) Рустам; $E) 

Бормон;
С.44.

Хирадманд бошу беозор бош, Њамеша забонро нигањдор бош.
Ин байтро кадоме аз ин шоирон эљод кардааст?
$A) Кисої; $B) Фаррухї; $C) Фирдавсї; $D) Носири Хус- рав; 

$E) Саъдї;
С.45.
Соли таваллуди Низомии Арўзии Самарќандиро ёбед:
$A) Солњои 905-910; $B) Солњои 1005-1010; $C) Солњои 1086-
1091; $D) Солњои 1092-1097; $E) Солњои 1096-2005;
С.46.
Китоби «Чањор маќола» ба ќалами кадоме аз ин адибон та- 

аллуќ дорад?
$A) Мунљики Тирмизї; $B) Кисої; $C) Низомии Арўзии Са- 

марќандї; $D) Рўдакї; $E) Фирдавсї;
С.47.
Низомии Арўзии Самарќандї дар дарбори кадом давлат 

45сол умри худро гузаронд?
$A) Сомониён; $B) Ѓазнавиён; $C) Ѓуриён; $D) Ќарохитоињо;
$E) Салљуќиён;
С.48.
Кадом маќолаи «Чањор маќола» ба масъалаи шеъру шоирї 

бахшида шудааст?
$A) Маќолаи якум; $B) Маќолаи сеюм; $C) Маќолаи дуюм;
$D) Намедонам; $E) Маќолаи чорум;
С.49.

Дар банди ту, ай шоњ, Маликшањ бояд, 
То банди ту пойи тољдоре сояд.
Он кас, ки зи пушти Саъди Салмон ояд, 
Гањ зањр шавад, мулки туро нагзояд.

Ин рубоиро кадоме аз ин шоирон эљод кардааст?
$A) Манучењрї; $B) Унсурї; $C) Масъуди Саъди Салмон;
$D) Фаррухї; $E) Саъдї;
С.50.
Масъуди Саъди Салмон чанд сол дар ќалъањои Су, Дањак ва 

Ной зиндонї буд?

$A) 5 сол; $B) 6 сол; $C) 10 сол; $D) 8 сол; $E) 12 сол;
С.51.
Масъуди Саъди Салмон аз љониби кадом шоњ зиндонї карда 

шуд?
$A) Султон Мањмуд; $B) Султон Масъуд; $C) Султон 

Иброњими Ѓазнавї; $D)Намедонам; $E) Султон Санљар;
С.52.
Њафт солам бикўфт Суву Дањак, 
Пас аз онам се сол ќалъаи Ной. 

Муаллифи ин байтро ёбед:
$A) Муиззї; $B) Амъаќи Бухорої; $C) Масъуди Саъди Сал-

мон; $D)Носири Хусрав; $E) Камоли Хуљандї;
С.53.
Маљмўаи ашъори Масъуди Саъди Салмон дар таърихи ада- 

биёт бо кадом ном машњур аст?
$A) “Баёз”; $B) “Девон”; $C) “Њабсиёт”; $D) “Шеърњо”; $E)

Намедонам;
С.54.
Девони Масъуди Саъди Салмон аз чанд байт иборат аст?
$A) 10 њазор байт; $B) 11 њазор байт; $C) 11500 байт; $D) 

16њазор байт; $E) 19300 байт;
С.55.
Масъуди Саъди Салмон бо ёрии кадом дўсташ аз зиндон озод 

шуд?
$A) Абўнаср; $B) Саъд ибни Маликшоњ; $C) Абулќосими 

Хос; $D) Намедонам; $E) Низомии Арўзии Самарќандї;

С.56.
Масъуди Саъди Салмон бори дуюм ба муддати чанд сол зин- 

донї шуд?
$A) 10 сол; $B) 8 сол; $C) 9 сол; $D) 12 сол; $E) 5 сол;
С.57.
Дар маљмўъ, Масъуди Саъди Салмон дар зиндонњои Су, Ной, 

Дањак ва Маранљ чанд сол мањбус буд?
$A) 11 сол; $B) 12 сол; $C) 19 сол; $D) 17 сол; $E) 22 сол;
С.58.
Муаллифи ќасидаи «Тиру теѓ аст бар дилу љигарам» кист?
$A) Рўдакї; $B) Кисої ; $C) Масъуди Саъди Салмон; $D)
Рашиди Ватвот; $E) Абулфараљи Рунї;
С.59.
Санъати асосии бадеии байти зерро ёбед: 

Њар субњ шитобон биравам бар сари роње, 
Пеш аз рухи хуршед бибинам рухи моње.

$A) Ташбењ; $B) Муболиѓа; $C) Маљоз; $D) Таљнис; $E) Тав-
сиф;

С.60.
Шеъри Шамсуддини Табрезї гирифт Мисру Шому Басраву 

Баѓдодро.
Байти боло ба ќалами кадом шоир тааллуќ дорад?
$A) Саъдї; $B) Масъуди Саъди Салмон; $C) Мавлавї; $D)
Убайди Зоконї; $Е) Мушфиќї;
С.61.
800-солагии Љалолуддини Балхиро кадом сол љашн гириф- 

танд?
$A) Соли 1997; $B) Соли 2003; $C) Соли 2007; $D) Соли 2008;
$E) Соли 2012;
С.62.
Зодгоњи Љалолуддини Балхї чї ном дорад?
$A) Рум; $B) Бодѓис; $C) Балх; $D) Њирот; $E) Шероз;
С.63.
Таърихи таваллуди Љалолуддини Балхиро ёбед:
$A) Соли 1299; $B) Соли 1201; $C) Соли 1207; $D) Соли 1209;
$E) Соли 1213;
С.64.
Бањоуддини Валад падари кадоме аз ин шоирони номии 

форстољик аст?
$A) Рашиди Ватвот; $B) Сайфи Фарѓонї; $C) Љалолуддини 

Балхї; $D Манучењрї; $E) Носири Хусрав;
С.65.
Устоди маънавии Љалолуддини Балхї кї буд?
$A) Фаррухии Систонї; $B) Масъуди Марвазї; $C) Шамси 

Табрезї; $D) Ќавомии Мутарризї; $E) Саноии Ѓазнавї;
С.66.
Девони ашъори Љалолуддини Балхї чї ном дорад?
$A) “Девони Мавлавї”; $B) “Девони Љалолуддин Муњаммад”;
$C) “Девони Шамси Табрезї”; $D) “Девони Кабир”; $E) “Де-

вони ќасоид»;
С.67.
Љалолуддини Балхї кадом сол аз олам гузаштааст?
$A) Соли 1268; $B) Соли 1269; $C) Соли 1273; $D) Соли 1275; 

$E) Соли 1280;

С.68.
“Маснавии маънавї”-и Љалолуддини Балхї аз чанд дафтар 

иборат аст?
$A) 4 дафтар; $B) 5 дафтар; $C) 6 дафтар; $D)8 дафтар; $E) 10 

дафтар;
С.69.
Миќдори байтњои «Маснавии маънавї» чанд аст?
$A) 25 њазор байт; $B) 25 њазору 300 байт; $C) 25 њазору 632
байт; $D) 26 њазор байт; $E) 27 њазор байт;
С.70.
Њикояти»Бозаргон ва тўтї» аз кадом асари Љалолуддини 

Балхист?
$A) Аз девони ѓазалиёташ; $B) Аз девони ќасоидаш ; $C) Аз 

“Маснавии маънавї»; $D) Аз «Девони Кабир»; $E) Аз «Фињи мо 
фињи»;

С.71.
Гуфт тўтиро: «Чї хоњї армуѓон, К-орамат аз хиттаи Њинду-

стон?»
Ин байт аз кадом њикояти «Маснавии маънавї»-ст?
$A) “Марди аблањ ва хирс”; $B) “Табиб ва бемор”; $C) 

“Бозаргон ва тўтї”; $D) “Арабу аљаму турк”; $E) “Фолбин”;
С.72.

Машварат идроку њушёрї дињад, 
Аќлњо мар аќлро ёрї дињад.

Байти фавќро кї навиштааст?
$A) Саної; $B) Аттор; $C) Мавлавї; $D) Соиб; $E) Бедил;
С.73.
Кадом санъати маънавї дар луѓат маънои орият, амонат ва 

гаравгон гирифтанро дорад?
$A) Маљоз; $B) Ташбењ; $C) Истиора; $D)Муболиѓа;
$E)Ињом;
С.74.
Истиора чанд навъ мешавад?
$A) Чор; $B) Се; $C) Ду; $D) Панљ; $E) Шаш;
С.75.
Дар њаљв кадоме аз ин шоирон устод аст?
$A) Фаррухї; $B) Рўдакї; $C)Зоконї; $D) Унсурї; $E)
Њилолї;
С.76.
Муаллифи “Рисолаи садпанд» кист?

$A) Фаррухї; $B) Низомї; $C) Зоконї; $D) Саъдї; $E) Камоли 
Хуљандї;

С.77.
Туфайлиро пурсиданд, ки:
- Иштињо дорї? Гуфт:
-Мани бечора дар љањон њамин матоъ дорам.
Ин њикоят ба ќалами кадом адиб тааллуќ дорад?
$A) Саъдї; $B) Носири Хусрав; $C) Убайди Зоконї; $D)
Хусрави Дењлавї; $E) Љомї;
С.78.
Муаллифи “Ахлоќ-ул-ашроф” кист?
$A) Масъуди Марвазї; $B) Абулянбаѓї; $C) Убайди Зоконї;  

$D) Саъдї; $E) Мушфиќї;

С.79.
Убайди Зоконї дар кадом асрњо зиндагї кардааст?
$A) Асри 10; $B) Асри 12; $C) Охири асри 13 ва аввали асри 

14; $D) Асри 15; $E) Асрњои 14-15;
С.80.
Кадоме аз ин солњо соли таваллуди Убайд аст?
$A) Соли 1012; $B) Соли 1118; $C) Соли 1270; $D) Соли 1370; 

$E) Соли 1402;
С.81.
Соли вафоти Убайди Зокониро ёбед:
$A) 1088; $B) 1096; $C) 1370; $D) 1484; $E) 1506;
С.82.
Кадоме аз ин адибон 100 сол умр дидааст?
$A) Фирўзи Машриќї; $B) Хусравонї; $C) Убайди Зоконї;
$D) Рашиди Ватвот; $E) Вањиди Табрезї;
С.83.
“Мушу гурба»-ро кї навиштааст?
$A) Абўсулайки Гургонї; $B) Мунљики Тирмизї; $C) Убайди 

Зоконї; $D) Мушфиќї; $E) Хусрави Дењлавї;
С.84.
Гар биљўянд, ба сад ќарн наёбанд, Камол, Булбуле чун ту ху-

шалњон ба чаманњои Хуљанд. Ин байтро кї гуфтааст?
$A) Кисої; $B) Мунљик; $C) Камоли Хуљандї; $D) Унсурї; 

$E) Манучењрї;
С.85.
Кадоме аз ин шоирон «Ришнома»-ро таълиф кардааст?

$A) Манучењрї; $B) Низомї; $C) Убайд; $D)Саъдї; $E) Ка-
мол;

С.86.
Њамасри Њофизи Шерозї кадоме аз суханварон аст?

$A) Даќиќї; $B) Унсурї; $C) Камоли Хуљандї; $D) Љомї ;$E) 
Саййидо;

С.87.
Кадоме аз ин асарњои Убайди Зоконї манзуманд?
$A) “Садпанд”; $B) “Дилкушо»; $C) «Мушу гурба»; $D) 

«Дањфасл»; $E) “Ахлоќ-ул-ашроф”;
С.88.
Рисолаи “Дањфасл”-ро кї навиштааст?
$A) Хайём; $B) Манучењрї; $C) Зоконї; $D) Хоќонї; $E)
Љомї;
С.89.
Муаллифи “Ушшоќнома”-ро ёбед:
$A) Њилолї; $B) Унсурї; $C) Зоконї; $D) Фаррухї; $E) 

Шоњин;
С.90.
Кадоме аз ин солњо соли таваллуди Камоли Хуљандист?
$A) 1019; $B) 1201; $C) 1318; $D) 1398; $E) 1401;
С.91.
Девони Камоли Хуљандї аз чанд байт иборат аст?
$A) 5 њазор байт; $B) 5 њазору 100 байт; $C) 7 њазору 335
байт; $D) 6 њазору 224 байт; $E) наздик ба 8 њазор байт;
С.92.
Кадоме аз ин шоирон зодаи Хуљанд аст?
$A) Унсурї; $B) Фаррухї; $C) Камол; $D) Аљзї; $E) Шоњин;
С.93.
Камоли Хуљандї дар кадоме аз ин шањрњо аз олам гузашта-

аст?
$A) Бодѓис; $B) Астаробод; $C) Табрез; $D) Дењлї; $E) 

Исфањон;
С.94.
Муаллиф байти зерро ёбед:

Чун ту дар ѓурбат наяфтодї, чї донї њоли мо?
Мењнати ѓурбат надонад њељ кас, илло ѓариб.

$A) Масъуди Саъд; $B) Рўдакї; $C) Камол; $D) Њофиз; $E) 
Асирї;

С.95.
Камол чанд соли умрашро дар шањри Сарой гузаронд?

$A) 2-5-6 сол; $B) 6-7 сол; $C) 10-11 сол; $D) 12-13 сол; $E) 15-
16 сол;

С.96.
Камоли Хуљандї кадом сол аз олам гузаштааст?
$A) 1384; $B) 1391; $C) 1401; $D) 1434; $E) 1452;
С.97.

Дўст медорад дилам љавру љафои дўстро, 
Дўсттар аз љону сар дарду балои дўстро. 

Ин матлаи ѓазали кист?
$A) Аттор; $B) Мавлавї; $C) Камол; $D) Њофиз; $E) Саъдї.
С.98.
Сухани пўшида, рамз ва ишора маънои луѓавии кадом 

санъати маънавист?
$A) Таљоњули ориф; $B) Истиора; $C) Киноя; $D) Ињом; $E)

Таљнис;
С.99.
Санъати асосии ин байти Турсунзода чї ном дорад?  

Фурсати он аст, ки ин «мењмон»
Тарк кунад кишвари Њиндустон.

$A) Тавфиф; $B) Тавсиф; $C) Киноя; $D) Таљнис; $E) Ташбењ;
С.100.
“Нафањот-ул-унс”-ро кї таълиф кардааст?
$A) Хусрави Дењлавї; $B) Њасани Дењлавї; $C) Љомї; $D)

Ибни Ямини Фарюмадї; $E) Убайди Зоконї;
С.101.
Кадоме аз ин асарњо ба Љомї тааллуќ дорад?
$A) “Бўстон”; $B) “Хористон”; $C) “Бањористон”; $D) 

“Нигористон»; $E) “Кашф-ул-асрор”;
С.102.
Кадоме аз ин шоирон 7 бор ба сафар баромадааст?
$A) Кошифї; $B) Навої; $C) Љомї; $D) Котибї; $E) Њилолї;
С.103.
Кадоме аз ин асарњоро Љомї эљод кардааст?
$A) “Ахлоќи Муњсинї”; $B) “Ахлоќи Носирї”; $C) “Ал-

фавоид-уз-зиёия»; $D) «Ахлоќи Љалолї»; $E) «Махзан-ул-иншо»;
С.104.
Саргузашти се тан зани суханвар дар кадоме аз ин тазки- рањо 

омадааст?
$A) “Лубоб-ул-албоб”; $B) “Тазкират-уш-шуаро”; $C) 

“Нафањот-ул-унс”; $D) “Бањористон”; $E) “Туњфаи Сомї”;

С.105.
“Њафт авранг”-и Љомї чанд маснавиро дар бар мегирад?
$A) Сето; $B) Шашто; $C) Њафтто; $D) Чорто; $E) Панљто;
С.106.
“Силсилат-уз-зањаб”-ро кї эљод кардааст?
$A) Низомї; $B) Хусрав; $C) Љомї; $D) Камол; $E) Њилолї;
С.107.
“Туњфат-ул-ањрор” асари кадом шоир аст?
$A) Саъдї; $B) Њофиз; $C) Љомї; $D) Њилолї; $E) Хоќонї;
С.108.
“Субњат-ул-аброр” ба ќалами кадом шоир тааллуќ дорад?
$A) Саної; $B) Рўдакї; $C) Љомї; $D) Хоќонї; $E) Њилолї;
С.109. Кадоме аз ин асарњо дорои дањ боб аст?
$A) “Бўстон”; $B) “Махзан-ул-асрор”; $C) “Бањористон”; $D) 

“Анвори Суњайлї»; $E) “Ахлоќи Муњсинї”;
С.110.
Кадом боби «Бањористон» хусусияти баёзро дорад?
$A) Боби дуюм; $B) Боби шашум; $C) Боби њафтум; $D) Боби 

сеюм; $E) Боби чорум;
С.111.

Дар љавонї саъй кун, гар бехалал хоњї амал,
Мева бенуќсон бувад, чун аз дарахти навбар аст. 

Муаллифи ин байт кист?
$A) Саної; $B) Аттор; $C) Љомї; $D) Саййидо; $E) Бедил;
С.112.
Соли 1414 кадоме аз адибон ба дунё омадааст?
$A) Котибї; $B) Њотифї; $C) Љомї; $D) Њилолї; $E) Асирї;
С.113.

Агар дар љањон набвад омўзгор, 
Шавад тира аз бехирад рўзгор, 

Байти мазкур аз кист?
$A) Саної; $B) Аттор; $C) Рўдакї; $D) Њилолї; $E) Бедил;
С.114.
Соли 1487 Љомї кадоме аз ин асарњоро эљод кард?
$A) “Силсилат-уз-зањаб”; $B) “Саломону Абсол”; $C) 

“Бањористон»; $D) «Юсуфу Зулайхо»; $E) «Лайлию Маљнун»;
С.115.
Кадоме аз ин шоирон дар асри 15 зиндагї кардааст?
$A) Абулянбаѓї; $B)Муњаммад Васиф; $C) Љомї; $D) Аттор; 

$E) Саної;

С.116.
“Ќиссаи рустої, ки дарозгўши пири ланги пуштрез ба бозори 

харфурўшон бурд” аз кадом асари Љомист?
$A) “Саломону Абсол”; $B) “Юсуфу Зулайхо”; $C) “Силси-

лат-уз-зањаб»; $D) «Лайлию Маљнун»; $E) «Бањористон»;
С.117.
Соли вафоти Абдуррањмони Љомиро ёбед:
$A) 1494; $B) 1491; $C) 1492; $D)1493; $E) 1495;
С.118.
Кадоме аз ин асарњои Љомї дар пайравии “Гулистон”-и 

Саъдї навишта шудааст?
$A) “Силсилат-уз-зањаб”; $B) “Саломону Абсол”; $C) 

“Бањористон”; $D) “Хирадномаи Искандарї”; $E) “Юсуфу 
Зулайхо”;

С.119.
Таъна бар ман мазан ба сурати зишт, 
Ай тињї аз фазилату инсоф!
Тан бувад чун ѓилофу љон шамшер, 
Кор шамшер мекунад, на ѓилоф!

            Ин ќитъа аз кадом асари Љомист?
$A) “Саломону Абсол»; $B) «Њафт авранг»; $C) «Бањористон»;
$D) “Девони Љомї»; $E) “Юсуфу Зулайхо”;
С.120.
Љомї дар пайравии «Табаќот-ус-сўфия»-и Абдуллоњи Ансорї 

кадом асарро навишт?
$A) “Хирадномаи Искандарї”-ро; $B) “Саломон ва Абсол”- 

ро; $C) “Нуфањот-ул-унс”; $D) “Силсилат-уз-зањаб”; $E) “Бањо-
ристон”;

С.121.
Алишери Навої соли 1495 кадом асари Љомиро ба забони 

туркии чаѓатої тарљума кардааст?
$A) “Хирадномаи Искандарї”; $B) “Силсилат-уз-зањаб”; $C) 

“Нафањот-ул-унс”; $D) “Њафт авранг»; $E) “Бањористон”;
С.122.
Аттори Нишопурї китоби “Асрорнома”-ашро ба кадоме аз 

ин адибон туњфа кардааст?
$A) Саної; $B) Носири Хусрав; $C) Мавлавї; $D) Абдулвосеи 

Љабалї; $E) Фахруддини Гургонї;
С.123.
Ин байтро:

Камол, аз Каъба рафтї бар дари ёр, 
Њазорат офарин, мардона рафтї.

бар лавњи мазори кадоме аз ин шоирон навиштаанд?
$A) Камоли Исфањонї; $B) Саної; $C) Камоли Хуљандї;
$D) Аттор; $E) Саъдии Шерозї;
С.124.
Кадоме аз ин китобњо ба шаст забон тарљума шуда, дусад бор 

тањрир ёфтааст?
$A) “Шоњнома”; $B) “Чањор маќола»; $C) “Калилаву Димна»; 

$D) “Бањористон”; $E) “Ахлоќи Муњсинї»;
С.125.
Кадоме аз ин адибон дар асри 15 китоби «Калила ва Димна»- 

ро бо номи «Анвори Суњайлї» аз нав тањрир кард?
$A) Котибї; $B) Шоњ Доъии Шерозї; $C) Њусайн Воъизи 

Кошифї; $D) Љомї; $E) Фаттоњї;
С.126.
Кадоме аз ин адибон муосири Абдуррањмони Љомист?
$A) Низомї; $B) Саъдї; $C) Кошифї; $D) Камол; $E) Њофиз;
С.127.
“Бадоеъ-ул-афкор”-ро кї таълиф кардааст?
$A) Зоконї; $B) Ибни Ямин; $C) Кошифї; $D) Амир Хусрав; 

$E) Љомї;
С.128.
“Ахлоќи Муњсинї» асари кист?
$A) Саъдї; $B) Камол; $C) Кошифї; $D) Дониш; $E) Љомї;
С.129.
Муаллифи рисолаи “Њотамия” кист?
$A) Навої; $B) Љомї $C) Кошифї; $D) Котибї; $E) Ироќї;
С.130.
Кадоме аз ин асарњо ба Кошифї тааллуќ дорад?
$A) “Бўстон”; $B) “Бањористон”; $C) “Кашф-ул-асрор”; $D) 

“Гулистон”; $E) “Хористон”;
С.131.
“Њикояти моњихор” аз кадом асари Њусайн Воъизи Кошифист?
$A) “Махзан-ул-иншо”; $B) “Кашф-ул-асрор”; $C) “Анвори 

Суњайлї”; $D) “Ахлоќи Муњсинї”” $E) “Њотамия”;
С.132.
“Самандар” тахаллуси шоирии кадом адиб аст?
$A) Даќиќї; $B) Родуёнї; $C) Самандархољаи Тирмизї; $D) 

Рашиди Ватвот; $E) Котибї;

С.133.
Кадоме аз ин шоирон дар асри 17 зиндагї кардааст?
$A) Кисої; $B) Фаррухї; $C) Самандархољаи Тирмизї; $D) 

Масъуди Саъд; $E) Мавлавї;
С.134.
“Дастурл-ул-мулук” аз чанд боб иборат аст?
$A) Аз 16 боб; $B) Аз 20 боб; $C) Аз 22 боб; $D) Аз 30 боб; $E) 

Аз 32 боб;
С.135.
Фаъолияти адабии Самандархољаи Тирмизї асосан, дар 

кадом шањр оѓоз ёфтааст?
$A) Бухоро; $B) Тирмиз; $C) Насаф; $D) Ќаршї; $E) Са-

марќанд;
С.136.
Њикоятњои «Дастур-ул-мулук» асосан, бо кадом ибора оѓоз 

меёбад?
$A) “Овардаанд, ки…»; $B) «Мегўянд, ки…»; $C) «Азизи 

ман…»; $D) «Буд-набуд…»; $E) «Дар замоне…»;
С.137.
Кадоме аз ин солњо соли таълифи «Дастур-ул-мулук» аст?
$A) 1596; $B) 1601; $C) 1696; $D) 16994; $E) 1701;
С.138.
Адиби асри 19- Муњаммад Яъќуб «Гулшан-ул-мулук”-и худ- 

ро дар пайравии кадом асар навиштааст?
$A) “Чањормаќола”; $B) “Њабиб-ус-сияр”; $C) “Дастур-ул-

мулук»; $D) «Гулистон»; $E) «Гулшани роз»;
С.139.
Байти:

Дењќони солхурда чи хуш гуфт бо писар,
К-ай нури чашми ман, ба љуз аз кишта надравї, 

дар кадоме аз ин асар омадааст?
$A) “Гулистон”; $B) “Бањористон”; $C) “Дастур-ул-мулук”; 

$D) “Кимиёи саодат”; $E) “Хористон”;
С.140.
Миробид Саййидои Насафї зодаи кадом шањр аст?
$A) Самарќанд; $B) Хуљанд; $C) Насаф; $D) Тошканд; $E) Ис-

таравшан;
С.141.
Миробид номи кадоме аз ин шоирон аст?
$A) Њилолї; $B) Љомї; $C) Сайидо; $D) Мушфиќї; $E) Савдо;



276

С.142.
Зиндагии Саййидо, асосан, дар кадом шањр сипарї шудааст?
$A) Хуљанд; $B) Нишопур; $C) Бухоро; $D) Табрез;
$E)Тошканд.
С.143.
Саййидо бо кадоме аз њокимони замони худ ќаробат дошта-

аст?
$A) Абдулазизхон; $B) Субњонќулихон; $C) Рањимбию 

Њољидодхоњ; $D) Амир Музаффар; $E) Убайдуллоњхон;
С.144.
Оромгоњи Саййидо дар куљост?
$A) Насаф; $B) Тошканд; $C) Бухоро; $D) Самарќанд; $E) 

Табрез;
С.145.
То замони мо аз Саййидо чанд њазор байт боќї мондааст?
$A) Панљ њазор; $B) Шашуним њазор; $C) Њаштуним њазор; 

$D) Нуњ њазор; $E) Нуњуним њазор;
С.146.
Теъдоди абёти ѓазалиёти Саййидо чї ќадар аст?
$A) Ду њазор; $B) Се њазор; $C) Чор њазору шашсад; $D)
Севуним њазор; $E) Чор њазор;
С.147.
Баъди ѓазал дар ашъори Саййидо кадом навъи адабї мавќеи 

хос дорад?
$A) Ќасида; $B) Маснавї; $C) Мусаммати мухаммас; $D) 

Дубайтї; $E) Рубої;
С.148.

Њар кї бо душмании халќ равон аст чу бањр, 
Зуд бошад, ки сари хеш чу гирдоб хурад.

байти кадоме аз ин шоирон аст?
$A) Њилолї; $B) Низомї; $C) Саййидо; $D) Котибї; $E) Љомї;
С.149.
Шеърњои: «Дар таърифи наљљор» ва “Дар таърифи нонвой»- 

ро кї эљод кардааст?
$A) Котибї; $B) Њилолї; $C) Саййидо; $D) Восифї; $E) Бедил;
С.150.
Дар таърихи адабиёти тољик дуюмин шоири «Шањрошўб» 

-саро кист?
$A) Муњаммад Васиф; $B) Фаррухї; $C) Саййидо; $D) Бедил; 

$E) Савдо;

С.151.
“Шањрошўб” -и Саййидо, асосан, дар кадом навъи адабї 

эљод шудааст?
$A) Ѓазал; $B) Ќасида; $C) Таркиббанд; $D) Ќитъа; $E) 

Маснавї;
С.152.
Аввалин “Шањрошўб” -нависи адабиёти форс-тољик кист?
$A) Абулянбаѓї; $B) Фирўзи Машриќї; $C) Масъуди Саъди 

Салмон; $D) Унсурї; $E) Биної;
С.153.
“Бањориёт”-и Саййидо аз чанд ќисм иборат аст?
$A) панљ; $B) чор; $C) се; $D) ду; $E) њафт;
С.154.
“Бањориёт”-и Саййидо бо кадом ном машњур аст?
$A) “Мушу гурба”; $B) “Калилаву Димна”; $C) 

“Њайвонотнома»; $D) «Уштурнома»; $E) “Тўтинома”;
С.155.

Аљдоди ман ба мири мушон такя мекунад, 
Имрўз дар баробари ман кист дар љањон?

Байти зикршуда аз забони кадом њайвони «Бањориёт» аст?
$A) Гурба; $B) Саг; $C) Муш; $D) Гург; $E) Фил;
С.156.
Бандњои мусаммати мухаммас аз чанд мисраъ иборатанд?
$A) Се мисраъ; $B) Чор мирасъ; $C) Панљ мисраъ; $D) Шаш 

мисраъ; $E) Њафт мисраъ;
С.157.
“Бањориёт”-и Саййидо бо ѓалабаи кадом љонвар ба охир 

мерасад?
$A) Муш; $B) Гург; $C) Мўрча; $D) Фил; $E) Шер;
С.158.

Омад бањору сайри гулистон ѓанимат аст, 
Базми висоли ѓунчаи хандон ѓанимат аст.

Байти фавќуззикр матлаи ѓазали кадоме аз ин шоирон аст?
$A) Котибї; $B) Љомї; $C) Саййидо; $D) Биної; $E) Кисої;
С.159.
Дар «Бањориёт»-и Саййидо чанд њайвон иштирок мекунад?
$A) 10-то; $B) 12-то; $C) 18-то; $D) 16-то; $E) 15-то;
С.160.
Дар илми бадеъи классикї калимањоеро, ки аз љињати шакл 

ё талаффуз монанданду аз љињати маъно фарќ мекунад, чї мено-
манд?

$A) Ињом; $B) Ташбењ; $C) Таљнис; $D) Нидо; $E) Истиора;
С.161.
Таљнис чанд навъ мешавад?
$A) Чор; $B) Шаш; $C) Њафт; $D) Ду; $E) Се; 

Љаннат, ки ризои мо дар он аст,
Дар зери ќудуми модарон аст.

Дар ин байт кадом калимањои он ба вазифаи таљнис омада- 
аст?

$A) “Љаннат”; $B) “Ризо”; $C) “Мо дар он” ва “модарон”; $D) 
“Дар зер”; $E) “Ќудум”;

С.162.
Дар илми забоншиносї таљнисро чї мегўянд?
$A) Антоним; $B) Синоним; $C) Омоним; $D) Феъли њол; $E) 

Шакли номуайяни феъл;
С.163.
Маснавии Котибии Туршезї (асри 15), ки дар њар байти он 

санъати таљнис истифода шудааст, чї ном дорад?
$A) “Мантиќ-ут-тайр”; $B) “Дањфасл”; $C) “Дањбоб”; $D) 

“Нафањот-ул-унс”; $E) “Фотињат-уш-шабоб”;
С.164.
Муаллифи романи “Фирдавсї” кист?
$A) Љ. Икромї; $B) Р. Љалил; $C) С. Улуѓзода; $D) Сорбон; 

$E) С. Турсун;
С.165.
Повести “Ривояти суѓдї”-ро кї навиштаст?
$A) М. Турсунзода; $B) Б. Рањимзода; $C) Улуѓзода; $D) Љ. 

Икромї; $E) Р.Љалил;
С.166.
Аввалин повести С. Улуѓзода чї ном дорад?
$A) “Навобод”; $B) “Субњи љавонии мо»; $C) “Ёрони 

боњиммат»; $D) «Восеъ»; $E) “Фирдавсї”;
С.167.
Соли 1911 кадоме аз ин адибон ба дунё омадааст?
$A) С. Айнї; $B) А. Лоњутї; $C) С. Улуѓзода; $D) П. Сулай-

монї; $E) А. Мунзим;
С.168.
Зодгоњи С. Улуѓзода кадом дења аст?
$A) Бож; $B) Соктаре; $C) Варзик; $D) Ѓиждувон; $E) Румон;
С.169.
Соли 1929 кадоме аз ин адибон Дорулмуаллимини Тошкандро 

хатм кардааст?

$A) С. Айнї; $B) А. Лоњутї; $C) С. Улуѓзода; $D) П. 
Сулаймонї; $E) М. Ќаноат;

С.170.
Сотим Улуѓзода кай ба Душанбе омад?
$A) Соли 1940; $B) Соли 1923; $C) Соли 1930; $D) Соли 1920; 

$E) Соли 1922;
С.171.
Фаъолияти эљодии Сотим Улуѓзода аз кадом сол сар шуда-

аст?
$A) Аз соли 1926; $B) Аз соли 1923; $C) Аз соли 1930; $D)
Аз соли 1925; $E) Аз соли 1927;
С.172.
Аввалин песаи С. Улуѓзода чї ном дорад?
$A) “Дохунда”; $B) “Сарбозони инќилоб”; $C) “Лашкар ба 

дарзоваи Бухоро»; $D) “Калтакдорони сурх»; $E) “Њуррият”;
С.173.
Киноповести «Ибни Сино»-ро кї навиштааст?
$A) С. Айнї; $B) А. Лоњутї; $C) С. Улуѓзода; $D) Њ. Юсуфї; 

$E) Љ. Икромї;
С.174.
“Субњи љавонии мо” ба ќалами кадоме аз ин адибон тааллуќ 

дорад?
$A) Икромї; $B) Лоњутї; $C) Улуѓзода; $D) С. Турсун; $E) 

Сорбон;
С.175.
Виркан ќањрамони асосии кадом асари С. Улуѓзода мебошад?
$A) “Субњи љавонии мо”; $B) “Фирдавсї”; $C) “Ривояти 

суѓдї”; $D) “Ёрони боњиммат”; $E) “Алломаи Адњам ва дигарон”;
С.176.
Боѓи Майдон зодгоњи кадом адиб аст?
$A) Асирї; $B) Лоњутї; $C) Њабиб Юсуфї; $D) Айнї; $E) 

Турсунзода;
С.177.
Њабиб Юсуфї кай ба дунё омадааст?
$A) Соли 1919; $B) Соли 1926; $C) Соли 1916; $D) Соли 1922; 

$E) Соли 1925;
С.178.
Кадом сол Њабиб Юсуфї аз олам гузаштааст?
$A) Соли 1939; $B) Соли 19415; $C) Соли 1945; $D) Соли
1948; $E) Соли 1951;

С.189.
Њабиб Юсуфї ба шеъргўї кай шурўъ кардааст?
$A) Соли 1931; $B) Соли 1934; $C) Соли 1936; $D) Соли 1933; 

$E) Соли 1938;
С.180.
Нахустин маљмуаи шеърњои Њабиб Юсуфї кай нашр шудааст?
$A) Соли 1931; $B) Соли 1935; $C) Соли 1939; $D) Соли 1941; 

$E) Соли 1948;
С.181.
Шеъри «Ба Ватан»-ро кї навиштааст?
$A) Б.Рањимзода; $B) М. Рањимї; $C) Њ. Юсуфї; $D) М. 

Турсунзода; $E) А. Дењотї;
С.182.
“Ман Ватанро беш аз њарваќта дорам дўсттар” шеъри кист?
$A) М. Рањимї; $B) С. Айнї; $C) Њ. Юсуфї; $D) А. Дењотї; 

$E) П. Сулаймонї;
С.183.
Шеъри «Ба њар куљо-т равам, дил диёри ман гўяд»-ро кї на-

виштааст?
$A) Лоњутї; $B) Айнї; $C) Њ. Юсуфї; $D) Турсунзода; $E)П. 

Сулаймонї;
С.184.
Боќї Рањимзода кай ва дар куљо ба дунё омадааст?
$A) Соли 1908, Бухоро; $B) Соли 1909, Самарќанд; $C) Соли 

1910, Сорбоѓ; $D) Соли 1912, Боѓи Майдон; $E) Соли 1911, Ду-
шанбе;

С.185.
Боќї Рањимзода кадом сол Дорулмуаллимини тољикии шањри 

Тошкандро хатм кардааст?
$A) 1931; $B) 1937; $C) 1938; $D) 1942; $E) 1945;
С.186.
Аввалин шеърњои Боќї Рањимзода кадом солњо чоп шудаанд?
$A) Солњои 20-уми асри ХХ; $B) Солњои 40-уми асри ХХ;
$C) Солњои 30-уми асри ХХ; $D) Солњои 50-уми асри ХХ; $E) 

Солњои 60-уми асри ХХ;
С.187.
Нахустин китоби шеърњои Боќї кадом сол нашр шудааст?
$A) 1939; $B) 1943; $C) 1945; $D) 1948; $E) 1952;
С.188.
“Ба фронт” аввалин маљмўаи шеърњои кадоме аз ин шоирон 

аст?

$A) Лоњутї; $B) Пайрав; $C) Боќї; $D) Ѓаффор Мирзо; $E)
Турсунзода;

С.189.
Таркиббанди «Халќи бузургворам»-ро кї навиштааст?
$A) Айнї; $B) Лоњутї; $C) Боќї; $D) Њалимшо; $E) Лоиќ;
С.190.
Шеъри «Муаллим»-и Боќї дар кадом навъи адабї навишта 

шудааст?
$A) Ѓазал; $B) Ќасида; $C) Тарљеъбанд; $D) Ќитъа; $E) 

Маснавї;
С.191.
З-ин рў бузург њастї мисли падар, муаллим, Дар олами маонї 

њам роњбар, муаллим.
Ин байти восила (восита) ба ќалами кадоме аз ин шоирон 

тааллуќ дорад?
$A) Рањимї; $B) Лоњутї; $C) Боќї; $D) Айнї; $E) Гулназар;
С.192.
Байте, ки баъди њар банди таркиббанд ё тарљеъбанд меояд, чї 

ном доранд?
$A) Байти тахаллус; $B) Байти гурез; $C) Байти восила; $D) 

Байти маќтаъ; $E) Байти матлаъ;
С.193.
Боќї Рањимзода кадом сол аз олам чашм пўшид?
$A) 1979; $B) 1983; $C) 1980; $D) 1985; $E) 1988;
С.194.

З-ин рў туро сурудам, халќи бузургворам, 
Бар чашм хоки поят чун тўтиё гузорам.

Ин байт аз кадом шеъри Боќист?
$A) “Бањори умр”; $B) “Ќиссаи кўњсор”; $C) “Халќи 

бузургворам”; $D) “Республикаи ман”; $E) “Муаллим”;
С.195.
Кадоме аз ин шоирон дар шањри Хуљанд ба дунё омадааст?
$A) Турсунзода; $B) Айнї; $C) Аминзода; $D) Лоиќ; $E) Гул-

назар;
С.196.
Соли таваллуди Аминзодаро ёбед:
$A) 1898; $B) 1900; $C) 1904; $D) 1906; $E) 1908;
С.197.
Миќдори шеърњои тарљумакардаи Аминзода чанд њазор бай-

тро ташкил медињад?

$A) 60 њазор; $B) 70 њазор; $C) 75 њазор; $D) 65 њазор; $E) 72 
њазор;

С.198.
Достони “Фарњоду Ширин”-и Навоиро кадоме аз ин шоирон 

аз ўзбекї ба тољикї тарљума кардааст?
$A) Айнї; $B) Пайрав; $C) Аминзода; $D) Убайд Раљаб; $E) 

Лоиќ;
С.199.
Аввалин маљмўаи шеърњои Аминзода кадом сол ба табъ раси-

дааст?
$A) 1930; $B) 1932; $C) 1935; $D) 1938; $E) 1940;
С.200.
Муњиддин Аминзода кадом сол аз олам гузаштааст?
$A) 1961; $B) 1965; $C) 1966; $D) 1964; $E) 1963;
С.201.
Муњиддин Аминзода аз кадом сол узви Иттифоќи нависанда-

гони СССР буд?
$A) Аз соли 1932; $B) Аз соли 1934; $C) Аз соли 1936; $D)
Аз соли 1935; $E)Аз соли 1937;
С.202.

Љањл аз худ дур мебояд намуд, 
Дафъи ин манфур мебояд намуд.

Байти боло матлаи ѓазали кадоме аз ин шоирон аст?
$A) Лоњутї; $B) Айнї; $C) Аминзода; $D) Гулназар; $E) Лоиќ;
С.203.
Шеъри «Хўша ва дењќон» дар кадом жанри адабї навишта 

шудааст?
$A) Ќасида; $B) Ѓазал; $C) Маснавї; $D) Ќитъа; $E) 

Тарљеъбанд;
С.204.
“Бесаводї балои љон бошад” шеъри кист?
$A) Айнї; $B) Лоњутї; $C) Аминзода; $D)Ѓаффор Мирзо; $E) 

Убайд Раљаб;
С.205.
Таркиббанди «Имзо мекунам» шеъри кадом шоир аст?
$A) Шукўњї; $B) Муъмин Ќаноат; $C) Аминзода; $D) Убайд 

Раљаб; $E) Басир Расо;
С.206.
Байти зерин:

Ту, ай фарзанди ман, фарзанди халќї, 
Чу дилбанди падар дилбанди халќї. 

ба ќалами кадом шоир тааллуќ дорад?

$A) Лоњутї; $B) Пайрав; $C) Аминзода; $D) Убайд Раљаб;$E) 
Лоиќ;

С.207.
Соли 1928 кадом адиби тољик ба дунё омадааст?
$A) М. Рањимї; $B) Лоњутї; $C) Ф. Муњаммадиев; $D) М. 

Ќаноат; $E) Њ. Юсуфї;
С.208.
“Одамони куњна”-ро кадом адиб эљод кардааст?
$A) Р. Љалил; $B) Љ. Икромї; $C) Ф. Муњаммадиев; $D) Ф. 

Ниёзї; $E) Саттор Турсун;
С.209.
Маљмўаи очерку њикояњои Ф. Муњаммадиев кадом сол ба 

табъ расидааст?
$A) Соли 1950; $B) Соли 1956; $C) Соли 1958; $D) Соли 

1960;$E) Соли 1962;
С.210.
Соли 1963 кадом асари Ф. Муњаммадиев дастраси хонандагон 

гардид?
$A) “Муњољирон”; $B) “Раиси нав”; $C) “Одамони куњна”; 

$D) “Сози мунаввар”; $E) “Палатаи кунљакї”;
С.211.
Фазлиддин Муњаммадиев кадом сол аз дунё гузаштааст?
$A) Соли 1982; $B) Соли 1984; $C) Соли 1986; $D) Соли 1988; 

$E) Соли 1990;
С.212.
Ањрор-амак ва Зиё-бобо ќањрамонони асосии кадом асари Ф. 

Муњаммадиев мебошанд?
$A) “Палатаи кунљакї”; $B) “Муњољирон”; $C) “Одамони куњ- 

на»; $D) «Таркише, ки ба вуќуъ наомад»; $E) “Сози мунаввар»;
С.213.
Романи «Палатаи кунљакї»-ро кї навиштааст?
$A) Ф. Ниёзї; $B) Љ. Икромї; $C) Ф. Муњаммадиев; $D)
Сорбон; $E) Саттор Турсун;
С.214.
Кадоме аз ин шоирон дар дењаи Румони Хуљанд ба дунё ома-

дааст?
$A) Айнї; $B) Лоиќ; $C) Аминљон Шукўњї; $D) Пайрав Су-

лаймонї; $E) Турсунзода;
С.215.
Аввалин маљмўаи шеърњои Аминљон Шукўњї кадом сол аз 

чоп баромад?
$A) Соли 1941; $B) Соли 1945; $C) Соли 1948; $D) Соли 

1949;$E) Соли 1951;
С.216.
Аминљон Шукўњї кадом сол аз олам гузаштааст?
$A) Соли 1975; $B) Соли 1977; $C) Соли 1979; $D) Соли 1980; 

$E) Соли 1982;
С.217.
Шеъри «Мо толиби сулњем» ба ќалами кадоме аз ин шоирон 

тааллуќ дорад?
$A) Лоњутї; $B) Суњайлї; $C) Аминљон Шукўњї; $D) Гулназар; 

$E) Лоиќ;
С.218.
Шеъри «Њурмати мўи сафедаш» дар кадом навъи адабї 

навишта шудааст?
$A) Мусаммати мухаммас; $B) Мусаммати мусаллас; $C) 

Мусаммати мураббаъ; $D) Мусаммати мусаддас; $E) Мусаммати 
мусамман;

С.219.
Шеъри «Шањри азизам»-ро кї навиштааст?
$A) Лоњутї; $B) Турсунзода; $C) Аминљон Шукўњї; $D) 

Гулназар; $E) Лоиќ;
С.220.
Байти:

Лайлї сари зулф шона мекард,
Маљнун дури ашк дона мекард.

дар кадом санъати бадеъї суруда шудааст?
$A) Талмењ; $B) Ташбењ; $C) Тазод ва муќобала; $D) Ињом; 

$E) Мулавван;
С.221.

Зањр бодо шири модар бар касе, 
К-ў забони модарї гум кардааст!

Байти боло ба ќалами кадом шоир тааллуќ дорад?
$A) Айнї; $B) Лоњутї; $C) Лоиќ; $D) Мастон Шералї; $E) 

Гулназар;
С.222.
Соли 1941 кадом шоири машњури тољик таваллуд шудааст?
$A) Лоњутї; $B) Пайрав; $C) Лоиќ; $D) Гулназар; $E) Убайд 

Раљаб;
С.223.
Аввалин шеъри Лоиќ, ки дар маљаллаи “Садои Шарќ» чоп 

шуд, чї ном дорад?
$A) “Ба модарам”; $B) “Корези Фирдавсї”; $C) “Ном”; $D) 

“Забонгумкарда”; $E) “Дасти дуои модар»;

С.224.
Кадоме аз ин шоирон дар дењаи Мазори Шариф ба дунё ома-

дааст?
$A) Сотим Улуѓзода; $B) Муъмин Ќаноат; $C) Лоиќ Шералї;
$D) Гулназар; $E) Ќутбї Киром;
С.225.
Соли вафоти Лоиќро гўед:
$A) 1998; $B) 1999; $C) 2000; $D) 2001; $E) 2002;
С.226.
Лоиќ Шералї дар чандсолагї аз олам гузаштааст?
$A) 56-солагї; $B) 57-солагї; $C) 59-солагї; $D) 60-солагї; 

$E)63-солагї;
С.227.
Шеъри «Забонгумкарда» ба ќалами кадоме аз ин шоирон 

тааллуќ дорад?
$A) Лоњутї; $B) Пайрав; $C) Лоиќ; $D) Гулназар; $E) Мастон;
С.228.
Кадоме аз ин шоирон дар таърихи адабиёти тољик бо модар- 

номањои худ шуњрати зиёд пайдо кардааст?
$A) Турсунзода; $B) Рањимї; $C) Лоиќ ; $D) Гулназар; $E) 

Убайд Раљаб;
С.229.
Соли 2001 «Куллиёт»-и кадом Шоири халќии Тољикистон 

нашр карда шуд?
$A) Турсунзода; $B) Ќутбї Киром; $C) Лоиќ ; $D) Гулназар; 

$E) Сайидали Маъмур.
С.230.
“Хонаи дил” китоби шеърњои кадоме аз ин шоирон аст?
$A) Лоњутї; $B) Пайрав; $C) Лоиќ ; $D) Гулназар; $E) Саи-

далї Маъмур;
С.231.
“Дасти дуоми модар” ба ќалами кадоме аз ин шоирон тааллуќ 

дорад?
$A) Мумтоз; $B) Бозор Собир; $C) Лоиќ ; $D) Гулназар; $E)

Мењмон Бахтї;
С.232.
Китоби «Фарёди бефарёдрас» кадом сол ба табъ расид?
$A) 1988; $B) 1991; $C) 1997; $D) 1999; $E) 2001;
С.233.
Лоиќ дар кадоме аз ин анвоъи адабї дастболост?
$A) Таркиббанд; $B) Ќасида; $C) Ѓазалу рубоию дубайтї;
$D) Маснавї; $E) Ќитъа;

